
Yeni Yazarlar və Sənətçilər İctimai Birliyi 
 

www.kitabxana.net  
 

 Mir Cəlal Paşayev adına Milli Virtual Kitabxananın 
təqdimatında 

 
"Çağdaş bədii nəsr” silsiləsi 

 
Elektron kitab N 54 (06 - 2024) 

 
Bu elektron nəşrlər kulturoloji-innovativ layihəsini 
həyata keçirən Yeni Yazarlar və Sənətçilər İctimai 
Birliyininin "Çağdaş bədii nəsr” çərçivəsində 
hazırlanaraq yayımlanır.  

 
 

Rəsmi FB səhifəmiz: 
 

www.facebook.com/groups/kitabxana 
 
 

Yalçın Nəbiyev 
 

 

O dünya 
 
 

ROMAN 

Elektron kitab YYSİB tərəfindən e-nəşrə hazırlanıb 

 
Milli Virtual-Elektron Kitabxananın e-nəşri - 2024 

 
Virtual redaktoru və e-nəşrə hazırlayanı:  

 
Aydın Xan Əbilov, yazıçı-kulturoloq, Prezident 

təqaüdçüsü 
 
 
 

DİQQƏT! 
 

Müəlliflik hüququ Azərbaycan Respublikasının 
qanunvericiliyinə və əlaqədar beynəlxalq sənədlərə 
uyğun qorunur. Müəllifin razılığı olmadan kitabın 
bütöv halda, yaxud hər hansı bir hissəsinin nəşri, 
eləcə də elektron informasiya daşıyıcılarında, 
İnternetdə yayımı yasaqdır. Bu qadağa kitabın elmi 
mənbə kimi istifadəsinə, araşdırma və tədqiqatlar 
üçün ədəbiyyat kimi göstərilməsinə şamil olunmur. 

Yalçın Nəbiyev 

 
O dünya 

          

 

Redaktor: Aləm Kəngərli                         

 
 

Yalçın Nəbiyevin “O dünya” romanı müxtəlif problemlərin 

həllinə işıq salması ilə seçilir. Yazıçı fantaziyasının, bədii təfəkkü-

rünün məhsulu olan bu romanda  müəllifin Tanrı sevgisinə rəğbə-

ti, dini fanatizmə qarşı barışmaz mövqeyi öz əksini tapmışdır. Əsə-

rin qəhrəmanı  Cövdətin başına gələn hadisələr ustalıqla qələmə 

alınaraq oxucunu ardınca aparır. Əsərdə fantastik lövhələrlə ol-

duqca həyati səhnələr bir-birini uğurla əvəz etmişdir. Roman dol-

ğun məzmunu və bir-birindən maraqlı obrazları ilə diqqəti cəlb 

edir. Əsərdə  gəncliyi ötən əsrin doxsanıncı illərinə düşmüş müx-

təlif insanların taleləri, sevgiləri, eləcə də dinlər, millətlər və tarixin 

mərhələlərinə geniş yer verilmişdir. 

REDAKTORDAN 

 

 

Əziz oxucu, əgər zamanda yolçuluğa, boyutlararası 

səyahətə, ölüm-yaṣam arasındakı ziddiyyətə, kənar öl-

çülərdən dünyamıza baxmağa hazırsansa, bu  əsər səni 

çox uzaqlara, dərinliklərə apara bilər. 

Ədəbiyyatın əbədi mövzularından olan işıqla qa-

ranlıq, ağla qara, xeyirlə şərin mübarizəsi  bir daha Yal-

çın Nəbiyevin sizə təqdim etdiyimiz “O dünya” roma-

nında  özünəməxsus tərzdə bədii həllini tapmışdır. 

Baṣ qəhrəmanımız Cövdətin “Mələklər diyarı”nda-

kı tənqidi dialoqları, elm və tərəqqi sahəsindəki fikir və 

düṣüncələri bir çoxlarının yoluna iṣıq tutacaqdır. Ro-

manda bəzən özümüzdən, yaxınlarımızdan belə soruṣa 

bilmədiyimiz sorğu-suallara cavab tapacaqsınız. Ob-

razların fərqli baxıṣ bucağı və təhlilləri əminəm ki, sizdə 

də maraq oyadacaqdır. İnsan övladının düṣündüyü-

müzdən daha böyük bir gücə malik olmasının ṣahidi 

olacaqsınız. Çünki həyatda rastlaṣdığımız güclü xarak-

terlər bizdə etibar və inam hissi yaradırlar, hər kəsin bir 

missiyası olduğuna inandırırlar. Qəhrəmanımızın elm 

adamlarına, dövlət xadimlərinə, sərkərdələrə, tarixin 

gediṣində dönüṣ edən insanlara verdiyi qiymət də təq-

dirəlayiqdir. İnsanı insan edən üç əsas prinsip əsərdə 

http://www.kitabxana.net/

çox dəqiqlik və həssaslıqla verilib: bəṣəri dəyərlər, dün-

yagörüṣ, mənəvi zənginlik. 

Əsərin müəllifinin aṣılamaq istədiyi əsas ideya: 

“Ömür” - gözləmək və gecikməkdən ibarət deyil!  

“Yaṣam” – araṣdırmaqdan və dərk etməkdən ibarət-

dir! 

Bundan başqa  bir-birindən dolğun, yaddaqalan ob-

razlar çələngi  əsəri daha da oxunaqlı edir. Gəncliyi 

ötən əsrin doxsanıncı illərinə düşmüş bu orta yaş nü-

mayəndələrinin timsalında biz zamanın axınında sov-

rulan insanları, tale yollarının dolambaclarında azma-

maq üçün onların  apardığı mübarizənin şahidi olur, 

sevginin, ayrılığın, dostluğun səlnaməsi ilə bir daha ta-

nış oluruq.  

Romanın olduqca maraqlı süjet və kompozisiyası 

isə əsərin ideyasının  açılmasına və yazıçı fantaziyası-

nın daha qabarıq ifadə olunmasına imkan yaradır. 

Dəyərli oxucu, əsərdə zalımların tənqid olunması, 

layiq olduqları cəzalara çatdırılması sizlərdə hər kəsin 

haqq etdiyi cəzanı alması və ədalət prinsipinin bərpa 

olunmasına ümid yaradacaqdır. Yəni, cinayət cəzasız, 

xeyirxahlıq mükafatsız qalmamalıdır!  

Cəmiyyətdə Cövdət kimi ədalət bərpaedici insanla-

ra nə qədər də ehtiyacımız var ?! Romanın gözəl xüsu-

siyyətlərindən biri də əsəri oxuyacaq insanların öz da-

xili aləmi, vicdanı ilə üzləṣəcəyi, hesabat verəcəyi, düṣ-

http://www.kitabxana.net/

ündürməyə sövq edəcəyi gücə malik olmasıdır. İnsanın 

digər varlıqlardan fərqi də məhz bundadır: düṣünmə, 

mühakimə etmə və qərar çıxartma. Nəsiminin “Kamil 

insan” dediyi də bu olsa gərək! 

Düṣünürəm ki, insanoğlunun dünyəvi problemləri-

nin arxasında dünyaya, həyata gəliṣ səbəbini unutması 

və Uca Yaradanla əlaqəsinin kəsilməsi durur. “O dün-

ya” bu əlaqəni bərpa edir, yatmıṣ qan yaddaṣımızın 

oyadılması, “Haqq tərəzisi”-nin yenidən aktivləṣdiril-

məsini təmin edir. Bu iṣdə bizə fərqli bir güc, enerji dal-

ğasına malik olan Cövdət obrazı yardım edir. Bu dün-

yada yaradılıṣ olaraq yalqız olmadığımız Mələklər və 

daha neçə aləmlərin olduğunu xatırlamaq ruhumuzun 

dərin qatlarına sirayət edir. Bəṣər öz məsuliyyətini, ca-

vabdehliyini hiss edir və baṣqa yaradılıṣların haqqını 

tapdalamağın günah olduğunu anlayır. Ancaq o zaman 

“Yer üzünün əṣrəfi” statusunu qazanır. Əsəri oxuyar-

kən, sanki, təkcə gözlərimizlə deyil, həm də qəlbimiz və 

ağlımızla dərk edirik. Bu isə “ölmədən ölmək” , “yaṣar-

kən dirilmək” deməkdir. Əsərdən çıxardığımız əsas nə-

ticə budur. İnsan zəifliyinin əsas amilləri : təkəbbür, bə-

hanə, eqoizm və günahkar axtarmaqdır.  

Gücün dörd həyati qaynağı isə -vicdan, dürüstlük, 

ədalət və İlahi sevgidir. 

http://www.kitabxana.net/

Ali ṣüur səviyyəmizin inkiṣaf etməsi, düzgün qərar-

lar çıxartmaq qabiliyyətimizin geniṣlənməsi yolunda 

İlahi sevgi hər birimizlə birlikdə olsun! 

 

Aləm Kəngərli 

Proloq 

 

«Sən, sadəcə, proqramlaşdırılmış bir enerjisən. 

Enerjisəəən...” 

Lap uzaqdan gələn bu səs Cövdətin qulaqlarında 

əks-səda verdikcə, sanki onu bir az da qanadlandırır, 

daha dəqiq ifadə edəsi olsaq, qarşısıalınmaz  cazibə ilə 

gizli bir aləmə dəvət edirdi.  

Hələ ki Atayev göylərə qalxmağa davam edirdi. Bir 

az əvvəl gözünün qabağında canlanan saysız-hesabsız 

borular qulağındakı uğultu ilə bərabər yoxa çıxmışdı. 

İndi  ətrafında   ağ balışlar “üzməyə” başlamış, az sonra 

isə bu balışlar balaca, toppuş buludlara çevrilmişdi.  

Uzaqdan əvvəcə iynənin ucu boyda işıq peyda oldu, 

getdikcə onun parıltısı  güclənir və  böyüyürdü. Nəha-

yət, işığın şöləsi Cövdəti gözlərini yummağa məcbur et-

di. Elə bu zaman ətrafındakılar qəflətən yerindəcə don-

du. Hər tərəfi sakitlik və hərəkətsizlik bürüdü. Hiss olu-

nurdu ki, Atayev kiminsə istəyi ilə lazım olan ünvana 

varmışdı. O, sanki mikroskopik  bir zərrə kimi hansısa 

intəhasız bir aləmə qonmuşdu.  İçində heç bir narahat 

düşüncə, təşviş-filan yox idi. Özünü quş kimi azad, çə-

kisiz və huzurlu hiss edirdi.  O, ağır-ağır gözlərini açdı. 

Hər tərəf gül-çiçək, yaşıl ağaclarla əhatə olunmuşdu. 

Yaxınlıqda  ekzotik quşların gözəl nəğmələri səslənir, 

cüyür, marala oxşar heyvanlar gəzib-dolaşırdı. 

http://www.kitabxana.net/

 Cövdət yerində hərəkətsiz dayanmışdı. Hara düş-

düyünü anlamaqda çətinlik çəkirdi. Bir müddət sonra 

üç-dörd ağac irəlidə insanabənzər məxluqun əyləşmiş 

vəziyyətdə siluetini aşkarladı. O, yerindən qalxıb ehti-

yatla həmin varlığa tərəf irəliləməyə başladı. Atayev 

hiss edirdi ki, əgər  ayağını yerdən üzsə, yenidən uça  

bilər. 

Qeyri-adi varlıq Cövdəti qorxutmurdu, əksinə,  

onun nurlu simasında insanı rahatladacaq nəsə güclü 

bir cazibə vardı.  Atayev  inamla ona yaxınlaşaraq  adəti 

üzrə əl uzadıb görüşmək istədi. Lakin Cövdətin əli heç 

nəyə toxunmadı,  sanki  qarşısındakı varlıq  göründüyü 

yerdə mövcud deyildi. 

-Əziyyət çəkmə, insan! Sən sadəcə, proqramlaşdırıl-

mış bir enerjisən. Niyyətini anladım və salamını qəbul 

edirəm, - deyə möcüzəvi varlıq ayağa qalxdı. 

Cövdət bütün diqqətini toplayıb baş verənləri anla-

mağa çalışdığından ağlına gələn ilk sualı bu gözlənil-

məz müsahibinə ünvanladı: 

- Sən kimsən, nurani insan? 

- Adım Hunaildir. - Müsahibi qəribə şəkildə gülüm-

sədi. - Özü də insan deyil, Allahımızın mühüm mələk-

lərindən biriyəm. Dünyamıza xoş gəldin, Cövdət. 

Covdət diksindi: 

http://www.kitabxana.net/

-Deməli, adımı da bilirsən. Məni enerji adlandırdın 

həm də, hiss edirəm ki, cismim yoxdur. Belə çıxır ki, öl-

müşəm? 

Mələk Cövdətin bu narahtlığını gözləyirmiş kimi 

“qəti narahat olma və darıxma” mənasını verən bir jest 

elədi və ona yaxınlıqdakı bağı gəzmək təklifini verdi.   

I fəsil 

Mələklər diyarında 

 
Atayev bir daha ətrafına göz gəzdirib dörd yanını 

maraqlı baxışlarla süzdü. Bura nə gecə kimi qaranlıq, 

nə gündüz kimi işıqlı deyildi, hər tərəfdə qəribə bir ma-

vilik vardı. Hətta Cövdətin ayağının altı da səma kimi 

masmavi və yumşaq idi. Həm də bununla yanaşı, ətraf-

da yaşıllıqlar, balaca göllər, hətta heyvanlar vardı. Am-

ma bütün bu mənzərə sanki canlı deyildi, donuqdu. 

Daha doğrusu, Cövdət özü də daxil, sanki dayandığı 

yerdə hərəkət edirdi. Elə bil hər şey mahir bir rəssamın 

çəkdiyi peyzaj idi və Cövdət də, Hunail də bu rəsm əsə-

rinin içində idilər. Lakin Cövdət indi bu barədə düşün-

mək istəmirdi, onu narahat edən bu gözəl məkanda ne-

cə peyda olması idi: 

- Demədin axı, dostum, mən ölmüşəm? 

-Yox, ölməmisən. Hələlik üzərində həkimlər əmə-

liyyat aparır. Əgər, unutmamısansa, dünən səkidən yı-

xılmışdın, qolun yerindən çıxmışdı. 

Birdən-birə   hər şey Cövdətin yadına düşdü, daha 

doğrusu, cərrah masasından  ildırım sürətilə  “göyə uç-

duğu” o andan əvvəlki epizodlar əvvəlcə  qırıq-qırıq, 

rabitəsiz şəkildə, sonra isə bütövlükdə  gözləri önündə 

canlandı… 

http://www.kitabxana.net/

…Tofiq yolboyu sükan arxasındakı sinif yoldaşı Qa-

sıma  az qala yalvarırdı “bir az  da tez, sürəti bir az da 

artır, görmürsən,  ağrılara dözə bilmir!”  Bu minvalla o, 

dostu Cövdəti nəhayət ki, Şəki şəhərinin kənarında yer-

ləşən poliklinikaya çatdırdı, lakin bütün baş verənlər 

azmış kimi şanssızlıqlar davam etməkdə idi. Poliklini-

kadakı yeganə cərrah Eldar həkimın otağının qarşısın-

da uzun növbə var idi, dar dəhliz gözləməkdən yorul-

muş qayğılı, narahat adamlarla dolu idi. Cövdət dişini 

dişinə sıxaraq qüvvəsini toplamağa, ağrılara dözməyə 

çalışsa da, heç nə alınmırdı, ağrılar səngimək əvəzinə 

daha da güclənir, dözülməz hala gəlirdi. Sanki onun 

sağ qolu yoxa çıxmışdı, əvəzində isə çiynindən kürəyi-

nə sanki küt bir alət saplanmışdı və bu alət ona durma-

dan işgəncə verirdi.  

Dörd saatlıq əzablı gözləmələrdən sonra həkim 

Cövdəti otağına dəvət etdi. Tofiq və Qasım dostları 

Cövdətin bel və salamat qalan sol qolundan tutaraq cər-

rahın otağındakı sanitar çarpayısına uzatdılar. Eldar 

həkim cərrahlara məxsus soyuq ifadə ilə Cövdətin ağrı-

dan əyilmiş üzünə, imdad istəyən gözlərinə diqqətlə 

baxdı və nə baş verdiyini öyrənmək üçün suallar verdi: 

- Nə olub qoluna, dostum? 

- Həkim, adım Cövdətdir. Cövdət Atayev, - deyə 

xəstə inildədi, - Bu dəqiqə dostluq hayında deyiləm. Xa-

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 15 

hiş edirəm, mənim dərdimə bir əlac edəsiniz. Belə get-

sə, ağrılardan şoka düşüb öləcəyəm. 

Həkim Cövdətin dilindən tibb elminə aid sözlər 

eşitdikdə üzünü Tofiqə tutdu: 

- Dostunuz həkimdir? 

- Xeyr, Eldar müəllim. Bilirəm, nəyə görə mənə bu 

sualı verdiniz. Sadəcə, Cövdətin atası ilə həyat yoldaşı 

həkimdır. Ona görə tibbi terminlərdən istifadə edir. 

- Heç siz də ondan geri qalmırsınız. Danışığınızdan 

bilinir ki, oxumuş adamsınız. 

- Bəli, Eldar həkim. Adım Tofiqdir, Tahirov Tofiq!  

Mən bioloqam, ABŞ-da yerləşən böyük xəstəxanalar-

dan birinin laboratoriya şefiyəm. Hazırda başım xər-

çəng xəstəliyinin müalicəsi üçün icad etdiyim dərmana 

qarışıbdır. Mən də, dostum Cövdət də Naxçıvandanıq. 

Gözəl Şəkimizə gəzmək və dincəlmək üçün gəlmişdik. 

Təəssüf ki, başımıza bu oyun gəldi. 

Eldar həkim Tofiqin biologiya üzrə mütəxəssis ol-

duğundan məmnun oldu: 

-Gözəl! Sizdən xahiş edərdim ki, kabinetimdə qalıb 

mənə assistentlik edəsiniz. 

Tofiq həmin an razılığını bildirdi. Onun yeganə 

məqsədi dostu Cövdətin ağrılarını yüngülləşdirmək 

üçün cərraha yaxından yardım göstərmək idi. 

Eldar həkim üzünü yenidən sanitar çarpayısında ca-

nı ilə əlləşən xəstəyə tutdu: 

-Dəqiq deyə bilərsən, Cövdət, başına nə iş gəlib? 

Bu an çiynindəki dəhşətli ağrıların tezliklə keçmə-

sindən başqa heç bir arzusu olmayan Atayev həkimin 

müstəntiq sayağı suallarından qəzəblənsə də, hirsini 

büruzə vermədi, özünü toplayıb hadisəni danışdı: 

- Deyərəm! Deməli, hadisə dünən gecə saat on bir 

radələrində baş verdi. Kirayə qaldığım evin həyəti qa-

ranlıq olduğundan işığı yandırmaq üçün elektrik bir-

ləşdiricini axtarırdım. Elə bu zaman səkidən yıxıldım. 

Ayağa qalxdıqda   sağ çiynimdən ağrılar qopdu. İstə-

dim, yaxınlıqdakı poliklinikaların birinə baş vuram, 

alınmadı. Günün günorta çağı çalışmayan xəstəxanala-

rın gecə işləməsi ağlabatan deyildi. 

- Bəs təcili yardıma niyə zəng etmədin? - həkim 

onun şişmiş sağ barmaqlarına yavaşca toxuna-toxuna 

yeni sualını verdi: 

- Həkim, qolum elə ağrıyırdı ki, təcili yardım xidmə-

ti yadıma belə düşmədi, kirayədə qaldığım evin sahibi-

nə zəng etdim. O da ki Bakıda yaşayır. Amma sağ ol-

sun, səhəri gün - gündüz saat on ikidə paytaxtdan yar-

dımıma əslən şəkili olan sınıqçı göndərdi. 

- Bəs sınıqçı qolunu yerinə salmadı? 

- Yox, həkim. Dedi ki, bu yaşında qolunu yerinə sal-

sam, ağrıdan həmən o dünyaya köçərsən. 

Onların başı üstündə dayanmış Tofiq dostunun sə-

sinin get-gedə zəifləməsindən, gözlərindəki işığın ölə-

ziməsindən təşvişə düşdü, müzakirəni kəsib, hövlank 

üzünü cərraha tutdu: 

- Fikrin nədir, həkim? 

- Əvvəla, təcili xəstənin çiynini rentgendən keçir-

mək lazımdır... 

Bu dəfə Qasım irəli yeridi: 

-Həkim, narahat olmayın. Cövdəti bura gətirməz-

dən öncə qolunu rentgenə salmışıq. Bu da onun rentge-

noqramması. 

Rentgen çıxarışına baxan kimi Eldar həkimin üz ifa-

dəsi dəyişdi, o, çətin vəziyyətlərdə olduğu kimi adəti 

üzrə alt dodağını dişləyib  öz-özüylə danışırmış kimi 

mızıldandı: “Taak, tak, deməli belə, vəziyyət biz dü-

şündüyümüzdən də kritikdir”. Sonra qəfil yerindən sıç-

rayıb ayağa qalxdı və üzünü xəstənin dostlarına tutdu: 

-Yazıq sınıqçı heç nə edə biməzdi. Qolu çiynindən 

çıxaraq kürəyinin altına girib, belə, dəhşətli ağrılardan 

ölməyibsə, böyük işdir. 

Bu sözləri deyəndən sonra həkim   yanındakı tibb 

bacısını təcili olaraq anestezioloqu çağırmağa göndərdi 

və dostlara əməliyyatı öz otağında aparacağını elan et-

di. Tofiq təəccüblə cərrahdan soruşdu: 

- Əməliyyatı burada həyata keçirəcəksən, həkim? 

- Bəli, qardaş! Başqa əlacım yoxdur. 

- Əlacının olmamasını anladım. Bəs əməliyyat ota-

ğınız niyə yoxdur? 

- Sən dua et ki, heç olmasa anestezioloqu tapa bilək. 

Əməliyyat otağının olmamasına dözə bilərik. 

Bir neçə dəqiqədən sonra geri dönən tibb bacısının 

sifətindəki məyusluq ona dəlalət edirdi ki, anesteziolo-

qu tapa bilməyib. Cövdət qolundakı ağrılardan artıq 

huşunu itirmək üzrə idi, onun üzü saralmış, səsi quyu 

dibindən gəlirmiş kimi zəif çıxırdı: 

- Həkim! Nə edirsənsə, et, amma təcili et. Daha dözə 

bilmirəm. 

Cərrah tibb bacısının üzünə bir neçə saniyə düşün-

cəli-düşüncəli  baxdı, sonra isə əlini masaya çırparaq  

qəti qərar verirmiş kimi amiranə tonla  dilləndi: 

- İki kub vur, Leyla!  

 Leyla xanım vəzifəsinin başına keçdi və təcili maye 

ilə dolu dərman ampullarını tibb iynəsinə çəkdi. Eldar 

həkim maye ilə dolu şprisə nəzər salaraq tibb bacısına 

göstərişlər verməyə başladı: 

- Yaxşı ki, xəstənin damarları üzdədir. İşimiz asan-

laşdı. Di haydı, cəld ol! 

Cövdət   həyəcanla mənzərənin bütün detallarını -  

Eldar həkimin üzündəki durğun ifadənin altında gizlə-

nən narahatlığı, tibb bacısının əlindəki maye dolu şpri-

si, əməliyyat olunacağı otağı gözdən keçirir, sanki  ba-

şına nə gələcəyini öncədən təxmin etmək istəyirdi: 

- Həkim, ağrı hiss etməyəcəyəm ki?  Çiynim... 

Xəstə sözünü tamamlaya bilmədi, hiss etdiyi son 

duyğu o oldu ki, elə bil güclü bir qüvvə ilə kosmik raket 

kimi başının üstündəki tavanı yarıb ənginliklərə uçdu. 

Vəssəlam, burdan o tərəfdə başqa səhnə açılırdı. 

…İndi birdən-birə hər şeyi belə detallı, bütün xırda-

lıqlarına qədər xatırladığına Atayev  özü də təəccüblən-

di. Yəqin ki, bu da mələyin işiydi, özü bilərəkdən hər 

şeyi onun yadına salmışdı. Düzünə qalanda,  bir az əv-

vəl xatırladıqları onu elə dəhşətə gətirmişdi ki, qeyri-

müəyyənlik də olsa,  indiki vəziyyəti onu daha çox qa-

ne edirdi. Odur ki, xatırladıqlarını  beynindən qovur-

muş kimi əlini yellədi. 

Bəli, dərindən düşünəndə indiki vəziyyəti də elə 

ürəkaçan sayılmazdı. Amma Cövdət qətiyyən dərindən 

düşünmək, yeni qayğılarla vuruşmaq istəmirdi. 

 İlk növbədə hər şeyin arxada qalması, özünü rahat 

və gümrah hiss eləməsi onu çox sevindirirdi.  

Ona görə də Atayev rahat nəfəs aldı, kefi duruldu 

və hətta gülümsədi. 

 Yeni qonağının özünə gəlməsi mələyin gözündən 

qaçmadı: 

- İndi özünü necə hiss edirsən? Görürəm, yavaş-ya-

vaş yeni şəraitə uyğunlaşırsan. Narahatlıq və həyəcan 

da səni tərk edir. Həmişə belə ol, - Mələk başını məm-

nunluqla yellədi, - şux və gülərüz. 

- Xoş sözlərinə görə təşəkkür edirəm, Hunail. Əmi-

nəm ki, burada olduğumun səbəblərini mənə hökmən 

anladacaqsan. 

- Əlbəttə, anladacağam, Cövdət! Bu hal çox insanla-

rın başına gəlir, daha doğrusu, onların bəzilərini seçə-

rək bura dəvət edirik. 

Bir neçə gün, bəlkə də bir neçə saat əvvəl olsa və 

Cövdət təsadüfən özünü belə bir dialoqun içində gör-

səydi, müsahibinə “Nəyə görə sənə inanmalıyam? - 

sualını tərəddüdsüz ünvanlayardı. İndi isə susur, nə 

demək lazım olduğunu götür-qoy edirdi. Məsələ  təkcə 

durumun qeyri-adiliyində deyildi, qəribəsi o idi ki,  in-

di Cövdət  eşitdiyi sözlərə qeyd-şərtsiz inanır, heç nəyə 

şübhəylə yanaşmırdı. 

- Demək istəyirsən ki, mən bir çoxlarından fərqlən-

mişəm? Bəlkə, üstünlüklərimi,  yaxud qüsurlarımı mə-

nə anladasan, Hunail? 

Hunail nəvazişlə gülümsəyib cavab verdi: 

- Biz Allahımızın yaratdığı bəndələr arasında heç bir 

fərq qoymuruq. Mələklər diyarında yollarını azanlarla 

da, ideal olmağa çalışanlarla da söhbət edirik, müzaki-

rələr aparırıq, insan! 

“Deməli, belə, deməli, belə”, - deyə Cövdət var-gəl 

etməyə   başladı, bir az bundan əvvəl xatırladıqlarını 

yenə yadına salmağa çalışdı, amma nə illah elədisə ya-

dına heç nə düşmədi, sadəcə qulaqlarında Eldar həki-

min son sözləri əks-səda verdi: “İki kub vur, Leyla. İki 

kuuub. Vuuurrr. Leylaaaadə…” 

Cövdət qarşısındakı məxluqun üzünə gözlərini zil-

ləyib nəsə anlamağa çalışdı: 

- Yəni, mən həqiqətən ölmüşəm və cəhənnəmlə cən-

nət arasındayam. Elədirmi, dostum?  Lakin qıl körpü-

sünü görmürəm... 

Hunail bu dəfə gülümsəməklə kifayətlənmədi, uğu-

nub getdi: 

- Əziz, insan! Qıl körpüsü nə deməkdir? Yəqin mü-

səlmanın təbirincə “sirat”, xristianların fikrincə isə 

“strata” körpüsünü nəzərdə tutursan? 

- Vallah, söylədiklərin məfhumları dəqiq anlama-

sam da, onu demək istədim ki, cənnətlə cəhənnəmə yol, 

nəzərimcə, məhz həmin körpüdən keçir. 

- Yəni, aləmin bu iki güşəsinə düşmək üçün mütləq 

körpü lazımdır? 

- Dostum, Hunail... 

Mələk anidən Cövdətin sözünü kəsdi: 

- Görürəm ki, siz insanlar “dost” sözünü təkrarla-

maqda israrlısınız. Zamanın cüzi bir kəsimində ünsiy-

yət yaratmağımıza baxmayaraq, dəfələrlə məni dost 

adlandırdın. Halbuki, səninlə nə çətinliklərimi, nə də ki 

nailiyyətlərimi bölüşmüşəm. 

- Əminəm ki, insanları yaxından tanıyırsan. 

- Əlbəttə, Cövdət, buna şübhən belə olmasın! 

- Onda bilməliydin ki, biz tərəflərdə hörmət və ya-

xınlıq əlaməti olaraq bir-birimizə “dost” deyə müraciət 

edirik. Bunun altında heç bir məsuliyyət gizlənmir. 

- Onu da bilirəm, Cövdət. Lakin, biz mələklərin qə-

naətinə görə əsassız yerə “dost” sözünün mütəmadi 

təkrarlanması  saxtakarlıq və riyakarlıq yaradır. Razı-

sanmı mənimlə? 

Cövdət bir anlığa yenə Şəkidəki xəstəxananı,  uzan-

dığı sanitar çarpayısını xatırladı, Eldar həkim gözlərini 

onun ağrıdan əyilmiş üzünə və imdad istəyən gözlərin-

də gəzdirib soruşmuşdu: “Nə olub qoluna, dostum?” 

Cövdət də onda eyni indi Mələyin etdiyi kimi mü-

sahibin sözünü kəsmişdi: “Doktor, adım Cövdətdir, 

Cövdət Atayev. Bu dəqiqə dostluq halında deyiləm! Xa-

hiş edirəm, dərdimə bir əlac edəsiniz. Belə getsə, ağrı-

lardan şoka düşüb öləcəyəm”. 

Demək ki yaşadığı o biri dünyada (Cövdət artıq özü 

üçün bunu belə adlandırırdı) bəzən o da Hünaillə eyni 

fikirdə olmuşdu. O üzdən dalğın-dalğın üzünü mələyə 

tutdu, amma yenə də özünü o yerə qoymadı: 

- Razı olmağına razıyam. Əksini sübut etmək kimi 

fikrim yoxdu, olsa belə cürətim çatmaz, çünki sənin 

əlindəyəm.  

- Bax burada böyük səhvə yol verdin, - mələk bu ca-

vabı gözləyirmiş kimi dilləndi,- Biz siz insanlar kimi 

heç bir canlını nə incidərik, nə işgəncə verərik, nə də ki 

təhqirə məruz qoyarıq. Görüşümüz müddətində dedik-

lərimi qəti unutma. 

- Belə çıxır ki, görüşümüz müvəqqətidir? 

- Bizdə “müvəqqəti” məfhumu yoxdur. Həmin söz 

Yer kürəsində yaşayan siz insanlara aiddir. 

Əslində, mələk haqlıydı, Cövdət  burada özünü heç 

vaxt olmadığı qədər rahat hiss edirdi. Nə olsun ki, ha-

zırda mövcud olduğu yerin hara olduğunu bilmirdi, 

bura necə gəldiyindən xəbərsizdi, hətta qarşısındakı 

məxluqun kim olmasına dair heç bir fikri yox idi. Am-

ma hər şeyə rəğmən, özünü bu naməlum yerdə, bu an-

laşılmaz məxluqun yanında heç vaxt olmadığı qədər 

güvəndə hiss edirdi. Qəribə idi, o, əl tutub görüşə bil-

mədiyi bir varlığa dostlarından, doğmalarından daha 

çox yaxınlıq hiss edirdi, çünkü Hunail Cövdəti hamı-

dan yaxşı anlayır, sanki bütün daxilini işıqsaçan baxış-

larıyla oxuyurdu. Onda insanlarda rast gəlinən acizlik 

yox idi, əksinə, güclü bir özgüvən sezilirdi. Sözlərinə 

şübhə ilə yanaşmaq olmurdu, sanki Cövdətin illərlə ha-

mıdan gözlədiyi səmimiyyət mücəssiməsi idi. Mələk 

çox güman ki, dediyi kimi ilahi bir varlıq idi, insanlarla 

Tanrı arasındakı biriydi. 

 Cövdət çox önəmli bir sirr açırmış kimi yavaş səslə 

dilləndi: 

- Deməli, sizlər haqqında düşüncələrim səhih imiş!? 

- Yəni? 

- Sizlər əbədisiniz? 

- Bəli! Amma bu incəlikləri qoyaq kənara və keçək 

qıl körpüsünə, yəni “sirata”. 

Cövdət Hunailə cavab vermək istəyirdi ki, gözü sağ 

tərəfdə ağacın altında gəzən məxluqa sataşdı. Həmin 

eybəcər varlıq axsayaraq, kolun qırağında əyləşmək is-

təyirdi ki, üzərinə od parçaları şığımağa başladı. Atəş 

onun sağ ayağı və kürəyindən tutdu. İyrənc varlıq di-

kəlib yoluna davam etməyə başladı. Buna baxmayaraq, 

o, arxadan atəşlənmiş qılıncla zərbə almağa davam 

edirdi. Cövdət anladı ki, düşdüyü yerdə zarafatı və 

yüngüllüyü heç kim sevmir. Hunail Cövdətin qorxu-

dan bərəlmiş gözlərini gördükdə ona ürək-dirək ver-

məyə davam etdi: 

- Cövdət, əzizim, mən sənə dedim axı, sən bir ener-

jisən... 

Atayev bu dəfə cürətə gəlib Hunailin sözünü kəsdi: 

- Səni heç anlaya bilmirəm, mələk. Əgər, mən ener-

jiyəmsə, səni və ətrafımdakıları necə görə bilirəm? Bəl-

kə mənə düzünü söyləyəsən? 

- Qəti təşvişə düşmə, Cövdət. Hər nə gərəkdirsə, 

proqramına köçürmüşük. Əgər, ehtiyac duyularsa, səni 

bu dəqiqə maddiləşdirə bilərəm. 

- Yəni, yenidən məni cismimə daxil edə bilərsən? 

Çox şad olaram, Hunail. Geriyə, öz vücuduma qayıt-

maq istəyirəm, - deyə Cövdət bir az əvvəl gəldiyi nəti-

cəni unudaraq cavab verdi. 

- Buna ehtiyac duyursanmı? Məgər indiyə kimi an-

lamadın ki, cismində olduğun Cövdətlə heç bir fərqin 

yoxdur? Mənimlə söhbət edirsən, suallar verirsən, fikir-

lərini sərbəst söyləyirsən. Daha nə lazımdır sənə? 

- Tam şəkildə Cövdət deyiləm! 

- Məsələn? 

- Məsələn…Imm. Məsələn, nəfəs almıram, su içmi-

rəm, yemək yemirəm. Dəlillərim çoxdur, Hunail. 

- Mənə elə gəlir ki, sadaladıqlarının olmaması səndə 

heç bir narahatlıq yaratmır, elədirmi? 

- Əlbəttə, yaratmır. Lakin, insanlığımı tərk etmək 

mənim üçün çətindir. Adam özünü, necə deyərlər, bü-

tün elementləri və ünsürləri ilə birgə canlı varlıq kimi 

hiss edir. 

- Narahat olma, Cövdət, söylədiklərin həyati prob-

lem deyil. Mən bu dəqiqə səni adama, heyvana, hətta 

istəsən, ağaca, daşa çevirə bilərəm. Ehtiyac varmı buna? 

- O necə olur, Hunail? 

- Sadəcə səni sənə bənzədən enerjini təzyiq altında 

maddiləşdirə bilərəm. 

- İnanmağım gəlmir, mələyim. 

 Hünail tövrünü pozmadı, görünür, o belə dialoq-

larda çox olmuş, bənzər cavabları çox eşitmişdi: 

- Nə üçün? Necə olur ki, iki hissəciyin toqquşması 

nəticəsində kainatların yaranmağına inanırsan, lakin 

cüzi çəkidə olan enerjidən yenidən Cövdətin peyda ol-

masına şübhə ilə yanaşırsan? Bir sözlə, söylədiklərin 

mənim üçün heç bir məna kəsb etmir. Səninlə söhbəti 

elə bu yöndə davam edəcəyəm. Nədən bəhs etməmi is-

tərdin? 

- Qıl körpüsündən. Dindarlar biz insanlara aşılayıb-

lar ki, o dünyada, yəni burada, cənnətə və cəhənnəmə 

varmaq üçün “sirat” körpüsünü qət edəcəyik. O da ki 

həddindən artıq nazik və xətalı körpüdür. Kim günah-

lara batıbsa, cəhənnəmə yuvarlanacaq, düzgün həyat 

tərzi keçirənlər isə mübarək qədəmlərini cənnətə basa-

caq. 

Cövdətin ağız dolusu söylədiyi sözlərdən Hunail 

məyus oldu. O, kədərlə Atayevin enerjisinə bir daha nə-

zər saldı. Sanki ona “Axı, Allah səni ən sevimli və mü-

kəmməl bəndəsi kimi yaradıb! Nə üçün bu qədər cahil 

düşüncələrə qərq olursan?” sözlərini çatdırmaq istəyir-

di. Ancaq belə etmədi, sakitcə   sual verdi: 

- Cənnət və cəhənnəmin buralarda olmağını sənə 

kim deyib, Cövdət? 

Hunailin sualından Cövdət dərin fikirlərə daldı. 

“Heç nə anlaya bilmirəm! Necə olur ki, göylərdən mü-

qəddəs kitablar vasitəsi ilə yerə enən cənnət-cəhənnəm 

məfhumlarına Hunail kimi mələk şübhə ilə yanaşır?” 

düşüncələri ani olaraq Atayevi dəlib keçdi. O, qısa ara-

dan sonra mələyin sualını cavablandırdı: 

- Cənnətlə cəhənnəmin səmalarda olması iddialarını 

mütəmadi olaraq yas mərasimlərində, mərsiyələrdə, 

məscid, kilsə və sinaqoqlarda mollalardan, keşişlərdən, 

rahiblərdən eşitmişəm. 

- Bəs adlarını çəkdiyin din xadimləri bu barədə mə-

lumatı haradan əldə ediblər? 

- Məgər bu barədə xəbərləri müqəddəs kitablar va-

sitəsilə onlara siz mələklər ötürməmisiniz? Məhəllə-

mizdəki axund Xudayar mütəmadi bunları mənə aşıla-

yır. 

Hunail bir müddət izləyici qismində Cövdətin ener-

ji şəklindəki vücuduna baxdı. Atayevin Yer planetində-

ki həyatı barədə Mələyin tam məlumatı var idi. O bilir-

di ki, Atayev ziyalı düşüncələrə, yüksək intellektə, elmi 

fikirlər söyləməyə malik bir insandır. Hunail ondan da 

xəbərdar idi ki, Cövdət dindən uzaq adam olmağına 

baxmayaraq, könlündə və ürəyində Allaha qarşı sevgi-

sini, hörmətini daşıyırdı, Onunla qürur duyurdu. Buna 

görə də, Atayevin elm və təhsildə ondan qat-qat aşağı 

pillələrdə yer alan dindarların məntiqsiz mülahizələri-

nə uymağı Hunaildə təəssüf hissi yaratdı.  Mələk ciddi-

ləşərək Cövdətə cənnət-cəhənnəmin nə olduğunu an-

latmağa başladı: 

-Əvvəla, onu bilmən gərəkir ki, cənnət də, cəhən-

nəm də Yer üzündədir. Mən dəfələrlə planetinizə enə-

rək təbiətinizin meşələrini, dəniz və okeanlarını, orada 

yerləşən yaşıl adaları seyr etmişəm.  

Söhbət vüsət almadan Atayev Hunailə araşdırıcı su-

al verdi: 

- Sözünü kəsdiyimə görə üzr diləyirəm. Lakin bir 

məqamı dəqiqləşdirməyə ehtiyac duydum. 

- Buyur. 

- Sən Yerə enəndə insanların gözünə görünürsənmi? 

- Ağıllı sualdır! Mən planetinizdə hər vücudda ola 

bilirəm. Şəhərləri gəzib dolaşmağa, adamlarla ünsiyyət 

yaratmağa ehtiyac olursa, insana çevrilirəm. Havadan 

yeri seyr etməyə gərək duyularsa, qartala yaxud uca 

dağın kiçicik bir qayasına çevrilə bilərəm. Amma əksər 

hallarda siz insanların arasında gözəgörünməz şəkildə 

dolaşıram. Özü də tək olmuram. Mənimlə bərabər di-

gər mələklər və yüzlərlə, minlərlə məleykələr də ətrafı-

nızı sarır, Cövdət. 

- Və təbii ki, ölənədək biz insanların bundan xəbəri 

olmur, Hunail. 

- Əlbəttə! 

- Əgər, məni dünyamıza geri göndərəcəksənsə, nə 

üçün bu sirləri açıqlayırsan?-  Cövdət yenə öz aləmində 

mələyi yalançı çıxarmağa çalışdı. 

- Hə, bu başqa bir mövzudu. Dünyanıza göndərsəm 

də, göndərməsəm də qısa müddətdən sonra söylədiklə-

rimin hamısını sənə unutduracağam. 

Mələyin son cümləsindən Cövdət çox pərişan oldu. 

Hər bir insan kimi o da istərdi ki, Hunailin vasitəsilə 

əldə etdikləri məlumatları yaxınlarına, dostlarına və 

ümumiyyətlə, sadə insanlara çatdırsın. Atayev Yer kü-

rəsinə dönəcəyi təqdirdə qurulası planlarını incələyirdi 

ki, Hunail onun fikirlərini yarımçıq qoydu: 

- Bax elə buna görə də, sirlərimi sənin proqramın-

dan siləcəyəm. 

- Başa düşmədim, dostum... 

- Beynindən keçən planların hamısı mənim gözü-

mün önündə canlandı və  

insanlara nələr söyləmək istədiyin həmən mənə də 

bəlli oldu. 

Cövdət bir qədər də həyəcanlandı. “Belə çıxır ki, 

beynimdə gəzib dolaşan fikir və düşüncələr Hunailin 

nəzarətindədir. Gərək, ehtiyatlı olum! O biri tərəfdən 

də, nədən çəkinməliyəm, e? Heç kimin bostanına daş 

atmıram, təhqir etmirəm...” fikirlərini bitirməmiş Hu-

nail gülümsəyərək yenə də öz sözünü dedi: 

- Bəli! Heç kimin bostanına daş atmırsan, Cövdət. 

Qəti, narahat olma. 

- Pah atonnan! Artıq mən heç nə barədə düşünmə-

yəcəyəm, Hunail. 

- Düşün də, fikirləş də. Sənin məntiqi təhlillərin mə-

nim üçün xoşdur. 

- Onda səndən iki xahişim var, mələyim. 

- Buyur, dostum. 

- Dostum? 

- Bəli, dostum. Bu dəfə “dost” sözü səmimiyyətdən 

irəli gəldi. Xahişini izhar edə bilərsən. 

- Birincisi... 

Hunail gülümsəyərək Cövdətin sözünü kəsdi: 

- Heç vaxt “birincisi”, “ikincisi”, üçüncüsü” demə. 

Bu sözlər əmr, tələb mahiyyəti daşıyır. Sanki özünü üs-

tün tutur, qarşındakını isə aşağılayırsan. 

- Anladım səni, Hunail, və iradınla razılaşıram. De-

məli, istərdim ki, məni enerji deyil, “ruh” adı ilə çağıra-

san və “proqramı” “alın yazısı” ilə əvəzləyəsən. 

- Baş üstə, Cövdət. Dediyin əsaslı fikirləri dəstəklə-

yirəm. Yenə də qayıdaq cənnət-cəhənnəm məsələsinə... 

Hunail sözünü bitirməmiş, Atayevin gözü yenə də 

iyrənc varlığa sataşdı. Ağacların arxasında onu hələ də 

alovlu qamçı ilə kötəkləyirdilər. Döyülən məxluqun 

üzü Cövdətə tərəf idi. Atayev onun qanla dolu gözləri-

ni görəndə ürəyi mərhəmət hissi ilə çırpınmağa başladı.  

Bu da Hunailin nəzərindən qaçmadı: 

- Qəti ona yazığın gəlməsin. Elə hesab elə ki, o məx-

luqu görmürsən. 

- Axı, görü... 

Cövdət dilinin ucundakı sözləri axıra çatdıra bilmə-

di. Sanki kimsə onu iflic vəziyyətinə saldı. Hunail cid-

diləşərək yenidən fikirini bildirdi: 

- Dedim axı, Cövdət, o varlığa vaxtını ayırma. 

- Oldu, söhbətimizi edək, harda qalmışdıq?  

Hunail cənnət-cəhənnəm barədə başladığı söhbətə 

yenidən rəvac verdi. 

 

 

 

 

 

II fəsil 

Amerika və Rusiyadan Şəkiyə 

 

Atayevin qolu üzərində əməliyyat davam edirdi.  

Daha artıq həyəcana ürəyi tab gətirməyən Tofiq Eldar 

həkimə gözləri ilə işarə edərək bayıra çıxmaq üçün ica-

zə istədi. Həkim təzyiq aparatını Cövdətin qoluna bağ-

laya-bağlaya “amma çox uzağa getmə, yaxında ol ki, 

fövqəladə hal baş verərsə, səni tapa bilim” söyləyib To-

fiqin əməliyyat otağından çıxmasına icazə verdi. 

Tahirov dəhlizə çıxdı və klinikanın giriş qapısının 

ağzında qəmli-qəmli var-gəl edən Budaqovun yanına 

yaxınlaşdı. Qasım Tofiqin pərişan sifətini görcək ehti-

yatla ondan Atayevin durumunu xəbər aldı: 

- Nəsə problem var, Tofiq? Kefin heç xoşuma gəlmə-

di. 

- Cövdətin vəziyyəti yaxşı deyil. Dodaqları göyərib, 

rəngi isə saralıb. Çox güman ki, təzyiqi çox aşağı dü-

şüb... 

Qasım Tahirovun cavabından əsəbiləşdi: 

-Belə də olmalı idi! Bu böyüklükdə klinikada nə 

anastezioloq, nə də ki, reanimotoloq var. Görmüşük ki, 

əməliyyat vaxtı xəstənin başının üstündə üç-dörd hə-

kim durar. Burada isə Eldar yazıq bir neçə həkimin və-

zifəsini icra edir. Qorx ki, Cövdət... o söz... 

Budaqovun nə deyəcəyini təxmin edərək Tofiq hirs-

lənərək sinif yoldaşının sözünü  

kəsdi: 

-Səsini başına atma. Onsuz da həkim qıtlığı var. Üs-

təlik də Eldar həkim sözylədiklərini eşidər-eşitməz əli-

ni və ümidini hər şeydən üzər. Gözün onun kabinetinin 

qapısında olsun. Məni köməyə çağıra bilər. 

Tahirov Qasıma qarşı hirsini gizlədə bilmirdi. Çün-

ki Atayevi klinikaya gətirərkən nə üçün dostlarına on 

iki saat ərzində vəziyyəti ilə bağlı xəbər verməməsinin 

səbəbini öyrənmişdi. Məlum olmuşdu ki, Cövdət gecə 

saat ikidə, yəni yıxılmağından üç saat sonra Qasımın 

mobil telefonuna xəbər göndərmişdi. Hətta xəbərin Bu-

daqov tərəfindən oxunmasını da öz telefonundan izlə-

mişdi. Lakin cavab ala bilməmişdi. Nəhayət, Tahirov 

özündə qüvvə taparaq ürəyindəkiləri boşaltmağa baş-

ladı: 

-Ə, Qasım, sən nə cür adamsan? Heç utanırsan? Axı 

bizim uşaqlığımız, məktəb illərimiz bir yerdə keçib. Ne-

cə oldu ki, Cövdətin düşdüyü bu qədər ağır duruma 

sən biganə yanaşdın? 

Tofiqin əsəb və iradlarının məğzini Qasım gözəl ba-

şa düşürdü. Lakin bir söz tapıb deyə bilmirdi. O, bir 

müddət başını aşağı salıb həyacandan titrədi. Lakin 

özündə birtəhər ki, cəsarət taparaq Tofiqin sualını bo-

ğuq səslə cavablandırdı:  

-Gecə Cövdətin bu qədər çarəsiz qaldığını ağlıma 

belə gətirə bilməzdim. Axı, göndərdiyi məlumatlar 

onun emosiya və fəryadını çatdırmırdı. Elə bildim, yün-

gülvari yıxılıb, dedim, səhər bir çarə taparıq. Hardan 

bilim durum bu qədər ciddidir?  Atayevi tanımırsan 

məgər?  Ölsə də, bildiyini atası-anasına da verməz.  

 Qasımın cavabı Tofiqi heç də qane etmədi. O, 

məktəb illərindən bəri Budaqovun səhlənkar və məsu-

liyyətsiz birisi olmağından agah idi. İyirmi beş il keç-

məyinə baxmayaraq görünür, Budaqov xasiyyətini də-

yişməmişdi. “İnsan yeddisində nədirsə, yetmişində də 

odur” fikri ilə Tofiq Qasıma sual verdi: 

- Barı vicdan əzabı çəkirsən, Budaqov? Cövdətin ba-

şına bir iş gəlsə, onun həyat yoldaşı Sevanın üzünə necə 

baxass an? 

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 34 

- Üstümə çox gəlmə, Tofiq. Görmürsən, çətinliklə 

ayaqüstə dayanmışam, tir-tir əsirəm. Bir tərəfdən də 

sən döşəyirsən! Yaxşısı budur, əməliyyatın uğurlu so-

nucundan, ümumiyyətlə müsbət şeylərdən danışaq. 

- Səninlə nə barədə danışım, e, Qasım?  Deyirsən də, 

elə bilirsən, elədiyin əməli unutmaq asandır?  İnsanın 

da həyatı ilə oynamaq olar?  Bəlkə də Cövdətin ruhu 

bədənindən çoxdan ayrılıb...  

- Yenə, Tofiq? Yanlışımı çoxdan anlamışam. Bir olaq 

ki, tezliklə Cövdəti quyunun dibindən çıxaraq. Ameri-

kaya köçəndən bəri təmiz ingilisləşmisən. Xəstəlikləri 

gerçəkliyi ilə adamın gözünün önünə sərirsən. Fikirləş-

mirsən ki, mənim də halım pisləşə bilər. 

Qasımın son sözləri cüzi də olsa Tahirovun hirsini 

soyutdu. Amma yenə də ürəyindəkiləri axıra qədər 

söylədi: 

-Amma sən neçə ildi Rusiyada yaşasan da, elə uşaq-

lıqdakı əhlikef Qasımsan, heç dəyişməmisən! 

Tofiq keçib dəhlizdəki stullardan birinə çökdü,  xə-

yallarında dünənə, yəni beş  iyuna qayıtdı. Bu tarixdə 

Tofiq hər il ad gününü qeyd edirdi.  Bir tərəfdən mək-

təbi bitirməsinin iyirmi beş illik yubileyi, digər tərəfdən 

də ad günü. Hələ Amerikada olarkən Tahirov bir ay ön-

cədən Şəkidə tanınmış istirahət mərkəzini bir həftəlik 

sifariş etmişdi. Budaqov ailəsi ilə birgə Rusiyada yaşa-

masına baxmayaraq Tofiq oteldə onun da yerini öz he-

sabına  sifariş etmişdi. Cövdət bu əlamətdar hadisədən 

kənarda qala bilməzdi. İki gündən sonra o da Şəkiyə 

gələrək otelin yanındakı həyət evlərdən birini kirayə 

götürmüşdü. Çünki turistlər əlindən otellərdə yer qal-

mamışdı. “İşə bax”, - Qasım düşünürdü: “işə bax, neçə 

il sonra, sinif yoldaşlarınla görüş, uşaqlıq dostunla bir 

araya gəl, axırı da belə olsun”. 

Halbuki dünənki ad günü mərasimi necə gözəl  keç-

mişdi. Son beş il ərzində nə Tofiq, nə də ki Qasım vətən 

yeməklərini dada bilmişdi. Azərbaycan mətbəxinə 

məxsus yeməkləri dünyanın dörd bir tərəfində hazırla-

maq olar. Lakin onların dadı mütləq fərqli olacaq. Ona 

görə də ad günündə ləzzətli təamların ardı kəsilmirdi. 

Tost da tostun dalınca.  

 Dünənki hadisələri gözünün önündən keçirərək 

Tofiq tutduğu iradlara görə Qasımın könlünü almaq 

üçün ona ağıryana sual verdi: 

- Xoşuna gəldi ad günü məclisi?  

- Bu başqa məsələ, Tahirov. Yoxsa ki, üstümə gəlib 

az qala məni o dünyaya göndərəcəkdin. Məktəbdə də, 

sonrakı görüşlərimizdə də iradlarını üzərimdən əskik 

etməmisən. İnsanı da bu qədər danlayarlar? 

- Çatışmayan cəhətlərini üzünə vurmasam, qəflət 

yuxusundan səni mən ayıltmasam, bunu kim edəcək? 

Xətrini istəməsəm, iradlar tutmaram. Dost başqa şey-

dir. Demədin axı, ad günü məclisim xoşuna gəldi, ya 

yox? 

- Hələ bir soruşursan da, Tofiq. Həyatımda ən gözəl 

məclislərdən biri idi. Yayın bu istisində sərin dağ hava-

sı, Şəkinin gözəl nemətləri, çayın qırağı... daha nə lazım 

idi ki? 

- Yazıq Çövdət. Məclisi necə də şənləndirirdi. Mək-

təb illərindən hadisələri elə təsvir edirdi ki, sanki özü-

mü yenidən 10 “b”-də hiss etdim. 

- Bu da nəticəsi, dostum, indi Atayev ölümlə pəncə-

ləşir.  

Bu sözdən sonra dostlar yenə də başlarını aşağı salıb 

sükuta qərq oldular. Sanki onlar klinikada deyil, Nax-

çıvanda - Cövdətin yas mərasimində idilər. Nəhayət, 

Qasım dilə gəldi: 

- Tofiq, sən alim adamsan. Ömrünün yarıdan çoxu-

nu Amerikada elmə sərf etmisən... 

- Söhbəti uzatma, Qasım, dərdini söylə. 

- Dediyim odur ki, Yer kürəsində o qədər insanın 

qolu-ayağı çıxır, sınır və qaydaya qoyulur. Nə oldu? 

Gərək elə Atayev bu vəziyyətə düşərdi? Onun iztirablı 

sifətini hər dəfə yadıma salanda tüklərim biz-biz olur. 

- Bəli, dünyada əksər insanlar bu bəlaya düçar olur. 

Özü də kim sənə deyib ki, hamıda hər şey qaydasında 

olur. Biləsən ki, sınıq və çıxıqlardan nə qədər insan hə-

lak olub. Zarafatına gəlməsin. Bu çox ağrılı və təhlükəli 

qəzadır.  

- Görürsən, Tahirov? Yenə də söhbəti fırladıb qəmli 

və dərdli məcraya yönəltdik. 

- Düz deyirsən, Qasım. Cövdət Eldarın kabinetin-

dən çıxmayınca bizə şadlıq yoxdur. 

Tofiq söhbəti bitirməmiş Eldar həkim kabinetindən 

çıxaraq ətrafa nəzər saldı. Tahirov  bildi ki, həkim onu 

axtarır və Budaqovla söhbəti yarımçıq qoyaraq ona tə-

rəf yeridi.... 

 

 

 

III fəsil 

Üzləşmə 

 

 Demək, əziz oxucular, biz orda qalmışdıq ki, Hüna-

illə Cövdət yenidən cənnət-cəhənnəm söhbətinə rəvac 

vermişdilər, mələk Cövdətə üz tutub bir müəllimin öz 

əlaçı şagirdinə dərsi izah etdiyi kimi danışırdı: 

- Allahımız kainatla bərabər Yer kürəsini yaratdıqda 

onu çiçəkləndirmək, cənnətə çevirmək üçün ora şüurlu 

və geniş dərrakəyə malik olan məxluqları yaradıb gön-

dərməyi nəzərdə tutmuşdu. Hətta planetdə bəndələri-

nin gələcəkdə xoşbəxt yaşayışı və sərbəst fəaliyyəti 

üçün hesablanmış münbit şəraitin yaradılmasını da zə-

ruri bildi. O, sizlərin hesablamalarına görə, milyonlarla, 

biz mələklərin zaman kəsiyinə görə dəqiqələr boyu Yer 

üzünə bir neçə çeşiddə məxluqlarını da göndərdi, dino-

zavrlardan tutmuş qədim meymunlaradək. Qazıntılar 

zamanı tapılmış bu canlıların daşlaşmış vücudlarından 

sənin də məlumatın var. Lakin, qeyd etdiyim varlıqlar-

dan Yer kürəsinə xeyir gəlməyəcəyini nəzərə alaraq Al-

lahımız onları silib siz insanlarla əvəzlədi. 

- Özü də bizə şüur, dərk və təhlil etmə qabiliyyəti 

bəxş etdi. Eləmi, Hunail? - deyə Cövdət də öz növbəsin-

də eynilə müəllimini bütün varlığıyla anlamaq istəyən 

şagirdsayağı dilləndi. 

- Bəli, Cövdət. Əslinə qalsa, şüur hər şey deməkdir.  

- Yəni, o, bizləri planetimizə göndərəndə artıq orada 

mənalı həyat tərzi sürmək üçün hər bir şərait var idi. 

- Mən də elə bunu sənə başa salmağa çalışıram, Cöv-

dət. 

- Bəs, qonşuluğumuzda yaşayan axund Xudayar de-

yir ki, ilk əvvəl Yerə Adəmi göndəribsiniz. Guya, o, si-

zin məkanınızda yerləşən cənnətdən planetimizə qovu-

lub. Hətta, onun qabırğasından Uca Tanrımız Adəmin 

həyat yoldaşı Həvva xanımı yaradıb. 

Cövdətin sözlərindən Hunail sanki  məyus oldu, bu-

nu dəqiq bilmək mümkün olmasa da, Hünailin dərin fi-

kirlərə qərq olması göz önündə idi:  “Mən bilirəm ki, 

Cövdət savadlı, bilikli bəndələrimizdən biridir. Bəs, nə 

üçün o, bu cür əfsanələrə inanır? Görünür, Allahımın 

mükəmməl yaratdığı bəndələrin düşüncələri üzrə biz 

mələklərin zəhməti hələ də yetərli deyil” düşüncəsi ilə 

Hunail Cövdətə sual verdi: 

- Səncə, nə üçün Adəmi heç nədən yaradan Tanrı-

mız Həvvanı onun qabırğasından yaratmaq məcburiy-

yətində qalsın ki? Bilirəm ki, bunu siz insanların mü-

qəddəs saydığı kitablar deyib.  

- Hunail, əgər bu sualınla mənim fikrimi öyrənmək 

istəyirsənsə, səninlə tam razıyam. Allahımız Adəm və 

Həvva ilə bərabər milyonlarla dərrakəli insanlar yarada 

bilərdi. O, təbii ki, Yer kürəsində münbit şəraiti bir-iki 

bəndəsi üçün təşkil etməmişdi. İlk dinin yaradıcıları 

Adəm peyğəmbərin cənnətdən qovulmasını təkidlə 

söyləyərək, estafeti digər dini ideologiyaların liderləri-

nə ötürdü. Nəticədə, Allahımızın bizə verdiyi yüz ilə-

dək ömür müddətini dindarlar Adəmin simasında min 

ilədək yüksəltdi.  

- Bax indi fikrini Cövdət kimi söylədin,- Hünail şa-

girdinin  cavabından razı qalan müəllim ədasıyla da-

vam etdi,- Tanrımız planetinizə çoxlu sayda insanlar 

göndərdi və hərəsinə öz missiyasını bəxş etdi. Yeddi-on 

min il bundan öncə Yer kürəsində yaşam tərzinin aşağı 

və ağır səviyyədə olması, texnologiyaların, texnikanın 

mövcud olmaması səbəbindən faydalı işlə məşğul ol-

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 40 

maq imkanından məhrum olan insanlara uzun ömrün 

bağışlanması heç bir əhəmiyyət kəsb edə bilməzdi, axı!  

- Hunail, bir məsələ də mənim içimi yeməkdədir. 

Səncə, Adəmin dərisi nə rəngdə olub? Yəqin ki, onu 

görmüsən. 

- Əlbəttə, görmüşəm. Sadə, əsmər insan olub. Sən ki, 

planetinizin Yaxın Şərq regionundan olan insanlarla 

dəfələrlə üzləşmisən. 

- Bunu aydınlaşdırdıq. Bəs, qıyıq gözlü çinlilər, ya-

ponlar, ağdərili avropalılar, qırmızıdərili hindular, qa-

radərili afrikalılar hansı genlər vasitəsi ilə yarana bilər-

di? Məgər, ilk peyğəmbərimizdən törəyənlərin hamısı 

əsmər insanlar olmalı deyildilərmi? 

- Məntiqi sualların, Cövdət, məni xoşhal etdi. Bilə-

sən ki, Allahımız elmli insanları çox sevər. Deməli, sə-

ninlə hansı nəticəyə gəldik? 

- Nəticə mənim üçün birdir: Uca Tanrımız planeti-

mizə minlərlə və bəlkə də milyonlarla insan göndərmiş-

dir. Özü də hər cür simada: qara, ağ, sarı... 

- Bir daha qayıtdıq “missiya” barədə söhbətimizə. 

- Hunail, peyğəmbərlər barədə də sənə sualım var. 

- Eşidirəm səni, Cövdət. 

Atayev Yer kürəsində peyqəmbərlər barədə istəni-

lən fikirlərə şübhə və acıq ilə yanaşan dindarları yadına 

salaraq bir balaca növbəti suala görə mələkdən çəkinir-

di. Lakin, ani tərəddüddən sonra qüvvəsini toplayaraq 

sualını verdi: 

- Nə üçün peyğəmbərlər planetimizdə bu qədər çox 

olub? Yüz iyirmi dörd min nəfər! Yer kürəsində yaşa-

yan səkkiz milyard insan cəmi on, ya on beş peyğəmbə-

rimizin adını çəkə bilir. Hətta Vatikanda, Qüdsdə,  ya-

xud Məkkədə oturan qatı dindarlar belə bu haqda də-

qiq cavabdan uzaqdırlar. Yalnız elmli insanlarımız, yə-

ni tarixçilərimiz əlli nəfərə yaxın peyğəmbərimizin adı-

nı söyləmək qabiliyyətindədir. 

- Bu sualın cavabını, qismən sənə vermişəm, Cöv-

dət.  Onu əlavə edə bilərəm ki, qədim zamanlarda ca-

hilliyin tuğyan etdiyi yerlərdə kiçicik bir elmi suala 

düzgün cavab verən bəndənin adının yanına həmən 

peyğəmbər məfhumunu qoşurdular. Hərdən fikirləşi-

rəm ki, müqəddəs adlandırdığınız bu insanların bəşə-

riyyətə nə xeyri dəyib? Allahmızın yaratdığı pak və 

mükəmməl insanlar o qədər peyğəmbərlərə aludə olub-

lar ki, yer üzündə fiziki və kimyəvi qanunlara belə zidd 

çıxırlar. 

- Bilirəm, Hunail, söhbət kimlərdən gedir. Məsələn, 

Musa peyğəmbər. Guya, “Ölü” dənizin sularını ayıra-

raq, onun dibi ilə hərəkət edib və qarşı tərəfdəki sahilə 

çıxıb. Bununla da millətini fironun qəzəbindən xilas 

edib. Olmazdı ki, bu qədər sehr və gücə sahib olan Pey-

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 42 

ğəmbər elə millətinə divan tutan əzazil fironun özünü 

məhv etsin!? 

- Səninlə razıyam, insan, - mələk bu dəfə sanki mə-

həbbət və nəvazişlə gülümsədi, -bəs Aaron peyğəmbər 

barədə nə deyə bilərsən? 

- Nə deyim, vallah. Guya ki, Nil çayının sularını qa-

na çevirən o olub. Amma, bununla nə demək istəyirdi... 

heç kim araşdıra bilmir. 

- Aaronun məqsədinin nədən ibarət olduğunu biz 

bilirdik, dostum. Həmin zamanlar camaat sehr, tilsim 

arzusunda idi. Kim qeyri-təbii hərəkətlərə yol verirdisə, 

savadsız insanlar həmən onları peyğəmbər ranqına qal-

dırırdılar. Belə misallar həddindən ziyadədir. İnsanlar 

daima Allahımızın yolu ilə irəliləmək əvəzinə, hansısa 

sehrbazların, dələduzlərin arxasınca gedirdilər. 

- Özün deyirsən ki, o dövrün adamları elmsiz idilər. 

Onlardan nə gözləmək olardı, Mələyim? 

- Lakin məni məyus edən siz insanlarla əlaqədar 

başqa misallardır. 

- Məsələn, Hunail? 

- Qədim dövrlərin əsl peyğəmbərləri Allahın yarat-

dığı Arximedlər, Pifaqorlar, Nyutonlar, Əflatunlar, Nə-

similər, Nizamilər kimi bəndələr idi. Biləsən ki, bəşəriy-

yət üçün onların nə qədər faydası olub. Onların etdiyi 

kəşflər, yazdığı əsərlər, söylədiyi dahi sözlər bu günə-

dək insanları xoşhal edir, irəliyə çəkir, kainatı fəth et-

məyə imkan yaradır. Budur Allahımızın sevimli insan-

ları və mükəmməl yaratdıqları. 

Cövdət duruxdu. Ömrü boyu dindarlarla mübahi-

sədə misal çəkdiyi, həmişə inkarla rastlaşdığından artıq 

yavaş-yavaş özünün də şübhəylə yanaşmağa başladığı 

fikirləri bir mələyin dilindən eşitmək Cövdət üçün an-

laşılmaz sevincli idi: 

- Lap mənim könlümdən keçən fikirləri söyləyirsən, 

Hunail. Dediklərini insanlar arasında təbliğ etməyə ça-

lışıram. Lakin onlar dindarların fitvası ilə mənə xor ba-

xırlar. Axund Xudayar qədim alimlər, riyaziyyatçılar, 

fizik və ədəbiyyatçıların yerinə mənə Yusif peyğəmbə-

rin yuxularını yozmasından, Süleyman peyğəmbərin 

heyvan və quşların dilində danışmasından dəm vurur. 

Halbuki bu faktlar yalnız dillərdə dolaşmaqdadır. Yəni, 

təsdiqedici dəlilləri heç bir mömin söyləmək fikrində 

deyil. 

- Bəli, Cövdət! Dəlil, sübut olmayan yerdə elmdən 

danışmağa dəyməz. Bir də ki, əziyyət çəkib din xadim-

lərinə nəyisə anlatmaq fikrinə düşmə. Nə sən dini, nə 

də ki onlar elmi anlamaq fikrinə düşməyəcəklər. Nə sən 

onların aləminə qarış, nə də icazə ver, onlar sənin ma-

raqlarına müdaxilə etsinlər. Uca Tanrımız hər şeydən 

xəbərdardır. Hər kəsi mühakimə etmək yalnız onun sə-

lahiyyətindədir. 

Hunaillə söhbət zamanı qəfildən Cövdətin yadına 

qolunun əzablı ağrları, acınacaqlı vəziyyəti düşdü. Dö-

zülməz ağrılarla tənha keçirdiyi Şəki şəhərindəki o ge-

cə, o səssiz mənzil, sonra dostu Tofiqin onun imdadına 

çatması. Atayev bir tərəfdən dostu ilə qürurlanır, digər 

tərəfdən isə kədərlənirdi. “Mənə lazım idi bu?  Orta 

məktəbi bitirməyin iyirmi beş illiyi münasibətilə sinif 

yoldaşlarınla birgə Şəkiyə gəl, axırı da belə?” fikirləri 

onun beynindən çıxmırdı. Şəki sərgüzəştlərinə dair dü-

şüncələrini bir az da genişləndirmək istəyirdi ki, Huna-

il onu yarı yoldan qaytardı: 

- Cövdət, sinif yoldaşların barədə yaddaşını ona gö-

rə bərpa etmədim ki, dərd üstünə dərd gətirəsən. Söh-

bətimiz o qədər maraqlı davam edir ki, dedim, bir daha 

səni Yer kürəsinə qaytarım. Yaxşılıq etmək istədim. 

Sənsə... qəhərə büründün. 

- Narahat olma, Hunail. Səninlə ünsiyyətdə olmaq 

mənim üçün də xoşdur. Amma xəyallarımda doğma 

Vətənə müvəqqəti də olsa, qayıtmağım məni xeyli xoş-

hal etdi. Deməli, bu sənin işin imiş. Təşəkkür edirəm. 

Yəqin ki, bir azdan hər şey yadımdan çıxa... 

Cövdət sözlərini bitirməmiş hər şeyi yenidən unut-

du və Hunaillə cənnət-cəhənnəm məsələsinə qayıtdı. O, 

mələyə xitabən qeyd olunan məfhumlar barədə Hunai-

lin fikirlərini bir daha öyrənmək istədi: 

- Dediyinə görə, cənnət-cəhənnəm elə planetimizdə-

dir, dostum? 

- Bəli, Cövdət.  Fikirlərimi dəqiqləşdirim ki, hər şeyi 

anlaya biləsən. Siz bəndələrini yaratdıqdan sonra Uca 

Allahımız onları Yer kürəsinə göndərdi ki, hər fərdin 

qarşısına yeganə məqsəd çıxararaq planeti səliqə-səh-

mana salsın, yaratdığı şəraitə əsasən, oranı inkişaf et-

dirsin. Missiya barədə söhbəti elə-belə açmadım. Hamı 

nə edəcəyini bilirdi. Çünki Allahımız hər əmrlərini çipə 

yazaraq, bəndələrinin beyninə yerləşdirmişdi. 

- Çip məsələsini açdığına görə, sənə yeni sualım ya-

randı, Hunail. 

- Buyur, Cövdət. Mütəmadi mənə suallar verdiyin 

üçün sənə qarşı hörmətim daha da artır. 

- Yadındadırsa, sənə məhəlləmizdəki axunddan 

söhbət açmışdım. 

- Mənim yadımdan heç nə çıxmır. Xudayarı deyir-

sən? 

- Bəli, Hunail. Xudayar deyirdi ki, din olmasaydı, 

sən Tanrımızı haradan tanıyacaqdın? Sənə deyim ki, bu 

mollaların, yəni dindarların ənənəvi sualıdır. Onların 

hətərən-pətərən cümlələrinin önünə elmi təhlilləri çıxa-

randa, söz tapa bilmirlər və həmən yuxarıda qeyd elə-

diyim sualı verirlər. 

- Aydındır, Cövdət. Çip barədə söhbəti məqsədyön-

lü açdım. Oraya Tanrımız mühüm məsələlər barədə ge-

niş məlumatlar yazdırıb. Xudayara deyərsən ki, özünü 

ağıllı qələmə verərək beynini boş-boş suallarla doldur-

masın. Tutalım, Tanrımızı bizə dinlər tanıtdırıb. Bəs il-

dırımın, kompyuterin, dinozavrların, mamontların, do-

zanqurdların, infuzorların adlarını haradan öyrənmişi-

k? Onlar barədə nə Tövratda, nə İncildə nə də ki Quran-

da bir kəlmə  də olsun,  yazılmayıb. 

- Dolğun cavab. Təşəkkür edirəm, Hunail. Bir də de-

din ki, söylədiklərini axunda çatdırım. Belə çıxır ki, mə-

ni geriyə - Bakıma göndərəcəksən? 

- Məgər sənin daima buralarda qalmağın barədə söz 

açmışam, Cövdət? 

- Yox, məncə, deməmisən. 

- Onu da sənə bildirim ki, buralarda “məncə”, “ola 

bilsin”, “ehtimal ki”, “bəlkə də” sözlərindən heç kim is-

tifadə etmir. Bizdə hər şey konkretdir: “hə”, ya da 

“yox”. Bunları haşiyə çıxdım. Keçək söhbətimizə. Hər 

insanın missiyası nəticə etibarı ilə planetinizin abadlaş-

ması və çiçəklənməsinə yönəlməli idi. Adamların bir 

qismi təhsil və elmlə, digərləri icadla, yaradıcılıqla, ək-

səriyyəti isə abadlaşdırma işləri ilə məşğul olaraq Yer 

kürəsini cənnətə çevirməli idilər. Hətta eyni fəaliyyətlə 

əsrlərlə məşğul olub bezməmək üçün Allahımız siz in-

sanlara yüz il civarında yaş həddini də buyurdu. 

- Bəs sonra, Hunail? Yüz il yaşadıqdan sonra insanın 

taleyi nə cür olmalı idi? 

- Gözəl bir sual. Onun cavabını bir müddət sonra ve-

rəcəyəm, Cövdət. Hələlik isə bizim məkanı seyr edək. 

Yaşayış tərzimizi izləyib təəssuratlarınla bölüşərsən. 

- Əla olar, Mələyim,- deyə Cövdət qızğın müzakirə-

dən ayılıb ətrafa göz gəzdirdi. 

Hunail Cövdəti yaşıl ağaclar, gül-çiçək, quş və hey-

vanlarla dolu bağ-bağçadan çıxararaq ucu-bucağı gö-

rünməyən ümmanın sahilinə gətirdi. Daha doğrusu, 

dəryanın özü yavaş-yavaş onların önünə yaxınlaşırdı. 

Cövdət dənizin mavi sularından, balıqların havaya at-

lanaraq yenidən dəryaya çırpınmalarından, su quşları-

nın süzərək oynamalarından bir tərəfdən həzz alır, di-

gər tərəfdən isə qibtə edir və kədərlənirdi. Atayevin qə-

hərə boğulmasını hiss edən Hunail onu sorğuladı: 

- Üzündə məyusluq əlamətlərini görürəm, Cövdət. 

Xeyir ola? 

- Həmin dərya, həmin mavi sular. Balıqlar və quşlar. 

Yerdəkilərdən heç də seçilmirlər. Bəs nə üçün biz insan-

ların əksəriyyəti qırğınlardan, müharibələrdən qurtula, 

nadan, nankor və xain adamlardan azad ola bilmirik? 

- Düzü, sualına cavab vermək üçün çətinlik çəkirəm, 

Cövdət. Onu da əlavə edim ki, Uca Tanrımız bütün in-

sanlara eyni hisslər verib. 

- Eyni hisslər!? Nəyi nəzərdə tutursan, Hunail. 

- Hiss bilirsənmi, nə deməkdir, Cövdət? 

- Əlbəttə! 

- İlk növbədə, Allah bəndələrinə sevgi və nifrət hiss-

lərini ərmağan edib. Bunlar ən vaciblərindəndir. Sonra 

isə məhəbbət, igidlik, qorxaqlıq, qəzəb, xeyirxahlıq və 

yüzlərlə digərlərini alnınıza yazıb. 

- Yəni, çipə yazılan proqramımıza həkk edib, hə, 

Hunail? 

Hunail Atayevin rişxəndlə söylədiyi “proqram” kəl-

məsini eşitcək gülməyə başladı: 

- Bəs, mənə demişdin “proqram” kəlməsini “alın ya-

zısı” ilə əvəzləyim. Nə oldu? Özün özündə ziddiyət ya-

radırsan. 

- Sadəcə, səni yoxlamaq istədim, Hunail. 

- Bu, yaxşı hal oldu. Hətta, mən deyərdim ki, sən tə-

rəfdən böyük müvəffəqiyyətdir. Artıq Mələyin yadda-

şını imtahana çəkmək arzusu ilə yaşayırsan, Cövdət? 

Afərin sənə! 

- İncimə məndən, dostum, təkəbbür hissinə qapıl-

dım... 

Hunail Cövdətin düşüncələrindən, danışıq tərzin-

dən, təhlil qabiliyyətindən məmnun qalmışdı. Bir qədər 

fikirə getdikdən sonra o, Cövdətə sual verdi:  

- Bəlkə, planetindəki həyatını elə buradaca yekun-

laşdırım, Cövdət? Yəni səni geriyə - Yer kürəsinə qay-

tarmayım və birgə yeni missiyanın məramını müzakirə 

edək? 

- Yəni, elə də olur, Hunail? Qonşumuz Xudayarın 

dediyinə görə, insanın canını Allahımızın göstərişi ilə 

yalnız Əzrail ala bilər. Deyəsən, sən də məni imtahana 

çəkmək fikrindəsən? 

- Yox, əlbəttə. Sadəcə, dinlə əlaqədar nə dərəcədə 

məlumatlı olmağını araşdırmaq istədim. Axund yenə 

da yanılır. Bəndəsinin canını yalnız Tanrımız ala bilər. 

Özü də fərqi yoxdur, mənim də, Əzrailin də, yeri gəlsə, 

Cəbrailin də əli ilə. Bizlər onun sadiq köməkçiləriyik. 

- Lap planetimizdəki kimi: prezidentlər, nazirlər, 

idarə müdirləri və sadə insanlar. 

- Məgər, axund Xudayar Allahımızın söylədiyi “siz-

ləri özüməbənzər yaratmışam” vacib kəlamını sənə an-

latmayıb? 

- Sən nədən danışırsan, Hunail? Axundlarımızın ba-

şı Allahımızın təbliğatına, onun dediyi mühüm kəlam-

lara, məsləhətlərinə deyil, təriqətlərə, sədəqələrə və nə-

zir qutularına qarışıb. Özü də, inan ki, onların çoxunun 

təbliğ etdikləri Quran kitabındakı yazılardan xəbərləri 

belə yoxdur. 

- Söylədiklərinə inanıram və üstəlik də misallar gə-

tirə bilərəm. Hər şeydən xəbərim var. 

- Ona görə də hələlik ölmək istəmirəm, Hunail. Ən 

azı, yaşadığım şəhərdə mühüm işlərim yarımçıq qalıb, 

onları yekunlaşdırmalıyam. 

Bu söhbətindən sonra Hunail yenidən Cövdəti sa-

hildə gəzdirməyə başladı. Atayev hisslər barədə yarım-

çıq qalan söhbəti yenidən başladı: 

-Bayaq deyirdin ki, Allahımız biz bəndələrinə iki 

mühüm hiss bağışlayıb:  

sevgi və nifrət. Elədirmi? 

- Bəli, Cövdət. Necə bəyəm? 

- Mən bu barədə çox düşündüm, Mələyim, qərara 

gəldim ki, onların tacı ədalət hissi olmalıdı. 

Cövdətin təhlili Mələyi çox sevindirdi. “Nahaq yerə 

səni səkidən yerə yıxmadım” sözləriylə Hunail müza-

kirəni davam etmək istədi. Lakin Cövdətin təəssüf və 

narazılığına tuş gəldi: 

-Heç səndən gözləmirdim, Mələk! Bəs fikirləşmir-

din ki, yıxaraq mənə əzab verə bilərdin? Az qala başım 

kubikdən hörülmüş pilləkənin küncünə dəyəcəkdi. Hə-

mən beynim yerə töküləcəkdi. 

Hunail Atayevin ona qarşı tutacağı iradlardan əv-

vəlcədən hali idi və onu sakitləşdirmək üçün cavab ver-

di: 

- Sən nə üçün əsəbiləşirsən, Cövdət? Məgər insanla-

rın hüzuruma gətirilməsi üçün digər yolları kəşf etmi-

sən? 

- Təbii ki, yox, Hunail. Bu xüsusda mənim əlimdən 

nə gələ bilər ki? Amma, fikirləşirəm ki, ölümün asan 

yolları da olmalıdır. 

- Dostum, sən ki soyuqqanlısan. Həyəcanlanmağına 

dəyməz. Bəndələr yanıma gəlmək üçün min bir yoldan 

keçirlər. Bəziləri ağır xəstəliklərə düçar olur, digərləri 

qəzalara qurban gedir, sənsə yıxılaraq cəmi bir gecə  

əziyyət çəkmisən. Əgər səni cansızlaşdırmaq və Allahı-

mızın izni ilə əbədi yanıma köçürmək istəsəydim elə 

başını söylədiyin kubikə çırpardım. Bundan asan ölüm 

nə ola bilərdi? 

- Sözündən belə çıxdı ki, Mələyim, sənə minnətdar 

olmalıyam? 

- Əlbəttə! Aylarla, yaxud illərlə xəstəliklərdən əzab 

çəkmək bilirsənmi nə dərəcədə ağır dərddir? Həm 

özün, həm də ki, yaxınların üçün. Yəqin ki, bunu istə-

məzdin? 

- Düz deyirsən, Hunail. Kimlərisə narahat etmək-

dən çox uzağam. 

- Nəzərə alsaq ki, Cövdət, geriyə qayıtdıqdan sonra 

mənimlə olan görüşün barədə bütün məlumatlar yad-

daşından silinəcəkdir, deyim ki, sənin ölümün çox asan 

olacaqdır: qatı, fanatik  bir dindar qəfildən bıçağı ürəyi-

nə sancacaq. 

Cövdət ürəyinə gerçəkdən bıçaq sancılmış kimi dik-

sindi: 

- Mən elə bilirdim ki, ən asan ölüm insanın gecə yat-

dığı yerdə başına gəlir. 

- Yanlış məlumatdır, Cövdət. Mən deyərdim ki, bu 

əziyyətli ölümlərdən biridir. Çünki həmin vaxt müvəq-

qəti olsa da, bəndə mütləq ürək ağrısından yuxudan 

ayılır. Lakin onun nə dili, nə ağzı, nə də ki, hərəkət et-

mək qabiliyyəti olur. Heç kimi yardımına çağıra bilmir 

və boğularaq, mən deyərdim ki, bağrı yarılaraq bizim 

dünyaya təşrif buyurur. 

- Yaxşı ki, Yer kürəsinə məni qaytardıqda ölümü-

mün səbəbləri barədə məlumatları alın yazımdan silə-

cəksən, Hunail. Yoxsa, bu faciəvi fikirlərlə mən yaşamı-

ma necə davam edəcəkdim? 

- Çox dərd eləmə, Cövdət. Sən dözümlü insansan və 

bilirəm ki, ölümdən elə də qorxan bəndə deyilsən. 

Ümumiyyətlə Allahımızı sevənlər üçün ölüm ərəfəsi 

çətin imtahan sayılmır. 

Mələyin sözlərindən Atayev bir qədər kədərləndi. 

“Ölüm insanın nəyinə gərəkdir? Olmaz ki, həyat daimi 

davam etsin” sualları onu çox düşündürdü. “Bir tərəf-

dən də nə yaxşı ki, ölüm var! Yoxsa ki, qonşumuz Xu-

dayarı, Şövkəti, məhəlləmizdəki ərzaq dükanını, zibil 

qablarını, eyni iş tərzini, dincəlməyə getdiyin şəhərləri 

nə qədər görmək olar?” düşüncələri ilə Cövdət hisslər 

barədə yarımçıq qalan söhbəti davam etmək üçün üzü-

nü yenidən Hunailə tutdu: 

- Sevgini anladım. Çox gözəl, üzağardıcı, tərəqqiyə 

doğru aparan bir hissdir. Bəs nifrət? Bu nəyimizə lazım 

idi? Yer kürəsində baş verən bütün iyrənc hadisələrin 

baisi nifrət hissi deyilmi?! 

- Bilmirəm bu hissin vacibliyini sənə necə aşılayım. 

Lakin onu söyləyə bilərəm ki, Afrika cəngəlliyində han-

sısa Darimba kişinin sevimli oğlu Nadunqanı təsadüfən 

parçalayan şirə qarşı atanın nifrət hissinə ehtiyacı müt-

ləq olacaq. Ya da ki, qardaşın Yalçını səbəb gətirmədən 

işdən qovan müdiri Cəmşidə qarşı sənin də istər-istə-

məz nifrətin oyanacaq. Nifrət nə qədər iyrənc hiss olsa 

da, siz insanların daxilində yığışan mənfi enerjini bayı-

ra çıxarmaq qabiliyyətindədir ki, bu da Allahımızın ya-

ratdığı bəndələrin psixoloji durumunu bir qədər sabit-

ləşdirə bilir. 

- Tutarlı dəlildir, Mələyim. Söylədiklərin məni qane 

etdi. 

- Amma unutma ki, hisslərin heç biri əbədi deyildir, 

Cövdət. İstisna olan isə, ancaq Ədalət hissidir.  

- Nə üçün? 

- Allahımız hissləri sizin proqramınıza daxil etdikdə 

gələcəkdə onların bir-biri ilə əvəzlənməsini də nəzərə 

almışdır. 

- Bu çox qəliz oldu, Hunail. Söylədiklərini mənim 

üçün incələyə bilərsənmi? 

- Mütləq! Onu demək istəyirəm ki, mühit, şərait, ət-

rafdakı digər insanlara görə hisslər sabit qalmır. 

- Bəs, iradə? Əgər bəndədə iradə güclüdürsə, hisslər 

dəyişməməlidir axı! 

- Elədir, Cövdət. Sənin təhlillərin məndə iftixar hissi 

yaradır. Amma unutma ki, ciddi səhvlərə yol verərsən-

sə, iftixarımı məyusluq hissi əvəz edə bilər. Bunun üçün 

iradə lazım deyil. Bir az əvvəl qeyd etdiyim dəyişməz 

ədalət hissi öz məramını işə salacaq. 

- Amma qonşumuz Xudayar hisslər barədə mənə 

heç nə deməyib. Özü də, istər psixologi, istər texniki, 

istərsə də humanitar elmlərdən söhbət açsam, axundu-

muzun yeganə cavabı bu olacaq: başını ağrıtma, Quran-

da hər şey yazılıb, bütün suallarına cavabı orada tapa 

bilərsən. 

Cövdətin son cümləsi Mələkdə təəssüf hissi yaratdı. 

“Allahımız hər məqamda yaratdığı biz mələklərə və 

bütün bəşər övladlarına elmin dalınca getmələrini məs-

ləhət bildiyi halda, nə üçün axundlar, keşişlər, papazlar 

və digər fanatik dindarlar yalnız dini kitabların arxasıy-

ca düşməyi təkidlə təbliğ edirlər?” fikri ilə Cövdətin 

Xudayar barədə söylədiklərini şərh etməyə çalışdı: 

- Bilirsən, Cövdət, qonşun Xudayarda günah yox-

dur. O da qulluq etdiyi əqidəyə sadiqdir. Axund “ya 

din, ya elm” meyarı ilə yaşayır. O, dini seçib. Təəssüf ki, 

elmdən getdikcə uzaqlaşır. Onu da deyim ki, elmin ol-

masa, dini də hətərən-pətərən təbliğ etməyə düçar olar-

san. Bu da bəşər övladına islaholunmaz zərbələr vura 

bilər. 

- Deməli, mənim elmə verdiyim önəm düzgün yol-

da olduğuma dəlalət edir, Hunail. 

- Əlbəttə! Elmə yiyələnmək Allahımızın sevimli 

bəndəsinə çevrilmək deməkdir. Tanrımız sizlərə qavra-

maq və təhlil etmək məharəti veribdir. Təhlil etmək qa-

billiyətiniz, məntiqiniz yoxdursa, Yer kürəsindəki mis-

siyanız uğursuzluqla nəticələnəcəkdi. 

- Axund Xudayar qəti bu fikirdə deyil, Hunail. O, 

tutuquşu kimi yalnız bu kəlamı təkrarlayır: Peyğəm-

bərlərimiz nə buyurubsa, o da olmalıdır. Vəssalam! 

Bir müddət dərin düşüncələrə dalan Mələk diqqəti-

ni sol tərəfə yönəldərək “axundu hüzuruma gətirin” 

əmrini verdi. 

 

 

IV fəsil  

Şou-biznes yası  

  

Adətən, bu cür vəziyyətlərdə Axund Xudayar çox 

düşünməzdi, Təzə Pir məscidində yas idarə etmək, əl-

bəttə ki, hansısa məhəllə mollalarının yox, onun kimi 

axundların işi idi. Amma Xudayarın ürəyində özü də 

səbəbini bilmədiyi bir sıxıntı vardı. 

Ölən məşhur bir aktyor idi. Xəbər mediaya qəfil 

bomba kimi düşmüşdü. Orta yaşlı məşhur aktyor öz 

evində ölü tapılmışdı. 

Axund məscidə gələrkən düşüncəliydi, bu, məhəllə 

yasına bənzəməzdi, bu məclisə təşrif buyuranlar fərqli 

olacaqdı, odur ki, axund beynində danışacağı əfsanələri 

götür-qoy edir, daha inandırıcıları seçib-seçələyirdi. 

“Qəribə dövrə gəldik, hərənin əlində bir telefon, bir şey 

olan kimi çəkib yayırlar, allah özü məni mərdimazar-

lardan qorusun”- deyə axund ürəyində danışırdı. 

Xudayarın bu qorxusu əsassız deyildi, nə qədər hər 

kəslə mübahisəyə hazır olsa da, bütün natamam adam-

lar kimi  axund da əslində öz yerində olmadığını yaxşı 

bilirdi. Bəzi insanların yanlış yaşamalarının səbəbi odur 

ki, onlar heç vaxt öz ağıllarından istifadə etmirlər.  On-

lara həmişə elə gəlir ki, başqaları daha çox bilir. Həmişə 

onun-bunun sözü ilə hərəkət etməyə başladıqca öz ağıl-

larını tamamilə unudur, başqalarının köləsinə çevrilir-

lər.  Kim onları tez ələ keçirərsə, ondan qul kimi məkrli 

işlərində istifadə edər, yeri gələndə isə onun əməlləri 

başqa adamların əleyhinə yönələr. 

Əslinə qalanda, axund Xudayar ürəyiyumşaq adam 

idi. Pislik törətməkdən daima uzaq durardı. Amma 

vaxtında oxuyub savad qazanmamış, gələcəyini düşün-

məmişdi deyə gəncliyində çıxılmaz vəziyyətə düşmüş-

dü. Doxsanıncı illərin ortalarında acından ölməmək 

üçün Xudayar hər yola baş vururdu: kiminsə həyətində 

fəhləlik edir, hansısa sexdə maşın ustasının yardımına 

qaçır, yaxud bostanından dərdiyi meyvə-tərəvəzi baza-

ra çıxarırdı. Ta ki, qarşısına İran vətəndaşı, daha doğru-

su şiə mollası Bijan Xatəmi çıxanadək. Xudayar kimi in-

sanlar ona hava-su kimi lazım idi. Qonşu ölkədə molla 

yetişdirən mədrəsələrin miqdarı saysız idi və Bijan Xu-

dayara xoşbəxt gələcək vəd edərək həmən onu dini təh-

sil almaq üçün Qum şəhərinə göndərdi. 

Əgər insanın əvvəldən oxumağa meyli yoxsa o, heç 

bir vasitə ilə bilik qazana bilməz. Xudayar bu tip insan-

lardan geri qalmırdı. O, orta məktəb kimi   Qum şəhə-

rindəki mədrəsədə də təhsilini başa vura bilmədi. Mü-

qəddəs kitabın surə və ayələrinə yarımçıq yiyələnərək 

və asan pul qazanmaq naminə İranı üç-dörd aydan son-

ra tərk etdi. Yaxşı ki, Bakı məscidlərinin birində onun 

dostu molla Şakir fəaliyyət göstərirdi. O da  vaxtı ilə 

İrandakı mədrəsələrdən birini əla qiymətlərlə bitirmiş-

di. Lakin sən demə, savadlı molla məcsidlərdə belə heç 

kimə lazım deyilmiş. Uzun müddət imamlara qiyabi də 

olsa xidmət göstərən Şakir mürdəşir vəzifəzisinədək 

endirilmiş və çox güman ki, oradan da təqaüdə buraxı-

lacaqdı. Xudayarı gördükdə Şakir çox sevindi. Həmin 

vaxt onun yanında mürdəşir köməkçisi vəzifəsi boş idi. 

Rəhbərlik qarşısında uzun yalvar-yaxardan sonra Xu-

dayar da dostunun sayəsində məscid kollektivinə qo-

şuldu. 

Bəli, Xudayar məsciddəki ilk fəaliyyətinə mürdəşir 

köməkçisi sifətində başladı. Amma onun Qum şəhərin-

də əldə etdiyi dördaylıq dini təhsilini nəzərə alaraq hər-

dən azan oxumağına da icazə verilirdi. İllər ötdükcə 

Xudayar əlaqələrindən istifadə edib, yeri gələndə şirin 

dilinə salıb irəli çəkilirdi. Əvvəl mürdəşir, sonra mür-

dəşirlər üzərində nəzarətçi, molla və nəhayət, kiçicik 

məscidin axundu vəzifəsinə irəli çəkildi. İnsafən, Xuda-

yar başqa mollalar kimi acgözlük etmirdi. Başqa molla-

larla müqayisədə  axund Xudayar səmadakı və çiynin-

dəki mələklərdən az da olsa çəkinirdi. Nahaq yerə qon-

şuları ona “sağçiyin” ləqəbi verməmişdilər. Çünki yeri-

yəndə, maşında oturanda, kiminsə yardımına qaçanda 

gözləri daima sağ çiyninə baxırdı. Sanki mələklərin sa-

yıqlığını yoxlayırdı ki, onun xoş əməlindən agah oldu-

lar, ya yox. 

Budur, axund artıq Təzə Pir məscidində adlı-sanlı 

adamların yas mərasimini idarə edirdi. Məclis dolub-

boşalır, məşhur  televiziya aparıcıları, müğənnilər, re-

jissorlar, əksəriyyətini axundun televizorda görüb tanı-

dığı adamlar sel kimi Təzə pir məscidinə axışırdı.  

Axund gözünü mərhumun gülümsəyən şəklinə di-

kib düşünürdü, bütün rollarında insanları güldürən, 

həmişə üzü gülən bu insanın həyatı əslində necə faciəli 

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 59 

imiş. Qəribədir, bu qədər dostu, sevəni olan insan   tək 

yaşayırmış, heç evlənməyibmiş və son anında - gözünü 

bu dünyaya əbədi yumduğu an belə tək olub.  Axund 

“lənət şeytana, mən nə düşünürəm, bu, Allahın işinə 

qarışmaqdır, yaxşısını allah bilir” fikirləriylə oturduğu 

yerdə dikəldi və özünəməxsus tərzdə dodağını büzərək 

ərəb dilindən uzaq sözləri tələffüz edə-edə ayə oxuma-

ğa başladı, bəlkə də surələri oxuduğu zaman gözlərini 

açsaydı, kənardan ona baxanların üzündəki narazılığı 

hiss edərdi. Amma kiminsə ona irad bildirəcəyi fikri 

Xudayardan çox-çox uzaq idi.  

Məclisdəkilər axundun ayə oxumasına rəğmən öz 

aralarında xısın-xısın danışır, tez-tez kimsə qalxır, baş-

qa birisi məclisə daxil olurdu.  Axund ayəni bitirib cır 

səsi ilə mərsiyə oxumağa başladı. Onun dərdi başqa idi, 

qırx üç yaşlı, üzü səliqəsiz tüklü, uca boylu, uzun bo-

ğazlı bu adam mərsiyəni tez bir zamanda yekunlşdırıb 

süfrənin üzərinə düzülmüş dadlı təamları dadmağa tə-

ləsirdi. 

Ehsan yeyildikdən sonra axund süfrə duası oxudu, 

mərhumun qardaşına son dəfə başsağlığı verib pillələri 

tələsik endi və öz sınıq-salxaq “mersedesi”ni saxladığı 

yerə tələsdi. 

Maşına yaxınlaşanda sinif yoldaşı Abışla rastlaşdı.  

Görüşüb hal-əhval tutduqdan sonra Xudayar Abışın 

Təzə Pirə gəlişinin səbəbini öyrənməyə çalışdı: 

- Xeyir ola, Abış? Nə əcəb biz tərəflərə keçmisən? 

Yəqin ki, gəlişin xoşməramlıdır... 

- Sinif yoldaşı üz-gözünü turşutdu: 

-Nə danışırsan, ay Xudayar? Məscidə də xoş niyyət-

lə gələrlər? Bir həftə sonra atamın ilidir. Gəlmişəm yer 

danışam və molla sifariş edəm. 

Axund dostunun söylədiklərindən məmnun qaldı 

və hətta “çox gözəl, qulluğunda hazıram” sözlərini iz-

har etmək istəyirdi ki, özünü ələ ala bildi: 

-Allah atana rəhmət eləsin, dostum. Heç xəbərim ol-

mayıb. Evin tikilsin, 

axırıncı dəfə səni 20-25 il bundan qabaq görmüşəm. 

Heç olmasa him-cim edərdin ki, Abdulla kişi rəhmətə 

getdi... 

- Əslinə qalsa, mən də özümü atamın dəfninə yetirə 

bilmədim. Məktəbi bitirəndən “rusetdəyəm”. Bilirsən 

də, qohumlarımın əksəriyyəti Moskvada al-verlə məş-

ğuldurlar, məni də çəkiblər qanadlarının altına. 

 Xudayar sinif yoldaşı Abışın Moskvada ticarətlə 

məşğul olmasına daxilən çox sevindi. “Əla, deməli, ci-

bində siçanlar deyil, pullar oynayır. Mütləq Abdulla ki-

şinin il mərasimini özüm yola salmalıyam” düşüncələri 

ilə axund söhbəti davam etdirdi: 

- Bilirsən də, Abış, indi savadlı molla tapmaq çox çə-

tindir. Atavın yas mərasimini aparmağı mənə təklif et-

sən, çox məmnun olaram. Abdulla kişi nəinki mənim, 

hətta bütün məhləmizin ağsaqqalı sayılıb. Şərəf duyar-

dım. 

Düzünə qalsa, Xudayar da, Abış da yaxşı bilirdilər 

ki, “gopçu” ayaması ilə tanınan Abdulla kişiyə məhəl-

lədə heç kim rəğbətlə yanaşmayıb. Lakin hər ikisinin öz 

məqsədi var idi: axund Abışın alverçi olmasından isti-

fadə edib ziyadə pul çəkmək, Abış isə Xudayardan fay-

dalanıb atasının il mərasimini aşağı qiymətlə yola sal-

maq fikrində idi. 

 Bir neçə saniyəlik sükutdan sonra Abış axundun 

sualını cavablandırdı: 

- Əlbəttə, yası sənə həvalə edəcəyəm. Bu da Tanrı-

mızın bir işi idi ki, səni qarşıma çıxartdı. Amma, Xuda-

yar, bil ki, son zamanlar əlim çox aşağıdır. Əgər əvvəl-

lər Moskva bazarında külli miqdarda meyvə-tərəvəz 

satırdımsa, indi orada onun-bunun yükünü daşıyıram. 

Yəqin ki, mənə güzəşt edərsən. 

          Axund verdiyi yersiz təklifdən çox peşman ol-

du: 

- Yası neçənci günə salmısan, Abış? 

- Gələn həftənin dördüncü günü təşkil etmək fikrim 

var... 

- Buna bax e, həmin günü məni Zərdaba qırx məra-

siminə dəvət ediblər... 

- Bəs cümə günü necə, Xudayar. 

- Cümə günü də Keşlədə olmalıyam. Amma darıx-

ma. Bu dəqiqə molla Cəsura deyərəm, yasını o yola sa-

lar. Gir içəri.  

İnsafən Xudayar məsələni həll etdi. Ailəsi və qohum 

əqrəbası olmayan molla Cəsur Abışın atasının yas mə-

rasimini ucuz qiymətə yola salmağı vəd etdi. 

Abışdan canını qurtaran axund bu dəfə heç bir yerə 

baxmadan tələsik maşınına mindi. O, evinə getmədən 

öncə bir məclisə  də baş çəkməli idi. O üzdən tələsirdi, 

bir azdan şəhərin o tərəfi tıxacdan keçilməz olacaqdı.  

Xudayar tələsdikcə, sanki zaman onun acığına bir 

az da tez ötüşürdü.  “Az qaldı”- deyə axund düşünür-

dü, “bu tini də burulum, aha, uşaq xəstaxanası”… Xəs-

təxanadan  sonra Xudayarın  gedəcəyi evin yerləşdiyi 

küçə başlayırdı.  Amma o sadəcə xəstəxana binasının ağ 

divarını bircə anlığa gördü, sonra qəfildən gözünün 

önündə hər şey qaraldı sanki hər tərəfə qara pərdə çək-

dilər. 

Tükürpədici bir səs, sonra qaranlıq, sonra yenə səs-

lər, axundun heç bir anlam verə bilmədiyi sözlər: 

“Çıxarın, ehtiyatla, çıxarın”. 

“Qapı açılmır, qapını açın”. 

Çəkilin, yol verin, deyəsən, ağırdı”. 

“Vallah, görmədim, qəfildən qarşıma çıxdı”… 

Axund bədənində qəribə bir soyuqluq hiss edirdi, 

buz kimi soyuq bir dalğa ayaqlarından başlayaraq başı-

na doğru yavaş-yavaş qalxırdı.  Bu qəribə dalğa onun 

başını, üzünü, hətta ağzında dilini də dondurmağa baş-

layanda Xudayarın gözünün önündəki qara pərdənin 

düz ortasında parlaq işıq zolağı göründü. O, quş kimi 

yüngül bir hərəkətlə ayağa qalxıb işıq zolağının üstünə 

çıxdı. Gözqamaşdırıcı işıq zolağı “escalator” kimi onu 

harasa buralardan uzağa, yuxarıya doğru aparmağa 

başladı. 

Arxadan isə hələ də anlamsız səslər gəlirdi: 

“Təcili yardım gəldi”. 

“Xərəyə yol verin”. 

“Vallah, görmədim, qəfildən qabağıma çıxdı”. 

 

 

V fəsil 

Mən də öldüm? 

 

Parlaq işıq zolağı özü yeriyən pilləkən kimi axundu 

hadisə yerindən uzaqlaşdırırdı. Bu zolaq bir eskalotor 

kimi, lakin ondan qat-qat sürətlə yuxarıya doğru irəli-

ləyirdi və az  keçməmiş  Xudayar Cövdətlə Mələyin gə-

zintiyə çıxdıqları dəryanın sahilində  üzüüstə yerə düş-

dü. Axund ayağa qalxıb ətəyinin qumunu silkələməyə 

başladı. Məlum idi ki, haralarda zühur etdiyi hələ də 

Xudayara çatmırdı. Üst-başını qaydaya saldıqdan son-

ra axundun gözü qonşusu Cövdətə sataşdı və o çaşıb 

qaldı. 

 Neçə illər bir küçədə yaşasalar da Cövdət, demək 

olar ki, Xudayarla heç bir münasibət saxlamırdı. Sadəcə 

məhəllə sakinləri olduqlarına görə hərdən salamlaşar, 

yaxud axşamüstü digər qonşuları ilə birgə söyüd ağacı 

altında yığışıb söhbət edərdilər.  Yas mərasimlərində 

Atayev axundun guya ərəb dilində surə və ayələr oxu-

masını da tez-tez tənqid atəşinə tutardı. Cövdət hələ 

Universitetdə təhsil alarkən ərəb dilinə mükəmməl yi-

yələnmişdi. Ona görə də Xudayarın Qurandakı yazılara 

saxtakarlıqla yanaşması Atayevdə onun haqqında 

mənfi təəssürat yaradırdı. Bununla əlaqədar qonşular 

arasında bir neçə dəfə mübahisə də yaranmışdı. Hətta 

Cövdət təkidlə axunddan xahiş etmişdi ki, heç olmasa 

ərəb dilində bəzi hərflərin səslənmə qaydalarını öyrən-

sin.  Amma Xudayar cəmi yeddi sinif bitirdiyindən heç 

ana dilində də o qədər təmiz danışa bilmirdi. 

Əslinə baxsan, Xudayar qonşusu Cövdəti normal 

halda, məhəllədə görəndə də narahat olurdu, bu qəribə 

yerdə onunla rastlaşması isə axundu ikiqat çaşdırdı. 

Bir müddətdən sonra axund özünə gəlib Atayevi tə-

əccüblə sorğuladı: 

- Sən buralarda nə gəzirsən, Cövdət? 

- Bilirsən, buralar haradır, axund? 

- Buralar... dəniz zad... 

Xudayar sözlərini yarımçıq qoyub bir daha ətrafına 

nəzər saldı. “Bəs mən Təzə Pir məclisindən çıxıb Xırda-

lan tərəfə getmirdim?  Dəniz haradan çıxdı?  Özü də bu 

necə dənizdi?  Xəzər deyil. Heç Naxçıvanda, bir vaxtlar 

yaxınlığında yaşadığım Kalba Musa çeçməsi də deyil. 

Bəs haradır?  Cövdətin yanındakı kimdir? Gah görü-

nür, gah gözdən qeyb olur” sualları axundda təşviş his-

si yaratmağa başladı. Bir müddət sonra Xudayar gözlə-

rini Cövdətin üzünə dikib səsini ucaltmağa və nəhayət, 

qışqırmağa başladı: 

-Mənə nə oldu, Cövdət? Mersedesimi  sürürdüm, iti 

sürətlə! Dördyola çatanda qırmızıdan keçdim, çünki tə-

ziyyəyə tələsirdim. Uşaq xəstəxanasının yanından bu-

rulanda marşrut avtobusunun   üzərimə gəldiyini gör-

düm və... buradayam! 

Atayev Xudayarın stress keçirdiyini görcək ona 

ürək-dirək verməyə başladı: 

- Qəti narahat olma, axund! Müvəqqəti olaraq hər 

zaman arzuladığın məkana təşrif buyurmusan. 

- Yəni, demək istəyirsən ki, cənnətdəyəm? 

Cənnət sözünü söyləyərkən Xudayar bir az özünə 

gəldi. Lakin Hunaili gördükdə yenidən narahat olmağa 

başladı: 

- Bu kimdir, Cövdət? Cənnət əhlidir? 

- Özünə gəl, Xudayar. Nə cənnətdəsən, nə də ki cə-

hənnəmdə. Sadəcə, mələklərin məkanına təşrif buyur-

musan. Əslinə qalsa, bura gəlməyinin səbəbkarı mə-

nəm... 

- Sən nə danışırsan, Cövdət. Səndə bu qüvvə hara-

dandır?  Sən bura necə gəlmisən? Bəs mən burda nə gə-

zirəm, ölmüşəm!? 

Axundun suallarına son qoymaq və onu sakitləşdir-

mək çox uzun çəkdi. Harada olduğunu yenidən izah et-

dikdə Xudayarın başına sanki hava gəlirdi. Nəhayət, 

axundun qorxaqlığı Cövdəti də hövsələdən çıxartdı: 

-Ay kişi, özünü ələ al! Sən nə yaman sərçə ürəkli in-

san imişsən. Gecə-gündüz “o dünya” barədə beynimizi 

qazan məgər sən deyildin? Arzuna çatmısan da! Daha 

nə istəyirsən? 

Cövdətin əsəbi sözlərindən sonra Xudayar bir bala-

ca özünə gəlməyə başladı. Qarşısında duran Hunaili 

görcək ona sualını təkrarladı: 

- Vallahi, adını da bilmirəm, amma sualıma cavab 

verməyini istərdim: mən də öldüm!? 

- Adım Hunaildir. Mən mələyəm, axund. Daima 

adını çəkdiyin mələyəm. Özü də nə sol, nə də ki sağ çiy-

nində oturmuşam. Bir az sakitləşsən, bütün suallarını 

cavablandıracağam, Xudayar. Hələliksə nə ölmüsən, nə 

də ki dirisən. Mənimlə necə davranacaqsansa, taleyini 

də o cür həll edəcəyəm. 

- Deməli, cənnətlə cəhənnəmin arasındayam! Bəs 

mən ümmanın sahilində deyil, qıl körpüsünün üzərin-

də olmalı idim. Bu nə deməkdir? Bəlkə, yuxudayam, 

Hunail? 

Axund yenidən özünü təşvişə salmaq istəyirdi ki, 

bu dəfə Cövdət dözməyib onun üstünə qışqırdı: 

-Bəsdi, ə, Xudayar. Uşaqsan, nəsən? Mən də, Hunail 

də sənə harada olduğunu anlatdıq! Bu nə ləçərlikdir? 

Elə bil hər şeydən üyüdən qadınsan... 

Qadın sözünü eşidən axund bir qədər sakitləşdi. O, 

üzünü Hunailə tutaraq pıçıltı ilə sual verdi: 

-Bəs hurilər hardadır? Nədənsə gözümə dəymirlər! 

Sualından peşman olan Xudayar öz - özünə cavab 

verdi: 

-Həə ye! Hurilər buralarda nə gəzir? Mən ki hələlik 

cənnətdə deyiləm. 

Cövdətlə Hunail diqqətini axundun üzərinə yönəlt-

mişdi. Görünürdü ki, Xudayar bir an öncə etdiklərin-

dən xəcalət çəkirdi. Onun müvəqqəti susqunluğunu 

duyan Hunail hisslər barədə söhbətinə qayıtdı: 

- Hə, Cövdət, məncə, hisslərin sabit olmadığı barədə 

müzakirələr aparırdıq. 

- Bəli, Hunail. Mən bununla tam razıyam. Əgər fikir 

verdinsə, Xudayar kibrindən çıxaraq həmən qorxaqlıq 

hissinə daxil oldu. Bu dəqiqə onu suala tutsaq, qorxaq-

lığını da satqınlıq hissinə çevirəcək. Elədirmi, mələk? 

- Elədir, Cövdət, elədir. Hisslərlə bərabər insanların 

da əksəriyyəti dəyişkəndir. İgidlik barədə ağızdolusu 

danışan adamların əksəriyyəti daxilən qorxaq olur, bi-

savadlar alimlərə biliyin, dürüstlüyün mahiyyətini an-

latmaq niyyətinə düşür, haramzadələr gecə-gündüz xe-

yirxahlıqdan dəm vurur. Bir sözlə, siz insanların ipinin 

üstünə odun yığmaq problemə çevrilib. 

Hunail fikirlərini bitirmədən, nəhayət, özünə gələn 

axund da düşüncələrini bölüşdü: 

- Bəzilərimiz haqqında söylədiyin xoşagəlməz kə-

lamlarına əsas verən yeganə səbəb bilirsənmi nədən 

ibarətdir, mələyim? 

- Söylə, axund, bizi də agah et. 

- Nə qədər ki, insanlar dinə qayıtmayıb, onlar haq-

qında mənfi rəyin daha da artacaq. Din, din və yenə də 

din... 

- Bilirsən, Xudayar, səni bura gətirməzdən əvvəl 

Cövdətlə hisslər barədə müzakirələr aparırdıq. Sizi ya-

radarkən Allahımız onları proqram şəklində beyninizə 

yeridib. Amma alın yazınızda, yəni, həmin proqramda 

dini hisslər barədə gözümə heç nə dəymir.  

- Ey gözəl mələyim, - axund sanki yaltaqlanırmış ki-

mi süni mehribanlıqla dedi. 

- Hunail- deyə mələk axundun qorxaqlıqdan girdiyi 

bu roldakı çıxışını sərt şəkildə kəsdi. 

- Hunail kimdir, Mələyim? 

- Axund! Bayaq dedim, axı, adım Hunaildir. Pafoslu 

çıxışlarını məscidinə ziyarətə gələn dindarlar üçün sax-

la. 

- Qorxuram, mələyim! Qorxuram, adını sadəliklə iz-

har edəm. Bu sənə qarşı hörmətsizlik olar.  

- Qorxma, axund, sadə ol. Hunail, yaxud mələk. Bu 

iki adın hansından istəyirsən, istifadə et. Lakin “mələ-

yim” sözü hələlik şit səslənir, bir az yaltaqlıq element-

ləri daşıyır. Bir müddət mənim diyarımda yaşadıqdan 

sonra, bəlkə də, həmin addan istifadə etməyinə mane 

olmadım.  

Axund yenə də dərin fikirlərə qərq oldu: “Bu mələk, 

deyəsən, məni yoxlayır. Hər şeyi əvvəlcədən düzüb-qo-

şub ki, səhvlərimi üzə çıxarıb məni cəhənnəmə göndər-

sin!” Təbii ki, Xudayarın beynindən keçən sözləri du-

yan Hunail gülərək onu sakitləşdirməyə çalışdı: - Mə-

nim belə bir fikrim yoxdur, axund! 

- Hansı fikirdən söhbət gedir, mələk? 

- Səhvlərinə görə səni cəhənnəmə göndərən deyi-

ləm, Xudayar. Səmimi ol. Beynində gəzib-dolaşan ehti-

mallarla hərəkət etmə. Ən əsası isə, burada heç nədən 

və heç kimdən qorxma. 

“Evim yıxıldı! Sən demə mələk bütün fikirlərimi 

duymaq qabiliyyətindədir. Bəs mən nə edəcəyəm?” dü-

şüncələri ilə axund Hunaillə söhbətinə davam etdi: 

-Bilirsən, mələk, məndən asılı olmayaraq beynim-

dən min cür fikirlər keçə bilər. Sadəcə, sən özüvü o yerə 

qoyma. Əvvəlcədən səndən üzr istəyirəm, bağışla mə-

ni... 

Xudayarın yenidən təşvişə düşəcəyini görən Cövdət 

də söhbətə qarışdı: 

-Yenə başlama, axund. Nədən çəkinirsən, nədən 

qorxursan? Bu səndə nə xasiyyətdir? O dünyada da be-

lə idin. Daim özünü müdafiə vəziyyətindəsən. Bir azca 

sərbəst ol. Günahları ziyadə olan adam hər şeydən qor-

xar. Bilirəm ki, sən pis insan deyilsən. Özünə gəl! 

Axunda bir sıra məsləhətlər verən Cövdət üzünü 

Hunailə tutdu: 

-Mələyim! Səhərdən mənə Ulu Tanrımız tərəfindən 

bütün bəşər övladlarına hisslərin paylanmasını aşıla-

yırsan. Bəs nə üçün O, bu bədbəxt Xudayarın alnına 

həddindən ziyadə qorxu hissini yazıb?  

-Əla, dostum, əla. Nə vaxtdır,  səndən bu sualı göz-

ləyirəm. Deməli, düşünürdün ki, Allahımız hissləri 

payladıqda kiməsə fərq qoyur? Əsla elə deyil. Uca Tan-

rımız bütün bəşər övladlarına eyni dərəcədə hisslər ba-

ğışlayıb. Onların hansı digərinə üstün gələcəksə, bu ar-

tıq  insanın özündən asılıdır. Bəs Allahımızın sizə bəxş 

etdiyi ağıl, şüur nə üçündür?  Bax hissləri idarə edən 

ağıl siz adamların bütün taleyini həll edir. Ağıl sizləri 

təhlil etmək qabiliyyətinə dəvət və sövq edir ki, əməllə-

rinizdə hisslərinizin səviyyəsini tənzimləyə biləsiniz.  

-Mən belə anladım ki, Xudayar məntiq və təhlillər-

dən uzaq bir adamdır. Onun əməllərinə ağlı deyil, hiss-

ləri təsir edir?  

-Yenə də mənim sözlərimi düzgün qavradın, Cöv-

dət. Səninlə fikir mübadiləsi aparmaq çox maraqlıdır.  

Cövdət növbəti sualını vermək istəyirdi ki, yenə də 

yaxınlıqda atəşli qamçı ilə kötəklənən iyrənc varlığı 

gördü. Həmin məxluqun qan sağılmış gözləri Atayevə 

dikilmişdi. Sanki ona ümid bəsləyir, ondan imdad dilə-

yirdi.  Mələyin bu varlıq  barədə bir az əvvəlki sözlərini  

xatırlayan Cövdət eybəcər məxluqdan gözlərini çəkdi 

və Xudayarı yanına dəvət etdi. Xudayar artıq özünə 

gəlmişdi. O, ayağa qalxıb qonşusuna yaxınlaşdı. Axund 

Cövdətin əlindən möhkəm yapışaraq fikirlərini söylədi: 

-Mən yavaş-yavaş mühitə uyğunlaşmağa başlayı-

ram. Bir müddət əlindən möhkəm tutacağam. Xahiş 

edirəm, məndən inciməyəsən, Cövdət. 

-Əlbəttə, Xudayar. Yanındayam, heç nədən çəkin-

mə. Bir də ki, fikirlərini aydın söylə. Bu, sənə yalnız hör-

mət gətirəcək.  

-Aydındır, Cövdət. Məndə inam yaradırsan. Şadam 

ki, sənin kimi qonşum olub.  

Axundun getdikcə mühitə uyğunlaşması Hunailin 

də xoşuna gəldi. Xudayarın mələyə həddindən artıq 

çox sualı vardı. Bu sualların hamısı isə bir yerə - “nəyə 

görə yer üzündə bütün insanlar dindar deyil?” sorğu-

suna gəlib çıxırdı.  

Xudayar Hunailə bu sualı vermək üçün çox götür-

qoy edirdi. Çünki mələklər məkanında müvəqqəti, ya-

xud daimi qalacağı onun üçün hələ aydın deyildi. 

Axund mələyin Cövdətlə mehriban söhbətini görcək 

üzünü ümmana tərəf tutdu. Dənizin gözəlliyi onu da 

valeh etmişdi. “Cənnətdəki dənizləri mənə elə bu cür 

də təsvir etmişdilər. Görünür , mən yüz faiz ölüb cən-

nətə düşmüşəm. Sadəcə Cövdət bunu məndən gizlə-

dir” düşüncələri ilə Xudayar Hunailə sual verdi: 

-Mələk! Əvvəla  onu deyim ki, qonşum Atayev sənə 

“Mələyim” deyərək müraciət edir. Nə üçün onu bu sö-

zə görə qınamırsan? İkincisi də, səhərdən Cövdətlə bə-

rabər hisslərin müvəqqəti olması barədə müzakirələr 

aparırsınız. Bəs məhəbbət hissi? Yoxsa deyəcəksiniz ki, 

bu hiss də əbədi deyildir? 

-Axund, birinci sualınla əlaqədar bir daha bildiri-

rəm ki, Cövdətlə çoxdan ünsiyyətdəyik. Ona görə də 

onun mənə “Mələyim” deməsinə icazə vermişəm. Bir 

müddət sonra sən də bu müraciətdən istifadə edə bilər-

sən. İkinci sualına isə qonşun cavab verəcək.  

Xudayarın sualı Cövdəti təəccübləndirdi. O, dindar-

lar tərəfindən bu hissə saysız-hesabsız qadağalar qo-

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 73 

yulmasını nəzərə alaraq axundun sualına sualla cavab 

verdi: 

-Xudayar! Sən ha? Sən məhəbbət barədə sual verdi-

n? Sizin aləmdə bu hissə yer ayırmısınız ki, indi də 

onun barəsində soruşursan?  

-Bilirsən, Cövdət, sənin dindən uzaq olmağından 

hələ Yer kürəsində yaşayanda şübhələnmişdim. Lakin 

inanmazdım ki, sənin kimi savadlı insan dinə bu qədər 

nifrət etsin! 

-Xahiş edirəm, axund, mənim barəmdə qəti fikir 

söyləməyəsən. Sizlərdə belə şeylər tez-tez baş verir. 

Təhlil qabiliyyətiniz olmadığından hər rəngə ya ağ, ya 

da qara deyirsiniz. Nə qədər ki, sən buralara təşrif bu-

yurmamışdın, sevgi və nifrət hisslərini Hunaillə dərin-

dən müzakirə etmişdik. Məndə qətiyyən fanatik hisslər 

yoxdur. Dinə də nifrət etmirəm. Sadəcə, onu anlamağa 

çalışıram. Özü də bütün dinləri. Sizin “kim bizim dini-

mizi qəbul etmirsə, kafirdir” prinsipinizi hərtərəfli öy-

rənmək istəyirəm, Xudayar. İndi isə keçək məhəbbət 

mövzusuna... 

Axund Cövdətin sözünü kəsərək öz fikrini ortaya 

qoydu: 

-Möminlərdə təhlil  qabiliyyətinin olmamasını kim-

lərdən eşitmisən, qonşu? 

- Eşitməmişəm, axund! Görmüşəm. 

- Məsələn?  

- Söz sahibi olduğunuz yaslarda. Peşmansan, molla-

ya dini ayələr barədə suallar verəsən, daha doğrusu, 

onlara təhlili qaydada yanaşasan, həmən ənənəvi cava-

bını işə salır. 

-Ənənəvi cavab nədir, Cövdət?  

- Yəni, yas əhlinin nümayəndələrini başa salmağa 

çalışırsınız ki, Quran planetimizə elə şifrələrlə göndəri-

lib ki, onun kodunu açmaq üçün iki yüz il lazımdır. 

- Bəli, düzdür. Quranı oxuyub dərk etmək hər bən-

dəyə nəsib olmur. Xüsusən də, sənə, Atayev.  

- Yaxşı, indi sən mənə başa sal görüm, Yer kürəsində 

yüz yaş civarında yaşayan insanlar iki yüz il ərzində bu 

müqəddəs kitabın içindəkiləri nə cür qavramalıdır? Siz 

mollaların sözündən bu qənaətə gəlmək olar ki, Quranı 

bir insan da anlaya bilməyib. 

Atayevin sözlərindən Xudayarın sanki beli bükül-

dü. Hələ uşaq yaşlarından ömrünü dinə bağışlayan 

axund Cövdətin cavabını vermək üçün ağlını çox çək-

çevir etdi. Lakin heç nə alınmadı. Nəhayət, o, üzünü 

qonşusuna tutaraq cəmi bir söz deyə bildi: 

-Əstəğfurullah!  

Axundun bu kəlamından sonra söhbəti sakitcə din-

ləyən Hunail də müzakirəyə qoşuldu. O, Xudayara xi-

tabən öz fikrini söylədi: 

- İndi başa düşdün, Xudayar, məntiq nə deməkdir? 

Sən Cövdətin suallarını cavabsız qoydun. Bu da o de-

məkdir ki, onu bir az da dindən uzaqlaşdırdın. Elm! Bu-

dur bəşər insanlarını Allahımıza yaxınlaşdıran. Bilik və 

savad! Budur insanları yeni nailiyyətlərə, icadlara təş-

viq edən. Səninsə yeganə cavabın “əstəğfurullah” oldu. 

Ümumiyyətlə, mənə de görüm, bu sözün mənası nədir, 

axund? 

Xudayar başını aşağı salaraq Mələyin sualına cavab 

axtarmağa başladı. Lakin azərbaycanca belə o qədər də 

səlis danışmayan axund ərəb dilindən təşrif buyurmuş 

“əstəğfurullah” sözünün mənasını beynində aramağa 

başladı. Nəhayət, o, Hunailə məzlum-məzlum baxaraq 

cavab verdi: 

- Əstəğfurullah! Yəni, Allahdan qorx. 

Xudayarın cavabını eşitcək Cövdət həmin sözün 

izahını verdi: 

- Yanlış, qonşum, yanlış. Əstəğfurullah sözünün 

mənası “Allahdan bağışlanmağını diləyirəm” demək-

dir. Sənsə hey  Ulu Tanrımızdan qorxmağımızı istəyir-

sən. Nə üçün? Məgər o, bizi yaradıb ki, daima ondan 

üyüdək? 

- Səni bilmirəm, Cövdət, amma mən Allahımdan 

çox qorxuram. 

- Məntiqindən belə çıxır ki, ağır günahlara batil ol-

musan, Xudayar? 

- O nə sözdür, Cövdət? “Əuzi billahi minə şeytani 

rəcim”. Siz məni imtahana çəkirsiniz? Birdəfəlik deyin 

ki, mən ölmüşəm və cəhənnəmə vasilolacağam! Allah, 

amansan... 

Cövdət axundun yenidən isterikaya düşəcəyini hiss 

edərək onu sakitləşdirməyə çalışdı. Hunailsə ağıryana 

Atayevə öz düşüncələrini çatdırdı: 

- Budur cahilliyin nəticəsi. Allah siz bəndələrinə nə-

lər vermədi: şüur, ağıl, məntiq, təhlil və şəraitə uyğun-

laşma qabiliyyəti. Yazıq Xudayar. Orta məktəbdə cəmi 

yeddi sinif bitirib. Qalan ömrünü isə dinə həsr edib ki, 

bu da onun əqidəsidir. Mən axunda heç bir irad tuta 

bilmərəm. Əsas odur ki, o da Uca Tanrımıza səmimiy-

yətlə yanaşır. Nə etsin ki, biliyi və savadı yoxdur! Alla-

hımız elmli insanları çox sevər, Cövdət. 

- Bir də ki, mələyim, Xudayarın bədbəxtliyi ondadır 

ki, Uca Tanrımızdan səbəbsiz qorxur.  

- Bəs sən necə, Cövdət? Ondan qorxmursan ki?- Mə-

lək yenə şagirdinə sual verən müəllim cildinə girdi. 

- Xeyr, Hunail. Sənin “hisslər daimi deyil” kəlamına 

rəğmən, mən Allahımı əbədi sevəcəyəm! 

- Mən hisslərin sizə görə müvəqqəti olduqlarını söy-

lədim, Cövdət. Söhbət yalnız bəndələrdən gedir. 

Mələklə söhbət zamanı Cövdət Xudayarın sakitləş-

diyini gördü və söhbətin mövzusunu dəyişərək ona su-

al verdi: 

- Bir müddət bundan öncə, Xudayar, sən məhəbbət 

barədə fikrini bildirdin. Ki, bu məfhum müvəqqəti ol-

maz. Düzdürmü? 

- Bəli, qonşu. Mənim fikrimcə, məhəbbət əbədi hiss-

dir. Söhbət ərlə arvaddan, cavan aşiqlərdən gedir. Am-

ma sifətindəki  təəccübdən anlayıram ki, yenə də mə-

nim üçün fəlsəfə icad edəcəksən. 

- Fəlsəfə? Mən sənə getdikcə mat qalıram, Xudayar. 

Sən də fəlsəfə sözünün mənasını bilərmişsən?!  

- Sən məni aşağılayırsan ha, Atayev. Bəli, cəmi yed-

di sinif bitirmişəm. Amma hər gün qəzetlər oxuyuram, 

televizora baxıram, yeri gəlsə, kompyuterin arxasında 

da otururam. Qızım mənə hər şeyi başa salıb. 

Axundun sözləri bir qədər Cövdəti utandırdı. O, 

Xudayarın qarşısında bəraət qazanmaq üçün ritorikası-

nı bir balaca dəyişdi: 

- Mən fəlsəfə sözünü rişxəndlə sənin deyil, savadsız 

mollaların ünvanına söylədim. Axı özün də molla Şü-

kürün, İmamverdinin ağzından çıxan anlaşılmaz cüm-

lələri dəfələrlə eşitmisən.  

- Savadsız insanlar hər sahədə mövcuddur, Cövdət. 

O qədər iki eşşəyin arpasını bölə bilməyən diplomlu 

uşaqlar görmüşəm ki. İndi onların hərəsi bir vəzifədə 

oturub molla qarışıq bütün ziyalıları idarə edirlər.  

- Bax bu dəfə səninlə tam razıyam. O savadsızların 

içində molla sinfi çoxluq təşkil etsə də, tam səhih iddia-

larla çıxış etdin, axund. Səhərdən mələklə Hünaillə əda-

lətin bütün hisslərin tacı olduğundan dəm vururuq. Tə-

əssüf ki, ədalət planetimizdə çoxluq təşkil edən ədalət-

siz insanların təsiri və təzyiqi altından çıxa bilmir.  

- Nə isə, Cövdət. Fəlsəfəni qoyaq bir qırağa. Biz mə-

həbbət hissindən danışırdıq. Daha doğrusu onun sabit 

qalmasından. Sənin “hisslər müvəqqətidir” dediyin te-

zisi müzakirə edirdik. 

- Fəlsəfə, tezis! Artıq sən mənim gözümdə axund 

deyil, alim yerindəsən. 

- Yenə lağa keçdin, Cövdət. Onu da biləsən ki, lağ-

lağının özündə də aşırı dərəcədə savadsızlıq tüğyan 

edir. Biliyi olmayan insan boşluğu ona-buna rişxəndlə 

yanaşmaqla doldurur. 

Axund Atayevi təəccübləndirməyə davam edirdi. 

“Bu qədər ağıllı insan gör qüvvəsini nəyə yönəldib? 

Mərsiyə deməyə, qəbir üstündə, yaslarda mənasını an-

lamadığı ərəb cümlələrini söyləməyə” düşüncələri ilə 

Cövdət məhəbbət barədə müzakirəsini davam etdirdi: 

- Məhəbbət hissi insanların könlündə yeddi-səkkiz 

il davam etdikdən sonra yerini ehtiram və bağlılıq hiss-

lərinə təhvil verir. Yəni ailə qurduqda məhəbbətin öm-

rü daralır. Uşaqlar doğulduqda bu hiss parçalanır. 

Onun bir qismi cavan valideynlərin qəlbini tərk edərək 

övladlar arasında bölüşdürülür, digər hissəsi isə ana və 

atada bir-birlərinə qarşı hörmət və bağlılıq hisslərinə 

çevrilir. 

- Çox qəliz danışdın, Cövdət. Gərək dediyini həzm 

edəm. Nədənsə, mənim ailəmdə bu cür fikirlər gəzib-

dolaşmır. On bir ildir ki, evliyəm. Hələ də yoldaşım Sa-

rabəyimi ürəkdən sevirəm... 

“Yalan söyləyir! Dəfələrlə evlərində qırğın-qiyamə-

tin qopmasından, uşaqlarının ağlar qalmasından xəbər-

daram” fikirləri ilə Cövdət axunda ağır suallar verməyə 

başladı: 

- Bəs huri-mələklər?  

- Onların mətləbə nə dəxli var, qonşu? 

- Yer kürəsində yaşadığımız zaman hey  beynimi qa-

zırdın ki, cənnətdə hurilər gəzib-dolaşır, əbədi bakirə-

lər. Bəs utanmırdın? Sarabəyimlə məhəbbət hisslərini 

indi düşdüyümüz dünyadakı hurilərlə nə üçün bölü-

şürdün? Qalsın ki, hələ də o bakirələrlə üzləşməmişik. 

Axund Cövdətin sualına heç bir cavab tapa bilmədi-

yindən söhbəti nəfsə tərəf yönəltmək istədi. Lakin Ata-

yevin axunddan əl çəkmək fikri yox idi: 

- Bəs siğə məsələsi nə demək idi? Ona-buna icazə 

“dualarıyla” dolu kağız pitiyini paylamaqdan yorul-

murdun. Yeri gələndə də özün üçün də o kağız parça-

sını imzalayıb məhəlləmizdəki Zərrinin evinə mübarək 

qədəmlərini basırdın. İndi oturub mənə əbədi məhəb-

bətdən danışırsan? 

- Sakit ol, Cövdət, Hunail eşidər. 

İndiyədək kənarda durub dənizi maraqla izləyən 

mələk həmsöhbətlərin yanına qayıdıb müzakirələrə ay-

dınlıq gətirdi: 

- Cövdət bunu çoxdan bilir, istərdim ki, sən də hali 

olasan, axund: nəinki, uzaqdan söylədiklərini eşidirəm, 

hətta düşündüyün hər şeydən xəbərim olur. Odur ki, 

deyəcəyin cümlələri dərindən çək-çevir elə. 

- Cümlələri bildim, mələk. Birtəhər nəzarət edərəm. 

Bəs düşüncələrimlə nə edim? Bir də təkrar edirəm, tər-

biyəsiz şeylər fikirləşsəm, xahiş edirəm, məni bu baş-

dan bağışlayasan.  

- Xudayar, siz insanların gözəl atalar sözü var: çünki 

oldun dəyirmançı, çağır gəlsin dən, Koroğlu! Sən axı 

axundsan. Allahımızın bəndələrini öz aləmində düz 

yola çəkməklə vəzifələndirilmisən. Əgər söyləyəcəyin 

sözlərə nəzarəti itirəcəksənsə, vay sadə müsəlmanların 

halına. Ümidvaram ki, məni anladın. Onu da bil ki, 

hisslərin müvəqqəti olması barədə Cövdətin fikirləri ilə 

mən də şərikəm. Görürsən? Burada olduğun qısa bir za-

manda hisslərin dəfələrlə dəyişdi: gah qorxuya, təşvişə, 

gah da ki prinsipial və əminlik hisslərinə qapıldın. Ona 

görə də hər insan ümdə sayılan sevgi və nifrət hisslərini 

eyni səviyyədə tənzimləmək üçün Tanrımızın bəndəsi-

nə bəxş etdiyi ağıl və iradədən səmərəli istifadə etməli-

dir. Yoxsa yer kürəsində bədbəxtliyin sayı-hesabı bilin-

məz. 

- Hunail, bayaqdan sənə sual vermək istəyirəm: bəs 

nə əcəb Allahımızın özü bizdəki o iki vacib hissləri tən-

zim etmir? 

- Hərdən siz insanlar məni ziyadə təəccübləndirirsi-

niz, Xudayar.  

- Nəsə pis sual verdim, Mələk? 

- Pis deyil, məntiqsiz sual verdin, axund. Ulu Tanrı-

mız sizləri yaradarkən ehtiyac duyulan bütün ünsürlər-

lə təmin edib. O, elə-belə demir ki, sizləri mükəmməl 

yaratdım. Allahımızın hər fərdə görə təyin etdiyi missi-

yanı yerinə yetirmək üçün yeganə amil lazımdır ki, o da 

ağıldır. Ondan səmərəli istifadə etmək yalnız siz insan-

lara həvalə edilib. 

Cövdət də söhbətə qoşulub mövzu barədə öz dü-

şüncələrini söylədi: 

- Mən anladım ki, Hunail, bütün kainatları, orada 

olan milyardlarca ulduz və planetləri, cazibə qüvvəsini,  

maqnit və işıq dalğalarını və daha nələri tənzimləyən 

və idarə edən Allahımız bütün işini-gücünü kənara ata-

raq biz bəndələrinin ucuz niyyətli əməlləri ilə məşğul 

olmağa vaxtı yetməz. Ona görə də bizlər yenidən onun 

yaratdığı pak və intellekti zəngin insanlara çevrilməli-

yik. 

- Dediklərinin hər nöqtə və vergülü ilə razıyam, 

Cövdət,- Hünail insanlarda görünməyən qəribə bir 

təmkinlə cavab verdi, - Lakin  “vaxtı yetməz” məfhumu 

Tanrımıza şamil oluna bilməz, çünki bizim dünyamız-

da nə zaman, nə də  məkan məfhumu mövcuddur.  

 

VI fəsil 

Səndən ruh barədə soruşacaqlar 

 

Qumlu sahildə gəzərkən uzaqdan Atayevin və 

axundun diqqətini böyük şüşə balonları cəlb etdi. Ba-

lonlara yaxınlaşdıqca Cövdət onların içərisində insan-

ları müşahidə etdi. Amma ora çatmadan Hunail istiqa-

məti dəyişərək qonaqları ilə birgə sahildən aralıda yer-

ləşən meşəliyə vardı. Yer planetindən fərqli olaraq, bu-

radakı cəngəlliyin ağacları həddindən artıq uca idilər, 

onların gövdə və yarpaqları müxtəlif rənglərə bürün-

müşdü. Özü də hər bitki özünəməxsus ətir saçırdı. Bu 

diyarda heyvanlar da yerdəkilərə oxşamırdı. Onlar da-

ha gözəl, incə və mehriban idilər. Ən əsası isə, vəhşi 

heyvanlar gözə dəymirdi.  

Axund bədəni dovşana, quyruğu isə dələyə oxşar 

heyvanı sığallayaraq Hunailə sual verdi: 

-Mələyim, sizin dünyada mənə çox şeylər aydın de-

yil. Hey deyirsən ki, bura cənnət deyil. Lakin görürük 

ki, buralarda gözəl heyvanlar qaçışır, quşlar cəh-cəh 

vuraraq bizi feyziyab edir. Söyləyirsən ki, biz enerji, ya-

xud işıq parçasıyıq. Mənimlə Cövdət barədə hər şey ay-

dındır. Sağ ol ki, bizi öz cismimizə bürüdün. Bəs sən, 

Hunail? Enerji olduğun halda, gözəllikləri necə duyur-

san? Məftunedici iyləri nə ilə alırsan? Göyçək heyvan-

ların dərisinə nə ilə sığal çəkirsən? 

Hunail bir Xudayara baxdı, bir də Cövdətə. Sükunət 

bir müddət davam etdikdən sonra axunda cavab verdi: 

- Bilirsən, Xudayar, bəzi sirlər var ki, mən onları sə-

nin sualların müqabilində də aça bilmərəm. Lakin çalı-

şaram ki, qısaca bəzi məqamlardan sizi agah edəm.  

- Əgər sirdirsə, cavab verməyə də bilərsən. Heç in-

cimərəm, çünki vaxt gələcək, mən də sənin kimi enerji-

yə, biz mollaların dilində desəm, ruha çevriləcəyəm. 

Onda hər şeyi özüm anlayacağam. 

Təbii ki, Atayev bu söhbətdən kənarda qala bilməz-

di. O, Xudayara yaxınlaşaraq öz sualını verdi: 

-Fikir söyləməyini yarımçıq kəsdiyim üçün, Hunail 

məni bağışlasın. Amma axundun ruh məfhumundan 

istifadə etməsindən yan keçə bilməzdim.  

Xudayar qismən Cövdətin məqsədini başa düşərək 

həmən şərh verdi: 

- Sualını dinləyəcəyəm, qonşu. Lakin bu başdan ya-

dına salım ki, bir vaxtlar Uca Tanrımız peyğəmbərimi-

zə buyurmuşdu ki, “əgər səndən ruh barədə soruşsalar, 

de ki, Rəbbimin iznindədir bu”. 

- Bilirəm, axund, həmin ayəni mən də dəfələrlə oxu-

muşam. Ancaq bu o demək deyil ki, əlimi-qolumu sal-

layıb, ümumiyyətlə, ruh sözünü dilimə də gətirməyim. 

Sənə dedim axı, Allahımız bizə şüur, ağıl və nəhayət, 

öyrənmək qabiliyyəti verib. Mən də elmə vararaq ru-

hun nə anlama gəldiyini təhlil etmək istəyirəm. 

- Əstəğfürullah! Minə şeytani rəcim... 

- Yenə təşvişə düşdün, Xudayar? Onu da bil ki, nə 

qədər buralarda deyildin, mən mələklə enerji, yəni ruh 

barədə söhbəti açmışdım. Zənnimcə, ruh Tanrımızın 

hər bəndəsinə bəxş etdiyi proqramlaşdırılmış enerjidir. 

Sənin təbirincə desəm, həmin proqram alın yazısıdır. 

Ona əsasən, hər fərd öz missiyasını yerinə yetirir. 

- Heç olmasa, bismillah de! 

- Bəsdir e, axund. Nə olub  sənə? Gah “əstəğfürul-

lah”, gah “bismillah” deyib durursan.  Müqəvvasan 

sən? Dua etməkdən başqa elmin, məntiqin və dərrakən 

də olmalıdır, axı! Elə bil, robotsan. Nə isə. Gözləyək gö-

rək, ruh barədə Hunail nə deyəcək. 

Mələk Cövdətin məntiqi mülahizələrindən zövq 

alırdı. Atayevin söylədikləri Hunailin bildiklərinə tam 

uyğun gəlməsə də, bəndənin düşünmək və təhlil etmək 

qabiliyyəti onu qane edirdi. Nəhayət, mələk  bir az əv-

vəl axundun verdiyi sualı cavablandırmağa başladı: 

- Əgər, mənim cismim yoxdursa, bu o demək deyil 

ki, mən görmürəm, eşitmirəm, duymuram. Səncə, siz-

lərin cismi duyur, yoxsa ruhu? 

- Əlbəttə, ruhumuz. Dedin axı, Hunail, Tanrımız 

bizləri yaradarkən qeyd olunan qabiliyyət və hissləri də 

proqramımıza, yəni alnımıza yazıb. 

-\ Şadam, Xudayar, şadam ki, söylədiyimi qavra-

mağa başladın. Mövzuya uyğun misal da çəkəcəyəm. 

- Buyur, Mələk. Bütün diqqətim səndədir. 

- Yəqin ki, kainatlarda nə qədər ulduz, planet oldu-

ğundan xəbərin var, axund? 

- Əlbəttə, Hunail. Ağlasığmaz dərəcədə.  

- Onu da söyləyim ki, Günəş və Aydan başqa adi 

gözlə heç bir planeti görə bilmirsən, qalsın ki, kainatlar, 

asteroidlər və daha nələr. Elədirmi? 

- Bura kimi hər şeyi anlayıram. 

- Gözə görünməyən planetlərə, yaxud ulduz və kai-

natlara işıq, maqnit, lazer, ultra dalğalar göndərirsən ki, 

onlar da geriyə qayıdaraq sənə kosmosdakı obyektlərin 

görüntülərini gətirsinlər. Məni başa düşürsənmi, Xuda-

yar? 

- Hələlik anlayıram, Mələk. Amma hiss edirəm ki, 

bir az da dərinə getsən, beynimin düşünmə qabiliyyəti 

iflic halına düşəcək. 

- Narahat olma, söylədiklərimlə kifayətlənək. Bil ki, 

sənin alın yazındakı, yəni proqramındakı siqnallar da 

eyni qaydada fəaliyyət göstərir. Onlar qarşındakı canlı-

yamı, cansızamı toxunaraq geriyə qayıdır və kimin 

kim, nəyin  nə olduğu barədə məlumat gətirir. Bunun 

üçün cisminə heç bir ehtiyac qalmır. 

- Hunail, hər şeyi sadə dildə mənə başa saldığına gö-

rə icazə ver, sənə minnətdarlığımı bildirim. 

- Bax yenə də gərəksiz sözlərdən istifadə edirsən. 

Minnətdarlığını, təşəkkürünü bildirmək üçün kimdən-

sə icazə almağa lüzum yoxdur. Özünü heç vaxt ucuz 

salma, Xudayar.  

- Aydındır, dostum. Dalğaların obyekt və əşyaların 

görünüşünə dair xəbər gətirdiyini tam anlamasam da, 

onlar barədə məndə çüzi təsəvvür yaratmağı bacardın. 

Bəs əşyaların adlarını biz haradan öyrənmiş oluruq? 

- Bax bu, axunda yaraşan sual oldu. Sən narahat ol-

ma. Yer kürəsində və ondan kənarda yerləşən obyekt 

və əşyaların adlarının hamısını Allahımız bəndələrinin 

proqramındakı lüğətə ana bətnində olarkən yazıb. Vaxt 

gəldikcə hər şeyin ismi dəqiqliyi ilə ortaya çıxacaq. 

Cövdət hələ məktəbdə oxuyarkən texniki elmlərə 

ciddi maraq göstərərdi. Mələyin dalğa və siqnallar ba-

rədə Xudayara yönəlmiş izahatını dinlədikdən sonra 

Atayev məsələylə bağlı öz şərhini vermək istədi. Huna-

il böyük məmnuniyyətlə Cövdətin də fikirlərini öyrən-

mək üçün ona söz verdi. Atayev diqqətini Xudayara yö-

nəltdi və sadə dildə ona fizikanın bəzi sirlərini anlatma-

ğa çalışdı: 

- Sən məni görürsən, axund? 

- Əlbəttə görürəm, Cövdət. 

- Eşidirsən? 

- Bəli, qonşu. 

- Hiss edirsən ki, mənimlə danışa-danışa əlindəki o 

heyvanı sığallayırsan? 

- Hə. 

- Əmin ol ki, Xudayar, ayırdedici siqnalların obyekt-

lər barədə gətirdiyi  məlumatlar Yaradanımız tərəfin-

dən sənin proqramına, yəni alnına çoxdan yazılıb. Ona 

görə də cismin olsa da, olmasa da, hər şeyi görüb və du-

yacaqsan. Məsələn, evində ağıllı tozsoran var, Xudaya-

r? 

- Əlbəttə var, Cövdət. Onu sən də dəfələrlə bizə gə-

lərkən görmüsən. 

- Fikir vermisənmi, axund həmin tozsoran bir-bir 

otaqları  gəzir və zibilləri müəyyən edərək torbasına yı-

ğır? Bax ha zibilləri! Qurğunun nə gözü var, nə də ki, 

qulağı. Onun proqramına bilim adamları təmizlik barə-

də siqnal və əmrləri yazmasaydı, qeyd etdiyim aparat 

qəndi, duzu, çəngəl-qaşıqları da ayırd etmədən sorub 

udacaqdı. Tozsoranı biz insanlar, bizləri isə Tanrımız 

yaradıb. Əgər bəndələr belə bir möhtəşəm kəşflərə nail 

olubsa, gör Allahımız nələrə qadirdir! 

“Qurban olum o tək Rəbbimizə! Biz bəndələrini ya-

ratdıqda hər şeyi nəzərə alıb. Ona görə də insan günü-

gündən elm vasitəsilə Ona yaxınlaşmaqdadır” fikri ilə 

Xudayar üzünü Cövdətə tutub yaşadığı şəhərdəki kil-

sənin keşişi Kirilin yanlış rəyinə münasibət bildirdi: 

- Xristianlığın arxasınca gedənlər isə deyir ki, Alla-

hımızın oğlu var. Belə də dərd olar, Cövdət? 

- Guya indi sən, qonşu, elmi müzakirələrimizi da-

vam etdirdin? Heç hənanın yeridir? 

- Necə bəyəm, düz söyləmədim, Cövdət? Bir daha 

təkrar edirəm, bizlər nə qədər elmə yiyələnəcəyiksə, o 

dərəcədə də Allahımıza yaxın olacağıq!  

- Dediklərinlə razıyam e, Xudayar. Amma sən nə 

üçün özünü “ata-oğul” məsələlərinə qatdın? Dözə bil-

mirdin? Ona görə də din hara, elm hara? Möminlər hər 

vəchlə elmin inkişafına mane olublar. Nə tez bunları 

unutdun? Yoxsa Hunailə xoş təəssürat bağışlamaq istə-

din? 

- Pah atonnan! Nə çox sual verdin, ay Cövdət? Dü-

şüncələrinin bəzi məqamları ilə razılaşıram. Qədim 

vaxtlarda bəzi dindarların elmə verdiyi zərərdən xəbər-

daram... 

Atayev axundun sözünü kəsərək ona iradını bildir-

di: 

- Ümumiyyətlə, barəsində xoş sözlər söyləmədiyin 

Kirilin də, sənin də yolunu seçənlər qədimdə də, indi 

də elmə qarşı barışmaz mövqe tutublar. Dediklərimi 

təkzib etməyə çalışma, Xudayar. Yandırdığınız alimlər 

və elmi kitablar barədə o qədər misallar gətirərəm ki, 

utandığından özxoşuna Yer kürəsinə qayıdarsan. 

- Sən o misalları mənə deyil, keşiş Kiril üçün çək, 

qonşu. Bütün günahlara onlar batıblar. 

- Bəsdir e, axund. Deyir, oğru elə bağırdı ki, doğru-

nun bağrı yarıldı. Siz dindarların hamısı elə bir bezin 

qırağısınız. Mən bilsəm ki, istər xristianlar, istərsə də 

müsəlmanlar ibtidai təhsil ocaqlarında dini kitablar-

dan, ayinlərdən, psalma və stixlərdən başqa əlavə elmi 

fənlərə də baş vururlar, bu qədər iradlar tutmaram. La-

kin təəssüflər olsun ki, “əy-zəbər ə, təy-zəbər tə”dən 

dolayı heç bir ədəbiyyatla məşğul deyilsiniz. 

Axund bir anlığa olduğu qəribə məkanı da, Hünai-

lin onları izlədiyini də unutdu və ona elə gəldi ki, heç 

nə baş verməyib, yenə də Xırdalandakı məhəllədə axşa-

müstü qonşu kişilər yığışıb söhbət edirlər, o da həmişə 

olduğu kimi,  Cövdətin bir-birindən kəskin iddialarına  

cavab verir. Yaxud da hansısa yas məclisidir, kimsə 

axunda Xudayarın mənasız hesab etdiyi suallar verir. 

Axund bu tipli sualların doğru olacağı ehtimalını heç 

vaxt düşünməmişdi, onun aləmində dindar olmayan 

biri heç vaxt haqlı ola bilməzdi. O üzdən Xudayar dinlə 

bağlı insanların söylədiyi ən absurd əfsanəyə belə ina-

nır, dinə qarşı olan ən kiçik  şübhəyə qarşı qəddar bir 

düşmənə çevrilirdi. Bu anlaşılmaz inad yenə də axun-

dun bütün qəlbini bürüdü və o, həmişə olduğu kimi ye-

nə də müsahibinə döyüşə atılırmış kimi kobud cavab 

verdi. 

- Sənin söylədiklərini dindən uzaq insanların sayıq-

laması kimi qiymətləndirirəm, Cövdət. Necə olur ki, 

yalnız elmin vasitəsilə Allahımıza yaxınlaşmağı təbliğ 

edən biz dindarlar ondan uzaq düşürük!? Peyğəmbəri-

miz nə buyurmuşdu? O demişdir ki, alimin bir damla 

mürəkkəbi şəhidin qanına bərabərdir! Sənin yerinə ol-

sam, fikir söyləməzdən öncə deyəcəklərimi götür-qoy 

edərəm. 

- Budur, bax savadınız. Həzrəti Peyğəmbərimizin 

dediklərini təhrif edirsiniz ki, bu günə qalmısınız. O, 

“alimin mürəkkəbi və şəhidin qanı göylər üçün eyni 

rəngdədir” kəlməsini söyləmişdi. Yaxşı, Xudayar, mə-

nə bir nəfər dindar alimin, yaxud  heç olmasa, molla 

dosentin adını çəkə bilərsən?  

- Niyə də yox? Dini elmlər üzrə dosent molla Valid. 

Özü də Universitetin ilahiyyat kafedrasının dosenti! 

- Ay qonşu, ilahiyyat üzrə bilirəm e. Sən mənə fizi-

ka, kimya üzrə molla-papaz alimlərin adını çək. 

Həmişə olduğu kimi axundun təkcə üzü deyil, bo-

yun-boğazı belə qızardı və adəti üzrə bir neçə dəfə ud-

qundu. Bu zaman yenə də o, onsuz da uzun olan boy-

nunu bir az da irəli uzatdı və aydınca görünən böyük 

hülqumu sanki bir az da nəzərə çarpdı. 

-O alimlər səninki kimi imansızlara aiddir, Cövdət. 

Həm də ki hər sahənin öz professoru var. Bir dəfə gör-

müsən ki, mən Nyutonun və ya Mirzə Cəlilin dindar ol-

madıqlarına irad tutum? Təbii ki, yox. Onlar da elmi, 

ədəbiyyatı seçiblər. Burada nə fəlakət baş verib ki? 

Cövdət də hər zaman mübahisə edəndə olduğu ki-

mi əl-qolunu ölçməyə, adət etdiyi  jestləri təkrarlamağa 

başladı. 

- Ay tövbə, əgər səndən başqa o iki ziyalını tanıyan 

dindar varsa... Nə bilim, vallah! Nıx dediyinizi deyirsi-

niz da, axund. Siz tipli insanlarla mübahisəyə girmək 

ömürdən bir parça kəsmək deməkdir. 

- Nə oldu? Elmin yetmədi dindarı susdurmağa? - 

Xudayar Cövdətin əlacsızlığını öz qələbəsi kimi qələmə 

verdi, - Nə isə, bunları qoy bir kənara. Kirildən deyir-

dim, axı. Onlar kimilər söyləyirlər ki, İsa peyğəmbər Al-

lahımızın oğludur. Gör nə qədər yollarını azıblar! 

Qızğın mübahisəni uzaqdan seyr edən Hunail ağac-

ların qol-budağını kəsdikdən sonra qonaqlarının yanı-

na yaxınlaşdı və axunda müraciət etdi: 

- Sualdan öncə, Xudayar, bir faktı dəqiqləşdirmək 

istərdim: Peyğəmbəriniz  

“din alimlərinin qələmlərinin mürəkkəbi şəhidlərin 

qanından daha üstündür.” sözlərini demişdi. İndi isə 

de görüm, Allahımız siz bəndələrini nə üçün yaradıb? 

Mələyin qəfləti sualı axundda çaşqınlıq yaratdı. O, 

şübhə ilə Hunailin üzünə baxıb sualı cavablandırdı: 

- Allahımız biz insanları ibadət və Ona səcdə etmək 

üçün yaratdı. Neçə  

illərdir ki, təskinliyi Ulu Tanrımıza dua etməkdə ta-

pıram. 

Hələ Yer kürəsində yaşarkən insanın ora göndəril-

məsinin məqsədi barədə Cövdətin axundla dəfələrlə 

mübahisəsi düşmüşdü. Ona görə də insanın məramı 

barədə sualı eşidər-eşitməz Atayev öz cavabını açıqla-

maq üçün Mələkdən izn istədi. Hunail Cövdətin könlü-

nü sındırmadı və axundun cavabını şərh etməsinə icazə 

verdi. Cövdət Xudayarı başdan ayağa süzüb iradlarını 

izah etdi:  

- Neçə müddətdir, ay qonşu, mən Hunaillə bərabər 

burada hər insanın yer üzünə müəyyən missiya ilə gön-

dərildiyini sənə aşılasam da, hey öz bildiyini danışır-

san. 

- Niyə, sənin söylədiyin Quran ayəsi deyil ki, Cöv-

dət, həmən onunla razılaşım. Mən bu cür düşünürəm: 

Allah insanları planetimizə ibadət üçün göndərib, vəs-

salam! 

- Burada deyiblər e, nə yoğurdum, nə yapdım... ha-

zırca çöçə tapdım. Deməli, sən, axund, gecə-gündüz ye-

yib-içib yatasan, gün ərzində bir neçə dəfə Allahımıza 

dua edəsən, bizsə sənin xoşbəxt həyatına haram qatıl-

masın deyə, dəridən-qabıqdan çıxacağıq, eləmi? Xeyir-

dir, Xudayar? Yoxsa sən qeyri-adi adamsan? Digər bə-

şər övladından nəyin üstündür? Bəs sənə dediər axı, 

Yer kürəsini abadlaşdırmaq, çiçəkləndirmək məqsədi 

ilə Allahımız tərəfindən ora göndərilmisən.  

- Cövdət, mənə tənqidi yanaşmalarını özündə saxla. 

Əsl sən mənə de görüm, nə üçün uca Tanrımızın əmr-

lərini yerinə yetirmirsən? Nə namaz qılırsan, nə sədəqə 

verirsən, nə də ki həccə getmək fikrindəsən. Onu da sə-

nə deyim ki, Yerə göndərilməyimizin səbəbinə dair fi-

kirlərimlə keşiş Kiril də razıdır. 

- Kiril nə yaxşı sənin dediklərinlə razılaşır? Onların 

dini kitabında insanların məramı barədə yazdıqları bə-

zi müddəalar mənim düşüncələrimlə üst-üstə düşür, 

baxmayaraq ki, ağılda bir-birinizdən qəti geri qalmırsı-

nız.   

- Mənim onların İncilində yazılanlardan xəbərim 

yoxdur. Bir daha söyləyirəm ki, Rəbbimiz insanları Ye-

rə ibadət üçün göndərib. Burada sənə aydın olmayan 

nə var?  

- Əgər sənin söylədiyin doğrudursa, onda nə əcəb 

Allahımız parazit cücüləri, hazırına yiyələnən həşərat-

ları yaradıb, qonşu?  

- Sözündən belə çıxır ki, biz dindarlar parazitik, hə, 

Cövdət?  

- Necə istəyirsən, elə də başa düş. İki vuraq iki bəra-

bərdir dörd. Mən çalışmayan, tüfeyli həyat sürən insan-

ları parazit adlandırıram.  

- Bərəkallah, Atayev. Artıq təhqirə keçirsən ha!  

 Nəhayət, söhbətə Mələk də qarışdı: 

- Xudayar, sən bilirsən ki, mələklər heç bir bəndəni 

incitməz. Uca Tanrımızın göstərişi belədir. Amma Ya-

radanımızın siz bəndələrini Yerə nə üçün göndərməsini 

qəti unutma. Bəs Tanrımız siz bəndələrinə bu qədər 

hissləri, ağlı, şüuru nə üçün bəxş edib? Yalnız ibadət et-

məyiniz üçün? Qətiyyən! Bu sən tərəfdən böyük yanlış-

lıqdır.Tək ibadət etməklə heç bir elmə, yaxud sirrə yi-

yələnmək mümkün deyil. Bu da hər an Allahımızdan 

uzaqlaşmaq deməkdir.  

- Bəs, nə üçün keşiş Kiril də mənimlə razılaşır?  

Hünail bircə anlığa duruxdu və qəfildən qəti qərar 

verirmiş kimi amiranə səslə dedi: 

- Qoy onda keşiş dediklərini özü təsdiq etsin, Xuda-

yar. 

- Nə cür? O ki buralarda deyil, Hunail. 

- Narahat olma. Bu dəqiqə keşişi də hüzuruma gə-

tizdirərəm, `-  Hünail bunu deyib yenə də yuxarıya ba-

xaraq kiməsə işarə göndərdi. 

 

  

 VII fəsil 

Keşiş Kiril 

 

Ayşəm neçə vaxtdı can atdığı Bakını, yuxularına gi-

rən Yasamalı, ən əsası isə doğma Şərifzadəni - doğulub 

boya-başa çatdığı küçəni tanıya bilmirdi. O yastı-yapa-

laq evlər, dolanbac dağlı məhəllələri, qovrulmuş tum 

qoxuyan tinlər, köhnə beşmərtəbə binalar yoxa  çıxmış, 

yerində “Bravo” market, “Asan Xidmət”, yaraşıqlı göy-

dələnlər inşa edilmişdi. Məşhur, səsli-küylü Yasamal 

bazarını kiçik qapalı bir yerə sığdırmışdılar. O nimdaş 

marşrut avtobusları belə müasir tipli “bakıbus”lara də-

yişdirilmişdi. Bu, bir tərəfdən sevindirici olsa da, Ay-

şəm özünü uşaqlıq xatirələrini itirmiş kimi hiss edirdi. 

Hətta “İnşaatçılar” metrosu belə sanki yad gəlirdi.  

“Bravo” marketə girə-girə Ayşəm xatırlamağa çalışırdı, 

“Görəsən, bunun yerində əvvəllər nə yerləşirdi, “Lalə” 

kafesi, yox o bir az irəlidə idi”. Bu fikirlərlə o şirniyyat 

bölümünə yaxınlaşdı. Bu dəfə məyus olmadı, satışda 

“Abşeron” tortu var idi.  

Ayşəm əlində tort kassanın qarşısında növbədə da-

yanıb, düşünürdü.  

Bazara gedən yolun üstündə bir dəlinin evi var idi, 

yaxşı yadında idi. Həyətin qapısı daim açıq olduğndan 

onun ot-ələf basmış həyəti yoldan keçənləri vahimələn-

dirirdi. Həyətin hansı səbəbdən başına hava gəldiyini 

çoxlarının bilmədiyi sahibi daha vahiməli idi. Onun 

qorxunc səsi hələ də Ayşəmin yadında idi: “Zahidi apa-

rırlar”. Zahid kim idi, nəçiydi, o binəvanın nəyiydi, 

hansısa bir gecə o Zahid deyilən adamı   qara maşına 

basıb hara aparmışdılar?  Və həmin ot- ələf basmış hə-

yətin sahibi - cındırından cin ürkən o zavallının dəli ol-

masında o  hadisənin nə qədər rolu vardı, niyə xarab 

olmuş val kimi eyni cümləni təkrarlayaraq evinin qar-

şısındakı səkidə var- gəl edirdi? Gəncliyində bu barədə 

Ayşəm çox düşünmüşdü. 

“İndi o ev yoxdu, yəqin sahibi də çoxdan ömrünü 

bizlərə bağışlayıb” deyə Ayşəm uşaqlığının kabusu 

olan bu kişini belə dəqiq xatırlamasına özü də təəccüb-

ləndi. Qəribə deyilmi, bəzən bizə ən lazımsız, ən önəm-

siz gələn xatirələr yaddaşımızda elə möhkəm yer edir 

ki. Ayşəm öz-özünə danışırmış kimi başını yellədi və 

beynindən müəllifini heç cür xatırlaya bilmədiyi misra-

lar keçdi: 

Orda –yol qırağında  tənha bir qoca vardı, 

Ölüm də təkə qənim, gəlib onu apardı. 

Bu fikirlərlə “Bravo” marketdən çıxan Ayşəm keç-

miş köhnə “Xrebtovi” küçəsinə necə gedəcəyini müəy-

yən etmək üçün o tərəf-bu tərəfə vurnuxdu və marketin 

önündəki piyada keçidinə yaxınlaşdı. Başını qaldırıb 

küçənin o başındakı işıqfora baxan Ayşəmin gözləri qə-

fildən piyada keçidi ilə ona tərəf gələn keşiş geyimində 

bir nəfərə sataşdı. Qəribədir, sifət olduqca tanış, hətta 

çox doğma gəlirdi, amma Ayşəm nəinki bir keşiş tanı-

şını xatırlayır, həyatında bu libasda biriylə ünsüyyətdə 

olmadığına əmin idi. Odur ki, ürəyində özü-özünə gü-

lüb, “lənət şeytana” dedi və yoluna davam etmək istə-

yəndə keşiş də onu gördü: 

-Ayşəm?   

“Lənət şeytana” deyə Ayşəm yenə çaşıb qaldı, keşi-

şin nəinki sifəti, səsi də çox doğma gəlirdi. Bu səs onun 

beynini qıdıqlayıb keşmişə, gəncliyinə, daha doğrusu 

tələbəliyinə aparanda keşiş bir daha dilləndi: 

- Cəfərova, məni tanımadın? 

- Ayşəmin beynində sanki bir lampa yanıb köhnə bir 

xatirəni işıqlandırdı, yad bir qiyafənin içindəki bu bə-

dən dərindən gülən göy gözlərin işığıyla birdən-birə 

doğmalaşdı. 

- Kiril? 

- Bəs kim? Deməli, məni tanımırsan, hə?- Keşiş gör-

kəminə uymayan şən bir qəh-qəhə ilə  ürəkdən gülərək 

Ayşəmin qolundan yapışıb səkiyə doğru çəkdi,- hara-

lardasan ay qız, nə yaxşı rastlaşdıq. 

- Heç nə anlaya bilmirəm, Vasilyev, sən molla olmu-

san? 

- Molla nədir, Cəfərova, keşiş... artıq keşişəm. Kilsə-

də dinimizə xidmət edirəm.  

- Zarafat edirsən? Kimin ağlına gələrdi ki, ay Kiril, 

sən dindar olacaqsan. Yadındadır, ad günləri tədbirlə-

rimiz, banketlər, diskotekalar? 

- Yadındadı da sözdü, hələ də yuxularıma girir, heyf 

deyildi cavanlıq? Amma sən heç dəyişməmisən, elə bil 

illər sənə toxunmadan yanından sakitcə keçib. 

- Bəsdi görək, qocalırıq, dost, qocalırıq. Amma bunu 

kənara qoy e, hələ də şokdayam, sən necə keşiş ola bi-

lərsən, sənin qədər həyat dolu, pozitiv biri və keşiş pal-

tarı, desələr, inanmazdım. 

- Paradoksdu, hə? -Kiril eynən tələbəlikdə etdiyi ki-

mi başını aşağı salıb burnunu qaşıdı. 

- Paradoks yox e, sən özünə, həyatına xəyanət elə-

misən ey, xəbərin var, hanı bizim gəncliyimizin o enerji 

dolu, mehriban oğlanı? Neynədin onu, padre? - Ayşəm 

eynən keçmiş vaxtlardakı kimi qəfil bir qəhqəhə çəkdi. 

- Ay qız bəsdi, sən allah, məzələnmə. Uzun söhbət-

di. Bəlkə də məni ucqar rayona atmasaydılar, yüzlərlə 

icadlarım olacaqdı. Amma nə etmək olar? Kənd həyatı 

məni keşiş etdi. O necə deyirdilər, bekarçılıqdan culfa-

çılıq.  

- Əcəb culfaçılıqdı. 

- Məni boş ver e, sən haralardasan, ay insafsız, o qə-

dər axtarmışam Bakıya gələndən sonra səni... Gördüm 

deyən olmayıb. 

- Rahibə-zad olmamışam, qorxma- deyə Ayşəm ye-

nə şıltaq qızcığaz sayağı şaqqanaq çəkdi. 

- O aydındı,- Vasilyev müsahibinin modern və incə 

zövqlü geyiminə işarə etdi, kilsədə olmadığını bildik, 

yaxşı, bəs hardaydın? 

Ayşəm küləyin üzünə dağıtdığı saçlarını əli ilə geri 

darayıb gənc qız ədasıyla  

dodağını büzdü: 

- Moskvada, ticarətlə məşğulam. Yadındadı, İnsiti-

tutun bal gecəsi deyirdim e, “Gedişim səssiz olmuşdu, 

dönüşüm möhtəşəm olacaq?” 

- Biz elə bilirdik içkinin dozası çox olub, o üzdən fi-

kir vermədik.  

- Yox, qarşıma məqsəd qoymuşdum, gedib çoxlu 

pul qazanacam, o kasıb tələbəliyin heyfini bu həyatdan 

çıxacam. 

- Nə oldu, dönüşün möhtəşəm olmadı? Çıxa bilmə-

din həyatdan xıncını? 

- Yox, Kiril, olmadı,  - bu dəfə Ayşəmin səsi kövrək 

uşaq səsinə bənzədi, -Bu həyatdan kim heyif alıb ki, 

mən də alım? Moskva böyük əjdahadı, Vasilyev, adamı 

elə qorxudur ki. O qorxunu yenənə qədər çox çəkdi. İn-

di bir vaxtlar arzu etdiyim qədər pulum var, amma əvə-

zində xəyallarım yoxdu, padrecan. 

Vasilyev şəhadət barmağını yuxarı qaldırdı: 

- Birincisi, mən pravoslavam,  padre katoliklərdə 

olur, sən mənə yepiskop, ya da Kiril ata deyə bilərsən. 

İkincisi də necə yəni, xəyallarım yoxdu,  bir az qəliz ol-

du, Cəfərova. 

- Ha, ha! - Ayşəmi yenə gülmək tutdu, - yaxşı, Kiril 

ata olsun. Amma bu keşişlik səni daşlaşdırıb, bro. Mə-

cazdan da anlamırsan artıq. Xəyallarım yoxdu o de-

məkdi ki, bax mən qayıtmışam, amma hanı bizim qru-

pumuz? Hanı məni atıb mənsəb üçün bizim o ələ saldı-

ğımız Cəfər müəllimin qızını alan, özünü bilə-bilə qur-

ban verən səy Kənan? Hanı onun sevmədən nişanlan-

dığı, dədəsinin adıyla mənim yerimə aspiranturaya gi-

rən gombul Gülnar?  Mən indi kimdən hesab sorum? 

Artıq heç nəyin mənası qalmayıb. Mənim qələbəmin ta-

maşaçısı yoxdu, Kirilcan. Yasamal belə məni tanımır.  

Hanı bizim uşaqların kirayə qaldığı o daxmalar? Sizin 

yataqxananız hanı? Sən belə qarşıma keşiş paltarında 

çıxdın. Tüpürüm belə möhtəşəm dönüşə.  

- Hmm. Kənan söhbəti hələ durur? 

Ayşəm başını yellədi: 

- Bax anlamırsan. Məsələ tək Kənanda deyil ki. Hanı 

bizim uşaqlar, hanı mənim o xəyalpərəst Gülərim, hanı 

gülüzlü Laləm?  Həyat hərəmizi bir tərəfə səpələdi. Bəs 

biz bir-birimizi unutmayacaqdıq? Bəs hər zaman bir-bi-

rimizə arxa olacaqdıq? Hanı bizim vədlərimiz, hanı ar-

zularımız, xəyallarımız? Niyə hamınız vəfasız çıxdınız? 

-Ayşəmin səsi qırıldı, gözlərində anidən yaş parladı. 

- Ayşəm, bəs sən niyə itirib axtarmadın? Hamımız-

dan çox vəd verən sən idin. 

Ayşəm dərindən köks ötürdü: 

- Çox əlləşib-vuruşdum, Kiril, çox acılar yaşadım, 

bir də ayıldım ki, illər keçib. Özümə gələndə gec idi. Si-

zi axtardım sosial şəbəkələrdə, bir-iki nəfəri tapdım. Nə 

bilim, ayaqüstü söhbət deyil.  

- Düz deyirsən, gəl bir gün oturub əməlli-başlı dərd-

ləşək. Məsələn bu gün neynirsən?  

- Bu gün bibimin əsiriyəm, onlara gedirəm indi, - de-

yə Ayşəm əlindəki tortu yuxarı qaldırdı. 

- Axşam bacıoğlunun ad günüdü, mənimlə getsən, 

nə yaxşı olardı. O balaca uşaq yadındadı, Kənanın ada-

şı, “prins” deyirdin e.  Otuz üç yaşı olur. 

- Ay daa. Gəncliyimiz gör nə qədər uzaqda qalıb e. 

“Prins”in otuz üç yaşı olur? 

  - Əşşi, boş ver gəncliyimizi, mənimlə  ad gününə 

gedərsən? Oturub keçmişimizi yad edərik. Kənan da 

çox sevinər. Bacım İrina da, yoldaşı Kamran da. Səni 

çox istəyirdilər axı. 

- Səninlə cəhənnəmə də gedərəm, Kiril ata,- deyə  

Ayşəm yenə ironiya etdi,  bacının ailəsini illər sonra 

görmək də xoş olardı, amma  təəssüf ki, bu gün olmaz . 

- Bu arada, cəhənnəmə mənimlə gedə bilməzsən, 

övladım, səni mollalar yola salacaq, - Kiril nəsə düşü-

nüb qəti qərar verirmiş kimi qəfildən soruşdu: - Nə vaxt 

uçursan Moskvaya? Sabah burdasan? 

- Hə, sabah sənə vaxt ayıra bilərəm.  Rahat oturub 

danışarıq. Əla olar. Tələbəliyimizi yad etmədən Mosk-

vaya dönmək istəmirdim. Bura bax, mənə günahlarımı 

bağışlatmağa aparmırsan da? İçkiyə tövbəli deyilsən, 

inşallah. Möhtəşəm dönüşümü yuyaq, istəyirəm.  

- Əlbəttə yox. İşkyə nə tövbə?  Hələ o qədər də itir-

məmişəm! 

- Nəyi? 

- Ağlımı, - Kiril baş barmağını gicgahına apardı. 

- Ay səni, itoynadan keşiş, - deyə Ayşəm çantasın-

dan vizit kartını çıxarıb Kirilə uzatdı, -arxasında Bakı 

nömrəm də var, zəngini gözləyəcəm, - müqəddəs ata, - 

söyləyib piyada keçidinə tərəf getdi. 

Vasilyev arxadan köhnə dostunun hələ də təravətini 

itirməmiş ağappaq incə vücudunu, qara tül parçadan 

tikilmiş  donunun  yellənən ətəklərini, zərif ayaqqabıla-

rını sevinclə süzdü. Sonra isə telefonu çıxarıb kiməsə 

zəng elədi. 

Ayşəm gedə-gedə beynində “Görəsən, Vasilyev nə 

günah işlədib ki, keşiş olub?” sualını da özüylə aparır-

dı. 

Əslində, Ayşəm haqsız sayılmazdı. Bir çox hallarda 

dinə baş vuranlar vaxtı ilə günaha batanlar olur. Cavan-

lığındamı, ahıllığındamı yolunu azmış insanların qəlbi 

tövbə eşqi ilə döyünməyə başlayır. Ölüm yaxınlaşdıqca 

dindarların nağılları ilə o dünyadakı cənnətin qapısını 

döymək arzusuna düşənlərin sayı da artır. Cənnətə isə 

sadə yolla düşməyin mümkünsüzlüyünü anlayaraq 

vaxtı ilə yanlışlıq törədən insanlar xeyirxahlıq etməyə 

çalışır. Lakin ömrünün yarıdan çoxunu pis əməllərə 

həsr edən insan birdən-birə düz yola düşə bilməz. Və 

burada onların yardımına dini kitablardakı nəsihətlər 

gəlir. Qısası, cənnətə düşmək üçün dini ayinləri oxuyub 

daima dualar etmək lazımdır. Bundan asan isə Yer kü-

rəsində heç nə yoxdur. 

Bu cür məsləhətlər keşiş Kirildən də yan keçməmiş-

di. Bakı Universitetlərinin birini bitirən Kiril Vasilyev 

savadlı mühəndis idi. SSRİ-nin hər yerində olduğu ki-

mi onu da doğma şəhərindən ayırıb cavan mütəxəssis 

qismində üç il müddətinə ucqar rayona ezam etmişdi-

lər.  

Rayonun kəndlərində Kiril artezian quyularının qa-

zılması ilə məşğul olmalı idi. Quyuların isə sayı sonsuz 

olmur. Bir il ərzində dörd “artezianı” səliqə-səhmana 

saldıqdan sonra Vasilyev qalan enerjisini heç nəyə xərc-

ləyə bilmir. Bir tərəfdə ucqar kənd, tanımadığı insanlar, 

digər tərəfdə isə Bakıdakı şən və mənalı həyat, yaxın 

dostlar. Bunlar arasında əlaqə yaratmaq üçün Kiril ye-

ganə çıxış yolunu spitli içkilərdə görür. İki il ərzində 

Vasilyev arağa o qədər alüdə olur ki, onu üç ildən sonra 

valideynlərinə dostları qoluna girərək təhvil verir.  

Ömür ötür, Kiril isə məstedici içkilərdən əl çəkmir 

ki, çəkmir. Artıq işlədiyi zavodda da vəzifəsini icra edə 

bilmir və oradan qovulur. Yeganə təskinliyi isə Fyodor 

atanın təkidi ilə kilsələrdəki dualar və ayinlərdə tapır. 

Günlərin birində Vasilyevi dostları keşiş cübbəsində 

görür. Onu “boğazı yaşlamaq” üçün pivəxanaların bi-

rinə dəvət etdikdə isə Kiril çənəsini yuxarı dartaraq 

“mən haqq yoluna qədəmlərimi basmışam, cənnətə 

doğru irəliləyirəm” sözlərini deyərək evinə gəlir.  

Keşiş Kiril on beş ildir ki, dinə xidmət edir. İşi o qə-

dər də çətin deyil: həftədə bir dəfə kiminsə cənazəsini 

son mənzilə yola salır, kiməsə o dünyadakı qaydalar-

dan məlumat verir və bəzən gözəl səsi ilə dini ayinlər 

oxuyur. 

Tələbə yoldaşı Ayşəmlə qəfil görüş birdən-birə Kiri-

lə uzaqlarda qalan həyatını, əsl xarakterini yenidən xa-

tırlatdı. Və Ayşəm hələ küçənin o üzünə keçməmiş ke-

şişin telefonundan artıq Kənanın səsi gəlirdi: 

- Ooo, papaz əfəndi, nə var, nə yox, o dünyadan nə 

xəbər? Səndən nə əcəb, məni nə yaxşı yada salmısan? 

Səsini eşidək… 

 Kiril hələ də Ayşəm yanındaymış kimi pıçıltıyla de-

di: 

- Zarafatı kənara qoy, Kənan, çox ciddi bir məsələyə 

görə görüşməyimiz lazımdı. Elə indi. Haradasan, de, 

ora gəlirəm. 

- Vasilyev, nə olub, məni qorxutma. Mən yoldayam, 

Qubadan indi çıxmışam.  

- Yaxşı ki, gəlirsən. Bura bax, sənə desəm ki, Ayşəm 

Bakıya gəlib, qayıdıb, mən də bilmişəm və sənə xəbər 

etməmişəm, mənə neynəyərsən? 

- Heç nə. Yəni, özüm heç nə. Sadəcə sənə sabunlu 

bir kəndir bağışlayaram.  

- Ay sağ ol, mən də ölmək istəmirəm  deyə,  sənə 

deyirəm, qanadlarını tax, Bakıya uç, o, buradadı. 

- Ayşəm? 

- Bəli. 

  - Vasilyev, belə şeylərlə zarafat etməzlər. 

- Nə zarafat `? İndicə rastlaşdıq. İki gün sonra 

Moskvaya qayıdır. Sabah onu restorana dəvət etdim. 

Amma məndən öncə sən get, bilirəm, onun yanında 

özünü günahkar hiss edirsən, ona bir üzr borcun var. 

Ən azından ikiniz də rahat olarsız. 

- Səncə, məni görmək istəyər?  

- Bilmirəm, amma adını çəkdi danışanda. Məndən 

inciyəcək, bəlkə də, amma mənə nədənsə elə gəldi ki, 

bunu etməliyəm. 

- Sən ürəksən, Vasilyev, Valentindən də yaxşı keşiş-

sən. Müqəddəs Kiril! Səninçün də bir gün ayırsınlar gə-

rək. Den Kiril. Keçmiş sevgililərin görüş günü. Səni 

öpürəm. 

- Yaxşı, yaxşı, siz  ikiniz hələ də eyni adamlarsız. 

Restoranı danışım, sənə yazacam. Sabah saat birdə orda 

ol. Gecikmə! 

- Minnətdaram, dost!- Kənan ciddiləşdi. 

- Sabaha qədər! 

Kiril telefonu cibinə qoyub xaç çəkdi. 

 

VIII fəsil 

    Heyrət 

 

 Ayşəm yeni tipli restoranın qarşısında taksidən dü-

şüb içəri girdi. Bu dəfə o, uzun, ətəkləri qırçın, güllü bir 

don geyinmiş, saçlarını yuxarıdan toplamışdı. Çılpaq 

çiyinlərinə dəyən uzun sırğalarının işartısı sanki onun 

göz bəbəklərində bərq vururdu.  

Girişdə gülərüzlü bir oğlan ona yaxınlaşdı: 

- Buyurun, yer sifariş etmişdiz? 

- Bəli, ediblər… 

- Adınız nədi? 

- Ayşəm, Ayşəm Cəfərova! 

Oğlan əlindəki dəftərə baxıb bu gözəl qadına gü-

lümsədi: 

- Bəli, Ayşəm xanım, ora - pəncərənin önündəki di-

van olan masaya keçin. 

Ayşəm ona göstərilən masaya doğru getdi, orda ar-

xası salona tərəf bir nəfər kişi oturmuşdu. Amma   gur 

saçlarına arabir dən düşmüş bu qaraşın adamın sarışın 

Kiril olmaq ehtimalı sıfıra bərabər idi. “Bəlkə, yanında-

kı masadır?” düşünən Ayşəm o biri masaya doğru irə-

liləyəndə kişi ayağa qalxıb ona tərəf yeridi: 

-Ayşəm! 

Qadın qarşısında birdən-birə peyda olan bu orta 

yaşlı, həlim səsli, qaraşın kişini o saat tanıdı.  

  - Kənan?  

- Xoş gəldin! Buyur, keç otur. 

- Vasilyevə bax sən! - Ayşəm təəccübünü gizlətmə-

di. 

- Ona hirslənmə, illərdi, səni görmək istədiyimi bi-

lirdi. 

Ayşən Kənanın göstərdiyi yerdə, irəli çəkdiyi stulda 

oturub kiçik əl çantasını masanın üstünə qoydu. 

- Hirslənmirəm, amma mənə deyə də bilərdi, etiraz 

eləməzdim. Sürpriz oldu. 

Kənan əllərini çənəsinə qoyub Ayşəmi başdan-aya-

ğa süzdü: 

- Əsl sürpriz mənə oldu. Demək ki, gora dağlı get-

məyəcəm, allah qıymadı mənə. 

- Allah yox, keşiş qıymadı, -Ayşəm cavanlıqdakı ki-

mi ədayla gülümsədi, - Hələ həzm edə bilməmişəm e, o 

axı hansı ağılla keşiş oldu? Siz də mane ola bilmədiz? 

- Hər kəsin seçiminə sayğı duymaq lazımdı. 

- Hmm. O vaxt mən sənin seçiminə sayğı duydu-

ğum kimi… Ayşəm Kənanın qorxduğu ilk yaylım atə-

şini açdı.  

- Nə desən haqlısan, nə irad tutsan, hətta təhqir də 

eləsən, inciməyəcəm, təki səsini eşidim. - Kənan hisslə-

rini gizlətməyə çalışmadan heyran-heyran Ayşəmi seyr 

etdi:- Heç dəyişməmisən, hətta daha da gözəlləşmisən, 

elə bil keçmişə səyahət eləmişəm. 

- Ağ eləmə, dəyişmişəm. Bir də ki, hər yaşın öz gö-

zəlliyi var. Sən kökəlmisən, saçlarına dən düşüb, amma 

yaraşır. “Nədən saçların bəyazlaşmış, arkadaş, sənə də 

mənimtək çəkdirənmi var?”- Ayşəm nazla gülümsəyib 

gözlərini süzdürdü. 

- Hə, var, mən özüm. Mən hər ikimizə pislik elədim. 

Hər ikimizə dərd çəkdirdim. Sənə də, özümə də. 

- İndi bütün bunların heç bir mənası yoxdu, Kənan, 

xahiş edirəm, keçmişə dönməyək. 

- Necə istəyirsən, - deyə Kənan ofsiantın gətirdiyi 

çay dəstgahını masada yerbəyer edərək özünü o yerə 

qoymadı. - Amma bir şey soruşum, sən o vaxt qəfildən 

hara qeyb oldun? 

- Sən nişanlandığın gün, - Ayşəmin gözlərinə sanki 

bulud çökdü, - özümə söz verdim, Gülər də yanıma gəl-

mişdi, ona da dedim, çox tezliklə gedəcəm bu şəhərdən, 

hara olsa. Elə bil, Allah sözümü eşitdi. Üç gün sonra 

Moskvada yaşayan uzaq qohumum elçi göndərdi. Ni-

şan, dalıyca toy. O vaxt düşünürdüm ki, nə fərqi var, 

onsuz da artıq heç kimi sevməyəcəm, kim olur, olsun. 

Amma fərqi varmış, yağışdan çıxıb yağmura düşmək 

daha pismiş, - Ayşəm kədərli halda susub çayına limon 

saldı. 

Nəfəsini içinə çəkib Ayşəmi dinləyən Kənan yenə 

dilləndi: 

- Xahiş edirəm, susma, mənə ağır da olsa, eşitmək 

istəyirəm, uzun illərdir, sənin vəziyyətinlə bağlı suallar 

məni öldürür. 

- Çox nahaq, Kənan, çox nahaq. Yuxu kimi xatırlayı-

ram. O səs-küylü tələbəlikdən sonra hər kəsdən ayrılıb 

qərib diyarda keçirdiyim o günləri. Tutqun Moskva sə-

ması. Günəş üçün burnumun ucu göynəyirdi. Hər tərəf 

qar, ən yaxşı halda yağış. Ürəyimdə unuda bilmədiyim 

biri, yanımda uyğunlaşa bilmədiyim başqası. Az keç-

mədən anladım ki, Şamilin nəsə ruhsal xəstəliyi var. Bə-

zi günlər qapını üzümə bağlayıb gedirdi. Pəncərədən 

qara baxmaqla keçərdi günlərim. Sonra qızım oldu. 

Amma bu da Şamili evə bağlamadı. Axşamlar içib gə-

lərdi evə. Tez-tez kimlərləsə dalaşardı. Günlərin bir gü-

nü həbs elədilər onu. Tanışlarından birini bıçaqlamışdı. 

O, içəridə olanda dükanı işlətməyə başladım. Yavaş-ya-

vaş mühitə alışdım. Tez-tez görüşünə gedərdim Şami-

lin, yemək aparardım, mənə deyirdi ki, sənin üzünə qa-

pı bağladım deyə, üzümə qapılar bağlandı. 

- Neçə il yatdı? - Kənanın səsində hüzn vardı. 

- İki il sonra gəlib çıxdı, amma daha evə yığışmadı. 

İşlər hamısı mənə qaldı. Bir yandan da qızımı böyüt-

düm. Sonra da Şamili bıçaqladılar, amma o, sağalmadı, 

öldü. 

- Çox keçmiş olsun, çox üzüldüm, bəs yaxşı,  niyə 

qayıtmadın? 

- Qızım orda məktəbdə oxuyurdu, sonra dükanın iş-

ləri. Anamı da yanıma apardım. Niyə gələydim ki? 

Kənan Ayşəmdən üzr istəyib siqaret yandırdı: 

- O vaxt sən yoxa çıxanda mən elə bil yuxudan ayıl-

dım, mən neyləmişəm, niyə anamın sözüylə sevmədi-

yim biriylə nişanlanmışam. Qaytarmaq istədim nişanı, 

amma gec idi, sən evlənmişdin. Düşündüm ki, heç ol-

masa Gülnarı bədbəxt etməyim. 

- Xoşbəxt etdinmi barı? - Ayşəmin səsində sadəcə 

maraq vardı. 

- Yox. Xoşbəxt olmayan biri başqasını xoşbəxt edə 

bilməz. Alınmadı bizdə. Yeddi ildir, boşanmışıq. Bəlkə 

övladımız olsaydı, ailəni qoruyub saxlamağa dəyərdi. 

Olmadı. Hərdən düşünürəm ki, bəlkə sənin ahın tutdu 

məni. 

- Mən heç vaxt sənə pislik arzulamadım, Kənan! 

- Bilirəm, mən yəqin öz günahımın cəzasını çəkdim. 

- Günah, cəza - zad boş şeydi, hər kəsin bir həyatı 

var, onu da yaşayır. 

- Haqlısan, əzizim. Amma bir şeyi unutdun, yaxşı 

tərəfi odur ki, oyun hələ davam edir, tam uduzub qur-

tarmamışıq. 

- Nə oyunu? - Ayşəm çayından bir qurtum alıb so-

ruşdu. 

- Həyat oyunu, - bu dəfə də Kənan şıltaq uşaq mo-

duna keçdi. 

Ayşəm Kənanın nəyə eyham vurduğunu anlamaz-

dan gəldi, çənəsini əlləri arasına alıb gözlərini Kənana 

dikərək sual verdi. 

- Gülnar istədi boşanmağı? 

- Yox, mən. Evdən çıxıb getdim. Gülnar evləndi son-

ra. İki ekiz oğlu var. Ona görə rahatam ən azından. 

- Bunları bilmirdim, mən elə bilirdim, hər şey qay-

dasındadı. Feysbukda xoşbəxt görünürsən. 

- Nə? Sən feysbukda varsan? Mən səni nə qədər ax-

tarmışam. 

- Əlbəttə, hətta sənin dostluğundaydım, son vaxtla-

ra qədər. Üç ildi, sosial şəbəkələrdən uzağam. Psixoloq 

məsləhət görüb. 

- Necə yəni, mənim dostluğumda da vardın? Zara-

fat edirsən? 

- Hə, vardım. Amma başqa adla. Sıradan Biri nikiy-

lə. 

- Sıradan Biri! Həəə, xatırladım, statusların maraqlı 

gəlirdi həmişə. Elə adın da. Demək, mən səni axtardı-

ğım vaxtlar sən mənim dostluğumda olmusan, - Kənan 

əlləriylə başını tutdu, - Dəhşət, bu, dəhşətdi! Niyə öz 

adınla səhifə açmırdın ki? 

-Detdom uşaqlarının atası olmur, naçalnik!–Ayşəm 

zarafata keçdi, - Qurtaraq bu söhbəti. Adı üstündə Keç-

miş! 

- Qaçaqlar burdaymış, - Kirilin səsi onların başının 

üstündə gurlayanda ikisi də diksindi. 

- Mənə bir çay süzün, özümü pis hiss edirəm, tez, 

tez. 

- Vasilyev, nə olub? - Ayşəm soruşdu. 

- Kiril, rəngin qaralıb, elə bil, - Kənan da təşvişə düş-

dü. 

- Siz adamı lap məhv edərsiz, axşam bacoğlunun ad 

günüydü, yeriniz məlum, hinduşka kababı, tut arağı. 

Yeznəm qazaxlıdı axı, bilirsiz. Amma səhərdən nəsə bo-

ğazım ağrıyır, nəfəsim tıncıxır, elə bil. 

- Yaxşı, danışma, çayını iç,- Kənan əl-ayağa düşdü. 

- İstədim, gəlməyəm, dedim, bir-birinizi öldürüb 

eləyərsiz- Kiril gülümsədi, amma onun göy gözləri əv-

vəlki kimi sevinclə parıldamırdı.- Ayşəm, bacımgil get-

mədən səni görmək istəyirlər, bəlkə, burdan çıxanda 

ayaqüstü bizə dəyək, hə? 

- Olar! -Ayşəm Vasilyevin üzündən gözünü çəkmə-

yərək dilləndi, - Sən yaxşısan? 

- Əşşi, siz də, imkan verin çayımı iç… - Kirilin səsi 

qəfildən qırıldı, kəsik-kəsik nəfəs almağa başladı. 

- Kənan, köynəyinin düyməsini aç, tez ol, nəfəsi gəl-

mir. -Təcili yardıma zəng vurun, cəld olun,- bu dəfə Ay-

şəm ofisianta tərəf qışqırdı. 

- Vasilyev, özünə gəl, Vasilyev, - Kənan dostunu sil-

lələdi. 

…Bir az sonra Ayşəmlə Kənan “Semaşko” xəstəxa-

nasında reanimasiya şöbəsinin qarşısında dayanmışdı-

lar. 

- Kənan, Kirilin epilepsiyası varmış, sən bilirdin? 

- Yox, bilmirdim, epilepsiyaya oxşamadı. Bəlkə in-

farkt keçirdi. 

- Elə infarkt olur? Görmədin, nəfəsi kəsildi. 

Elə bu zaman reanimasiya şöbəsinin qapısı açıldı, 

bir həkim onlara yaxınlaşdı: 

- Yeni gələn xəstənin yaxınları sizsiz? 

- Bəli, Ayşəmlə Kənan eyni anda dillənib qabağa ye-

ridilər. 

- Narahat olmayın, boğazına sümük batıbmış, boğaz 

da şişib yavaş-yavaş, nəfəs yolunu kəsib. Yaxşı ki, tez 

tərpənmisiz, vaxtında təcili yardım çağırmısız, nəfəs 

aparatı taxılıb. Yoxsa, allah göstərməsin, çox qalmazdı. 

- İndi neynəyəcəksiz? - Kənan həkimi sorğuladı. 

- Əməliyyat edib sümüyü çıxaracağıq, - bunu deyib 

həkim dönüb əməliyyat otağına doğru getdi. 

- Ayşəm, gəl, gedək orada otur, şükür, yaxşılıqdı, -

Kənan ayaqüstə ölmüş qadının qolundan tutub dəhliz-

dəki kresloya doğru apardı, - Yəqin axşam hinduşka 

kababından olub, içibmiş deyə hiss etməyib. Sən otur, 

mən də gedim, yeməyə bir şeylər alım, sən yəqin acsan. 

- Yox, Kənan, istəmirəm, sən də yanımda otur. Bu 

nə iş idi? Yazıq Vasilyev. 

- Çox qəribə gün oldu, -Kənan təsdiqlədi. 

- Hələ sən mənim günümə bax. Bakıya gəlirəm, Kiril 

keşiş qiyafəsində qarşıma çıxır, sonra sən peyda olur-

san. Və bu təəssüratlarla sabah da Moskvaya uçmalı-

yam, - Ayşəm dirsəklərini dizinə dayayıb iki əli ilə gic-

gahlarını sıxdı. 

- Demək, gedirsən və biz bir daha görüşməyəcəyik? 

- Biz artıq başqa-başqa adamlarıq, Kənan. Ayrı-ayrı 

həyatların adamı. Mən Bakıda özümü görmürəm. Bu 

tamaşada mənə rol yox artıq. 

- Məncə, biz heç vaxt ayrılmamışıq, həmişə bir-biri-

mizə doğru gəlmişik. Budur, birlikdəyik. Zərərin yarı-

sından qayıtmaq da xeyirdi, Ayşəm! Bəzən insan ssena-

rini özü yazmalı, özünə də istədiyi rolu verməlidir.  

- Daha bu barədə danışmayaq, Kənan! Kiril bu bəla-

dan qurtulsun, məni evə yola salın, bir az dincəlim, sə-

hər tezdən uçacam və hər şeyi unudacam. 

- Heç olmasa, telefon nömrəni ver, zəng eləmədim 

bəlkə heç, eləcə dursun məndə. 

- Baxarıq. Mən bir az havaya çıxıram, sən burada 

gözlə, lazım olarsan, - Ayşəm cavab gözləmədən iti ad-

dımlarla bayıra çıxdı. 

 

 

 

IX fəsil  

Mübahisə qızışır 

 

Qısa müddət ərzində keşiş Kiril də Mələklər diya-

rında peyda oldu. Üzündən görünürdü ki, bir az əvvəl 

Kiril yaxınları ilə birlikdə yeyib-içməkdə imiş. Keşiş 

özünə gəldikdə ətrafını seyr etdi və Xudayarı gördük-

də, gözləri yenidən ümid işıltıları saçdı.  O sevinərək əl 

uzadıb axundla görüşdü və ilk sualını verdi: 

- Görünür şərabın dozasını artıq eləmişəm, Xuda-

yar. Deyə bilərsən haradayıq? 

- Niyə demirəm, Kiril? O dünyadayıq! 

- Həmişəki kimi zarafatından geri qalmırsan, 

axund. Mənə elə gəlir ki, Qəbələ meşələrini seyr etməyə 

gəlmişik. Düzdürmü? 

- Xeyr, keşiş! Əbədi ya müvəqqəti olsa da, ölmüsən. 

Mələklər məkanındasan. Gerisini sənə Hunail başa sa-

lacaq. 

Hunailin başı çinar ağacına oxşar bitkinin üzərinə 

qonmuş bülbülvari quşa qarışmışdı. O, həmin quşa su 

içirdərək keşişə sual verdi: 

- Bir an əvvəl harada olduğunu xatırlayırsanmı, Ki-

ril? 

Keşiş artıq, özündə idi. Onun rəngi saralmış, bar-

maqları isə əsirdi. Mələk söhbətə davam etdi: 

- Heç narahat olma. Təşvişlərdən azad ol və sakit-

ləş. Məkanımıza xoş gəlmişsən. Bir an öncə harada ol-

duğunu xatırladınmı, Kiril? 

- Bəli, dostlar, mən iki dostumla görüşə getmişdim. 

Halım pisləşdi. Həmin günün axşamı isə bacıoğlunun 

ad günündə idim. Məclis çox şən keçirdi. Yeyib-içirdik. 

Səhəri yuxudan gec qalxdım. Boğazımda ağrı vardı. Iki 

dostuma söz vermişdim deyə, onlarla görüşə getdim. 

Sonra sanki kimsə boğazımdan yapışıb məni boğdu. 

Kirilin kefi yenidən pozuldu və o, ağlamağa başladı. 

Bir müddət sonra özünə gələrək hadisələri xatırlamağa 

davam etdi: 

- Deməli, dostlarımla çay içirdim. Sonra nə baş ver-

di... yadıma sala bilmirəm. 

Keşişin söylədiklərini Cövdət yekunlaşdırdı: 

- Sonrasını xatırlamaq lazım deyil. Yəqin ki, Fikrət 

həkim boğazında qalan sümüklə əlləşir. Qoy öz işiylə 

məşğul olsun. Sənisə bura Hunailin göstərişi ilə gətirdi-

lər, Kiril. 

- Hunail kimdir, dostum? Düzü, heç səni də tanımı-

ram. 

- Mənim adım Cövdətdir, keşiş. Hunail isə Mələk-

dir. Sənin sol tərəfində yer alıb. 

Bir azdan keşişin gözündən qeyb olmuş Mələk ye-

nidən peyda oldu. Nəhayət, Kiril haralara təşrif buyur-

duğunu anlamağa başladı: 

- Ümidvaram ki, məni imtahana çəkdikdən sonra 

geriyə, əzizlərimin yanına göndərəcəksən, Hunail? 

Mələk bir qədər fikrə daldı. O, yenə də üzünü keşişə 

və onun yanında qərar almış Xudayara tutaraq onları 

danlamağa başladı: 

- Çox maraqlıdır, dostlar. Yer kürəsində hər gün is-

tər kilsənizdə, istərsə də məscidinizdə bəndələri çənnə-

tə təşviq edirsiniz. Bəs nə oldu? Buralara düşməyiniz-

dən iki saniyə keçməmiş hökmən planetinizə qayıtmaq-

dan dəm vurursunuz. Xeyir ola? Hesab edin ki, cənnət-

dəsiniz. Geriyə yol yoxdur. 

Mələyin sözlərindən möminlər pərişan və məyus ol-

dular. Bir tərəfdən onlar yenidən planetlərinə qayıtmaq 

arzusunda idilər, digər yandan isə Hunailə istəkləri ba-

rədə bir kəlmə olsun belə söyləməkdən çəkinirdilər. 

Mələk keşişlə mollanın fikirlərindən tam agah idi. Nə-

hayət, Hunail dindarların məzlum sifətlərinə diqqətlə 

baxaraq düşüncələrini Cövdətə söylədi: 

- Nə üçün, Cövdət? Nəyə görə Allahımıza özlərini 

səndən daha yaxın sanan bu iki bəndə Onun Mələyinin 

hüzurunda olmaqdansa, Yer kürəsindəki mənzillərinə 

qayıtmağı tərcih edirlər? Belə çıxır ki, bunların məscid 

və kilsədə insanlar qarşısında söylədikləri xütbələr bo-

ğazdan yuxarı imiş!? 

Onsuz da dindarlara o qədər də hörmətlə yanaşma-

yan Cövdətin din barəsindəki mənfi rəyini Mələk bir az 

da zənginləşdirdi. Atayev Hunailin dedikləri ilə razıla-

şaraq yenidən Xudayara iradını bildirdi: 

- Bəli, axund. Mələk düz deyir. Buraların nəyi xoşu-

nuza gəlmədi ki, Yerə qayıtmaq istədiniz? Bir ətrafınıza 

nəzər salın. Görürsünüz? Hər tərəfiniz gülüstan, dağ-

lar, meşələr, çaylar. Nəfəs almırsan, öskürmürsən, as-

qırmırsan. Yaşa da özün üçün. Beynini qazan yox, əsəb-

lərinlə oynayan yox... 

Axund Cövdətin axırıncı kəlməsini dinləyərək nara-

zılıqla ona cavab verdi: 

- Deyəsən, acizliyimdən istifadə edib məni ələ sal-

maq fikrinə düşdün, qonşu? Elə danışırsan ki, guya sən 

evinə-eşiyinə qayıtmaq istəmirsən? Buralar biz təsvir 

etdiyimiz yerlərə oxşamır, Cövdət. Hanı huri-mələklər, 

süd və şərbət gölləri? 

Axundun söylədiklərini diqqətlə dinləyən keşiş süd 

gölü sözünü eşitcək, həmən onun yanına şərab çayları-

nı da əlavə etdi. Cövdət Xudayarın nəyin arzusunda ol-

duğunu ilk anlardan ayırd etmişdi. Onun istəklərini 

eşitdikdən sonra Atayev axundla düşüncələrini bölüş-

dü: 

- Nə ilişmisən e, huri-mələklərə, Xudayar? Özü də 

bir ucdan saf məhəbbətdən dəm vurursan. Unutma ki, 

ocağında səni həyat yoldaşın Sarabəyim bacı gözləyir. 

Əminəm ki, o, xəstəxanada çarpayında əyləşərək yuxu-

suz gecələr zamanı Allahımızdan tez sağalmağını dilə-

yir. Sənsə burada huri-mələkdən dəm vurursan. Elə ke-

şiş də hurilərin dərdindədir. Sizlər kimsiniz, axı? Hansı 

məzhəbə qulluq edirsiniz? 

Cövdətin coşduğunu görən Hunail onu sakitliyə də-

vət etdi: 

- Bəzi məsələlərdə mən də səninlə razıyam. Sadəcə, 

düşüncələrini səbrlə paylaş. Təmkin yanlış fikirləri də 

gerçəkləşdirər. Əsəb isə doğru düşüncələri də ucuzlaş-

dırar. İnancından, əqidəsindən, fikirlərindən asılı olma-

yaraq hər insana hörmətlə yanaşacaqsan ki, gələcəkdə 

onları asanlıqla öz tərəfinə çəkə biləsən. Bunu unutma, 

Cövdət.  

- Bilirsən, Hunail, hərdən bu dindarlar elə mücər-

rəd məfhumlardan müzakirələr açırlar ki, insan cismin-

də dünyaya gəlməyinə belə peşman olursan.  

- Məsələn, Xudayarla Kirilin hansı şərhlərindən na-

razı qaldın, Cövdət? 

- Əşşi, istər yüz iyirmi dörd min peyğəmbər, istər 

Adəm peyğəmbərin yerə göndərilməsi, istərsə də din-

lərin yaranması barədə söylədikləri mülahizələrlə heç 

cür razılaşa bilmirəm. Ən azı, onların dedikləri Yer kü-

rəsinin riyazi, kimyəvi, fiziki və hətta tarixi qanunlarına 

uyğun gəlmir. 

- Ay Cövdət! Düşünürsən ki, planetinizin qanunla-

rının hamısından xəbəriniz var? 

- Əlbəttə yox! Yalnız, Allahımız bilir ki, hansı qa-

nunları Yer kürəsinə göndərib. Lakin bizə də ağıl verib 

ki, onları axtarıb tapaq, öyrənək və təhlil edək. Xuda-

yarla Kirilin beynindən isə yeganə fikir keçir ki, o da 

cənnətə düşərək biri qarnını şərabla doldursun, o birisi 

də hurilərlə zina etsin. 

Atayevin mülahizələri Xudayarı cızığından çıxardı 

və o, əsəbi vəziyyətdə Cövdətə irad tutmağa başladı: 

- Əvvəl də dediyim kimi, bir, ona görə sənə hörmət-

lə yanaşıram ki, heç bir dini tanımasan da, Uca Tanrı-

mızı sevirsən. Bu hal mənim dilimi çox qısaldır. Lakin 

onu bil ki, Cövdət, inançımıza hörmətlə yanaşmamağın 

Allahımızın qarşısında sənə nə hörmət, nə də ki, şərəf 

gətirir. 

- Məni düzgün, başa düş, qonşu. Yeganə amalım 

odur ki, məbədlərinizə çəkilərək, planetimizdə tüğyan 

edən hadisələri robot kimi izləməyəsiniz.  

Keşiş Kiril Cövdətin son cümləsinə rişxəndlə yanaş-

dı: 

- Bu nə deyir, ə, Xudayar?  Deyəsən, Cövdətə bu gü-

nə kimi çatmayıb ki, Yer kürəsində nə baş verirsə, ver-

sin... barmağımız oradadır. Vatikan, Məkkə, Qüds! 

Bunlar sənə azlıq edirsə, Cövdət, yeni şəhərləri də baş 

qərargahımıza çevirə bilərik. Sağımız da, solumuz da 

əqidədaşlarımızla doludur. Aramızda mütəmadi ola-

raq müharibələr, ixtişaşlar baş versə də, məramımızı 

heç kim durdura bilməz. 

Atayev diqqətlə keşişə qulaq asıb onun cavabını 

verdi: 

- Əstəğfürullah de, keşiş. Allah sizlərin fəaliyyətini 

elə itirər ki, göz açmağa belə məqam tapa bilmərsiniz.  

Bir də ki, sənin nə sağın var, nə də ki, solun. Ümumiy-

yətlə sənin heç bir tərəfin yoxdur. 

Keşiş diqqətini bir daha Xudayara yönəldərək 

“Cövdət çox guman ki, yeni qanunlar ixtira edib” söz-

ləri ilə fikrinə davam etmək istədi. Atayev isə üzünü ke-

şişə tutaraq tərəf və səmtlər barədə açdığı söhbəti ta-

mamladı: 

- Keşiş! Önündə kim var? 

- Təbii ki, səni görürəm. 

- Bəs sağ tərəfində kimi görürsən? 

- Xudayarı. 

- İndi isə xahiş edərdim, mənə arxanı çevirəsən, Ki-

ril. 

- O nə deməkdir, Cövdət? 

- Qorxma! Sadəcə, üzünü çevir əks səmtə. 

- Çevirdim, Cövdət. Nə olsun? 

- İndi mənə de görüm, Xudayar hansı tərəfindədir? 

- Sol. 

- Bəs bir an bundan öncə önündə qərar tutan mən 

Cövdət hara getdim? 

- Sən arxamda qaldın, Cövdət! 

- Bəs nə oldu? Məni önündə, axundu isə sağında gö-

rürdün, axı! 

Kiril bir müddət yerindəcə quruyub qaldı. Nəhayət, 

o, Cövdəti sorğuladı: 

- İndi bununla nə demək istəyirsən, dostum? Yeni 

fiziki qanun kəşf etdin? 

- Əsla yox! Onu demək istədim ki, Allahımızın biz-

lərə bəxş etdiyi cüzi bir hərəkət ani sürətlə kainat, ul-

duz, planetlərdən tutmuş, adi həşərat, cücü, heyvanın 

yer aldığı səmti və hətta məsafələri də dəyişə bilər. 

Xudayar diqqətini mələyə yönəldərək Cövdətin fi-

zika sahəsində etdiyi “kəşfə” rişxəndlə münasibət bil-

dirdi: 

- Nə deyirsən, Hunail? Cövdətin yeni fizika “qanu-

nunu” dəstəkləyirsənmi? 

Mələk hər dəfə olduğu kimi, axundun sualına təm-

kinlə yanaşdı: 

- Söhbət Cövdətin alimliyindən getmir. 

- Bəs nədən gedir, Mələyim? 

- Ən azı, sən və Kirildən fərqli olaraq Cövdət mən-

tiq və təhlil qabiliyyətinə malikdir. Bu da o deməkdir 

ki, bu gün olmasa da, sabah Cövdət Uca Tanrımızın ona 

verdiyi ağıl və şüurdan səmərəli istifadə edəcək. Bu hal 

biz mələkləri çox sevindirir. Allahımızı da məmnun 

edir. Çünki O, insan adlandırdığı mükəmməl yaratdıq-

larında passivlik deyil, aktivlik görmək istəyir. 

Axund “Mələyim” sözünə görə Hunailin ona irad 

tutmamasından ruhlanaraq bir daha həmim sözü tək-

rarladı:  

- Mələyim, mən səni düzgün anladım? Passivlik 

edən biz dindarlarıq!? 

- Bilirsən, axund, kafir sandığınız dinsiz insanlar tə-

biətin, elmlərin vasitəsilə elə qanunları kəşf ediblər ki, 

əsrlər boyu onlar adamların xidmət və qulluğundadır. 

Bəs siz dindarlar hansı icadlarınızdan söhbət aça bilər-

siniz? Hansı kəşflərlə bəşəriyyəti sevindirmisiniz? 

- Təbiətdə və elmdə bizim kəşf etdiyimiz ən möhtə-

şəm qanun – Allahımızın mövcudluğudur. Budur alili-

yi ilə seçilən biz dindarların müvəffəqiyyəti! 

- Onda sənin sözündən belə çıxır ki, qədim Roma, 

Yunan, Misir, Karfagenin kahinləri sizlərdən də irəli 

getmişdilər? 

- Nə barədə, Hunail? Səni anlaya bilmirəm. Tanrı-

mızdan böyük nə ola bilər ki? 

- Rəbbimizdən böyük heç bir varlıq yoxdur. Lakin 

sadaladığım dövlət və imperiyaların kahinləri yüzlərlə 

Allahın mövcudluğunu kəşf etmişdilər. 

- Vay, vay. Ey uca Tanrım, mən mələyin sözlərini 

duymadım! Bağışla məni. Əstəğfürullah de, Mələyim. 

Elə ona görə Tanrımız bu tip ölkə və imperiyaların bə-

zisini yer üzündən sildi. Şeytani rəcim! 

          - Yenə də təşvişə düşmə, axund. Kifayət edər-

di ki, ağıllı şəkildə bütün bəşəriyyətə Rəbbimizin tək ol-

duğunu və ondan başqa Allahın olmadığını aşılayası-

nız. Vəssalam. Lakin sizlər nə etdiniz? 

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 125 

- Sən deyən kimi də etdik, Mələyim.  

- Etməyinə etdiniz! Amma ağılla deyil, külli miqdar-

da bəndələrin qətlə yetirilməsi ilə. Ən böyük günah! 

Bəndələrinin canlarının alınması yalnız Tanrımızın 

özünə məxsus olduğu halda, onların əksəriyyətini siz-

lər qırdınız. 

 Hunailin söylədikləri Cövdəti kədərə düçar etdi. 

O, sanki nəyisə özü özünə aşılayaraq, dodaqaltı fikirlə-

rini söyləyirdi: 

- Çox qəribədir. Allahımıza sevgi duyğusu adı al-

tında elə onun da sevimli bəndələrini öldürdünüz. Adil 

Allahımıza güvənmək adı altında onun mükəmməl ya-

ratdıqlarına qarşı ədalətsizcəsinə soyqırım törətdiniz. 

Allahımızın şərəfli göstərişlərini bir kənara qoyaraq 

onun övladlarını şərəfsizcəsinə qətlə yetirdiniz.  

Atayevin qəhrlə söylədiklərini keşiş Kiril də təhlil 

etməyə başladı: 

- Özünü çox da ağıllı göstərib,  biz dindarlara qatil 

damğasını vurmağa haqqın yoxdur, Cövdət. Biz xristi-

anların kitabında Yer üzünə yalnız ibadət üçün deyil, 

həm də planeti gözəlləşdirmək üçün Allahımız tərəfin-

dən göndərilməyimizə dair kifayət qədər stixlər var. 

Onu da deyim ki, bu günədək nailiyyətlərimiz həddən 

ziyadədir. Kifayət edər ki, Avropadakı cənnətə bənzər 

ölkələrimizə səyahət edəsiniz və nailiyyətlərimizin şa-

hidi olasınız. 

Keşişin sözləri Cövdəti qismən qane etsə də, onun 

kefinə təsir edən, ürəyini yandıran başqa amillər idi. O, 

diqqətini Kirilə yönəldərək cavab verdi: 

- Heç bir abadlıq, hansısa ölkəni laləzara çevirmək 

işləri qətlə yetirilən insanın dırnağına dəyməz. Tanrı-

mızın yaratdığı və Yer üzünə bəxş etdiyi ən zəngin sər-

vət! Ona dəyən əsassız zərbələr günahların ən böyüyü 

sayılır. 

- Anlamadım, Cövdət. Bu iradları hansı səbəbdən 

mənə tutursan? 

- Səbəb çoxdur, keşiş.  On birinci əsrdən başlayaraq 

səlib yürüşlərini nəzərdə tuturam. Din adı altında mil-

yonlarla insanların öldürülməsi, digər dövlətlərin daxi-

li işlərinə qarışmaq, insanların inanclarına dözülməz 

münasibətin bəslənilməsi. Çoxlu mənfilik və zorbalıq-

lar sadalayardım. Amma bu Mələyimizə hörmətsizliyə 

və vaxtın hədər yerə sərf olunmasına səbəb olacaq. 

- Sən birtərəfli niyə danışırsan, Cövdət. Bəs müsəl-

manlar? Onların “Allahu əkbər” sədaları altında törət-

dikləri qırğınlardan nə üçün bəhs etmədin? 

Cövdətlə Kiril arasında qızğın mübahisəni seyr 

edən Xudayar dözməyib söhbətə müdaxilə etdi: 

- O dəqiqə iç üzün açıldı, keşiş. Sizin inanc bizim 

dindən altı-yeddi yüz il öncə yaranmışdır. Nə olubsa, 

elə o vaxtlar olub. Dininizi yaymaq üçün dünyanın hər 

bir tərəfinə missionerlər göndərmisiniz, insanlara inan-

cınızı zorla qəbul etdirmisiniz... 

Bu yerdə Kiril əsəbləşərək axundun sözünü yarım-

çıq kəsdi: 

- Yoxsa siz müsəlmanlar dininizi yaymaq üçün əli-

nizi-qolunuzu sallayaraq sakitcə kənarda oturmusunu-

z? 

- Hər halda, xristianlar kimi qəddarlığa yol vermə-

mişik, Kiril. 

- Sən nə danışırsan, Xudayar. Bəs, Xilafətin qoşun-

larını təbliğ və təşviq edən insanlara nə deyirsən? Qı-

lıncdan keçirmədiyi salamat insan  saxlamadı. Elə-belə 

sizlərə “qılınc müsəlmanı” demirlər ki!? 

- Bilirsən nə var, keşiş. Sizlər o qədər ədalətsiz dav-

ranmısınız ki, Allahın qəzəbinə tuş gəlmisiniz. Rəbbi-

miz vəba, xolera, çiçək xəstəliklərini sizləri cəzalandır-

maq üçün üzərinizə göndərib. 

- Bütün bunlara baxmayaraq biz xristianlar bu günə 

kimi inkişaf, icadlar edirik, kəşflərimizlə bütün bəşəriy-

yəti sevindirir və məmnun edirik. Bəs siz müsəlmanlar 

Yer kürəsində hansı işlərə yarayırsınız? 

- Görürəm, artıq təhqirə keçirsən ha, Kiril. Yerdə 

mənimlə bu qədər kobud rəftar etmirdin. Bu da siz xris-

tianların ikiüzlülüyündən xəbər verir. Deyəsən Mələyi 

görüb özünü onun gözünə soxmaq istəyirsən, ha! 

Bəlkə də Hunail dindarlar arasında mübahisəyə 

müdaxilə etməsəydi, Kirillə Xudayar bir az da dərinə 

gedəcəkdilər. Lakin Mələk buna yol verə bilməzdi. O, 

üzünü Cövdətə tutub dinlərin yaranıb yayılmasına dair 

onun da fikrini öyrənmək istədi. 

- Axundla keşişin şıdırğı söhbətinə sənin münasibə-

tin necədir, Cövdət? 

Atayev təmkinlə Mələyin sualını dinləyərək ona ca-

vab verdi: 

- Mən din barədə əvvəlcədən düşüncələrimi bölüş-

müşəm. Özü də, bir daha əmin oldum ki, müxtəlif din-

lərə mənsub insanların arasındakı nifaq, anlaşılmazlıq 

heç vaxt bitən deyil, Mələyim. Çünki din elmə əsaslan-

mayan bir ideologiyadır. Hələ mən bir az da dərinə ge-

dib deyərdim ki, dinlər məkrli isanların həyata keçir-

mək istədikləri planlar üçün alətdir. Həmin adamlar 

yeri gələndə sadə insanları bir-biri ilə üz-üzə qoyar, bə-

zi hallarda hətta onları bilərəkdən məhv edərlər. 

- Məncə, Cövdət, təhlillərini qəzəblə izah etdin? Sə-

nin sözlərindən belə çıxdı ki, dinlərin heç bir müsbət tə-

rəfi olmayıb? 

- Bəli, mənim fikrim budur. Dedim axı, Allahımız-

dan başqa nə peyğəmbərləri, nə imamları, nə də ki, din 

xadimlərini tanıyıram. 

Cövdətin söylədiyi kəlmələrdən sonra axundla ke-

şiş yenə də əsəbləşməyə başladı. Xudayar tərs-tərs Cöv-

dətə baxaraq sual verdi: 

- Bəs dinlərdəki ayələr, düzgün və mənalı həyatın 

yaşanması, pis əməllərin qadağaları barədə nə deyə bi-

lərsən, Cövdət? 

- Misal gətirə bilərsən, axund? 

- Niyə gətirmirəm! Məsələn, dinlərdə zinakarlıq, ki-

minsə haqqına girmək ən böyük günahlardan sayılır. 

Bu məqamda Kiril də icazə alaraq müzakirələrə qo-

şuldu: 

- Xudayar, ən iyrənc günahı yadından çıxardın ha! 

- Hansını, Kiril? 

- İnsanın öldürülməsini. 

- Narahat olma, keşiş. Onu da deyəcəkdim. Sadəcə, 

sən mane oldun. 

Axund yenə də üzünü Cövdətə tərəf çevirdi: 

- De görüm, qonşu, müqəddəs kitablarda sadaladı-

ğım günahlar barədə yazılmasaydı, bəndələr nə edərdi-

?! 

- Ay maşallah, axund! Qəribə ibrətamiz kəlamlar 

söylədin. Alqıṣladım səni. 

- Bilirsən, Cövdət? Sözlərimi lağa qoyma. Sadəcə 

sualıma cavab ver. 

- Deməli, Xudayar, siz dindarların sözündən belə 

çıxdı ki, müqəddəs kitablar olmasaydı, mən tipli insan-

lar baltanı əlinə alıb adamların təpələrinə zərbələr en-

dirəcəkdi? Yaxud da restoran, kafelərə girib mədəsi de-

şilənə qədər onu muxtəlif yeməklərlə dolduracaqdı?  

Cövdətin söylədiklərinə Kiril cavab verdi: 

- Ta o qədər də yox, Cövdət. Amma müqəddəs ki-

tablarımızın hamısı özünüzü təmkinli aparmaq üçün 

gözəl məsləhətlər vermişdir... 

- Yəni, demək istəyirsən ki, Allahımızın bizə bəxş 

etdiyi ağıl və şüurun davranışımızda heç bir önəmli ro-

lu yoxdur? 

- O dəqiqə niyə qəti fikirlər söyləyirsən, Cövdət? Sə-

hərdən barələrində fikir söylədiyimiz müqəddəs kitab-

ları Yerə elə Rəbbimiz göndərib də… 

- Sən fikirlərini dəqiqləşdir və onlara aydınlıq gətir, 

keşiş. Ya Uca Tanrımız beynimizə proqram yükləyib, 

sizin dildə desəm, alnımıza yazı həkk edərək planetımı-

zə göndərib, ya da biz bəndələrini Yer kürəsində başı-

boş vəziyyətdə yaradıb,  arxamızca müqəddəs kitabları 

nazil edib ki, onlara istinadən hərəkət və davranışımızı 

tənzimləyək. 

- Qəribə qəliz danışdın, Cövdət. Səni başa düşmək 

üçün saatlar lazımdır. 

- Məni başa düşmək üçün, Kiril, kilsələrdə camaatın 

beynini dini ayinlərlə doldurmaq əvəzinə, özün də heç 

olmasa, bir elmi kitabı mütaliə etməlisən. 

Kiril ilə Cövdətin söhbətinə bir daha Xudayar da qo-

şuldu: 

- Elmi kitab! Ədəbiyyat, fizika! Bunların adını nə 

qədər çəkmək olar, Cövdət. Olmaz ki, bir dəfə Quranı 

oxuyasan. Bütün bunların hamısı o müqəddəs kitabda 

var! 

- Nə var orada? 

- Fizika da, kimya da, lap yeri gəlsə - ədəbiyyat və 

coğrafiya da. 

- Allah sənə ağıl versin, Xudayar! 

- Nə oldu? Yenə də xoşuna gəlmədi? Demək istəyir-

sən ki, ağıllısan, Cövdət? 

- Əlbəttə! Elmlə məşğul olan insan həmişə ağıllı 

olur. 

- Bəs elə olan halda nə üçün azan oxuya bilmirsən? 

Atayev axundun son dediklərinə əhəmiyyət vermə-

dən Hunailə müraciət etdi: 

- Məncə, Mələyim, bir balaca ədalətsizlik baş verir. 

- Nə üçün, Cövdət? 

- Dediyim odur ki, əgər bizim müzakirələrə Yəhudi 

dininin də nümayəndəsi, yəni ravvin qoşulsaydı, çox 

yaxşı olardı. Atayevin təklifi Hunail tərəfindən həmən 

qəbul edildi. 

  X fəsil 

Terror 

Dini kitabların hamısı bir ağızdan “öldürmə” deyir. 

Yəni dindarların təbirincə, bu qadağanı bəndələrinə 

uca Tanrımız buyurub. Düşüncələri məntiqlə tamamla-

yanda məlum olur ki, “Allahu əkbər” şüarı altında bən-

dələri bıçaqlamaq, yandırmaq, binaları partlatmaq, 

ümumiyyətlə, kiminsə canını almaq ən böyük günah-

lardan biri sayılır.  

Allahın adından istifadə edib Onun verdiyi canı al-

maq eşqinə düşən qatillər isə bir başa “qır qazanına” 

göndərilir. Fərqi yoxdur, öldürülən adam alçaq, nadan, 

xeyirsizin birisidir, ya ziyalı, bilikli, xeyirxahdır. Uca 

Tanrımızın qadağası əmrdir. Onu təmənnasız yerinə 

yetirmək hər bəndənin həyati borcudur. O dünyada-

mələklər qarşısında qatil “mən bunu Allahımın yolun-

da etdim” sözlərini desə belə, yenə də onun yeri cəhən-

nəmdir. Çünki Tanrımız sözünü bir dəfə deyir. 

...Yay fəslinin iyun ayında ravvin İosif İsrailin Aşke-

lon şəhərinin mərkəzindəki kafedə oturub dostu Sala-

monu gözləyirdi. Bayırda istilər tüğyan etdiyindən ka-

fedə, demək olar ki, bütün yerlər tutulmuşdu. Bir qədər 

ayaqüstə gözlədikdən sonra İosif kafenin bir küncündə 

boşalan iki nəfərlik masada otura bilmişdi. 

Ravvin fikirli idi. O oturduğu küncün pəncərəsin-

dən görünən bir parça həyətə baxırdı. Mənzərə elə də 

ürəkaçan sayılmazdı, adamlar onun baxdığı pəncərə-

nin düz yanından, -  kafe ilə yaxınlıqdakı bina arasında 

olan pilləkənlə enib gedirdilər, bir az aralıdakı zibil ye-

şiyinin yaxınlığında bir neçə ağ pişik vardı. “Yay nə qə-

ribədir, insanlar hamısı sanki, qışda gizləndiyi yerdən 

çıxıb küçələrə tökülüşür, payızda havalar soyumağa 

başlayan kimi isə yenidən evlərinə dağılırlar”- deyə 

ravvin düşünürdü. 

İosifin nəfəsi tıncıxdı. Ona elə gəlirdi ki, havaları isti 

edən bir az da kafedəki, küçədəki insanların çoxluğu-

du. Beyninə gələn bu fikir onun özünə də gülməli gö-

ründüyündən gözünü pəncərədən çəkib üzünü qapıya 

tərəf çevirdi. Qapıdan gənc, seyrək saqqallı, əlində iri 

qara çantası olan bir oğlan girirdi. Ravvin təsadüfən 

baxdığı bu çöhrədə qəribə bir təşviş hiss elədi. Bir anlıq 

göz-gözə gəlsələr də, İosif bu gözlərdəki qəribə vahimə-

dən diksindi. Naməlum oğlan cəld üzünü çevirib 

adamların arası ilə kafenin içərilərinə doğru irəlilədi. 

Ağlına gələn fikirləri unutmaq üçün o, “Bu Salamon 

harda qaldı axı?” fikirləriylə yenidən qapıya sarı boy-

landı. 

 İosifin böyük oğlu ali təhsil ocağını bitirmişdi. İndi 

işə düzəlməli idi. Məsələnin həllində ravvinin uşaqlıq 

dostu Salamon Ballokun da rolu var idi. O, şəhərdə sa-

yılıb-seçilən həkimlərdən biri idi.  

İosif Balloku kafeyə dəvət etməklə həm təşəkkürü-

nü bildirmək, həm də keçmişdəki xoşbəxt illərini yeni-

dən xatırlamaq fikrində idi. Dostları arasında böyük 

hörmət və nüfuza sahib olan ravvin bir müddət hakim 

işlədikdən sonra vəzifəsini buraxmış və mübarək qə-

dəmlərini din yoluna basmışdı. Kimisə mühakimə et-

məyə və ya cəza verməyə onun ürəyi gəlmirdi, özünü 

çox narahat hiss edirdi. 

İosifi xəyallardan gerçək həyata Salamonun yoğun 

səsi qaytardı: 

- Yenə Musa peyğəmbərlə söhbət edirsən, İosif? 

Bəlkə fikirlərini biz sadə bəndələrələ də bölüşəsən? 

Peyğəmbərlə müqayisədə ən azı ali təhsilim var, özü də 

savab işlə məşğulam... 

Ravvin Salamonun sözünü yarımçıq kəsərək ona 

nəsihət verməyə başladı: 

- Keçən dəfə də sənə dedim axı, dini məsələləri za-

rafata çevirmə. Özün bir qırağa, övladlarının başına 

axırda bir oyun gətirəcəksən. 

Salamon keçib kafenin küncündəki masada İosiflə 

üz-üzə oturdu və əlindəki kiçik dizüstü bilgisayarı ma-

sanın üstündə yerləşdirə-yerləşdirə: 

- Sən də, ay İosif, hər şeyi kökündən vurursan. Bizi 

yaradan yaxınlarımla məni heç vaxt cəzalandırmaz. O, 

çox ədalətlidir. Bunları mənə həmişə sən aşılamısan, - 

deyə söhbəti bir az da qızışdırdı.  

- Bilmirəm, nə üçün mənimlə görüşəndə sən həmişə 

söhbəti dinə yönəldirsən. Məgər başqa problemimiz 

yoxdur, Salamon? Yaxşısı budur, gəl, cavanlığımızı ba-

şa vurduğumuz Xayfa şəhərindən söhbət açaq... 

- Mən razı, İosif. Amma keçən görüşümüzdə sənə 

sual vermişdim, axı. Onu cavablandır ki, səmalardan 

Yerə qayıdaq. 

- Nə sual?   

- Nə tez unutdun. “İnsan nə deməkdir?” sualı. - 

Sonra da üzünü turşudub əlavə elədi.- Bu istidə içəri ni-

yə soxulmuşuq axı? Həyətdə, ya balkonda yer yox idi? 

-Sən sevin ki, burada yer tapa bilmişəm, elə bil ca-

maatı evindən qovublar. 

Bir neçə saniyəlik sükutdan sonra ravvin sualı xatır-

ladı və üzünü Salamona tutaraq müzakirələri davam 

etdirdi: 

- Sualı cavablandıracağam. Lakin bununla da dini 

mövzudan uzaqlaşacağıq. Razısan Salamon? 

- Əlbəttə, dostum. Sözümüz sözdür! 

İosif fikirlərini toplayaraq sanki mühazirədəki tələ-

bələr qarşısında nitq söyləyirmiş kimi sözə başladı: 

- İnsan. Həm şərəf, həm də utanc gətirən bir məx-

luqdur. Təmənna və riyakarlıqla dolu bir varlıq. Tanrı-

mız xeyir işlər üçün insanları Yer kürəsinə göndərsə də, 

onların bəziləri hələ də yolunu azmaqdadır. Bilmirəm 

insanın nədən ibarət olduğunu sənə necə başa salım, 

Salamon? 

- Bilirsən ki, İosif, sənin hər sözünü göydə tuturam. 

Sadə dillə ürəyini boşalda bilərsən. 

- Onda davamına diqqətlə qulaq as. Təsəvvür elə ki, 

insan sənin o sevimli, əlindən yerə qoymadığın   nout-

bukundur, yəni kompüter. 

Salamon gülümsədi: 

- Aha, nəsə maraqlı gəldi. Diqqətlə düşüncələrini 

izləməkdəyəm, ravvin. Buyur. 

Dostunun ironiya etdiyini yoxsa gerçəkdən maraq-

landığını İosif anlamasa da, bu ona təsir eləmədi. Neçə 

il idi, Salamonu tanısa da, İosif dostunun nə zaman cid-

di, nə zaman qeyri-ciddi olduğunu kəsdirə bilmirdi. Bu, 

İosifin insan tanımaması səbəbindən deyildi, əksinə 

ravvin insan üzünün ifadələrini oxumaqda usta idi. 

Amma İosif nə qədər üz ifadələrini oxumaqda peşəkar 

idisə, Salamon da o qədər gerçək hisslərini gizlətməkdə 

əvəzedilməz idi. Dostunu yaxşı tanıdığından həmişə 

olduğu kimi bu dəfə də onun reaksiyası ravvini narahat 

etmədi. Odur ki, ciddi-ciddi söhbətinə davam etdi:  

-  Əgər noutbuk əlindən yerə düşüb sınsa, yaxud 

onun üzərindən ağır maşın keçsə, nə olacağını bilirsən-

mi? 

Salamonun üzündə yenə həmişəki şeytani təbəssüm 

görünüb anidən yox oldu: 

- Əlbəttə, bilirəm, İosif. Kompüter darmadağın ola-

caq. Daha sıradan çıxacaq, işləməyəcək. Yenisini almalı 

olacağam. 

Ravvin söhbəti kəsərək boğazını mineral su ilə yaş-

ladı. Üzündən görünürdü ki, o, “ağır silahını” işə sala-

caq: 

- Yanılırsan, Salamon. Sıradan çıxan noutbukun üst 

qabığı, yəni qapağı, klaviaturası, monitoru olacaq. Bu 

məfhumları insana tətbiq etsək, onun cisminin, bədəni-

nin, canım sənə desin, vücudunun məhv olmasını anla-

mış olacağıq. 

- Əla! Bu cür sadə dildə danış ki, biz yazıq bəndələr 

də hər şeyi anlayaq. Davam edə bilərsən, dostum. 

İosif dostunun kinayəsini yenə görməzdən gəldi: 

- Deməli, noutbukun qabığını dağıtdıq. Qaldı onun 

iç hissəsi: sərt diskimi, vinçesterimi... Hansı məfhum-

dan istifadə edirsən, et, öz seçimindir. 

- Yəni? - artıq tərkisilah olmuş həkim bu dəfə ciddi-

ciddi soruşdu.  

- Yəni noutbukun proqramı və yaddaşından söhbət 

gedir. Onları başqa noutbuka yükləsək, hər şey öz məc-

rasına qayıdacaq. Yəni məhv olduğunu düşündüyün 

noutbuk yenidən əvvəlki proqramı ilə işləməyə başla-

yacaq. Heç sabiq vücudunu, yəni qabığını yadına belə 

salmayacaq. Onun yaddaşından isə sən Salamon istədi-

yin köhnə proqramları silə də bilərsən. 

Bu dəfə Salamon dərin fikirlərə daldı. Ravvinin 

kompüter üzərindən gətirdiyi misal onu yaman təsir-

ləndirmişdi. Nəhayət, Ballok müzakirəyə aid düşüncə-

sini bölüşməyə başladı: 

- Səni tam anladım, İosif. Əgər noutbukun qabığını 

Yaradanımızın bəndəsinin cismi, ona yüklənmiş proq-

ramı isə ruh sansaq, qarşımıza elə insanın özü çıxacaq. 

Bəli, indi insanın nə olduğunu başa düşdüm. 

Bu dəmdə İosifin nəzərini yenə də gözləri qayır-qa-

yır qaynayan oğlan cəlb etdi. Oğlan sağ tərəfdəki ayaq-

yolundan çıxıb tələsik qapıya tərəf yaxınlaşırdı. Ravvin 

baxışlarıyla oğlanı gözdən qoymayaraq: 

- Anladığını məndə hiss etdim, cənab həkim. Lakin 

bu dəqiqə məni narahat edən başqa məsələdir. 

Salamon rəngi-ruhu qaçmış dostuna baxıb tamami-

lə ciddiləşdi: 

- De, biz də bilək, dostum.  Nə məsələdi? 

-  O cavan saqqallını görürsən? Qapıdan çıxanı de-

yirəm. 

Salamon ehmalca başını sağ tərəfə döndərdi və qa-

pıdan çıxan adamın yanlız arxadan qara köynəyini görə 

bildi. Ballok İosifə xitabən fikirlərini söylədi: 

- Neynəyib ki? 

- Sən gəlmədən öncə diqqətimi çəkmişdi. Şübhəli 

davranırdı. Əlində çanta vardı. İndi isə əliboş çıxıb get-

di. 

Salamon əməlli-başlı həyəcanlandı: 

-Sən hələ bütün bunları belə rahat anladırsan? 

Ravvin əsl din adamı təmkini ilə qarşındakını sakit-

ləşdirdi: 

- Narahatlığını heç kimə göstərmə. Təşvişə də düş-

mə. Mən sakitcə çıxışa yaxınlaşıb şübhələrimi polisə 

bildirəcəm.  

Ravvin(İosif) masasından bir-iki metr uzaqlaşmışdı 

ki, sağ tərəfdən dəhşəlti bir partlayış sədası onu sarsıt-

dı. Geriyə dönüb baxdıqda isə yalnız alov və havaya 

uçan qırıntıları gördü... 

 

XI fəsil 

Göyə uçan Ravvin 

 

Atayevin təklifi Hunail tərəfindən həmən qəbul 

edildi. Bir neçə saniyədən sonra Yer üzundən mələklər 

diyarına təşrif buyuran qonaqlara ravvin İosif də qoşul-

du. Onun peyda olması hamını şoka saldı. Təşviş və na-

rahatlığa rəğmən,  İosif özünü çox sərbəst və sakit apa-

rırdı. Onun bu davranışına təəcüb edən Xudayar ilk 

sualını verdi: 

- Haralara düşdüyünü təxmin edirsən, ravvin? 

- Bilirəm, gözəl insan. Adım İosifdir. O iyrənc insan 

kafeyə girər-girməz ondan şübhələnməyə başladım. 

- Mənim də adım Xudayardı, məscidin axundu-

yam, amma səni anlamağa çətinlik çəkirəm, İosif. Hansı 

insandan söhbət gedir? 

- O da! Üzündə səliqəsiz saqqalı, dəbdən uzaq geyi-

mi, palçıqlı ayaqqabısı məni şübhələndirdi. Bildim ki, 

niyyəti xoş deyil. İstədim e, aşağıda növbə çəkən polisi 

xəbərdar edim, lakin imkan tapa bilmədim. 

- Sən məni lap çaşdırdın, nə saqqal, nə geyim-keçi-

m? 

- Elə polisi çağırırdım ki, partlayış baş verdi. Yolda  

anladım ki, məni o dünyaya aparırlar. İndi necə, Xuda-

yar? Başa düşdün dediklərimi? 

- Təəsüflər olsun! Buralara necə gəldiyin mənə tam 

çatdı. Amma narahat olma. Mələk Hunail hər şeyi ay-

dınlaşdıracaq. 

Hunail bir qədər aralıda bağbanlıqla məşğul idi. 

Arabir ekzotik heyvanları da yedizdirirdi. Cövdət isə 

Mələyin yanından ayrılmırdı. Hunailin bitkiləri hər boş 

vaxtında təkrarən səliqə-səhmana salmağı Atayev üçün 

də böyük maraq və suallar doğururdu. Nəhayət,  o, mə-

ləyi sorğuya çəkdi: 

- Fikir verirəm, Hunail, onsuz da təmizliyi, zəngin-

liyi, gözəlliyi ilə seçilən bu bağı sən mütəmadi olaraq 

yenidən abadlaşdırır və gözəlləşdirirsən. Məgər başqa 

tərəflərdə səliqə-səhmana salınası bağ-bağça yoxdur? 

- Əlbəttə, var, Cövdət.  

- Bəlkə, o bağlarla məşğul olaq? 

- Marağını doğuran o bağlar buradakılardan da 

möhtəşəmdir. Biz artıq gözəllikləri, laləzarı abadlaşdır-

mağa öyrənmişik. Bizim dünyamızda bekar gəzən yox-

dur, ola da bilməz. Bizlər zəhmətimizlə öz məkanımızı 

cənnətə çevirmişik. Mənim və köməkçilərimin arasında 

kobudluq, lağlağı məkr və biclik  mümkün deyil. Bura-

larda heç kim səsini ucaltmaz, hər kəs səviyyəsiz mü-

bahisələrdən uzaq durar və yalnız faydalı işlərlə məş-

ğul olar. 

- Düzü, paxıllığım tutdu sizlərə, Hunail. Sizin dav-

ranış qaydalarınızın cüzi miqdarı Yerdə olsaydı, bizlər 

də əzab-əziyyətdən qurtulardıq. Təəsüf k, insanlara 

bəxş edilən mənfi hisslər digərlərinə üstün gəlməkdə-

dir. 

- Çünki Allahımızın bəndələrinə hədiyyə etdiyi şü-

urdan nadir hallarda istifadə edirsiniz. Hələlik, nifrəti-

niz sizlərin proqramına həkk edilən sevgi hissinə qalib 

gəlir. Özü də ondan irəli çıxır ki, ədalət hissini də çaş-

baş salıb. Ani olaraq planetinizə ayaq basdım. Yenə də 

müharibələr, ixtişaşlar və paxıllıqlar baş alıb gedir.  

- Bəs nə əcəb bu məsələlərə qarışmırsan, Mələyim? 

Axı, hər şey Allahımızın əlindədir. O istəsə, tez bir za-

manda planetimizi cənnətə çevirə bilər. 

- Yenə əvvəl verdiyin sualı təkrarlayırsan, Cövdət. 

Ağıl! Bəs nə üçün Uca Tanrımız sizlərə ağıl bəxş edib? 

Şüurunuzdan sərbəst istifadə etməsəniz, Rəbbimizin 

qarşınızda qoyduğu missiyanı yerinə yetirə bilməyə-

cəksiniz. Beyniniz korşalacaq,  pas atacaq. Bu da ona 

dəlalət edir ki, siz insanlara artıq ehtiyac qalmayacaq. 

Yeni məxluqların yaradılması Allahımızın əlində an 

məsələsidir.  

- Deməli, gözləyirsiniz ki, bizlər özümüz-özümüzü 

mükəmməlləşdirək?  

- Bəli, Cövdət. Bunun üçün siz insanlara hər cür şə-

rait yaradılıb. Vaxtınız tükənməkdədir. Sayılası əsrlər 

qalıb. Davranış və əxlaqınızda dəyişikliklər etməsəniz, 

hamınız məhvə düçar olacaqsınız. Bir sözlə, Adam 

olun! 

Mələyin sözləri Atayevi qəmli düşüncələrə qərq et-

di. “Düz deyir da, Adam  

olmalıyıq! Kimdir bizləri müharibələrə tuş gətirən? 

Əlbəttə, özümüz!” fikirləri ilə Cövdət Hunailə son sua-

lını verdi: 

- Bəs hisslərə qapılmadan ağıl və zəkanın hesabına 

irəli gedən insanların aqibəti nə olacaq, Mələyim? 

- Nə mənada, Cövdət? 

- Deyirsən ki, biz insanlara verilən missiyanı yerinə 

yetirə bilməsək, məhv ediləcəyik... 

- Anladım səni. Sözümün üstündə dururam. Zəkalı 

insanlara toxunulmayacaq və Allahımız onları bir yerə 

toplayıb yenilənmiş missiyalarla digər məkanlara gön-

dərəcək. 

- Bir sözlə, quru odunların hesabına yaşlar da yana-

caq. 

- Elədir ki var, Cövdət. Ona görə də, daxilinizdəki 

insanlığı bərpa və inkişaf etdirin. Bundan asan nə var 

ki? Mükəmməl olun ki, daha da Allahımıza yaxınlaşa-

sınız.  

- Səni tamamilə anladım, dostum. 

- Anladınsa, qayıdaq dindarların yanına, İosifi sa-

lamlayaq. 

Dindarlara yaxınlaşdıqda Xudayarla Kirilin şirin 

söhbəti Cövdətdə təəcüb hissi yaratdı. Axund əlləri ilə 

keşişə nəyisə dərindən başa salmaq fikirinə düşmüşdü. 

Arabir Kiril qəhqəhə çəkib gülürdü. Ravvin isə  kənara 

çəkilib fikirlərə dalmışdı. Onun qəmli sifətindən bəlli 

idi ki, Yerdə həll etmədiyi məsələri yaxınlarına miras 

qoyaraq mələklər diyarına gətirilib. Hunail İosifə xoş 

gəldin deyib, “Qəti narahat olma, oğlun artıq  işə qəbul 

edildi. Dostun Salamonun yardımına ehtiyac qalmadı” 

sözləri ilə ravinin  üzündə təbəssüm işıltıları yaratdı. 

Kiril Mələyin sözlərini eşitcək ona sual verdi: 

- Belə çıxır ki, Hunail, sənin yanında düşünmək də 

olmaz? 

- Niyə də olmasın? Nə qədər istəyirsən düşün.  

- Yəni, sözüm ondadır ki, sən bizim beynimizdəki-

ləri oxuya bilirsən... 

- Bəs dedim axı, keşiş, hər nə ki şüa saçır, biz onu 

asanlıqla müəyyən edirik. 

- Deməli, bizim düşüncələr də şüa saçır? 

- Əlbəttə! Yoxsa nə demək istəyəcəyinizi haradan 

bilərəm? Ona görə də nalayiq sözlərlə dolu fikirlərinizə 

ciddi nəzarət edin. Əgər dindarlıq vəzifəsini üzərinizə 

götürmüsünüzsə, onu pak bir ideologiya sanırsınızsa, 

digər bəndələrə nümunə olmaq istəyirsinizsə, ilk növ-

bədə özünüzü bütün gunahlardan təmizləməlisiniz. 

Şüurunuza əlavə etdiyiniz söyüşlərdən, lüt qadın sima-

larından, pedofiliyadan, torbalar dolu pullardan azad 

olunmalısınız. Bir sözlə, siz dindarlar nəfsinizə xüsusilə 

sahib çıxmalısınız.  

- Narahat olma, Mələyim. Nəfsimiz tam idarəmiz 

altındadır. Hətta başqa bəndələrə də bu iyrənc əməldən 

çəkinmələrini tövsiyyə edirik. 

- Məndə olan məlumata görə, siz xristian və müsəl-

manlar nəfsi mütəmadi qınamağınıza baxmayaraq elə  

onun da günahına yetərincə batmısınız. Misallar gəti-

rim, yoxsa dediklərimlə kifayətlənirsən, Kiril? 

- Hələlik, bu məsələni müzakirələrdən kənara bura-

xaq, Hunail. Bilirəm ki, nəfsə aid bizləri nüfuzdan salan 

həddindən çox faktların var. Barmaqların beşi də bir ola 

bilməz... 

Söhbəti izləyən Cövdət kənarda dura bilməzdi. Mə-

ləyin icazəsi ilə o da müzakirələrə qoşuldu: 

- Nəfs barədə düşünməyin əsil məqamı gəlib çat-

mışdır, dostlar. Bu əməli kökündən çıxarıb atmaq 

mümkünsüzdür. Qadağalarla dolu dinlərə xidmət 

edən rahib və mollalar özlərinin xəbəri olmadan nəfs 

üçün geniş meydanlar açır. 

Dini tənqid atəşinə tutan Atayevin cavabını Xuda-

yar həmən verdi 

- Cövdət başladı, nə başladı! Dəliyə yel ver, əlinə bel 

ver. Necə gözəl atalar sözlərimiz var. Sənin əlinə isə, 

Cövdət, din ver, molla ver. 

Kiril də öz həmkarını müdafiəyə qalxdı: 

- Xudayarı tam dəstəkləyirəm. Bura düşəndən bəri 

Cövdət adlanan məxluq bizlərə yalnız iradlar tutur. 

Sanki Yeri də, kainatı da bu cavan oğlan yaradıb. Özü-

nü dinlər üzrə alim sanırsa, desin, biz də bilək, onun 

üçün din nə deməkdir? 

Cövdət təmkinlə Kirilə sarı döndü: 

- Bu dəqiqə fikirimi söyləyərəm, keşiş. Niyə də söy-

ləməyim? Qadağalar, əfsanələr və məntiqsizlik üzərin-

də qurulan ideologiyaya din deyilir. Aydın oldu, dost-

lar? 

Xudayar bu dəfə özündən çıxdı: 

- Dostlar e! Hələ utanmadan bizi dost adlandırır-

san, qonşu? Sənin sonun cəhənnəmdir. Heç olmasa, əs-

təqfurullah de! Qır qazanında bişəcəksən. 

Cövdəti gülmək tutdu: 

- Xudayar, Xudayar. Hunailin dəfələrlə “cənnət də, 

cəhənnəm də Yer kürəsindədir” kəlamı sənə çatmır ki, 

çatmır. 

 - O sözləri Mələk söyləyir. Mənə isə Allahımızın de-

dikləri vacibdir. Cənnət və cəhənnəmin yerini yalnız O, 

müəyyən edə bilər. 

- Sizin neçə sifətiniz var, axund. Nə oldu? Mələyin 

bildirdikləri artıq sənin üçün heç bir əhəmiyyət kəsb et-

mir? 

Kiril dözməyib yenə söhbətə qoşuldu: 

- Çox dərinə gedirsən ha, Cövdət. Axund səni düz 

yola çəkmək istəyir, sənsə müqavimət göstərirsən. 

Ağıllı ol. Ata, oğul və müqəddəs ruh naminə… 

Xudayar bu dəfə də  Kirilə çımxırdı: 

- Yenə başladın, müqəddəs ata? Bəsdirin da, Uca 

tanrımıza şərik qoşmayın! 

Axundun keşişə tutduğu iraddan sonra ara bir az da 

qızışdı. Kirillə Xudayar arasında uca səslə aparılan dia-

loq az qala davaya dönəcəkdi ki, Hunail vaxtında onları 

sakitləşdirdi: 

- Sizdə tərbiyə, əxlaq deyilən məfhum var, dostlar? 

Əsassız iddialara görə bir-birinizi mələklər diyarında 

məhv etməkdən də çəkinmirsiniz? Sən Allahdan çox bi-

lirsən, axund? 

- Əstəqfurullah! O nə sözdü, Mələyim? Mən qələt 

edərəm, başımı da daşa döyərəm, əgər, ağlımda belə bir 

fikir yaranarsa! 

- Bəs, nə üçün tutuquşu kimi “bunlar peyğəmbərlə-

rini Allahın oğlu təyin ediblər” sözlərini təkrarlayırsan? 

Əgər uca Tanrımız məsləhət görsəydi, bunlar peyğəm-

bərləri ilə birgə Yer üzündən saniyələr içində silinəcək-

dilər.  

- Bəlkə, başqa Mələklər bu cür mühüm məlumatları 

Rəbbimizə çatdırmayıb, Hunail? 

- Amma nə “əstəqfurullahın” yeridir, Xudayar! Axır 

ki, sənin bu sözün işə yaradı. Fikirləş, gör, axund, bütün 

kainatları idarə edən Allahımızın diqqətindən milyard-

larla insanın mütəmadi olaraq təkrarladığı “ata, oğul və 

müqəddəs ruh naminə” kəlamı yayına bilərmi? 

- Yox, e! Mən o mənada demədim ki, Mələyim. Bil-

dirmək istədim ki... 

Cövdət həmən Xudayarın sözünü kəsdi: 

- Bunu deyirdim, bax, Hunail! Hey başlayacaq özü-

nü ağa çıxarmağa. Sən deyəcəksən, o, deyəcək. Sonda 

da səni də, məni də bezdirəcək. Məcbur qalacağıq ki, 

onun gətirdiyi sübutları təsdiq edib “qatıq qaradı” de-

yək. Məni yandıran belə şeylərdi, Hunail. 

- Sakit ol, Cövdət. Dedim axı, səbr və təmkin! Əsəb-

lə, qəzəblə, hüsumətlə Allah bəndəsinə nəyisə başa sal-

maq mümkünsüzdür. Ona görə də o dünyada, yəni Yer 

kürəsində sənin kimilərin əqidəsi dindarların düşün-

düklərinə uyğun gəlmir. Qeyd etdiyim hissləri müla-

yimliyə, vüqara, soyuqqanlılığa dəyişəcəksən. Demi-

şəm axı, sənə. Hisslər sabit deyil. Hər zaman onlar bir-

biriylə əvəzlənir. 

- Dediklərinlə tam razıyam, Hunail. Amma izn ver, 

Kirilə bir-iki kəlmə söyləyim. 

- İcazə verirəm, Cövdət, lakin təmkinli ol! 

Atayev üzünü keşişə tərəf çevirdi və sakitcə “oğul” 

barədə fikirlərini ona anlatmağa çalışdı: 

- Addımbaşı Peyğəmbərinizi “ bakirə qadının  oğ-

lu” adlandırırsız. Özü də bu hadisəni möcüzəyə çevir-

misiniz. Məsələnin dini tərəfi məni qəti maraqlandır-

mır. Lakin  biləsən ki, planetimizdə hamilə qalan bakirə 

qadınların sayı-hesabı yoxdur. Kilsələrinizdə şam yan-

dırıb dua etdiyiniz müddətdə araya salıb anatomiya 

fənnini də öyrənsəniz, əla olardı. O zaman dəqiq bilə-

cəkdiniz ki, qız uşağı hamilə qala bilər. Elm, elm, yenə 

də, elm. Oxumursunuz axı, dünyadan xəbəriniz olsun. 

Xudayar bu dəfə Atayevin üzünə iftixar hissi ilə ba-

xaraq ona sual verdi: 

- Dəqiq elədir, Cövdət? 

- Bəli, dəqiq məlumatdır. Lakin sənlik deyil. Çünki 

dediklərimi əlinizdə bayraq edib xristianların üzərinə 

yeriyəcəksiniz. Neçə əsrlərdi, tərəqqini, inkişafı kənara 

qoyaraq bir-biriniz haqqında aşağılayıcı məlumatlar 

toplamaqla məşğulsunuz.  

- Artıq mən anlamağa başlayıram, Cövdət, sənin 

Yer üzündəki yeganə missiyan – dindarları yıxıb sürü-

məkdən ibarətdir. Özü də, bizlərə aşılamağa çalışarsan 

ki, hisslər dəyişkən olur. Məsləhət görərdim ki, daxilin-

dəki nifrəti sevgi ilə əvəzləyəsən. 

Axunda sərt cavab vermək əvəzinə Cövdət onun 

söylədikləri ilə tam razılaşdı: 

- Düz sözə nə deyəsən, Xudayar? İradlarına şərik çı-

xıram. Hunail demişkən, daxilimdəki hisslər ədaləti-

min üzərinə pərdə çəkir, daha doğrusu ağlımı üstələyir. 

Buna yol verə bilmərəm. 

Atayevin sözləri Hunailə də xoş təəsürat bağışladı. 

O, Cövdətin fikrini dəstəkləyərək axundla keşişə ibrət 

dərsi verdi: 

- Görürsünüz? Özünə tənqidi yanaşma insanı hə-

mişə ucaldır. Səhvini başa düşən adamın söylədiklərini 

ətrafdakılar çox asanlıqla qavrayır. Sizlər isə tənqidi qə-

bul etmək qabiliyyətində deyilsiniz. Ona görə də dedi-

yiniz sözlərin, cümlələrin hamısını yalan-gerçək dini 

kitablarınızdakı ayələr, stixlərlə əlaqələndirirsiniz. Hal-

buki, yalnış deyimləriniz barədə o kitablarda bir kəlmə 

olsun belə yazılmamışdır. 

Təbii ki, axund Hunailin söylədikləri ilə razılaşa bil-

məzdi. Bu səbəbdən də onun fikri qarşısında təhlillərini 

deyil, özündən öncə dinə xidmət edən şeyx Nəsrullahın 

tənqid məfhumu barədə düşüncələrini söyləməyə baş-

ladı: 

- Şeyximiz buyurmuşdur ki, Yer kürəsində elə bir 

müsəlman yoxdur ki, öz əməllərinə tənqidi yanaşma-

sın. Rəhmətlik Nəsrullahın ölüm yatağındakı son söz-

ləri bunlar olmuşdur: ümumiyyətlə, islama qulluq 

edənlər nə edirlərsə, hər şeyi düz edirlər. 

Cövdət axundun sözünü kəsərək: 

- Cəmi iki cümlə izhar etdin, Xudayar. İkisi də bir-

birini təkzib edir. Ay bala, danışdıqlarınızı düşünün da. 

Ona görə də biz azərbaycanlılarda mollalara xitabən 

əbədi sual yaranıb:  məgər dediklərin Quran ayəsidir? 

- Bəli, Cövdət. Biz dindarların söylədikləri qayaları 

da yarıb keçər. Nə oldu, paxıllığın tutdu? 

- Mənim paxıllığım Nizamiyə, Şekspirə, yaxud Pi-

faqorla Arximedə tutar, axund. Sənin əsası olmayan 

düşüncələrin mənim üçün boş cəfəngiyyatdır. 

Söhbət və müzakirələr uzanmasın deyə, Hunail 

Atayevə sual verdi: 

- Cövdət, bağçadan dostlarımızın yanına qayitma-

ğımızın məqsədi nə idi? 

- Yadıma düşdü, Mələyim. İosifi salamlamaq və 

ona mələklər diyarına xoş gəldin demək... 

- Bəs, siz nə edirsiniz? Müzakirələr əvəzinə müba-

hisələrə qoşulmusunuz. 

Cövdət və Xudayara tutduğu iradlardan sonra Hu-

nail üzünü İosifə çevirdi: 

- Sənin soyuqqanlığın məni məftun edib, ravvin. 

Neçə müddətdir diyarımıza təşrif buyursan da, hələ ki 

bir kəlmə dilindən çıxmayıb. Məndə elə təəsürat yara-

nıb ki, sən dünyamıza keçməyə çoxdan can atirmışsan. 

Elədirmi, İosif? 

- Hardasa dediklərinlə razıyam, Mələyim. Sözün 

düzü, bizim dünyadan bezmişəm. Münaqişələr, partla-

yışlar, dedi-qodular, intriqalar təbiətcə sakit insanları 

artıq zara gətirib. Yeganə təskinliyi sinaqoqumıza gələn 

insanlardan alırdım ki, artıq dini məbədlərdə də təxri-

bat və diversiyalar törətməyə başlayıblar. Təsəvvür 

edirsən, Hunail, Allahımızın adından istifadə edərək 

onun Yer üzündəki evlərində şiələr sünnülərə, katolik-

lər pravoslavlara, adventistlər protestantlara, battanilər 

fatmeilərə qarşı əllərindən gələn iyrənc əməlləri törət-

məkdədirlər. Nə qədər başlar, qollar kəsmək olar, Mə-

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 152 

ləyim? Kafelərdə, restoranlarda, çayçılarda, qəlyanxa-

nalarda oturub rahatlıqla gün keçirmək mümkünsüz 

olub. Hamının qulağı səsdədir: partlayış nə zaman baş 

verəcək? 

- Ona görə də, İosif, o dünyadansa, bu dünyada ya-

şamağı üstün tutmusan? 

- Bəli, Hunail. Lakin Yerdə bəzi mühüm işlərim var 

ki, onları bitirmədən hələlik buralara gələ bilmərəm. 

Mərhəmətinə ümid bəsləyirəm və inanıram ki, belə tez 

zamanda canımı almazsınız. 

Kiril ravvinə narazılığını bildirməyə başladı: 

- Buralara gəldiyin qısa müddətdə necə də tez özün 

üçün münbit şərait axtarmağa başladın. Amma səni kə-

dərləndirəcəyəm. Yerə qayıtmaq üçün növbədə Cöv-

dət, Xudayar və mən varıq. Gözləməli olacaqsan! 

Kirilin ravvinə qarşı sərt münasibəti Cövdəti bir qə-

dər coşdurdu və o, keşişə fikirini söylədi: 

- Özünü burada elə sərbəst aparırsan ki, guya son 

söz sahibi elə sən özünsən. Bir balaca mədəniyyətin ol-

sun. Bu diyarın yiyəsi Hünailin olmasını dərk et. Yoxsa  

öyrəşmisiniz bütün dünyalara ağalıq etməyə. 

- Xahiş edərdim, Cövdət, söylədiklərini axunda yö-

nəldəsən. Çünki onun əqidədaşları gələcəkdə Yer kürə-

sinə yeganə islam dininin hökmranlıq etməsindən mü-

təmadi dəm vururlar. Xeyir ola? Nəyimiz sizdən əskik-

dir? 

- Yox e, belə olmaz, dostlar. Təkəbbür səni də, Xu-

dayarı da insanlıqdan təmiz uzaqlaşdırıb. 

Daha sonra Atayev İosifə xitabən sualını verdi: 

- Bilmirəm, fikir verirsən, ya yox, bu qısa müddət 

ərzində Xudayarla Kiril Yer üzündə olduğu kimi bir-

birlərini aşağılamaqdan çəkinmirlər. Bəs sənin din haq-

qında fikrin nədir? 

İosifin   sifəti yəhudilərə xas olan ciddi ifadə aldı, 

əvvəl ətrafına nəzər saldı, sonra isə Kirilə tərs-tərs baxıb 

Cövdətin sualına çoxmənalı cavab verdi: 

- Yəqin ki, azərbaycanlıların atalar sözündən halisi-

niz? 

Cövdət iki əlini yana açdı: 

- Ravvin, maşallah, bizim o qədər gözəl atalar söz-

lərimiz var ki! Hamısı da bir-birindən qəşəng. Sən han-

sını nəzərdə tutursan? 

İosif təmkinlə  davam elədi: 

- Deməli, onların məsəli söyləyir ki, qonaq qonağı 

istəməz, ev sahibi isə heç birini. 

Kiril o saat yerindən atıldı:  

- Həmən hiss olunur ki, ravvinin qəlbində məkirli 

fikirlər qaynaşır. 

Xudayar da cavabını gecikdirmədi: 

- Əslinə qalsa, İosif, biz azərbaycanlılar həddindən 

artıq qonaqpərvər millətik. Görünür, bu kəlamı söylə-

yən atanın azərbaycanlıların mentalitetindən xəbəri ol-

mayıb. Çox güman ki, bu məsəldə xristianların araqa-

rışdırıcı barmağı olub. 

Bu mübahisənin tən ortasında qalan Kiril hər iki tə-

rəfə cavab verməkdən yorulmuşdu. O üzdən küskün-

küskün dilləndi: 

- Sən nə danışırsan, axund? Xristianlıq hara, sizin 

atalar sözü hara? Hər şeyə bir mız qoymalısan da? 

Cövdət səsini qaldırıb uşaq danlayırmış kimi onlara 

məsləhət verdi: 

- Vəssalam! Birazdan Kiril Xudayarın, axund isə ha-

mının kəlləsində qab sındıracaq. Bir balaca səbr edin ki, 

ravvinin fikirlərini axıradək dinləyək. 

Atayevin tərbiyəvi sözləri axundla keşişə təsir etdi. 

Hər ikisi mübahisə və dava-dalaş yolundan qayıdıraq 

yenidən diqqətlərini İosifə sarı yönəltdilər. Ravvin ağır-

yana söhbətinə davam etdi: 

- Hamınız bilirsiniz ki, ilk olaraq təkallahlıq məfhu-

munu Yer kürəsində yayan yəhudilər olub. Daha doğ-

rusu, İbrahim peyğəmbərimiz. Müqəddəs olan Tövrat 

kitabımız da Allahımız tərəfindən ilk dəfə bizə göndə-

rilib. 

Xudayar yuyulmamış çömçə  kimi özünü yenidən 

ortaya atdı: 

- Söylədiyin atalar sözünün buna nə dəxli var, rav-

vin? 

- Səbr elə, axund! Təmkinli ol ki, fikrimi axıradək 

deyə bilim. 

- Buyur, dostum. Qulağım səndədir.                  

- Deməli, ilk dinə sahiblənən yəhudilər olub. Bunu 

atalar sözünə şamil etsək, din evinin sahibi biz oluruq.  

Bu dəfə Kiril  dilini saxlamadı                          : 

- Yenə başladı! Birazdan deyəcək ki, planet də bi-

zimdir, orada yaşayan bütün məxluqlar da... 

Cövdət onun da sözünü kəsdi:  

- Sakit ol, keşiş. Mənim də deyiləsi sözlərim var, 

amma məqam gözləyirəm. Qoy ravvin cümlələrini bi-

tirsin! 

İosif davam elədi: 

- Təxminən on üç-on dörd əsr sonra müqəddəs ki-

tabımızın məzmununu xristianlar, bir müddət sonra da 

müsəlmanlar öz kitablarına köçürdülər. Yəni, Xudayar-

la Kirillər Yer üzündə qonaqlardı. Ona görə də bir-bir-

lərini istəmirlər. Mənsə İncili də, Quranı da plagiat he-

sab edirəm. 

Xudayar növbəylə əvvəlcə Cövdətin, sonra Kirilin 

üzünə baxdı, sonra İosifə tərəf bir addım atıb ona ya-

xınlaşdı, əl-qolla danışmağa başladı: 

- Plagiat nədi ə? Deyəsən təhqirə keçdin axı. 

Bu yerdə keşiş də axunda qahmar çıxdı:  

- Ravvinin üzünə baxdıqça həqiqətən onu Yer kürə-

sinin yiyəsi sanıram. İnsanda da bu qədər təkəbbür ola-

r? 

Cövdət ravvinin söylədiyi fikirlərlə  razılaşmağa 

məhkum idi. Çünki hər üç müqəddəs kitabın bəzi müd-

dəaları ilə yaxından tanış idi. Düşünürdü ki, Yer kürə-

sinin, bitkilərin, heyvanların və nəhayət, insanların altı 

gün ərzində yaranması hər üç kitabda öz əksini tapıb. 

İlk olaraq, Tövratın nazil olması faktı isə onu İosifin 

qarşısında susmağa vadar edirdi. Buna baxmayaraq, 

onun da İosifə cavabı var idi və bu cavab axundla keşi-

şin ittihamlarından daha çox gerçəkçiydi: 

- Lakin təkallahlıq məfhumunu birinci dəfə planeti-

mizdə türklər yayıb.  

Tanrıçılıq dini bunun sübutudur. 

Xudayar söhbətin bu yerə gəlib çıxacağını gözləmir-

di. O sanki bir dənizin dərin, ona boy verməyən yerinə 

gəlib çıxmışdı. Canını qurtarmaq üçün çabalayır və ça-

baladıqca daha da batırdı: 

- Biz müsəlmanlar söylənilən müddəalara heç vaxt 

etiraz etməmişik. Əksinə, yəhudi və xristian peyğəm-

bərlərinə müqəddəs kitabımız Quranda geniş yer ayır-

mışıq. Bizim kitab Yer kürəsində tüğyan edən bütün di-

ni prosesləri yekunlaşdıraraq insanlarla Allahımız ara-

sında əlaqələrə tam aydınlıq gətirib. Söhbətimizin məğ-

zi də elə budur. 

Kiril atmaca atdı: 

- Ona görə, axund, biz xristianları hər yerdə yolları-

nı azmışlar adlandırırsınız? 

- Bəli, keşiş! Çünki sizlər Allahımıza şərik qoşmu-

sunuz. Peyğəmbərinizi onun oğlu hesab edirsiniz. Cöv-

dət dedi axı, qadın bakirəliyini itirmədən dünyaya uşaq 

gətirə bilər. 

Cövdət axundun ondan kömək ummasını hiss etsə 

də, özünü bilməzliyə vurdu, yenə də ironiyasını işə sal-

dı: 

- Gör ha, Xudayar! Xristianlar yollarını necə azıblar-

sa, səsləri Marsdan, Aydan, Yupiterdən gəlir. 

- Bir dəfə görmədim ki, qonşu, mənə lağ etməyəsən. 

Ayıbdır axı, qonaqların yanında məni niyə aşağılayır-

san? Ən azı sən də müsəlmansan! 

- Axund, ən azı mən insanam. Özü də gözlərimi 

dünyaya tolerant bir dövlətdə açmışam. Mən insana di-

ninə deyil, ağlına görə qiymət verirəm. Özü də, hələ bir 

dəfə görmədim ki, hansısa dindar əllərini göylərə açıb 

Uca Tanrımıza dua etsin. Gah xaça, möhürə səcdə edir-

siniz, gah da ki peyğəmbərlərə. Əslinə qalsa, elə bütpə-

rəstlərin yekəsi sizlərsiniz. 

Yenidən mübahisənin qızışdığını görən Hünail qo-

naqları sakitləşdirdi: 

- Mənim üçün çox maraqlıdır, dostlar. Neçə müd-

dətdir ki, mələklər diyarındasınız, lakin bir dəfə də ol-

sun eşitmədim ki, elmə, biliyə, tədrisə aid müzakirələr 

aparasınız. Hansı mövzunu ortaya atıramsa, onu dini 

dona bürüyürsünüz. Arabir   Cövdət elmə dair fikirlə-

rini söyləmək istəyir, amma sizlər ona da imkan ver-

mirsiniz. Peyğəmbər, imam, müqəddəs kitablar! Vəssa-

lam. Lüğətiniz yalnız bu sözlərlə kifayətlənir. Çox pəri-

şanam. Bəs Allahımızın sizə verdiyi missiyanı kimlər 

yerinə yetirəcək? Bunun üçün yalnız elm gərəkdir. Yer 

kürəsinə göndərilmiş bəndələrin kiçik qismi din və 

mövhumatla məşğul olsa da, çoxlarını çənələrinin altı-

na salmağa müvəffəq olublar. Ən bədbəxt və təhlükəli-

ləri də elə sonunculardı. Nə dindən başları çıxır, nə də 

elmdən. Bir sözlə, yarımçıqlar! 

Atayev mələklər dünyasında darıxmağa başlayırdı. 

Onun müzakirəyə çıxarılası mövzuları həddindən artıq 

çox idi. Cövdətin söhbəti yalnız Hunaillə tuturdu. Yer 

kürəsində yaşadığı müddətdə də Atayev istər kafe-res-

toranlara, adi çayxanalara, istərsə də kinoteatr, konsert 

zallarına və mədəniyyət klublarına hər dəfə baş vur-

duqda iştirak etdiyi söhbət və müzakirələr mütləq son-

da dini mövzulara çevrilirdi. O daha  dərin düşüncələ-

rinə dalmaq istəyirdi ki,  keşiş Kiril onu sanki yuxudan 

ayıltdı: 

- Bilirəm, nə barədə düşünürsən, Cövdət.  

- Deyəsən, sən də Mələk kimi insanların fikirlərini 

oxumağa başlamısan, keşiş? 

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 159 

- Elədir. Yəqin sən də haqq yoluna qayıdıb biz din-

darlara qoşulmaq istəyirsən. 

- Ay-hay e! Yaman da başqalarının fikirlərini üzə çı-

xaran olmusan. Sən hələlik əlifbanı, yaxud birinci sinfin 

riyaziyyatını mənimsə. Mənim kimilər də dindarlığa 

qoşulsaydı, Yer kürəsi çoxdan qara rəngə bürünmüşdü. 

Çünki sizlər o rəngə rəğbətlə yanaşırsınız. Ona görə də, 

Rəbbimiz dinsiz və ateistləri da yaratdı ki, planetimiz 

ürəkləri sevindirən, könülləri firavan edən rənglərə də 

boyansın. Onu da bil ki, Kiril, dinindən və dinsizliyin-

dən asılı olmayaraq, Yaradanımız hər insanı eyni qay-

dada sevir. Yoxsa ki, siz dindarlara qalsa, ideologiyanı-

zı dəstəkləməyənlərin küllərini çoxdan cəhənnəm atə-

şindən çıxarmışdınız. Məhz bu səbəbdən bizlərə tutdu-

ğunuz iradlar eynilə bumeranq kimi özünüzə qayıdır. 

Kiril əsəbiləşib özündən çıxdı: 

- Sən lap bizi cin-şeytana oxşatdın ha, Cövdət. Pla-

netimizdə yaşayarkən bizlərdən nə pislik görmüsən? 

Bəndələr məscid, kilsə, sinaqoqlara gəlib Allahımızla 

ünsiyyət yaradır, mənəvi cəhətdən təmizlənir, əsəbləri-

ni sakitləşdirir. Yaxınlarına, valideyinlərinə deyə bil-

məyəcəkləri dərdlərini ürəklə rahiblərinə söyləyirlər. 

Daha nə istəyirsən?  

- Əla, keşiş! Bax bu başqa məsələ. Bəli, Allah evində 

bəndənin dərdini dinləyirsiniz və orada da dinləməlisi-

niz. Amma siz nə ilə məşğulsunuz? 

- Elə söylədiklərimlə də məşğul oluruq, Cövdət. 

- Xeyr! Bütün problemlər də bundan irəli gəlir. Siz 

dindarlar dövlətlər qurub millətlər yıxmısınız və yıxır-

sınız da. Kütlələri ideologiyanıza qılınc gücünə dəvət 

etmisiniz. Dinlərə isti münasibət bəsləməyənləri kafir, 

müşrik, münafiq adlandırırsınız. Bir sözlə, sizdən olma-

yanları sizləşdirmək arzusu ilə həyat sürürsünüz. Yəni, 

Allahın qanunlarına zidd gedirsiniz. O, məxluqlarını 

azad yaradıb, axı. 

- Düzü, sözlərin mənə təsir etdi, Cövdət. Orta əsr-

lərdə bizim dinimiz dövlətlərin bütün işlərinə qarışırdı. 

Hər kralın böyründə bir kardinalımız fəaliyyət göstərir-

di. Daha doğrusu, burnunu siyasətə soxurdu. Bu hal 

Rəbbimizin də xoşuna gəlmədi. Ona görə də, həmin 

vaxt O, Yer üzünə vəba, xolera, çiçək kimi ağır xəstəlik-

lər, sellər və zəlzələlər göndərdi. Barmağı yoxdur ki, 

basıb gözümüzü çıxarsın... 

Cövdət heyrətə gəldi: 

- Bu misalı haradan öyrənmisən, Kiril? Sırf müsəl-

manlara aid deyimdir! 

- Necə yəni, haradan? Məgər sizin ölkədə yaşamıra-

m? Nə isə. Sözüm onda qaldı ki, on altıncı əsrin əvvəl-

ləırində xristian millətləri nəhayət ki, dinlərini kilsələrə 

soxa bildi. Bunu boynuma alıram. Ağını çıxartmışdıq. 

Biz xristianlar özümüzə qarşı tənqidi yanaşa bilirik. 

Hətta yeri gələndə peyğəmbərimizin də, apostollarımı-

zın da səhvlərindən açıqca danışırıq.  

- Səninlə tam razıyam, keşiş. Dininizi kilsələrə sox-

duqdan sonra nə qədər inkişaf etməyiniz barədə söhbə-

tə ehtiyac duymuram. Bir onu deyə bilərəm ki, nəticədə 

günəş sistemimizlə yanaşı, Allahımızın yaratdığı uzaq 

qalaktikaları da geniş şəkildə öyrənirsiniz. 

Bu müddətdə Xudayar ravvini bir kənara çəkib söh-

bətə başlamışdı, Kirilin və Cövdətin ittihamlarına tuş 

olduğundan özünə müdafiəçi axtarırdı. Amma bir qu-

lağı Cövdətlə Kirilin müzakirələrinə yönəlmişdi.  Nə-

hayət, axund dözmədi, İosiflə söhbətini kənara buraxa-

raq Cövdətə düşüncələrini söyləməyə başladı: 

- Səhərdən keşişlə söhbətinə qulaq asıram, Cövdət. 

Elə də ağızdolusu dini kilsələrə dürtməkdən dəm vu-

rursan ki, sanki əjdahanın başını kəsirsən... 

- Bəyənmədin söylədiklərimi? Siz müsəlmanların 

da dinlərini məscidlərə qaytarsaq, bizlər də inkişaf yo-

luna çıxarıq. Yoxsa ki, beş-altı yüz il geridə qalmışıq.  

- Biz onsuz da məscidlərdəyik. Xütbələr oxuyub 

sizlərin beynini çürüməyə qoymuruq. 

- Vəssalam? Dini ayinləri oxumaqla kainat bir qıra-

ğa, heç yaşadığımız ölkələri də dərindən öyrənə bilmə-

yəcəksiz.  

- Bəs nəzirlərin toplanılması, ölünün yuyulması, sə-

dəqələrin paylanılmasına nə deyirsən, Cövdət? 

- Heç nə demirəm. Bu gözəl haldır, əgər yığdığınız 

nəzirlər xalqa çatırsa. 

- Bir də ki, haradan eşitmisən ki, biz dövlət işlərinə 

qarışırıq? 

- Qəribə sual verdin, Xudayar! Sanki ayağın Yerə 

dəyməyib. Bəs islam bayrağı adı altında yaratdığınız öl-

kələri nə tez unutdun? Dövlət işinə bu dərəcədə heç 

məmurlar da qarışmır. Dini dövlət! Təsəvvür edirsən? 

Hamı səhər yuxudan durub namaz qılmalı, pərəncə və 

çarşab bağlamalı, saqqal buraxmalı, dini ayinlər oxu-

malıdır. Bax, mən bunun əleyhinəyəm. Belə hallarda nə 

dövlət irəliləyər, nə də din ayaqları üstündə qalar. Mil-

lət isə geriyə və məhvə doğru gedər. 

- Sənin fikrin nədir. Cövdət? Yoxsa qərbdəki tərbi-

yəsizlikləri bizlərə də tətbiq etmək fikrindəsən? Fahişə-

liyi, kişinin kişiylə, qadının qadınla evlənməsini bizlərə 

də sirayət etməsinimi istəyirsən? 

- Qonşu, dedim axı, özünü ucuzlaşdırma. Yaxşısı 

budur, de görüm, sən Kiril, lap elə İosif də, saqqalınızı 

niyə qırxmırsınız?  

- Saqqal saxlamaq haçandan qəbahətə çevrilib, Cöv-

dət? Bütün qərb saqqala bürünüb. Avropada cavan 

uşaqların əksəriyyəti saqqal saxlayır. Nədi onun adı? 

Hə, yadıma düşdü... ispanyola! 

İspanyola sözünü eşitcək, Atayev yerindəcə donub 

qaldı. “Yalnız qara və ağı görən, məscidlərdən bir metr 

belə kənara çıxmayan, medianın nə olduğunu indi-indi 

səthi anlayan axund təsəvvür etdiyi saqqal növünü ha-

radan öyrənibdir?” fikri ilə Cövdət Xudayarın sualını 

sərt şəkildə cavablandırmağa başladı: 

- Saqqal dəbinə heç bir etirazım yoxdur, qonşu. Siz-

lər saxladığınız biabırçı saqqallar və bığlar istisna ol-

maqla. Üçünüzün də üzünüzdə yetişdirdiyiniz tükləri 

bir yerə toplasaq, böyük döşək salmış olarıq. 

Cövdətin rişxəndlə saqqal barədə söylədikləri Kirilə 

də təsir etdi. O, Atayevə tərs-tərs  baxıb düşüncələrini 

bölüşdü: 

- Əgər sən, Cövdət, saqqalsız gəzirsənsə, daha qa-

dınla fərqin olmaz ki. Onu da biləsən ki, biz Allahımı-

zın simasını müdrik təsəvvür edirik. Müdriklərin isə 

mütləq bəyaz saqqalı olmalıdır. Məntiqim ondan iba-

rətdir ki, Rəbbimiz bizləri özünəbənzər yaradıb. Demə-

li, onun erkək bəndələri mütləq saqqal saxlamalıdırlar 

ki, müdriklikləri bilinsin. 

- Bu qədər vaxtdır, səninlə ünsiyyətdəyəm, ay Kiril, 

hələ də müdrikliyin barədə xəbər gəlmədi... 

Xudayar da söhbətə qoşularaq saqqal barədə fikrini 

söylədi: 

- Unutma ki, Cövdət, hörmətli Peyğəmbərimiz da 

saqqal saxlayardı. Biz müsəlman kişiləri onun yolunu 

gedirik. 

- Saxlayın da o səliqəsiz saqqallarınızı, qonşu. Mən 

nə deyə bilərəm? Lakin mənə başa salın görüm, əgər 

üzünüzdəki saqqalınız günah sayılmırsa, nə üçün qa-

dınların başındakı tükləri xəcalətli sanırsınız? 

- Onu sənə kim deyir, Cövdət? Mənim anam da, ba-

cım da, həyat yoldaşım da başıaçıq gəzib-dolaşırlar. 

Hələ yadıma gəlmir ki, axund olaraq onları saçlarını 

gizlətməyə vadar edim. 

- Vallah, özünü elə qələmə verirsən ki, guya islam 

aləmindən xəbərin yoxdur. “Başıbağlılar” məfhumu 

barədə də heç nə eşitməmisən? Kobudluğu, eybəcərliyi, 

əksər hallarda etikasızlığı ilə seçilən kişilərdən fərqli 

olaraq, Allahımız Yerə qadın sifətində incəlik, gözəllik 

və nəciblik də göndərdi. Siz dindarlar nə etdiniz? Əsr-

lər boyu çalışdınız ki, qadınların sifətində olan zərifliyi 

pərəncə və çarşov altında gizlədəsiniz. Ona görə də 

beyninizdə gecə-gündüz yalnız hurilər dolaşmaqdadır. 

- Bir kəlmənə də ciddi yanaşmıram, Cövdət, çünki 

söylədiyin hər cümlədə səmimiyyətsizlik və məkr gö-

rürəm. Sənin yeganə məqsədin varsa, o da biz dindar-

lara lağ etməkdir. 

Kiril də qadınların baş örtüyü ilə əlaqədar fikirlərinə 

vüsət vermək istəyirdi ki, bir qədər aralıda döyülərək 

əzab çəkən iyrənc məxluqa gözü sataşdı. Əcaib varlıq 

qanlı gözlərini keşişlə ravvinə yönəldərək sanki onlar-

dan da imdad diləyirdi. Cövdət həmin məxluqla artıq 

üçüncü dəfə idi ki üzləşirdi. Lakin onun barəsində Hu-

nailə sual vermədi. Əksinə, İosiflə Kirilin sualına tuş 

gəldi. Çoxdandır, sakitcə kənarda durub mübahisələri 

izləyən ravvin də dilə gəldi: 

- Sən bilərsən, Cövdət, bu iyrənc varlıq kimdir? Nə 

üçün ona əzab verirlər? 

- Mən haradan bilim, İosif? Sənin kimi bu varlığı ilk 

dəfə buralarda, mələklər məkanında görmüşəm. 

- Hər halda, bizdən bir müddət öncə Hunaillə tanış 

olmusan. Elə bildim ki, o, səninlə bu məxluq barədə 

söhbət aparıb. 

- Bəli, bir dəfə Mələkdən onun barəsində maraqlan-

dım. Dedi, vaxt gələr, onun kim olduğunu açıqlayaram. 

Kiril Cövdətə növbəti sual vermək istədi, lakin iy-

rənc məxluqun kürəyindən daş qamçı ilə necə zərbə 

vurdularsa, hamı diksinərək bir kənara çəkildi. Bir 

müddət hamının nitqi kəsildi. Nəhayət, Atayev sükutu 

pozub Xudayara xitabən sual verdi: 

- Müzakirələrimiz harda qalmışdı? Hə, yadıma 

düşdü, gözəllərin sifətinin gizlədilməsində. 

- Bəsdir e, Cövdət. Səninlə mübahisə etməyə halım 

qalmadı. Boşboğazlığın hamını zara gətirməkdədir... 

- Burada deyiblər e, axund, kor kora kor deməsə, 

bağrı yarılar. 

Hunail də qonaqlarını sakit olmağa dəvət etdi: 

- Özünüzü yaxşı aparın ki, bir azdan  sizlərlə birgə 

səyahətə çıxacağıq. Bir də, Xudayar, Cövdətə boşboğaz 

deməyə sənə ixtiyar verməmişəm. Yeri gəlsə, o, ən azı 

bir baş sizlərdən üstündür. Allahımızın Yer kürəsinə 

göndərdiyi gözəlliyi məhv etməyə heç birinizin haqqı 

yoxdur. Həqiqətən, siz dindarlar cəmi iki rəngi müəy-

yən edə bilirsiniz: “bismillah” adı altında ağ rəngi, “mi-

nə şeytani rəcim” sözü altında qara rəngi görürsünüz. 

Hələlik, ən gözəl mövqeyi ilə seçilən Atayevdir. Bütün 

varlığı ilə Uca Tanrımızı sevir, onu könlündə daşıyır, 

ondan başqa nə din, nə peyğəmbərlər, nə də  imamları 

tanıyır. Allahımızdan qorxmur, ona hörmətlə yanaşır. 

Nə isə, bu mövzunu gələcəkdə müzakirə edəcəyik. Hə-

ləliksə, yola düzəlirik. 

 

 

 

 

XII fəsil 

Keçmişə səyahət 

 

Bir göz qırpımında insanlar və Mələk otuz min il ön-

cəki Yerə təşrif buyurdular.  

Dörd tərəfə sis və dumandan pərdə çəkilmişdi. Ara-

bir quşların kobud səsi sakitliyi pozurdu, uzaqdan han-

sısa vəhşi heyvanların nəriltisi gəlirdi. Hunail keşişlə 

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 167 

ravvinin üzündə qorxu hisslərinin əlamətlərini müşahi-

də edərək onları “heç nədən qorxmayın, mənimləsiniz” 

sözləri ilə sakitləşdirməyə çalışırdı. O, Cövdətə səslən-

di: 

- Təxminən yerləşdiyimiz yerdən bir kilometr irəli-

də geniş bir mağara mövcuddur. Ona tərəf istiqamət 

götürməliyik ki, gecəni orada keçirək. 

Xudayar sifətini ciddiləşdirərək Mələyə dedi: 

- Hunail, neçə müddətdir ki, sənin yanındayıq, la-

kin yuxu və dincəlmək heç ağlımıza gəlməmişdi. Özün 

deyirdin axı, biz enerjiyik.Ona görə də yatmağa bir 

qram da olsun, meylim yoxdur. 

- Ağıllı sözdü, Xudayar. Amma sənə kim dedi ki, 

biz mağaraya yatmağa gedirik. Orada gecəni keçirəcə-

yik ki, bu dövrün insanları və heyvanları dincələrək sə-

hərə rahat göz açsınlar. Sənsə suallarını mağaraya sax-

la. 

- Mələyim! Bu qədər zaman və məsafəni göz qırpı-

mında qət edən biz nə üçün bir kilometri geridə qoyma-

ğa bu qədər vaxt sərf edirik? Bir dəfə çırtmanı vur ki, 

saniyə sonra mağarada məşəl önündə maraqlı müzaki-

rələrimizi davam etdirək. 

Ravvin gözlərini Xudayara zilləyərək ona iradını 

bildirdi: 

- Dalınca atlı gəlir, axund? 

- Anlamadım, İosif. 

- Deyirəm, əgər bu dövrün təbiəti sənin üçün ma-

raqlı deyilsə, heç olmasa, səs-küy salma.  

- Elə danışdın ki, ravvin, sanki qaranlığın bu zülmə-

tində ağacların budaq və yarpaqlarını görürsən.  

Keşiş də ravvinin sözlərinə qüvvət verdi: 

- Görmürük, Xudayar! Mələk dedi axı, müvəqqəti 

olaraq hər şeyi duyuruq. Siqnallar, şüalar! Nə tez unut-

dun. 

- Düz deyirsən, Kiril. Sisi, dumanı, ağac və hətta ki-

çik heyvanları da duymağa başladım. 

- Elədi də. Siz müsəlmanlar hər şeyi çox gec görmə-

yə, eşitməyə və hiss etməyə başlayırsınız. 

- Keşiş! Sən atmacalı sözlərini bir kənara burax. 

Unutma ki, Yer kürəsində səninlə bir küçədə yaşayırıq. 

Ora qayıdandan sonra üz-üzə gələcəyik. Söylədiklərin-

dən peşman olmamaq üçün dilini dinc qoy. 

Cövdət keşişlə axundun mənasız müzakirələrindən 

bezib onları sülhə dəvət etdi: 

- Heç olmasa, belə gözəl səyahəti zibilə döndərmə-

yin, hörmətli dindarlar. Təbiətdən və tarixdən zövq 

alın. Sizin boşboğazlığınız bitmək bilmir ki, bilmir! 

Bir müddət sakit dayandıqdan sonra axund mağa-

ranın ağzında son sözünü dedi: 

- Çox da özünü ağıllı sanma, Cövdət. Onsuz da,Ye-

rə qayıtdıqda buradakı sərgüzəştlərin hamısını Mələk 

proqramımızdan siləcək. 

- Proqramımızdan? 

- Bəli, qonşu. 

- Bircə bu sözə görə səsimi kəsib yerimdə rahat otu-

ruram. Böyük bir nailiyyət! Ay camaat, axund alın ya-

zısı əvəzinə, proqram sözündən istifadə etdi! 

Mağaraya daxil olan Hunail Atayevin üzünə baxıb 

ona iradını bildirdi: 

- Düzdür, Cövdət, elmi nöqteyi nəzərdən buralar 

sənin üçün çox maraqlı görünür, amma hərdən biliyin-

dən sui-istifadə edirsən. Kiril də, Xudayar da, İosif də 

hansısa ideologiyanın daşıyıcılarıdır. Onların da sənin 

kimi öz aləmləri var. Heç kim haqq verməyib ki, insan-

lar bir-birilərinin düşüncələrinə müdaxilə etsin. Bilirəm 

ki, tolerant və liberal bəndə olduğundan məni həmən 

anladın. 

- Anladım, Hunail. Əgər kimisə alçaltdımsa, ondan 

üzr istəyirəm. 

Xudayar ravvinin, ravvin isə  Kirilin üzünə baxdı, 

hər kəs Cövdətin üzrhaqlığını səmimiyyətlə qarşıladı.  

Bir an sonra mağaranın ətrafını günəş şüaları bürü-

dü. Meşəlik canlanmağa başladı. Gecənin vahiməli hey-

van və quş səsləri bir qədər səngidi. Mağara bir qədər 

ucada - dağın ətəyində yerləşdiyindən Hunailin qonaq-

ları insanların siluetlərini müşahidə etməyə başladı. 

Təxminən otuz metr irəlidə yerləşən qonşu mağaradan 

qədim insanlar əlində nizə, dəyənək və yonulmuş daş-

larla bayıra tökülüşdülər. Görünür, onlar ova çıxırdılar. 

Yemək üçün nələrsə əldə etmək lazım idi. Qədim insan-

ların hərəkətlərini diqqətlə izləyən Kiril təəccübünü di-

lə gətirdi: 

- Ola bilməz! Bunlar lap bizlərə oxşayırlar ki, Huna-

il. Ayaqlarının üstündə yeriyirlər, mənim üçün aydın 

olmasa da, hansısa dildə danışırlar. Hətta heyvan əti əl-

də etmək üçün əllərində ov alətləri də var! Ata, oğul və 

müqəddəs ruh! Otuz min il bundan öncə... 

Xudayarın gözləri təəccüb və qeyri-müəyyənlikdən 

bərəlmişdi. O, üzünü Mələyə tutub sual verdi: 

- Dəqiq eramızdan əvvəldəyik, Hunail? 

- Bəli, özü də, nə az, nə çox, düz otuz min il əvvəl-

dəyik, axund. 

- Nəsə düz gəlmir, Mələyim. Bunlar insan ola bil-

məz.  

Xudayarın sözlərindən sonra Hunail müvəqqəti ola-

raq qonaqlarının simalarını sezməyə başladı. Əllərində 

silah olan qədim insanlardan bir neçəsi Xudayar və Ki-

rilin qarşısında dayanaraq onlara başdan ayağa göz 

gəzdirdilər. “Qorxmayın, dostlar! Sizləri özününkülər-

dən  bilib toxunmayacaqlar. Amma tərpənməyin, artıq-

əskik danışmayın” - deyə Cövdət dindarları sakitləşdir-

məyə çalışdı. Xudayar abrına qısılaraq birtəhər Hunailə 

tərəf səsləndi: 

- Mələyim, bəs deyirdin biz gözə görünmürük. Nə 

cür görünmürük ki, səhərdən bu qədim insan matdım-

matdım mənim bədənimi seyr edir. Özü də, gözümün 

içinə baxa-baxa. 

- Qorxma, Xudayar. Müvəqqəti olaraq sizlərin vü-

cudundan pərdəni çəkmişəm. Qədim insanlar sizləri 

əla görür. Bir azdan yenə gözəgörünməz olacaqsınız. 

Bunu etdim ki, mağarada həyat sürənlərin də əsil insan 

olduğundan şübhə etməyəsiniz. 

Nəhayət, Hunail qonaqlarının cismini yenidən yoxa 

çıxardı. Hamı rahat nəfəs aldı, lakin Kirilin ürəyi dolu 

idi. O, fikirlərini izhar etmək üçün məqam axtarırdı. 

Xudayar isə sanki donub yerində qalmışdı. Bu susqun 

duruma Hunail müdaxilə etdi: 

- Görürəm ki, dostlar, müşahidə etdiklərinizdən 

xeyli təəccüblənmisiniz. Sizləri buralara gətirdim ki, 

hazırda yaşadığınız əsrin qədrini biləsiniz. Uzaqdakı 

mamonta diqqət yetirin. Bir müddət sonra o, qonşu ma-

ğarada yaşayan qəbilənin başçısını ayaqları altına ala-

caq. Filəbənzər heyvanı insanlar öldürəcək və bir aylıq 

yaşamları üçün ətini əldə edəcəklər. Lakin başçılarını 

ölümdən qurtara bilməyəcəklər.  

Mələyin dediklərinə Cövdət də öz əlavələrini etdi: 

- Yaxşı ki, dostlar, qəbilə başçısı mamontun ayaqları 

altında canı ilə vidalaşacaq. Xəncərdişli pələngin cay-

naqlarına keçsəydi, bundan da betər əzablara düçar 

olacaq idi. 

Nəhayət, keşiş ürəyini boşaltmaq üçün məqam tap-

dı. O, həyəcanla izlədiyi səhnəyə qiymət verməyə baş-

ladı, sanki məntiq ilə davam edən bəşər tarixindəki qü-

surları aradan qaldırmaq istəyirdi. İlk növbədə, Kiril fi-

kirlərini Mələyə istiqamətləndirdi: 

- Hunail! Hazırda nəzər diqqətimizi yönəltdiyimiz 

məxluqlar bizlərdən deyil. Yəni, gördüyümüz varlıqlar 

bəşər övladına mənsubluğu ilə seçilmirlər.  

Kirilin içindən gələn dərin fikirlərə Cövdət laqeyd 

qala bilməzdi. Həmişəki kimi o, rişxəndlə keşişin sualı-

na rəng qatdı: 

- Qudurasan, qurbağa! Gələsən bizi vurmağa! Kiri-

lin cümlələrinə mat qaldım: “mənsubluğu ilə seçilmir-

lər!” Ay maşallah, keşiş, elm yolundan dinə yuvarlan-

masaydın, bundan da gözəl kəlamlardan istifadə edə 

bilərdin. İndi bizlərə anlat görüm, səni gerçəkliklər nə-

dən təşvişə salır? Bu məxluqların nələri sizin İncilin 

stixlərinə uyğun gəlmir, dostum? 

- Mən sənə dedim axı, Cövdət, zəlil sözlərdən uzaq 

olasan. Gəl, müzakirələrimizi mübahisələrə çevirmə-

yək... 

Mələk də Kirillə razılaşaraq Cövdəti tənbehlədi: 

- İzn ver, Cövdət, keşiş düşüncələrini tamamlasın. 

Bir daha nəzərinə çatdırıram ki, insanların söylədikləri-

nə heç vaxt lağ ilə yanaşma. Hər fərdin mənliyi və şəxsi 

fikirləri var. Onlarla ya razılaş, ya da  yanlışlığını sübut 

etmək üçün qarşısına tutarlı faktlar qoy. Əsassız cavab-

lar siz insanları yalnız aşağılayır. 

Atayev ətrafındakılardan üzr istəyərək kənara çəkil-

di və diqqətlə Kirilin dediklərini dinləməyə başladı. Ke-

şiş əsəbi halda söhbətinə davam etdi: 

- Bir daha təkrar edirəm ki, Mələyim, gördüyümüz 

məxluqlar insan deyil! 

Hunail Kirilin söylədiklərini dinləyərək ona sual 

verdi: 

- Bəs səhərdən müşahidə etdiyimiz bu məxluqlar 

hansı canlılara aiddir, keşiş? 

- Kimə aid olursa olsun, biz insanlara aid deyillər. 

- Bunu eşitdim, Kiril. Səndən izah və şərh gözləyi-

rəm. Bilirsən ki, hamınızın fikirlərinə hörmətlə yanaşı-

ram. 

- Bu dəqiqə səni başa salım, Hunail. Hazırda biz ne-

çənci əsrdəyik? 

Cövdət Mələkdən icazə alıb keşişin sualını cavab-

landırdı: 

- Bayaq dedi axı, Kiril, otuz min il qədimə, yəni ge-

riyə səyahətə çıxmışıq. 

- Ay sağ ol, Cövdət. Müşahidə etdiyim hadisələr 

otuz min il öncə cərəyan edir. Ona görə də gördükləri-

miz insan deyil. 

- Kiril! Neçənci dəfədir ki, tutuquşu kimi eyni cüm-

ləni təkrar edirsən. Düşüncələrini söyləsənə... 

- Yenə də təhqirə keçdin, Cövdət, amma bu dəfə sə-

nin “tutuquşu” sözünə əhəmiyyət vermirəm. Müqabi-

lində sualımı sənə yönəldirəm. 

- Buyur, qardaşım! 

- Adəm peyğəmbərimiz neçənci ildə yaradılaraq 

Yerə göndərilib? 

- Dəqiq deyə bilmərəm. Təqribən, beş-altı min il 

bundan qabaq... 

- Budur, bax, Cövdət. Budur, siz əldəqayırma elmli 

insanları geriyə atan amillər! 

- Ay kişi, ay Kiril! Az haşiyələr çıx. Fikirlərini dəqiq-

ləşdir. 

- Bəs Adəm peyğəmbərimiz altı min il bundan öncə 

planetimizə ayaq basıbsa, otuz min illik bəndələr hara-

dan peyda oldu? Səndən cavab gözləyirəm. 

Keşiş Cövdətə elə tərzdə sual verdi ki, sanki onu 

ağır cinayət başında yaxalamışdı. Kiril  xoşbəxtlik, cə-

surluq ifadə edirdi . Nəhayət, o da elmi sübutları ilə 

Atayevin dilini qurutduğunu zənn edərək ondan tutar-

lı cavab gözləyirdi. Cövdət isə özünü sındırmadan sa-

kitcə keşişin sualına sualla cavab verdi: 

- Sözündən nə çıxır, Kiril? Sənin söylədiklərin əsa-

sında Allahımızın yaratdığı Yer kürəsinin tarixindən 

iyirmi üç, iyirmi dörd min ili kəsib zibilliyə ataq? 

Keşişin lüğəti elmi məfhumlarla o qədər də zəngin 

deyildi ki, söylədiyi mülahizələri məntiqlə davam edə 

bilsin. Ona görə də Cövdətin sualını eşidəndə Kiril nə 

cavab verəcəyini bacarmayaraq müzakirələrə bir qədər 

ara verdi. Maraqlı keçən söhbətdə yaranmış boşluğu 

Xudayar doldurmağa çalışdı: 

- Kişi düz deyir da, Cövdət. Adəm peyğəmbərimiz 

ilk insan qismində altı min il bizlərdən öncə Yerə gön-

dərildiyi halda, otuz min il əvvəlki  insanlar buralarda 

nə gəzir? 

- Bildim da, Xudayar. İndi gördüyümüz bu insanla-

rı hara qeyd edək? Əllərində primitiv silahlar var, ara-

larında ünsiyyət yarada bilirlər, danışırlar və hətta gü-

lürlər. Əgər fikir verirsənsə, bizdən yüz metr irəlidə on-

lar mamontu hiylə ilə tələyə salmaq istəyirlər. Deməli, 

bizimki kimi şüurları da var. Sən bu insanları nə səbəbə 

görə sıralarımıza qəbul etmək istəmirsən, axund!? 

- Hər şeyi məntiqlə mənə başa saldın, Cövdət. Am-

ma Quranımızda belə yazılmayıb axı. Qədim insanlar 

barədə müqəddəs kitablarda heç bir məlumat yoxdur. 

Vəssalam! 

- Bəs, Quranda “din aliminin mürəkkəbi şəhidin qa-

nından üstündür” deyimi kimin üçün yazılıb? 

- Kimin üçün, Cövdət? 

- Şəxsən sənin üçün, axund. 

- Əstəğfurullah! Mən kiməm ki mənə Quran ayəsi 

həsr edilsin? 

- Pərvərdigara! Bizləri belə cahillərdən hifz elə! 

Axundla müzakirəni bitirməmiş Atayevin diqqətini 

bir qədər kənardan qədim insanların ov etməsini müşa-

hidə edən İosif cəlb etdi. “Xudayar və Kirildən ağıllı yo-

zum ala bilməyəcəyəm. Yaxşısı budur, sualımı ravvinə 

yönəldim” fikirləri ilə Cövdət İosifə yaxınlaşdı: 

- Deyəsən, ulu baba-nənələrimizin sərgüzəştləri 

səndə maraq oyadır, dostum? 

- Əlbəttə, Cövdət. Maraq bir tərəfə, amma təəccüblü 

və çıxılmaz vəziyyətdə çabalayıram. Adəm peyğəmbə-

rimiz ilk insan cildində planetimizə göndərildiyi halda, 

bu bədbəxtlər haradan çıxdı? Sualıma cavab tapa bilmi-

rəm ki, bilmirəm. 

- Meylin çəkirsə, sualının cavabını mən verim?! 

- Çox gözəl olar, Cövdət. Hər halda biz dindarlar ki-

mi ağlını yalnız bir istiqamətə deyil, elmin bütün sahə-

lərinə yönəltmisən. Mənə bu halı izah etsən, xeyli məm-

nun olaram. 

- Təşəkkürlər, ravvin. Sualının cavabı bəsitdir: Siz-

lərin müqəddəs Tövrat kitabı nazil olunduqda, elm və 

təhsil bu qədər inkişaf etməmişdi ki, qazıntılar və təh-

qiqatlar aparılsın və seyr etdiyimiz qədim insan, eyni 

zamanda da heyvanların qalıntılarını tapmaq mümkün 

olsun.  

- Hardasa,  səninlə razıyam, lakin onu da bil ki, istər 

sizin, istərsə də bizim müqəddəs kitablarımız səbəb ol-

madan heç nə yazmazdılar. Kitablardakı ayə və stixlər 

birbaşa peyğəmbərlərin dilindən çıxıb. 

- Düzdür, İosif. Ancaq unutma ki, tanıdığımız üç 

müqəddəs kitabın heç biri peyğəmbərlər sağ ikən ərsə-

yə gəlməyib. Onların içindəki yazı və kəlamları yalnız 

Allahımızın rəsullarının ölümündən sonra tərəfdarları 

toplayıb Tövrat, İncil, Qurana həkk ediblər. 

- Görürsən, sənin söylədiklərində yanlışlıqlar var. 

Müqəddəs kitablar nazil olub, yəni Uca Tanrımız tərə-

findən Yerə göndərilib. 

- Nə bilim, vallah, ravvin, kitabların adi insanlar tə-

rəfindən yazıldığını elmin köməyi ilə sübut etsəm, təş-

vişə düşüb məndən uzaqlaşacaqsan... 

- Qəti narahat olma, dostum. Biz yəhudilər ağıllı 

mülahizələri çox sevərik, digərlərinin rəyinə də hörmət 

və diqqətlə yanaşarıq. Düşündüklərini söylə, ortaq 

məxrəcə gələk. 

Yəhudi İosifin təmkinlə anlatdıqları Cövdəti tam 

qane etdi və o, ehtiyat etmədən ravvinlə müzakirəni da-

vam etdirdi: 

- Bilirsən, İosif, biz azərbaycanlılarda belə bir atalar 

misalı var: Allahın barmağı yoxdur ki, basıb gözünü çı-

xartsın! Uca Tanrımız istədikləri göstəriş və əmrlərini 

elə bəndələri vasitəsilə də həyata keçirir. Ona görə də 

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 178 

müqəddəs kitablar göydən yerə nə düşüb, nə də ki gə-

lib. Peyğəmbərlərin söylədiklərini kitablara adi insan-

lar yazıb. İnsan isə, qurban olum Allaha, günah və 

səhvlərdən qəti azad deyil. 

- Görürəm, sətiraltı mənə düşüncələrini söyləmək 

istəyirsən, lakin mən yolumu seçmişəm: Müqəddəs ki-

tabımız Yerə Tanrımız tərəfindən göndərilib. 

- Yəni sübut və faktlarla danışmağa ehtiyac qalmır? 

- Bəli, dostum. Xahiş edirəm, məni Allahımızın qə-

zəbinə tuş gətirməyəsən... 

- Bəs siz dindarlar insanların fikirlərinə nə cür hör-

mətlə yanaşırsınız ki, onların dəlil və sübutlarını dinlə-

mək iqtidarında belə deyilsiniz!? 

Cövdətin pozulmuş kefini gördükdə Hunail ona 

ürək-dirək verdi: 

- Darıxma, dostum. Əgər fikrində qalırsansa, onu 

tutarlı faktlarla başqasına anlatmaq və aşılamaq istəyir-

sənsə, bunun özü də Allahımıza xoş gedir. Qətiyyən na-

rahat olma. Bir-iki nəfərin səni başa düşməməsi o de-

mək deyil ki, söylədiklərin cəfəngiyyatdır. Həmişə ol-

duğun kimi qal. Nə olursa olsun, sabitlik sənə həmişə 

uğur gətirəcək. Bizim səyahətə gəldikdə isə, bəli, gör-

düklərin real insanlardı. Yəni, gördüyün bu qədim 

adamlar sizlərin dədə-babalarınızdı. Hətta sizlərəbən-

zər insanlar otuz min deyil, üç yüz min il öncə də yaşa-

mışlar. 

- Hunail, bunların hamısını bilirəm, lakin məni yan-

dıran odur ki, dindarlara rahatlıqla heç nəyi başa sal-

maq mümkün deyil. Qorxudan beyinlərindəki proq-

ramları da hisslərinə əsir düşüb. Onlar elə düşünür ki, 

əgər səmavi kitablardakı müddəalara zidd gedərlərsə, 

mütləq qır qazanında yanacaqlar. Daha başa düşə bil-

mirlər ki, elmə yiyələnərlərsə, qır qazanının belə atəşini 

söndürə bilərlər. 

- Sənin təhlillərin mənim xoşuma gəlir, Cövdət. Di-

nə yiyələnərək Allahımızın qarşısında manqurt olmaq-

dansa, elmləri mənimsəyib kafir olmaq daha sərfəlidir. 

- Məni dəstəklədiyin üçün sənə sonsuza qədər min-

nətdaram, Mələyim.  

Mələklə Cövdət arasında gedən müzakirələri qula-

ğının qırağı ilə izləyən Xudayar da söhbətə müdaxilə 

etdi: 

- Dostum Hunail! İcazə ver sənə narazılığımı bildi-

rim.  

- Buyur, axund. Bütün diqqətim yalnız səndədir. 

- Necə olur ki, Tanrımızın ən yaxın köməkçilərin-

dən biri dinimizi və imanımızı tanımaq istəməyən Cöv-

dətin dəstəkçisi olur!? 

- Anladım fikirlərini, Xudayar. Sənə qısa bir cavab 

verəcəyəm. Nəticəni özün çıxardarsan: elmi Yer kürəsi-

nə Allahımız göndərib, dini isə onun bəndələri icad 

edib. 

- Düzü, sənə kafir deməyə nə haqqım, nə də ki cə-

sarətim yetər. Sadəcə onu bildirə bilərəm ki, düşüncə-

lərində sən də yanılırsan, Mələyim. 

- Yəni, demək istəyirsən ki, axund, Allahımıza mən-

dən də yaxınsan? 

- Demək istəyirəm yox, hətta təkid edirəm! 

- Nə olar! Əla. Səninlə qürur hissi duydum, yetər ki, 

təkidlərini elmi cəhətdən də əsaslandırasan. 

- Mənim iki dənə real fikrim var: Adəmi də, dini də 

planetimizə Allahımız göndərib. Bu bir aksiomdur. 

Aksiom sözünü eşitcək, axundun cavabını vermək 

üçün Cövdət bir daha Hunaildən icazə aldı: 

- “Aksiom” məfhumunu istifadə etdiyin üçün sənə 

dərin minnətdarlağımı bildirirəm, Xudayar. Məni mü-

təmadi olaraq təəccübləndirirsən.  

- Təəccüblənməyinə heç bir ehtiyac yoxdur, qonşu. 

İstəyirsən “aksiom” sözünün sinonimini də sənə xatır-

ladım? 

- Buyur, mənim dini alim dostum. 

- Teorem! 

- Nə isə, axund. Gərək, son sözü deməzdin, lakin 

buna da şükür. Bir-biriylə ziddiyyət təşkil edən bu iki 

məfhumu izhar etdinsə sənə zaval yoxdur.  

- Çox dərinə getmə, Cövdət, amma onu bil ki, gör-

düyümüz bu qədim insanların bizlərə heç bir aidiyyəti 

yoxdur. 

- Maraqlıdır, axund. Ağzında “qədim insanlar” 

məfhumundan istifadə etməyinə baxmayaraq, onları 

adam saymırsan. Bir də axı siz dindarlarda məntiq nə 

gəzir? 

- Nə düşünürsənsə,  düşün, Cövdət. Bizlərin atası 

Adəm, anası isə  Həvvadır. Bu qədər bəsit. 

- Sənə bir sual verim, axund... 

- Buyur, qonşu. 

- Adəmlə Həvvanı Yer kürəsinə kim göndərib? 

- O nə deməkdi, qonşu? Əlbəttə, Tanrımız! 

- Nəyə görə? 

- Ona görə ki, insan nəsli planetimizə sahib çıxsın 

və daima Allahımıza dua etsin... 

- Onu bildim, robot dostum. Sualımı düzgün başa 

düş: nə üçün Allahımız Adəm ilə Həvvanı cənnətdən 

qovaraq Yerə göndərib? 

- Əvvəla, sözlərinə fikir ver, Cövdət. Mən robot de-

yil, insanam. İkincisi də, hər ikisi cənnətdə günah işlət-

diklərinə görə oradan qovulublar. 

- Bunu mən də bilirəm, Xudayar. Adəm ilə Həvva 

Allahımızın qadağan etdiyi meyvəni, yəni almanı ye-

yiblər. Hansısa ilan onları yoldan çıxarıb. Elədirmi? 

- Düzdür, Cövdət, sən Quranı məndən yaxşı bilir-

sən ki.  

- Deməli, Allahımız hər iki bəndəsindən narazı qa-

lıb ki cənnətdən qovub? 

- Elədir, amma sözünü nəyə gətirmək istəyirsən, 

Cövdət, onu başa düşmürəm. 

- Onu demək istəyirəm ki, nə üçün Allahın günah-

kar sandığı məxluqları siz dindarlar özünüzə valideyin 

seçirsiniz? Bu qəbahətinizin ən böyüyü deyilmi? 

Atayevin sualından Xudayar özünü tamam itirdi. 

O, uzun müddət sualı cavabsız qoydu. Nə deyəcəyini 

ağlına belə gətirə bilmirdi. Belə bir çətin vəziyyətdən 

onu qonşu mağarada cərəyan edən hadisə çıxartdı. Ma-

ğaranın girişində  oturub qarşısında təpə kimi yığılmış 

mamont ətini aşılayan qadına tərəf arxadan bir kişi ya-

xınlaşmaqda idi. Onun əlində ağır dəyənək vardı. Qə-

dim kişi silahını qaldıraraq qadının ənsəsi istiqamətin-

də zərbə endirmək istəyirdi ki, Xudayar var gücü ilə 

Hünailə xitabən qışqırmağa başladı: 

- Mələyim, bir çarə qıl, kişi qadını öldürmək istəyir! 

Lakin Hunail də qonaqlar kimi faciə ilə nəticələnə 

biləcək hadisəni sakitcə seyr edirdi. Axunda qoşulan 

Kiril də təşvişə qapandı. O da Mələyə müraciət etdi: 

- Sənin soyuqqanlı davranışından mən belə  anla-

dım ki, Hunail, dəyənəkli kişinin əliyalın qadına hücu-

munun qarşısını almaq fikrində deyilsən. 

Mələk qəmli-qəmli dostlarının üzünə baxaraq onla-

ra fikrini söylədi: 

- Nə qədər ağır olsa da, mən qədim insanların hərə-

kət və əməllərinə qarışa bilmərəm. Birincisi, bunun 

üçün Allahımızın izni gərək, ikincisi də, qədim adam-

ların yaşayış tərzinə cüzi müdaxiləm sizlərin gələcək ta-

rixinizi alt-üst edər. 

Hunail fikrini tamamladıqdan sonra qədim qadınla 

kişinin arasında prosesləri izləyən ravvin İosif təəssüflə 

bəd xəbəri qonaqlara çatdırdı: 

- Siz burada  yersiz müzakirələr aparırsınız, lakin 

hər şey bitti, dostlar. Kişi qadını qətlə yetirdi və ma-

mont ətinin bir qismini oğurlayıb özü ilə apardı. Əgər 

diqqətlə hadisə yerinə nəzər salsanız, qadının kəlləsi-

nin yarısının dağılmasını izləyə bilərsiniz. Mən sənin 

soyuqqanlı davranışına lap mat qalmışam, Hunail. 

Qəddarcasına qətlə yetirilən qadının nə günahı vardı? 

Axı cinayət törədilmədən sən oğrunu öldürüb günahsız 

arvadı xilas edə bilərdin, Mələyim!  

Hunail Cövdət və dindarların kədərini, hiddətini və 

narazılığını qəbul edib onlara izahat verdi: 

- Hər şey sizlərin düşündüyü kimi deyil, dostlar. 

Yer kürəsində o qədər müharibələr, iğtişaşlar, döyüşlər 

görmüsünüz ki, bütün çıxış yollarını öldürməkdə ara-

yırsınız. Səlahiyyətli Mələklərimiz Uca Tanrımızın gös-

tərişi ilə yalnız zərurət yaranarsa,  insanların canını ala 

bilərlər. Mən sizə əlində dəyənək olan insanın və onun 

törəmələrinin gələcək həyatını ildırım sürəti ilə diqqə-

tinizə çatdıracağam. 

Düşüncələrini söylədikdən sonra Hunail bir göz qır-

pımında qonaqların qarşısına böyük bir monitor çıxar-

dı. Orada onlar tərəfindən qatil hesab edilən qədim in-

sanın və onun nəslinin həyat tərzi bir anda kino lenti 

kimi gözlər önündən keçərək onuncu əsrdə yaşayan ca-

van hamilə qadının üzərində dayandı. Mələk qadını 

görcək Atayevə müraciət etdi: 

- Bilirsənmi, Cövdət, bu qadın kimdir? 

- Düzünə qalsa, bu dəqiqə özümü də tanımaqda çə-

tinlik çəkirəm, Hunail. Qadın haqqında isə təsəvvürüm 

heç yoxdur. 

- Bu xanım, dostum, qatil hesab etdiyiniz qədim ki-

şinin uzaq kötücələrindən biridir. Gördüyün kimi o, ha-

milədir və dörd gündən sonra dünyaya dahi alim İbn 

Sinanı gətirəcək. 

Alimin adını eşitcək Mələklər diyarına dəvət almış 

qonaqlar yerlərində donub qaldılar və Hunailə deyiləsi 

söz tapmadılar. Mələk bir müddət davam edən səssiz-

liyi pozdu: 

- Əminəm ki, qətilin qarşısının alınmamasının səbə-

bini dəqiqliyi ilə anladınız, dostlar. Bir də  nədən bu qə-

dər narahatsınız? Allahımızın bəndəsi heç vaxt ölmür. 

Siz insanların dilində desəm, Yer üzündə bəndələrin 

canı əksər hallarda elə onların vasitəsilə də alınır. Daha 

sonra Tanrımız onun beyninə həkk etdiyi çipin proqra-

mını dəyişərək,  yaxud  yeniləyərək növbəti missiyala-

rın dalınca göndərir. Ona görə də ölümdən qorxmaq la-

zım deyil. 

Xudayar Mələyin sözlərini dinləyib məzlumcasına 

ona sual verdi: 

- Sənin nə vecinədir, Hunail? Kaş insan olduğun 

halda başına o dəyənəklə endirilən zərbəni hiss edər-

din! Əminəm ki, ağrılara tab gətirməzdin. 

- Axund! Bilsəydin ki, maşının avtobusla toqquşar-

kən, sükanla qapı arasında qalıb necə əzab çəkirdin, bu 

sualları mənə verməzdin. İndi isə nə ağrılar hiss edir-

sən, nə də ki, şikəstsən. Sağlamcasına Mələklər diyarın-

da hüzurumda durub heç nədən çəkinmədən bülbül ki-

mi ötürsən. Əgər ölümü bu qədər dəhşətli hesab edir-

sənsə, bil ki,mahiyyəti budur. 

- Dolğun izah və şərhlərin üçün hədsiz dərəcədə 

səndən məmnunam, Mələyim. Bundan sonra ölməyə 

nə var ki... 

Hunailin dediklərindən razı qalan Kiril də Mələk-

dən müzakirələrin davam edilməsini istədi: 

- Dostum Hunail, qədim kişinin taleyi bizim üçün 

tam aydınlaşdı. Bəs qadının varisləri kimlər ola bilərdi? 

Yəqin ki, Allahımız boş yerə vəzifələndirərək onu pla-

netimizə göndərməyib? 

- Bəli, keşiş. Qədim qadın ölməsəydi, bir ildən sonra 

dünyaya oğlan uşağı bəxş edəcəkdi. O uşağı ki, qırx il-

dən sonra böyüyərək təkər icad edəcəkdi, lakin görü-

nür, İbn Sina kimi alimin bəşəriyyət üçün faydası təkəri 

kəşf edəndən daha çox sərfəli imiş. 

- Bəs təkər icad olunub axı, Mələyim. 

- Əlbəttə! Diqqətlə fikir versən, bizdən iki yüz metr 

aralıda maral dərisinə bürünmüş digər qədim insan 

vəhşi donuzun arxasınca qaçır. 

- Görürəm, Hunail. Bizdən sağ tərəfdə. Odur e, ni-

zəsini ovuna sancdı... 

- Bax, keşiş, otuz min ildən sonra həmin ovçunun 

törəməsi təkəri icad edəcək. Hələlik isə qədim insanlara 

həmin əşya gərək deyil. 

- Missiyanın nə olduğunu tamam anladım, Hunail. 

Nəhayət, müzakirələrə İosif də qoşuldu. Təbii ki, 

onun sorğusu dinə aid olmalı idi. Ravvin sifətini ciddi-

ləşdirərək sualını verdi: 

- Mələyim, bəs qədim insanların inancı, dini nə idi? 

Bunlar kimə səcdə edirdi? 

Təbii ki, ravvinin sualını eşitdikdə Cövdət söhbət-

dən kənarda qala bilməzdi. O, yenə də Mələkdən icazə 

alaraq, İosifin sorğusunu cavablandırdı: 

- Əgər fikir verdinsə, İosif, biz qaldığımız mağarada 

hər cür heyvan və quşların şəkilləri divarlara həkk olu-

nub. Hətta diqqətlə baxsan, yerdə də marala oxşar var-

lığın rəsmini görə bilərsən. Bilirsən, bunlar nə demək-

dir? 

- Adətən, Cövdət, suala sualla cavab vermək xüsu-

siyyəti biz yəhudilərə xas olan keyfiyyətdir. Sənin bu 

hərəkətini təqdirəlayiq hesab edirəm, lakin yenə də 

səndən bir an öncə verdiyim sorğuya cavab gözləmək-

dəyəm. 

- Mən də sualını şərh edirəm də, dostum. Deməli, 

ova çıxmazdan öncə qədim insanlar qeyd etdiyim 

rəsmlərin üzərində məşq edirdilər. Onlara daş atırdılar, 

nizə ilə zərbələr endirirdilər. Arabir göylərə də nəzər 

salaraq hansısa fövqəl güvvəyə, müasir dildə desək, 

Tanrımıza dua edirdilər ki, ovları uğurlu olsun. 

- Allahımıza müraciət edirdilər? 

- Bəli, İosif, Uca Tanrımıza. Bəs neçə müddətdir, 

mən boğazımı nə üçün yırtıram? Allahımız bizi yara-

darkən beynimizə həkk etdiyi proqrama özü və sayı bi-

linməyən məfhumlar haqqında dolğun məlumatları 

çoxdan yazmışdı. 

- Deyəsən,  sən yenə də günahlara batil olmaq fik-

rindəsən. 

- Nə üçün, ravvin? Məntiqlə söhbət apardığıma 

görə? Onu da nəzərə al ki, otuz min il bizdən öncə nə 

Tövrat, nə İncil, nə də ki Quran var idi. Son dediklərim-

lə Xudayara da cavab vermiş oluram, çünki axund ad-

dımbaşı bizlərə aşılamaq istəyir ki, din və müqəddəs ki-

tablar olmasaydı, bizlər Allahımızı haradan tanıyacaq-

dıq!? İndi isə gördünüz ki, qədim insanlar da Tanrımıza 

səcdə edirmişlər. 

Söhbəti bitirdikdən sonra Atayev bir daha Hunailə 

tərəf baxaraq dediklərinin həqiqət olub-olmamasını so-

ruşdu: 

- Düzmü söylədim, Mələyim? 

- Məntiq və mülahizələrindən tam razıyam, Cöv-

dət, lakin sənin dediklərinin nə dərəcədə səhih olduğu-

nu araşdırmaq üçün bunu hörmətli dindarlarımızın 

vicdanına buraxıram. İndi isə geriyə - mələklər məka-

nına dönürük. Əminəm ki, səyahətimiz faydalı oldu. 

Cüzi vaxt ərzində Hunail qonaqları ilə birgə öz di-

yarına qayıtdı. Cövdətin kefi kök, dindarların isə höv-

sələsi yox idi. Onlar nəyə sevinməliydilər ki? Həyatla-

rını həsr etdikləri ideologiyaların bəzi müddəaları on-

larda sual və təəccüb doğururdu, lakin möminlər tə-

zadlarla bağlı məsələləri qabartmayaraq heç nə olma-

mış kimi bir ağızdan Mələyə müraciət etdilər: 

- Onu da biləsən ki, Hunail, indiyədək bu qədər mə-

nalı və faydalı səyahətə çıxmamışdıq. İcazə ver, sənə 

bütün dindarlar adından təşəkkürümüzü bildirək... 

Cövdət əhəmiyyətli gəzinti üçün Mələyə məmnun-

luğunu çatdırıb  rahiblərə irad tutdu: 

- Axı keçən dəfə Hunail sizlərdən tələb etdi ki, min-

nətdarlığınızı bildirmək istəyəndə heç vaxt heç kimdən 

izn almayın. Kimə deyirsən? Bir müddət keçir, yenə də 

həmin səhvi edirsiniz. Hər şeyə rəğmən, məncə, sizlər 

zəif yaddaşınızdan da əziyyət çəkirsiniz.Xudayar Cöv-

dətin atmacalarından zara gələrək üzünü turşutdu: 

- Hər insanın zəif nöqtəsi var. Nöqsansız insan yal-

nız dəlilərdi. Bunu sən də gözəl bilirsən, qonşu. Özünü 

göylərə qaldırma! Sənin dinsizliyin bizlərin külli-səhv-

lərinə bərabərdir.  

- Mən dinsiz olsam da, elmli və bilikliyəm. Bir də ki, 

sizlərin də, bizlərin də məqsədi eynidir – Allahımızın 

dərgahına varmaq! 

- Deməli, yolumuz da birdir? 

- Xeyr, axund, yollarımız ayrıdır. Siz Tanrımıza ya-

xınlaşmaq üçün tənbəllərin, yəni dindarların, biz isə 

daima axtarışlar, icadlar, kəşflər aşiqlərinin, yəni alim 

və ziyalıların yolunu seçmişik. Siz Allahımızla namaz 

vaxtı məscidlərdə, biz isə əbədi olaraq Onu könlümüz-

də daşıdığımızdan Yer kürəsinin hər yerində ünsiyyət 

yaradırıq. Sizlər Uca Tanrımıza yaxınlaşmaq üçün min 

beş yüz, iki min, beş min il geriyə getməyi, biz isə sü-

rətlə illəri başa vurmağı şeçmişik. Bir dəfə eşitmədim 

ki, gələcək barədə düşünəsən, ay axund. Hey geriyə 

peyğəmbərlərin, imamların, qədim ruhanilərin yanına 

qayıdıb nəyisə öyrənməyin dərdindəsən. Bir sözlə, ya 

cahil olmaq üçün xaç yürüşləri, islam bayrağı adı altın-

da yeni torpaqların, millətlərin zəbtinə doğru qədim za-

manlara, ya da ki kainatı öyrənmək, oraları mənimsə-

mək, elmə yiyələnmək üçün irəliyə - Allahın yanına 

getməlisən. Seçim sənindir. 

- Vəssalam da, Cövdət. Sözündən belə başa düş-

düm ki, tənbəlliyin, tənəzzülün əsas mənbəyi və səbəb-

karı dindir? Yazıq insan! Namazın möhtəşəmliyini, 

Həccin mənəvi dincliyini haradan biləsən!? Gəl sən qo-

şul biz dindarlara. Allahla ünsiyyətin nə demək oldu-

ğunu o zaman anlayarsan. 

- Qoşularam sizlərə, axund. Özü də böyük məmnu-

niyyətlə. 

- Bu başqa məsələ. Müqəddəs kitablarda qeyd olu-

nub ki, hər mömin dininə yeni insan cəlb edərsə, onun 

yeri behiştdir.  

- Yalnız şərtim var, axund. 

- Mütləq bir mız qoymalısan da, qonşu. De şərtini. 

- Nə vaxt namaz qılmağın vahid qaydalarını təyin 

edəcəksiniz, onda sıralarınızda məni də görəcəksiniz. 

Yoxsa ki, biriniz dəstəmazı su ilə, o biriniz qumla alırsı-

nız. Biriləriniz möhürə, digərləriniz torpağa səcdə edir-

siniz. Qibləni belə yolunu azmış keşiş Kirilin və lənət-

lənmiş ravvin İosifin icad etdiyi smartfonlarda arayırsı-

nız.  

- Maşallah, bütün ömrünü biz dindarların əleyhinə 

dəlillərin toplanılmasına həsr etmisən. Afərin sənə! 

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 191 

- Hələ bu harasıdır, axund? Allahımızdan çox pey-

ğəmbərlərə, imamlara, müqəddəs kitablara səcdə edir-

siniz. Hansını deyim?  

- Kifayətdir, Cövdət. Dinsiz olduğunu bir daha sü-

but etdin. 

- Kim deyir ki, mən dinsizəm. Mənim gözəl dinim 

var. 

- Əgər sirr deyilsə, bizləri də agah et, qonşu. Bəlkə, 

yeni din yaranıb, lakin bizlərin xəbəri yoxdur? 

Cövdət bir qədər kənarda yer almış Kirillə İosifi ya-

nına dəvət etdi. “Yəqin, Xudayarla apardığım müzaki-

rələri sizlər də eşitdiniz, dostlar?” sualı ilə onlara müra-

ciət etdi. “Onu da bilin ki, dediklərim hamınıza, yəni 

muxtəlif dinlərin nümayəndələrinə şamildir!” sözləri 

ilə Atayev yenidən axunda üz tutdu: 

- Deməli, Xudayar, məni dinə, namaz qılmağa, Həc-

cə getməyə dəvət etmək niyyətindəsən? 

- Söhbət zamanı yeganə məqamdır ki, məni düzgün 

anladın, Cövdət. Sonra da deyirsən ki, siz alim və ziya-

lılarda ağıl var! Bəli, mən səni gözəl, əbədi, saf və üza-

ğardıcı dinimə dəvət edirəm. 

- Yox, Xudayar, mən sənin kimi ərəbvari türklərdən 

deyiləm ki, sizlərə qoşulum. Bir də ki, məndə olan qor-

xu hissi cüzi dərəcədə inkişaf edib... 

Xudayar narazı halda Atayevin sözünü kəsdi: 

- Qorxu hissinin mətləbə nə dəxli var? 

- Söhbətimizin əvvəlində dedim axı, qorxu yoxsa, 

din nəyinə gərək? Amma dəyişkən hisslərin nə yeridir, 

axund!  

- Yenə başladın da dərin riyazi təhlillərə. 

- Qəti! Riyaziyyatdan xeyli uzağam, Xudayar. Sö-

züm ondadır ki, Allahımıza qarşı qorxu hissini ona yö-

nəlik sevgi və rəğbət hissləri ilə əvəzləmək lazımdır ki, 

bütün planet əhli dinləri qəbul etsin. Yoxsa ki “orada 

durma, başına göydən daş yağar”, “onu etmə, cəhən-

nəm atəşində külün çıxar”, “böyük təkan olmadan Yeri 

tərk edə bilmərsən” kimi kəlamlarla istəklərinizə nail 

ola bilməyəcəksiniz. Peyğəmbərin və imamların möv-

lud günlərini belə yasa döndərirsiniz. Ramazan və qur-

ban bayramlarında şənlənmək əvəzinə dərd-qəmə bü-

rünürsünüz. Kimdən və nədən qorxduğunuzu hələ də 

ayırd edə bilmirəm. 

Axund Atayevin söylədiklərinə cavab tapmayanda 

din barədə  sualı bir daha təkrarladı: 

- Demədin axı,  səcdə etdiyin o din hansıdır? 

- Türkçülük dini, Xudayar. Bir az da dərinə getsəm, 

Vətən və Millət dini. 

- Minə şeytani rəcim, Atayev. Əstəğfurullah! Kaş  

söylədiklərini Hunail eşitməsin. Vallah, birbaşa səni cə-

hənnəmə göndərər! 

Cövdətin fikirlərindən heç də razı qalmayan Kiril də 

ona sual verdi: 

- Xudayarın ahu-naləsi ilə mən də razıyam. Sənin 

yerin cəhənnəmdir, Atayev. Türkçülük dini haradan 

çıxdı? 

- Əgər sənə desəm ki, bizim öz Peyğəmbər və 

imamlarımız var, sən də axund kimi özünə əl qatacaq-

san, keşiş? 

Kiril bir qədər kənara çəkildi və qəzəblə Cövdətə 

səsləndi: 

- Buyur, dinsiz, imansız dostumuz. Söylə Peyğəm-

bərini! 

- Böyük məmnuniyyətlə, keşiş. Onun adı Oğuz xan-

dır! Hələ sizlər həyatın mənasını yeni anlamağa başla-

yanda Oğuz xan dövlət və onun sərhədlərinin təməlini 

qoymaqda, tarix və dastanlar yazmaqda idi. 

- Boş-boş danışırsan! Hamı bilir ki, Peyğəmbərlərin 

əksəriyyəti sehr imkanına malik idi. Sənin Peyğəmbə-

rin nə bacarırdı? 

- Bədbəxt insan! Qeyri-adi qüvvəyə Allahdan başqa 

heç kim qadir deyil. Sən müşrikliklə məşğulsan, keşiş. 

Təbii ki, sizlərlə elmi dildə danışmaq yersizdir, lakin 

onu biləsən ki, peyğəmbərlər də bizim kimi insan olub. 

Nəzərə alsaq ki, bizlər onların törəmələriyik, ən azı 

kimdəsə sehr olmalıydı. Hanı bizim zamanədə, heç ol-

masa, o bir nəfər? 

- Peyğəmbərlərdə qeyri-adi qüvvə olub, vəssalam. 

Bunun sübuta ehtiyacı yoxdur! Yaxşı olardı ki, mənə 

imamların barədə də bir-iki kəlmə söyləyəsən. Onların 

adları nə olub? 

- Dəfələrlə eşitdiyin və çəkindiyin Alparslan, Səl-

cuk, Ərtoğrul, Osman... on iki deyil, yüzlərlə imamları-

mız olub. Qılınclarının çəkisi əlli deyil, iki kilo olsa da, 

düşmən və zalımları məğlub etmək onların əlində su 

içimi olub. Tanrımız  Oğuz peyğəmbərin və onun adət-

ənənələri uğrunda canlarını fəda ediblər. Törəsi ilə bü-

tün dünya xalqlarına demokratiya aşılayan türklər bu 

gün sənin kimi cahil möminlərin rişxənd və lağına tuş 

gəlib. Özü də, mənim nə peyğəmbərim, nə də imamla-

rım qeyb olub.  

Cövdətin sadaladığı imamların adını eşitcək Kiril 

İosifin üzünə baxıb cəmi bir kəlmə söylədi: 

- Bu nə danışır, ə? Atayev yüz faiz havalanıb! 

- İnanmıram ki, Cövdət dəli olsun. Vaxtıilə sənin 

də, Xudayarın da əcdadları özlərinə Peyğəmbərlər və 

imamlar seçmişdi, lakin biz yəhudilər sizlərə dəli de-

mədik. Ən azı, Cövdət səndən də, axunddan da qat-qat 

ağıllıdır! 

Xudayar da qorxa-qorxa Cövdətə yönəlik sual ver-

di: 

- Bəlkə, müqəddəs kitabınız da var, qonşu? 

- Niyə də olmasın? Orxan-Yenisey yazıları barədə 

eşitmisən, Xudayar? 

- Bismillahi rəhmani-ir-rəhim! Sən nə günə düşmü-

sən, Cövdət? Vəssalam! Söhbəti bitirək ki, məni də gü-

nahlara batil etməyəsən... 

- Düz deyirsən, axund. Cahil nə bilir həyatın şirinli-

yini, mənasını. Xəyallarınızda yalnız göylərdə uçmağı 

bacarırsınız. Unutma ki, Allahımız onun istək və qa-

nunlarına xəyalda, sözdə deyil, əməldə riayət edənlərin 

arxasında durur. Ömrünüzün üçdə birini yatır, üçdə bi-

rini isə dini məsələlərə həsr edirsiniz. Bununla da elə 

bilirsiniz ki, missiyanızı layiqincə yerinə yetirirsiniz. 

Ay-hay e! 

Bundan sonra Cövdət üzünü ravvinə tutub ona sual 

verdi: 

- Bilmirsən, İosif, Mələk harada qaldı? Çoxdandır 

onu görmürəm. 

Sual bitər-bitməz Atayevin sol tərəfindən Hunailin 

səsi gəldi: 

- Mən buradayam, Cövdət, bütün söhbət və müza-

kirələrinizi diqqətlə dinlədim. 

Kiril həmən Mələyə sual verdi: 

- Əgər Cövdətin günahlarla dolu söylədiklərini eşit-

dinsə, nə üçün ona iradlarını tutmadın, Mələyim?   

- Keşiş, demək istəyirsən ki, nə üçün Cövdətin mü-

lahizələrinə son vermədim, eləmi? 

- Bəli, Hunail! 

- Allahımız bəndələrini azad yaradıb. Onlara ağıl, 

dil, danışmaq qabiliyyəti verib... 

- Lakin, Mələyim, bu o demək deyil ki, insan ağzına 

gələni danışmalıdır. 

- Bu da sənin fikrindir, keşiş. Deyirsən, Cövdət ağ-

zına gələni danışır. Şəxsən mən sənin kimi düşünmü-

rəm. Heç kimin inancı ilə oynamaq lazım deyil. Atayev 

özünə Oğuz xanı Peyğəmbər seçib. Sənin haqqına gir-

mir ki? 

- O tək mənim deyil, bütün dindarların haqqına gi-

rir, Hunail. 

- Bu da sənin fikrindir. Görürsən, Cövdət də kənar-

da duraraq sənin söylədiklərini sakitcə dinləyir, lakin 

sənə yönəlik təhqiredici, ağır sözlərdən istifadə etmir. 

Çünki o anlayır ki, Uca Tanrımız heç bir bəndəsinə ki-

minsə fikir və düşüncələrinə təhqiramiz yanaşmaq haq-

qını verməyib. 

Cövdət dözməyərək son sözünü söyləmək üçün 

Mələkdən  icazə aldı: 

- Bilirsən, İosif, yəhudilər barəsində hər şey mənim 

üçün aydındır. Onlar Allahımız tərəfindən seçilmiş və 

qədim millətdir. Nədənsə o qədər uzaq olmayan tarix-

də Tanrımız tərəfindən dünyamıza göndərilən rumlar-

la ərəbin peyğəmbəri ola bilər, amma min illərlə plane-

timizdə yaşayan və onu idarə edən türklərlə ingilislərin 

peyğəmbər, yaxud imamlarından söhbət belə açmaq ol-

maz. Niyə? Çünki təkəbbür ədalət hissini üstələyib. 

- Türklər barədə səninlə razıyam, Cövdət, ancaq 

unutma ki, ingilislər qədim Romanın törəmələridirlər. 

Nə isə. Dini mövzuda müzakirələri yekunlaşdıraq. Hə-

lə elə bir məqam olmayıb ki, din üzərindən başlanan 

söhbətlər mübahisə, yaxud iğtişaşlara çevrilməsin, - de-

yə ravvin narazılıqla əlini yellədi. Bu jest həm də müza-

kirənin sona çatmasını ehtiva etdi. 

Üçüncü kursun əvvəli idi. Həmin bu Semaşko xəs-

təxanasının üçüncü mərtəbəsində eyni buna oxşar, iri 

pəncərələri həyətə baxan palatada yatırdı Ayşəm. Tələ-

bə  yoldaşları bütün qrupla yanına gəlmişdi deyə, hə-

kim narazılıq etmişdi. Oğlanlar onunla görüşüb çıxmış-

dılar, bircə Kənanla Kiril qalmışdı. Qızlar- Gülərlə Lalə 

Ayşəmin palatasındakı dolabı yerbəyer edirdi. 

 Kənan eləcə gözünü çarpayıda halsız uzanan Ayşə-

min xəstəhal sifətinə zilləyib durmuşdu. Mağazadan 

qayıdan Kiril içəri girən kimi otağın səs-küyü bərpa 

olundu: 

-Buyurun, sizə ballı-qozlu kökələr almışam. Kənan, 

bu da sənin siqaretin, - deyə o, torbadakı şeyləri boşal-

da-boşalda guruldadı. Heç kəsin dinmədiyini, hamının 

üstünə qəribə bir hüznün çökdüyünü görən Vasilyev 

bu dəfə səsini  daha da qaldırdı,- Nə olub e, ölü torpağı 

səpilib üstünüzə? 

-Birincisi, yavaş danış, həkim bizi də qovmasın, 

ikincisi də, bu nə şadyanalıqdı, Vasilyev, deyəsən, axı 

xəstəxanadayıq-Gülər Kirilə çımxırdı: 

-Bah, böyük bir şey olub, Ayşəmin bir az böyrəkləri 

soyuqlayıb. Siz də yasa batmısınız. 

-Nə edək, çalıb-oynayaq, Kiril? - Bu dəfə də Lalə eti-

raz elədi. 

-Bəsdirin, düşdüz uşağın üstünə- Ayşəm güclə eşi-

diləcək zəif səslə Kirili müdafiə elədi, -Mənim qarda-

şımla işiniz olmasın. 

-Bilirsiz, uşaqlar, -Gülər kədərli səslə dilləndi,-hə-

kim dedi ki, ola bilsin, Ayşəm bu il insitutdan möhlət 

götürsün, yəni bizimlə oxumasın,- Gülər doluxsundu, 

Lalə gəlib onu qucaqladı. 

-Qızlar, bəsdi, yasa batdınız, - Kiril yenə etiraz etdi, 

- Həkim ola bilsin deyib, ola bil-sin!  Belə bir şey olma-

yacaq. Bütün qrupumuzla həkimi elə bezdirəcəyik ki, 

Ayşəmi sağaldıb bizə qaytarmaqdan başqa əlacı qalma-

yacaq. 

Lalə bayaqdan bəri ilk dəfə gülümsədi: 

-Bayaq o nə hoqqa idi, oğlanlar çıxardı, aman allah! 

-Həkim necə qovdu onları, - bu dəfə Gülər də gü-

lümsədi. 

Kiril qızları gülümsətdiyinə görə sevindi: 

-Bəs nə bilmişdiz, iyirmi oğlanın üç bacısı olmaq za-

rafat şeydi? Atalar necə deyib, iyirmi oğlan istərəm, üç-

cə dənə qız gəlin. 

Bu dəfə  Ayşəm də gülümsədi, amma onun təbəssü-

mü üstünə günəş işığı düşən qar kimi o saat da əriyib 

yox oldu. 

-Mən də oxumayacam bu il! - Ayşəmin çarpayısının 

yanında kətil qoyub oturan,  bayaqdan bəri heç nə da-

nışmayan Kənan dilləndi. 

-Nə?-  Qızların ikisi də birdən soruşdu. 

-Doğrudan da, nə? - Kiril də göy gözlərini Kənana 

dikdi. 

-Ayşəm möhnət götürsə, mən də götürəcəm, gələn 

il onunla oxuyacam-deyə Kənan qızın arıqlayıb incəl-

miş əlindən öpdü... 

...İnilti səsi Ayşəmi xəyalından ayırdı.  

Əməliyyatdan çıxıb palataya yerləşdirilmiş Kiril hə-

lə ayılmaq ərəfəsindəydi. O hərdən nəsə anlaşılmaz səs-

lər çıxarır, sonra yenə yuxuya gedirdi. Kənan dəhlizdə 

Kirilin həkimiylə danışırdı. Ayşəm Vasilyevin başı üs-

tündə dayanıb xəyala dalmışdı. 

O, dəhlizə çıxanda Kənan həkimdən ayrılıb ona ya-

xınlaşdı: 

-İki saata oyanacaq. Oyansın, həkim bir də yoxlaya-

caq və sonra üçümüz də burdan çıxıb gedirik. Güclə 

icazə aldım, qanaxma filan olacağından qorxur. Yaydı 

axı.  

-Bəs neyləyək indi? 

-Heç, burda oturub Kirilin ayılmasını gözləyəcəyik,- 

deyə Kənan Ayşəmi dəhlizdəki kətillərə sarı dartdı, - 

Sənə nə olub? – O, qadının sozaldığını indi hiss etdi. 

-Xəstəxanada yatdığımı xatırladım. Xatırladım yox 

e, elə bil təzədən yaşadım, - deyə Ayşəm halsız-halsız 

Kənanın göstərdiyi kətilə çökdü.  

-Bayaq mənim də yadıma düşmüşdü, -Kənan Ayşə-

min yanında oturub köks ötürdü. 

-Kənan! 

-Ay can! 

-Doğrudan, onda sən də möhlət götürəcəkdin? 

-Əlbəttə! Başqa yol görmürdüm axı. Heç cür təsəv-

vür etmirdim sənin olmadığın instituta gedə biləcəyi-

mi. 

-Qəribədir! 

-Nə qəribədir, Ayşəm? 

-O bayatı var e, - Ayşəmin səsi sanki quyunun di-

bindən gəlirdi, -Bir gününə dözməzdim, oldum illər ay-

rısı. 

Kənan əlindəki siqaret qutusunu baş barmağı ilə 

əzib yenə köks ötürdü: 

-Bilirsən, Ayşəm, o gün mən səni itirmək qorxusunu 

elə güclü yaşadım ki. Birdən-birə dərk etdim ki, sən ol-

maya da bilərsən mənim həyatımda. İlk dəfə ağlıma gə-

lən bu ehtimal elə ürküdücü idi ki. Sən sağalandan son-

ra da bu hiss məni tərk etmədi, için-için yeyib bitirdi 

məni. Olmayacaq, sənin güvənini doğrulda bilməyə-

cəm, səni xoşbəxt edə bilməyəcəm, nəsə olacaq, nəsə... 

-Və o nəsəni sən özün etdin, Kənan. 

-Bilirəm, bəlkə çarəsizlik, anamın xəstəliyi zad da 

bəhanəydi, mən sadəcə o qorxudan qurtulmaq istədim, 

günahı şərtlərin üstünə atmaq istədim. Qaçdım, bəlkə 

də. 

-Bəli, qaçdın, Kənan, məni düşünmədən, məni mey-

danda tək qoyaraq. 

-Özümü də düşünmədim, Ayşəm, - Kənan qadının 

dizi üstə qoyduğu əllərindən tutdu. – Bu, anlıq bir qərar 

idi. Ardını da sən gətirdin. Eşidən kimi yoxa çıxdın. 

-Söhbət sənin nişanlamağından getmir e, sən bir an-

da xərclədin məni, yox saydın, arxadan vurdun, birdən-

birə elə böyük bir boşluğun içinə düşdüm ki. İzah edə 

bilmərəm, niyə danışıram ki? 

-Danış, Ayşəm, gec də olsa, tök içini, xəyalında illər-

di mənə söylədiklərini üzümə de, xahiş edirəm, mənə 

acıma! 

Ayşəm çoxdan unutduğu bir duyğunun ürəyində 

yenidən baş qaldırdığını hiss edirdi, bu sevgidən ötə bir 

hiss idi. Bu hissin adı güvən idi. Güvən! Ayşəm hər za-

man Kənanın yanında özünü güvəndə hiss etmişdi. Kə-

nan onun gəncliyinin qəhrəmanı, uşaqlıqdan arzuladı-

ğı ağ atlı oğlan idi. İndi-uzun illər sonra Ayşəm yanında 

oturmuş   bütün üz cizgiləri, əl hərəkətləri doğma olan 

bu qarabuğdayı kişiyə qarşı yenə də güclü bir güvən 

hiss edirdi. Beyni ürəyi ilə savaşdaydı, “olmaz, bir zər-

bə də almaq olmaz” düşüncəsi onu sıxışdırsa da, ürə-

yində dəniz kimi çağlayan bu dadlı hiss onu alıb götü-

rürdü.  

-Bax, əzizim, - Kənan onun əlini sıxaraq dilləndi, - 

Yenə deyirəm, keçmişi dəyişə bilmərik, amma indi öz 

əlimizdədi. Gələcək də. Səncə, tanrı bizi niyə görüşdür-

dü. Biz niyə burdayıq? Sən, mən, Kiril? 

-Niyə burdayıq? - Ayşəm yorğun səslə soruşdu. 

-Çünki tanrı belə istəyib. O bizə bir şans vermək niy-

yətindədir. Amma korun körpüdən keçdiyi kimi, biz bu 

şansı görməsək, özümüzə ikinci və ən ağır zərbəni vur-

muş olacağıq. Axı bizim indi iyirmi bir yaşımız yoxdu. 

Başımız daşdan-daşa dəyib, ağıllanmışıq. 

Kənan danışdıqca sanki aradakı illər əriyib yoxa çı-

xırdı. Bu səs illər öncəki kimi Ayşəmin ürəyinə yağ kimi 

yayılır, nə danışmasından asılı olmayaraq, onu xoşbət 

edirdi. 

Kənan Ayşəmin kövrəldiyini hiss edib daha ürəklə 

davam elədi: 

-Səndən heç nə istəmirəm, bircə onu unutma ki, bi-

zim rastlaşmağımız təsadüf deyil. Bax dünən səhər tez-

dən mən Türkiyəyə uçmalıydım, təyyarə biletimdə 

problem yarandı. Hirsimdən maşını sürdüm Qubaya 

ki, fikrimi dağıdım. Axşam da Kiril zəng vurdu ki, Ay-

şəm gəlib. Tanrı daha bundan artıq neyləsin. Bu təsadüf 

deyil, Ayşəm, təsadüf deyil, anla! 

Ayşəm asanlıqla tabe olana oxşamırdı, əlini palata-

ya tərəf uzadıb dedi: 

-Bəs Kiril, o niyə ordadı, bu da təsadüf deyil, bunda 

da kəramət var? 

-Yəqin ki var! Təsadüflər zərurətdən doğur, mən 

buna əminəm. 

-Yadına gəlir, mənim adımla bağlı nə deyirdin? - nə-

dənsə Ayşəm qəfildən söhbəti dəyişdi. 

-Gəlir, - Kənan kətildən durub Ayşəmin qarşısında 

çömbəltmə oturdu, - deyirdim ki, niyə sənin adını Ayşə 

qoymayıblar, o zaman təkcə mən sənə Ayşəm deyər-

dim. 

-Həə, - Ayşəmin üzü yenə kölgələndi, bir daha heç 

kimin dilindən adımı elə şirin-şirin eşitmədim. İstəmə-

dim kimsə mənə Ayşəm desin.  

-Məni bağışla, Ayşəm, nə olar, de ki, səni bağışlayı-

ram, yenə çıxıb getsən belə, məni bağışla! 

-Səni bağışlamışam, özümü də. Keçmişin kitabını 

bağlamışam, Kənan! Başqa cür yaşaya bilmirdim, boğu-

lurdum. 

Kənan qızın titrədiyini görüb ayağa qalxdı: 

-Düşünmə bunları, bax mən çıxım, bir siqaret çəkim, 

yeməyə bir şeylər alım, qayıdıram. Sən Kirilin yanına 

get, oyanıb özünü tək görməsin. Burdan çıxıb rahat-ra-

hat danışarıq. Əgər sən istəməsən, mən anlayaram. 

Amma heç olmasa, dost kimi qalaq. O illərin xətrinə, - 

Kənan uşaq ovudurmuş kimi davam elədi, - Moskva 

dünyanın o başı deyil ki. Onsuz da kimsəsi olmayan, 

özünü qoymağa yer tapmayan bir adamam, dost kimi 

də olsa, hərdən yanına gələrəm, sıx-sıx telefonda danı-

şarıq. Məncə, bunu sən də istəyərsən. Sonrasına isə ba-

xarıq. Sən nə desən, o olacaq. Mənim inad etmək haq-

qım yoxdu. 

Ayşəm hıçqırığını udub, göz yaşını gizlətmək üçün 

üzünü çevirdi və ağlamağı bilinməsin deyə, sadəcə ba-

şını təsdiq mənasında tərpətdi. 

 

 

 

XIV fəsil 

On dördüncü əsrə səyahət 

 

Müzakirələri yekunlaşdırdıqdan sonra Mələk dost-

yana Cövdətin qolundan tutaraq dəniz kənarına apar-

dı. Sahildə oturan gözəl quşların səsləri, mavi sularda 

dalğalara baş vuran balıqların oyunları Atayevin əsəb-

lərində yaranmış gərginliyi tədricən aradan qaldırırdı. 

Buranın Yer Kürəsinin dənizlərindən fərqi nə idi?! Niyə 

insanın ürəyini belə qəribə və davamlı huzur hissi dol-

dururdu?! Bunun səbəbini tapmaq üçün Cövdət çox 

düşünürdü. Səbəb bəlkə burada insanların olmaması 

idi?!  Doğrudanmı, insanlar bir-birinin huzuruna, təbi-

ətlə harmoniyada yaşamasına mane olurlar?! Bu fikir-

lərdə ikən Cövdətin diqqətini yenə də şüşə balonlar 

cəlb etdi. Demək, burada da insan varmış. Amma şüşə 

balonların içində. 

Bununla ikinci dəfəydi ki, bu balonlar, onların için-

dəki insanların davranışı Cövdətin diqqətini çəkirdi.  

Bu dəfə Atayev dözməyib insanların balonlarda saxlan-

masının səbəbini Hunaildən soruşdu: 

- Keçən dəfə, Mələyim, səndən şüşə balonlarda sax-

lanılan insanlar barədə maraqlandıqda istiqaməti dəyi-

şərək meşəyə doğru yön aldın. Sualımı cavablandır-

maqdan vaz keçdin... 

Hunail gülümsəyərək Cövdətin sözünü kəsdi: 

- Keçən dəfə təfsilatı ilə bu insanlar barədə danış-

mağın vaxtı çatmamışdı, lakin bu gün haqlarında nəin-

ki söhbət açacağam, hətta onlarla birlikdə orta əsrlərə 

səyahətə çıxacağıq. 

- Biləsən ki, Mələyim, səninlə keçmişi seyr etməyə 

necə həvəsliyəm. Allah qoysa, nə vaxt tərpənirik? 

- Tərpənirik deyil, hərəkətlənirik, Cövdət. Hörmətli 

şəxslərə, ələlxüsus, Mələklərə xitabən “tərpənirik” sözü 

bir qədər ədəbsiz səslənir.  

- Aydındır, Hunail. Tərbiyə dərsin məqbuldur. İn-

şallah, nə vaxt yola düşürük? 

- Elə indi. Dindarlar da gəlsin, orta əsrlərə istiqamət 

götürəcəyik. 

Bir neçə dəqiqədən sonra axund, keşiş və ravvin də 

Hunaillə Cövdətin yanına gəldilər. Mələk şüşə balo-

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 207 

nundan keşiş libasına bürünmüş iki insanı da götürərək 

qədəmlərini on dördüncü əsrə basdı. Səyahətçilər han-

sısa Avropa ölkəsində peyda olmuşdular. Cövdətdə elə 

təsəvvür yarandı ki, o, Fransa, yaxud Almaniyanın şə-

hərlərindən birindədir. Hər yer xarabalıq idi. Küçələrdə 

zibilliklər, siçovullar, üfunətli qoxular tuğyan edirdi. 

Addımbaşı ağır xəstəliklərə düçar olmuş insanlar evlə-

rin qarşısında halsız vəziyyətdə oturaraq son günlərini 

yaşayırdı. Arabir at arabalarında varlı insanların siması 

da görünürdü. Onlar ağızlarını parça ilə bağlayıb han-

sısa vacib işin dalınca gedirdilər. Bir sözlə, Atayev gö-

zəl, zəngin, müasir Fransa, ya da  Almaniyanın keçmi-

şindən heç də məmnun olmadı. O, Hunailə tərəf dönə-

rək gəldikləri ölkə barədə maraqlandı: 

- Desən ki, hansı dövlətə təşrif buyurmuşuq, sən-

dən xeyli razı qalaram, Mələyim.  

- Fransanın Marsel şəhərindəyik, dostlar. Min üç 

yüz qırx səkkizinci ilə qonaq gəlmişik.  

Keşiş Kiril nədənsə şübhələnərək çox məyus olmuş-

du. Nəhayət, dözməyərək o da Hunaildən soruşdu: 

- Xristianlığın ən bərbad dövründəyik. Bilirəm ki, 

keşişləri elə-belə buralara gətirməmisən, Mələyim, 

məqsədini bizlərə də aşılasan, sənə təşəkkürümü bildi-

rərəm. 

- Darıxma, Kiril. Biz Marselin mərkəzi meydanın-

dayıq. Bir azdan burada Fransua Rişelyeni yandıracaq-

lar. Qərarı isə şüşə balondan çıxardığımız kardinal Pet-

rus verəcək. 

Cövdət tonqal qalanan eşafota baxaraq öz təəssüfü-

nü bildirdi: 

-Dinin çiçəklənən, elmin də solan zamanındayıq, 

dostlar. 

Xudayar müsəlman olsa da, Atayevin dinə yönəlik 

atmacasının cavabını verməyə bilməzdi. O, Mələyə ya-

xınlaşıb fikrini söylədi: 

- Görürsən, Hunail? Ortada heç nə olmayanda da 

Cövdət fürsəti əldən qoymayıb dinə qarşı hücuma ke-

çir. 

- Bilirsən, nə üçün Cövdət hadisəyə qızğındır, Xu-

dayar? 

- Atayevin içindəkilərini heç atası-anası da bilmirdi. 

Mən bədbəxt hardan bilim? 

- Çünki Cövdət orta əsrlərin tarixindən hərtərəfli 

agahdır. Bir çox günahsız insanların hansı şəraitdə din-

darlar tərəfindən qətlə yetirilməsindən halidir. 

Xudayarın cavabını verdikdən sonra Mələk səyahə-

tə çıxardığı kardinalın qolundan tutaraq onu edam ye-

rinə yaxınlaşdırdı və sorğuladı: 

- Bu yerlər tanış gəlir sənə, Petrus? 

Kardinal Petrus başını aşağı salaraq vicdan əzabi 

çəkməyə başladı. Bir qədər sükutdan sonra o, Hunailin 

sorğusunu cavablandırdı: 

- Düzü, nə deyəcəyimi bilmirəm. Zənnimcə, məni 

şeytan yoldan çıxarmışdı. Yeddi əsrdir, məni şüşə balo-

na qapatmısınız. Güman edirəm ki, günahlarımın cəza-

sını artıqlaması ilə çəkmişəm, Mələyim. 

- Sən güman edə bilərsən, kardinal, lakin mən o 

məzlum Rişelyenin yandırılaraq öldürülməsini  sənə 

bağışlamaq fikrində deyiləm. 

Cövdət Mələyi bu cür əsəbi halda hələ görməmişdi. 

Xudayargil də Hunailin  

hövsələsiz olduğunu gördükdə yerlərində sakit 

durmaq qərarına gəldilər. Nəhayət, Cövdət ürəklənə-

rək Mələyə sualını verdi: 

- Anladım ki, Petrus doğru yuvanın quşu deyil. O 

da mənə çoxdan çatıb ki, qalanacaq tonqalın önündə 

duran elə kardinalın özüdür. Bəs Fransua kimdir, Hu-

nail? 

- Fransua Rişelye! Edamından qırx il öncə Allahı-

mız onu proqramlaşdıraraq Yer üzündə dünyaya göz 

açmağa şərait yaratmışdı. Fransuanın məramı Avropa-

nın hər yerində tuğyan edən vəba, yatalaq xəstəlikləri-

nə qarşı mübarizə aparmaqdan ibarət idi.  

- Belə çıxır ki, Rişelyenin qırx yaşı var idi? 

- Elədir, dostum, lakin qarşımıza məzlum halda di-

kilən Petrus alim-həkim Fransuanı yandıraraq qətl etdi. 

Sizləri bura gətirdim ki, gözlərinizlə Rişelyenin iztirab 

və əzablarını görəsiniz. 

Hunail sözlərini bitirməmiş eşafotun qarşısında qə-

rar tutan əsl kardinal Petrus əlində məşəl tutan cəlladı-

na işarə verdi və... tonqal alışmağa başladı. Bir tərəfdən 

Fransuanın ağrılı fəryadı, digər tərəfdən edam yerinə 

canlı sipər çəkən insanların səs-küyü aranı bir-birinə 

qatdı. Petrus birtəhər insanları sakitləşdirərək qısa nit-

qini söylədi: 

- Ey mənim xalqım! Bütün şarlatanların, ifritələrin 

aqibəti belə nəticələnəcək. Onlar yandırılacaq, baltala-

naraq dörd tikəyə bölünəcəklər ki, digər din düşmənlə-

rinə ibrət dərsi olsun. 

Rişelye əzab içində yanaraq çanını bağışladı və Mə-

lək onun da ruhunu yanına dəvət etdi. Kardinal alim-

həkimi gördükdə diksinərək kənara çəkilib başını aşa-

ğıya saldı. Fransua hələ də yanmaqda olan öz cisminə 

baxaraq qəhərləndi və Kirilə yönəlik ürək sözlərini iz-

har etdi: 

- Mələklər diyarına gələndən bəri sizlərin izləyi-

rəm. Cövdətlə etdiyiniz bütün mübahisələrin şahidi-

yəm. Bilirsənmi, bu Petrus məni hansı səbəb və məq-

sədlə öldürtdü, keşiş? 

- Təbii ki, bilmirəm, lakin əzabla yanan bədənini 

gördükdən sonra hələ də özümə gələ bilmirəm. 

- Mən vəba xəstəliyinə qarşı təsirli dərman icad et-

mək ərəfəsində idim, lakin qonşum Fabius məni yerli 

papaza sataraq guya Allahımıza zidd işlərlə məşğul ol-

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 211 

duğumu söylədi. Elə belə də dedi: Uca Tanrımız buy-

ruq vermədən Fransua kimdir ki, insanlar üçün  zəhər 

icad etsin? Papaz da öz növbəsində “yanlış” fəaliyyə-

tim barədə Petrusa məktub yazdı. Nəticəsini isə öz gö-

zünlə gördün, Kiril. 

Cövdətin gözləri yaşla dolmuşdu. O da bir Tanrı 

bəndəsi kimi, yanındakı dindarlara, xüsusən də kardi-

nal Petrusa vicdansızlıqla törətdiyi cinayəti bağışlamaq 

fikrində deyildi. Atayev üzünü Kirilə tutaraq etirazını 

bildirdi: 

- Bax sizlər busunuz! Allahımızın insanlara bəxş et-

diyi canları elə onun adından da alırsınız, halbuki bu 

haqq yalnız Ona məxsusdur. Uca Tanrımıza zidd ge-

dənlərin başında duran elə Petruslardı. Yazıq Fransua! 

Sən demə, onun ən böyük günahı insanları müalicə et-

mək, onları əzab-əziyyətdən qurtarmaq imiş. 

İnsafən, Kiril və Xudayar da kardinalın əməllərin-

dən yaman pərişan olmuşdular. Onlar başlarını aşağı 

salaraq deməyə söz tapa bilmirdilər. Bir az sakitləşdik-

dən sonra Cövdət üzünü Hunailə tutdu: 

- Mələyim, bu cür ziyalı, alim insanları qorumağı 

məgər Uca Tanrımız sizlərə həvalə etməyibdir? 

- Bəli, dostum, xüsusi məqsədlər üçün proqramlaş-

dırılmış bəndələrinin təhlükəsizliyini təmin etmək 

üçün Allahımız biz mələkləri vəzifələndirib, lakin bi-

zim də işimiz çox olduğundan tanınmış adamlar təsa-

düfən nəzər-diqqətimizdən yayınırlar... 

- Məgər siz Mələklər də səhvə yol verirsiniz? 

- Təəssüf ki, Cövdət, hərdən bizlər də bəndələr üzə-

rində diqqətimizi zəiflədirik. Səhvsiz nə insanlar, nə də 

ki Mələklər olur. Yeganə səhv etməyən o böyük və əda-

lətli Tanrımızdır! 

- Hunail, bəndələrini təhlükələrdən uzaqlaşdırmaq 

üçün Allahımız digər üsullar icad edə bilərdimi? 

- Əlbəttə, Cövdət. Elə üsullar da var. Məsələn, föv-

qəladə hallarda Tanrımız instinkt şəklində sizlərə siq-

nallar göndərir. Olacaq bəzi fəlakətlər, hadisələr, faciə-

lər barədə xəbərdarlıqları da Rəbbimiz bilavasitə bən-

dələrinə yuxu tipli dalğalarla göndərir. Hətta bəzi hal-

larda vacib məlumatları Allahımız sevimli bəndələrinə 

əvvəlcədən tərtib etdiyi proqramlar, yəni alın yazısı va-

sitəsiylə də çatdırır. Bir sözlə, variantlar çoxdur, amma 

ən mühümü Yaradanımızın insanların çipinə yazdığı 

instinktlər və şərti reflekslərdir... 

İnstinkt sözünü eşitdikdə Xudayar gözlərini döy-

məyə başladı. “İnstinkt”in mənasını mənə başa sala bi-

lərsən, qonşu? Sən axı ağıl dağarcığısan” sözləri ilə 

axund Cövdətə müraciət etdi. Atayev heç nə demədən 

aşağı tərəfə əyilib yerdən nəsə götürdü və qalxıb qəfil-

dən onu Xudayarın üzərinə atdı. Axund əlləri ilə başını 

tutaraq vəhşi bir aslan kimi nərə çəkib kənara atıldı. 

Atayev sakitcə dindarlara tərəf baxıb onlara fikrini söy-

lədi: 

- Bax  buna instinkt deyilir. Gördüyünüz kimi, mən 

aşağıya əyilsəm də, yerdən heç nə götürmədim. Əllə-

rim boş idi, lakin axund özündən asılı olmayaraq var 

gücü ilə olmayan təhlükəni atlatmaq istədi. İnstinkt, in-

tuisiya və şərti refleks – Allahımızın biz insanlara bəxş 

etdiyi ən faydalı hisslərdəndir. 

Atayevi diqqətlə dinləyən Kiril də sualından geri 

qalmadı: 

- İnstinktin nə olduğunu bildik. Bəs sadaladığın di-

gər hisslər haqqında bizlərə nə söyləyə bilərsən? Məsə-

lən, “intusi” barədə. 

- “İntusi” deyil, “intuisiya”, ay keşiş. Bir də ki, qeyd 

etdiyim məfhumlar dindarlar üçün deyil. Sizi qoyasan 

insanları təmtəraqla o dünyaya göndərəsiniz, canım si-

zə desin, səlib yürüşləri təşkil edə, baş kəsə, yaslarda 

özünüzün belə başınızın çıxmadığı ayələri dilə gətirəsi-

niz. 

- Cövdət yenə tənqid və ələsalma silahını götürdü, 

özü də nə götürdü. Belə ağıllısansa, bizi də elmlə feyzi-

yab elə. Yoxsa paxıllığın tutur? 

- Vallah, biləm ki, başa düşəcəksiniz, böyük məm-

nuniyyətlə anladaram, lakin mənası nə? 

Kiril Cövdətin atmaca sözlərini cavablandırmaq is-

təyirdi ki, mövzuya Hunail müdaxilə etdi: 

- Hiss edirəm ki, yenə aranızda mübahisə düşəcək. 

Odur ki, hazır olun - bir azdan geriyə, on ikinci əsrə yol-

lanacağıq. 

Mələyin dediyi ilə etdiyi bir oldu. Bir saniyə belə 

keçmədən Hunail qonaqları ilə birlikdə qədəmlərini 

inkvizisiya dövrünə basdı. Daha doğrusu, həmin əsrin 

üzərindən sanki teatrlarda olduğu kimi pərdə açıldı. 

Qonaqların hamısı gözəgörünməz halda səhnədə cərə-

yan edən hadisələrin tam ortasında peyda oldular. 

 

XV fəsil 

Cəza 

Xristian Flandriya qraflığının paytaxtı Brügge şəhə-

rində vəziyyət gərgin idi. Qədim zamanın insanları təş-

viş içində mərkəzdə toplaşmışdılar. Cövdət və dindar-

lar meydana yaxınlaşanda hansısa cəngavər şovalyenin 

alovlu çıxışından son kəlmələri eşitdilər: “Qüdsü zəbt 

etməklə yerimizdə dayanmayacağıq! Xristianlığı yay-

maq üçün şərqi Anadoluya – Səlcuqların üzərinə gedə-

cəyik. Onları məğlub etdikdən sonra dinimizi Asiya, 

Afrika qitələrinə də yayacağıq. Yaşasın kral Aleksey, 

yaşasın roma Papası!” 

 Cəngavər nitqini bitirdikdən sonra Mələk şüşə ba-

londan çıxardığı növbəti dindarı – yepiskop Vasiliusu 

yanına çağırdı. Vasilius bir qədər qorxaraq Hunailin 

hüzuruna gəldi. Mələk rişxəndlə yepiskopa ilk sualını 

verdi: 

- Bilirsən, nə üçün buralardayıq, Vasilius? 

- Bilirəm, Mələyim, bilirəm. 

- Alovlu nitq söyləyən cəngavəri tanıdınmı? 

- Tanıdım, Hunail. Nikolasdır. 

- Bəs onun sağ tərəfində kim durub? 

- Mən durmuşam, Mələyim, Yepiskop Vasilius. 

Mələklə yepiskopun qısa vaxt ərzində davam edən 

söhbəti heç kimə aydın  

olmadı. Bircə Cövdət onlar arasında cərəyan edən 

müzakirələrin haralara varmasını ehtimal edirdi. O, 

Hunailə yaxınlaşıb fikrini söylədi: 

- Bu da onlardandı, Mələyim? Səlib yürüşünün fə-

allarındandı? 

- Həmişəki kimi, hər şeyi anladın, dostum.  

- Nəinki fəallarından, hətta mən deyərdim, yürü-

şün qaranquşlarındandır... 

Kiril ehtiyatla Cövdətə sual verdi: 

- Bu quşa oxşamır, axı, Atayev. Nə üçün Mələk onu 

qaranquş adlandırır? 

- Ay keşiş! “Qaranquş” sözü “ilk” mənasını daşıyır. 

Yəni, yepiskop səlib yürüşünün ilk liderlərindəndi. Pio-

nerdi! 

Xudayar da söhbətə müdaxilə etdi: 

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 216 

- Gör ha, qonşu! Pionerlər qədim zamanlarda da 

mövcüd imiş! 

Cövdət axundun cahilliyini həmən anladı: 

- Nə bilim, vallah! Siz dindarlar elə məxluqlarsınız 

ki, gərək yeməyi çeynəyəndən sonra ağzınıza qoyaq. 

“Pioner” sözü də “ilk” mənasında işlənilir, axund.  

- O nə deməkdir, Cövdət, “yeməyi çeynəyəndən 

sonra?” Sizin artıqlarınızdan istifadə edənlərə oxşayırı-

q? 

Axundun  cəfəngiyyatı Atayevi zara gətirdi. O, mü-

zakirələri yekunlaşdırıb Xudayarı meydanda cərəyan 

edən hadisələrin davamını seyr etməyə yönəltdi. Niko-

lasın nitqindən sonra əllərində qılınc, qalxan və nizə da-

şıyan yüz nəfərə yaxın şovalye komandirlərinin əmri ilə 

böyük səfərə çıxdılar. Məlum idi ki, səfər qanlı döyüş-

lərlə nəticələnəcəkdi. Neçə-neçə ərin, qardaşın, atanın 

qanı yerdə qalacaqdı. Mələk bir daha yepiskop Vasiliu-

sun sifətinə baxaraq ona sual verdi:  

- Nə əcəb cəngavərdən sonra özün çıxış etmədin? 

Yalnız bir dəfə əl hərəkətlərinlə Nikolasın və mitinq iş-

tirakçılarının üzərlərinə xəyali xaç işarəsini göndərdin. 

Bununla da guya “ağır” missiyanı icra etdin. Dininizi 

əlinizdə bayraq edib bu gənc uşaqları ölümə göndərən 

sənsən axı! 

Atayev də dözməyərək Hunailə rahiblər barədə dü-

şüncələrini söylədi: 

- Mələyim, bizim dünyada yaşarkən kifayət qədər 

elmi, tarixi və bədii ədəbiyyat oxumuşam. Bir dəfə gör-

mədim və eşitmədim ki, heç olmasa bir nəfər katolik, 

yaxud pravoslav din xadimi qılınc əlində zənn etdikləri 

düşmənlərin üzərinə yerisin. Əsla! Vasilius kimiləri 

gənc döyüşçü və qəhrəmanları qızışdırıb ölümə göndə-

rir, arxalarında gizlənib onların nailiyyətlərindən bəh-

rələnirdilər. Maşallah, söz pəhləvanı, dəhşət ideyalar 

istehsalçısıdırlar! 

- Bilirəm, Cövdət. Sizləri buralara gətirməyimin 

məqsədi yepiskopun mitinqdən sonrakı davranışını iz-

ləməkdir. 

Camaat dağıldıqdan sonra Hunailin qonaqları  göz-

lərini Vasiliusun hərəkətlərinə dikdilər. Yepiskop  bir 

neçə dəqiqədən sonra şəhərin mərkəzində yerləşən ye-

məkxanaların birinə gəldi. Kabakın sahibi onu qapının 

ağzında qarşıladı və gizli otaqlardan birinə apardı. 

Otaq nə otaq! Ortada ziyadə yer tutan geniş masanın 

üzərindəki yeməklər hamıya “gəl-gəl” deyirdi. Balıq və 

ət yeməklərinin müxtəlif çeşidlərindən süfrədə yer qal-

mamışdı. Masanın dörd bir yanına şərab dolçaları qo-

yulmuşdu. Kənarda quraşdırılmış divanda isə Brügge 

şəhərinin dörd-beş nəfər ən gözəl qızları əyləşmişdi. Bir 

azdan şənlik başlamalıydı ki, Vasilius Hunailə müraciət 

etdi: 

- Mələyim, mən hər şeyi anladım. Ricam budur ki, 

məni dostlarının yanında daha üzüqara etməyəsən. 

Yepiskopun məzlumcasına yalvarışından sonra Mə-

lək qonaqları ilə birgə kabakı tərk etdi. Xudayar yemək-

xanadan çıxmaq istəmirdi. O, uca səslə hamıya müraci-

ət etdi: 

- Məncə, Vasiliusun iyrənc əməllərini sonunadək 

izləməliydik. Yepiskopun bəşər övladına yaraşmayan 

davranışını guya müqəddəs döyüşə yollanan şovalye-

lərin diqqətinə çatdırmalıydıq ki, rahiblərinin əlində 

alət olduqlarını anlayıb ölümdən geri dönsünlər. 

Hunail təmkinlə axundun qoluna girib onu kənara 

çəkdi. Mələk  “mən Allahımızın əmrinə əsasən hərəkət 

edirəm, qədim zamanların qanunlarına müdaxilə edə, 

kiminsə davranış qaydalarına qarışa bilmərəm” sözlə-

rini Xudayara çatdıraraq  yenidən qonaqlarının əhatə-

sinə qayıtdı. Axundun qəlbi irad və arzularla dolu idi, 

lakin Mələyin sözündən də çıxa bilməzdi. Buna görə də 

o, dostlarına xitabən yeganə cümləsini işlətdi: 

- Qədim zamanlarda biz müsəlmanlar ədalətsizcə-

sinə heç kimin üzərinə getmədik! 

Kiril kinayə ilə Xudayarın sözlərinə cavab verdi: 

- Çox da özünüzü çəkib dağın kəlləsinə qoymayın. 

Siz müsəlmanların o qədər ədalətsiz işğalları olub ki, 

danışmağa vaxtım yetməz. 

- Hətta burada da səlib yürüşünün başçıları kimi 

üzərimə gəlirsən, keşiş. Sənin tarixdən başın çıxır ki, 

mənə işğaldan danışırsan... 

Axundla keşişin mübahisəsinə Cövdət müdaxilə et-

di: 

- Məni yandıran bilirsiniz nədi, dostlar? Qədim za-

manlarda heç kimin torpaqlarına göz dikməyən, hətta 

öz doğma ev-eşiyindən mütəmadi qovulan yəhudi mil-

lətinin və dininin) nümayəndəsi İosif ağzına su alıb bir 

kəlmə belə söyləmədiyi halda, bütün dünyanı zəbt et-

mək xəyalları ilə yaşayan siz xristian və müsəlmanlar 

boş-boşuna mübahisələrə girişirsiniz.  

Atayevin sözləri axundu bir az da cızığından çıxar-

dı: 

- Hansı məzhəbə qulluq etdiyin hələ də mənə aydın 

olmasa da, Cövdət, bil ki, mən bu gün də dinim uğrun-

da ölməyə hazıram. 

- Hansı dindən söhbət edirsən, Xudayar? 

- Təbii ki, müsəlmanlıqdan... 

Axundu sorğuladıqdan sonra Cövdət keşişə müra-

ciət etdi: 

- Bəs sən hansı dini səhərdən bəri müdafiə edirdin, 

Kiril? 

Keşiş Atayevin hədər yerə sual vermədiyini təxmin 

edib ehtiyatla ona cavab verdi: 

- Əlbəttə, xristian dinini! Necə bəyəm? 

- Onu demək istəyirəm ki, hər ikiniz yalançısınız. 

Adlarını çəkdiyiniz dinlərə heç biriniz xidmət etmirsi-

niz. Sən, axund, şiə məzhəbinə, Kiril isə pravoslav təri-

qətinə xidmət edir! 

Xudayar əsəbi halda Atayevə iradını bildirdi: 

- Əstəğfurullah de, münafiq! Mən müsəlmanam, 

vəssalam. 

- Yalan danışma, sən şiəsən, axund. Namazı da bu 

təriqətə xas olan qaydada qılırsan. Necə olur ki, qonşu, 

məhləmizin sakinlərinin hamısı şiə olduqlarını boyun-

larına alırlar, amma sən şiəliyini danırsan?! 

- Cövdət! Sənin sualların artıq, məni bezdirib. Bun-

dan sonra axmaq mülahizələrini müzakirə etmək fik-

rində deyiləm. Məndən uzaq dur. 

- Hə! Lap yadımdan çıxmışdı deyəm, axund. Sizlər-

də belə bir şey də var ki, nəyəsə cavab tapmayanda, gö-

zünüzü qan örtür. 

- Nə isə, qonşu. Nə qədər ki əlimdən xəta çıxma-

yıb... çəkil kənara. 

Nədənsə, Kiril də Xudayarın halına yanaraq Cövdə-

tin üzərinə getdi: 

- Dəqiq anlamadım, Atayev, elə bil xristian təriqət-

ləri barədə danışırdın? 

- Çox düz başa düşmüsən, keşiş! Pravoslav və kato-

liklərdən söhbət açmışdım. İstəyirsən, adventist, pro-

testant, iyeqovaları da müzakirəyə çıxarım? 

Kiril xristian təriqətləri barədə Cövdətin biliyini di-

şinə vurduqdan sonra bir qədər sakit davranmağa baş-

ladı: 

- İndi bununla nə demək istəyirsən, Atayev? 

- Onu demək istəyirəm ki, dostum, qılınc gücünə 

insanların beyninə yeridilən dini ideologiyanın ömrü 

gödək olar. Bir də ki, istənilən din elmi əsaslarla deyil, 

hər hansı bir abstrakt xəyallar üzərində qurularsa, o, 

yüzlərlə təriqətlərə bölünməyə məhkumdur. Ağıllı ide-

yaları məcburən deyil, zəka ilə insanların beyninə yerit-

sən, onların ömrü əbədi olar, bütün bəşər insanları tə-

rəfindən könüllü qəbul olunar. Dərd orasındadır ki, sə-

lib yürüşünü təşkil edənlər, fanatları din uğrunda dö-

yüşlərə göndərərək özləri isti ocaq başında oturub kefə 

baxırdılar. Mənə elə gəlir ki, keşiş, fikirlərimi aydın izah 

etdim. 

Xudayar yenə də söhbətə qoşuldu: 

- Qonşu! Unutma ki, xristian dini iki min, müsəl-

manlıq isə min beş yüz ildir ki, Yer kürəsində hökmran-

lıq edir.  

- Dinlər deyil, müxtəlif təriqət və məzhəblərə bö-

lünmüş ideologiyalar. Bir də Yəhudilərin və türklərin 

dinini unutdun. Onlar beş min ildir ki, planetimizdə 

fəaliyyətdədir. 

- Lap yaxşı! Deməli, din barədə söylədiklərin boş 

cəfəngiyyatdır, Cövdət. Beş min il! Uzun ömürlü və 

hətta əbədi ideologiyalar. Sənə daha hansı sübut lazım-

dır? Başqa bir ideologiyanın adını çəkə bilərsənmi, heç 

olmasa,yüz ildən artıq yaşı olsun? 

- Xeyr, Xudayar, bu barədə dəlilim yoxdur, amma 

unutma ki, kainat üçün beş min il tutarlı zaman kəsiyi 

deyil. Heç on, otuz, yüz min ili də misal gətirmək yersiz 

olardı. 

- Sən göylərdən Yerə en, qonşu. Beş min il planeti-

miz üçün bilirsən, nə deməkdir? Əbədiyyət. 

- Bax burada səhvin var, axund. İnsan toplumları-

nın on min illər ərzində davam edən adət-ənənə, törə 

və müəyyən davranışlarına nə deyirsən? Əgər Allahı-

mızdan söhbət açırsansa, deməli, onun yaratdığı kaina-

tın zamanından istifadə etməlisən. Kainat üçünsə mil-

yon illər də heç nədir. 

- Nə isə, qonşu. Hər şeyin altında qala bilərsən, bir-

cə sözdən başqa. Bitirək müzakirələrimizi. Sən öz fikir-

lərinlə, mənsə öz düşüncələrimlə baş-başa qalıram. 

İlk dəfə idi ki, Xudayar öz iradəsilə mübahisələrə 

son verdi. Buna görə də Cövdət söhbəti yekunlaşdıra-

raq Hunailin yanına çəkildi. Kiril də üzünü Mələyə tu-

taraq ona sual verdi: 

- Cövdətin dinsiz-imansız olmağını sən necə dəyər-

ləndirirsən, Mələyim? 

- Ən əsası odur ki, Cövdət Uca Tanrımızı sevir, onu 

daima könlündə daşıyır, bütün iş və fəaliyyətinə Rəb-

bimizin adı ilə başlayır. Fərqi yoxdur o, dinə qulluq 

edir, yaxud mömin deyil, keşiş. Zaman məfhumu barə-

sində Cövdətin söylədiklərini dəstəkləyirəm. Əgər Al-

lahımız izin versə sizləri otuz altıncı əsrə daşıyacağam. 

Orada Cövdətin dürüst və ya yanlış olduğunu öz qu-

laqlarınızla eşidəcək və gözlərinizlə görəcəksiniz. Hələ-

lik mələklər məkanına dönürük. On ikinci əsrlə vidala-

şa bilərsiniz. 

Göz qırpımanda mələk qonaqları ilə birlikdə öz di-

yarına qayıtdı. Hunail dənizin sahilinə düzülmüş şüşə 

balonlara yaxınlaşaraq, Petrusla Vasiliusu yerlərinə 

qaytardı. “Sonuncu dəfə qarşınızdakı mavi dənizin dal-

ğalarını seyr edə bilərsiniz” sözlərini kardinalla yepis-

kopun diqqətinə çatdıraraq Hunail üzünü qonaqlarına 

tutdu: 

- Uca Tanrımızın Petrus və Vasiliusa dair qərarı bu 

gün mənə yetişmişdir. İstərdim ki, sizlər də onu dərin-

dən dərk edəsiniz. 

Qərar barədə məlumatı verdikdən sonra mələk kar-

dinal Petrusa yaxınlaşdı. Bu dəfə Hunail çox ciddi idi. 

Onun üzündə qətiyyət, hətta bir qədər qəddarlıq əla-

mətləri hiss olunurdu. Mələk qonaqlarını da Petrusla 

Vasiliusun saxlandığı şüşə balonun yanına dəvət etdi 

və qısa çıxışına başladı: 

- Allahımızın qərarları ədalətli və tutarlıdır. On 

dördüncü əsrə səyahətimiz zamanı hamınız kardinal 

Petrusun əməllərindən hali oldunuz. Onun insanlara 

qarşı qəddarlığının həddi-hüdudu yox idi. Rəbbimizin 

yaratdığı bəndəni diri-diri yandırmaq olarmı? Əlbəttə, 

yox. Petrus kimi kardinalların özləri insanı öldürməyi 

ən  ağır günahlardan biri hesab ediblər, lakin buna bax-

mayaraq onlar yüzlərlə, minlərlə Allah bəndəsinin ölü-

münə səbəb olublar. Söhbət yalnız günahsız adamlar-

dan gedir. Mən onların adlarını, yaşadıqları dövrləri 

bir-bir sadalayaram, amma bunun üçün nə vaxtım var, 

nə də ehtiyacım! Bir sözlə, kardinal Petrusun “insan 

ovu qabiliyyətini” nəzərə alaraq, onu otuz min il bun-

dan öncəki dövrə yollamaq hökmü verilib. Yepiskop 

Vasilius isə xristian dininin ideyalarını öz millətinə aşı-

lamalı olduğu halda, ondan sui-istifadə edib digər xalq-

lar arasında məqsədsiz və zorla yaydığına görə, yeni-

dən üçüncü əsrə qaytarılsın. İnanıram ki, həmin dövrdə 

yepiskop yad insanların ruhunu zorlamağın nə olduğu-

nu başa düşəcək. Əks təqdirdə, o da daha antik dövrlə-

rə təşrif buyurmalı olacaq. Qərar qətidir və onun üzə-

rindən heç bir müzakirə aparıla bilməz. 

Hunail nitqini bitirdikdən sonra qonaqlar vaxtilə 

Petrus və Vasiliusun olduğu şüşə balonun boşaldığını 

müşahidə etdilər. Hamı quruyub yerində qaldı. Yalnız 

Xudayar dodaq altından sakitcə fikirlərini Mələyə çat-

dırdı: 

- Otuz min il bundan əvvəli bizlər də seyr etdik: 

əzab-əziyyət, mamont, qılıncdişli pələnglər. Üçüncü 

əsrdə isə aclıq, xəstəliklər və daha nələr! Sən ki onları 

cəhənnəmə göndərdin!? 

- Bəs görüşümün əvvəlində mən sizə nə demişdim, 

Xudayar? 

- Vallah, hadisələrdən məyus və pərişan olduğum-

dan hər şeyi unutdum, Mələyim. 

- Mən demişdim ki, cənnət də, cəhənnəm də elə Yer 

üzündədir. Yəqin ki, Cövdət sözlərimi təsdiqləyər. 

Bir qədər kənarda duran Atayev Hunailin söylədik-

ləri ilə razılaşaraq dindarlara müraciət etdi: 

- Cənnət-cəhənnəmin planetimizdə olduğunu mən 

də dəfələrlə demişəm. Kardinalla yepiskopa verilən cə-

za şəxsən məni tam qane etdi. İnsanların taleyi ilə oy-

namaq izni heç kimə verilməyib. Əminəm ki, cəzalan-

dırılanlar bəd əməllərindən nəticə çıxaracaqlar. 

Hunail kiçicik toplantını yekunlaşdıraraq, ikinci şü-

şə balonunun önünə gəldi. Orada zahiri görünüşü ilə 

ərəbi xatırladan iki nəfər bəndə öz aqibətlərini gözlə-

məkdə idilər. Mələk onları balondan çıxararaq qonaq-

larına müraciət etdi: 

- Hazır olun! Doqquzuncu əsrə səyahətə çıxırıq. 

XVI fəsil 

Babək 

 

Hunail sözünü yenicə bitirmişdi ki, Cövdət və din-

darlar Yaxın Şərq ölkələrinin birində peyda oldular. İlk 

növbədə onlar cəhənnəm istisini hiss etdilər. Nəfəs əvə-

zinə qonaqlar sanki ciyərlərinə od çəkirdilər. Hunail 

harada olduqlarını anlatmağa başladı: 

- Əvvəla, ehtiyatlı olmağınız zəruridir. Hamınızı 

buraya insan cildində gətirmişəm. Hal-hazırda Şamda-

sınız, yəni qədim Suriyada. Çalışın, insanlarla ünsiyyə-

tə girməyəsəniz. Salam-sabahla kifayətlənin, vəssalam. 

Xudayar Kirili əba və əmmamədə gördükdə ucadan 

gülməyə başladı. Cövdət həmən onun səsini kəsdi: 

- Ay bala, sən karsan? Gülməyin yeridir? Axı bu də-

qiqə Mələk buyurdu ki, sakit olaq! 

Axund səhvini başa düşərək Atayevin iradlarını qə-

bul etdi. Elə bu zaman onların yanından sürətlə dəvə və 

atların üstündə oturan süvarilər keçdi. Onlar “Allahu 

əkbər” şüarı altında qarşılarına çıxanları qılıncdan ke-

çirirdilər. Hunail şüşə balondan çıxardıqları iki nəfər 

ərəbin üzünə baxaraq onlardan birinə sual verdi: 

- Tanıdın özünü? 

Ərəblərdən biri – Abdulla utanaraq çətinliklə eşidi-

lən səslə cavab verdi: 

- Bəli, Mələyim. Süvarilərin başında olan mənəm. 

Yanımdakı isə köməkçim – Səhlabdır. 

- Məhz buna görə siz ikinizi buralara gözəgörün-

məz halda gətirmişəm ki, tanıyanlar qisas naminə baş-

larınızı kəsməsinlər. Sizlərə səbəb qonaqlarıma da xətər 

yetirə bilərlər. 

Cövdət Hunailin dediklərini diqqətlə dinlədi və 

axırda ona sualını verdi: 

- Mələyim, bunlar kimlərdi? Bizə də başa sala bilər-

sənmi? 

- Əlbəttə, anladaram. Tanış ol, hər ikisi şeyxdir – 

Abdulla və Səhlab. Xristianlardan fərqli olaraq bunlar 

kardinal, yepiskoplar kimi cəlladların arxasında gizlən-

mirdilər. İnsanları birbaşa öz əlləri ilə öldürürdülər.  

- Bəs məqsəd nə idi,? 

- Sən ağıllısan axı, Cövdət! Yeganə məqsədləri din-

lərini yaymaqdan ibarət idi. 

- Hunail, mən bu məxluqları heç cürə anlaya bilmi-

rəm. Bütün dinlərdə ilk növbədə “insanları öldürmə!” 

deyirlər. Bunların peşəsi isə əksər hallarda   can almaq-

dan ibarət olub.  

Atayev fikrini bitirər-bitirməz birdən-birə əsəbləşdi. 

O, üzünü şeyxlərə tutaraq onları danlamağa başladı: 

- Yeni din yaratdınız - əla. İdeyalarınızı ətrafınızda-

kılara anlatdınız – ona da afərin. Bəs sizləri kim məcbur 

edirdi ki, qan-can hesabına inancınızı adi insanların be-

yinlərinə həkk edəsiniz!? 

Abdulla bir qədər dirçələrək öz aləmində Cövdətə 

tutarlı cavab verdi: 

- Allahımız! Allahımız Peyğəmbərimizə, Peyğəm-

bərimiz isə biz bəndələrinə o gözəl əmri vermişdi! 

- Abdulla! Bizlər Peyğəmbərin deyil, Uca Tanrımı-

zın bəndələriyik. Sözlərinə fikir ver! 

- Fərqi nədir, e? Allahımız, Peyğəmbərimiz! Hamısı 

bir məqsədə qulluq edir – islam dinini yaymaq. 

Abdullanın cavabından qeyzlənən Cövdət üzünü 

Hunailə tutub düşüncələrini söylədi: 

- Görürsən də, Mələyim. Bunlar mən təsəvvür etdi-

yimdən də cahil və bisavadıymışlar.  

- Tam razıyam səninlə, Cövdət. Bütün dinlərin ye-

ganə məqsədi planetinizin hər güşəsində sülh yarat-

maq olmalı idi. Bunlar nə etdi? İnanclarında olan müs-

bət halları bir kənara qoyaraq qətllər, cariyələr və qəni-

mətlərlə məşğul olmağa başladılar. Xristianlar müsəl-

manların, müsəlmanlar da təriqətçilərin, bütpərəstlərin 

mallarına göz dikdilər. Yer üzündə əvvəllər də mühari-

bələr olardı, lakin onlar uzun çəkməzdi. Dinlər yaranan 

vaxtdan isə Allahımızın bəndələrinin proqramları, san-

ki kütləvi şəkildə viruslara yoluxmağa başladı. Müha-

ribələr, iğtişaşlar mahiyyətini dəyişməyə başladı. Onlar 

daha qanlı, qəddar və nifrətlə cərəyan etdi. Sizin inkişaf 

etmiş zamanınızda belə konfliktlərin hamısı dini zə-

mində baş verir. 

- Deməli, dinlər, imanlar, inanclar sülh yerinə, qır-

ğınlar gətirdi. Müharibə yeni silahların icadından başqa 

bəşəriyyətə heç bir xeyir gətirmir. O həm də oğurluğun 

son həddidir, lakin insanlar dava və münaqişələrə elə 

aludə olublar ki, yeni qənimətlər əldə etmək üçün nəfs-

lərinin qarşısını almaq qabiliyyətində deyillər.  

 Çoxdandır ağzına su almış kimi kənardan mələk 

və onun qonaqlarının müzakirələrini izləyən İosif də 

bir kəlmə söz deməyi özünə rəva bildi: 

- Biz yəhudilər Yer üzündə ilk dini yaratmışdıq. Tə-

kallahlıq məfhumu da bizim nailiyyətimizdir. Müqəd-

dəs kitabımız olan Tövratda planetimizin yaranmasın-

dan tutmuş orada insan, heyvan və quşların həyata ne-

cə gəlməsinə qədər izahatlar, şərhlər vermişdik. Kitabı-

mıza hətta dənizlər, dağlar, ağaclar, otlar barədə də mə-

lumatlar həkk etmişdik. Axırı nə oldu? 

Kiril ravvinin şikayətçi tərzdə danışığından acıqla-

naraq kinayə ilə onun sualını təkrarladı: 

- Hə! Nə oldu axırı, İosif? 

- Nə olacaq? Qədim yazı və iddialarımızı əvvəl siz 

xristianlar, sonra isə müsəlmanlar öz adlarına çıxdı. 

Tövratın son cümləsinə kimi stixlərini öz müqəddəs ki-

tablarınıza köçürtdünüz. 

Xudayar da dözməyərək fikrini ortaya qoydu: 

- Siz yəhudilər sinənizə döyməyi çox sevərsiniz. 

Hər əməldə birinci olmaq istərsiniz. Özünüzü həddin-

dən artıq ağıllı, Allahımız tərəfindən seçilmişlər adlan-

dırırsınız. Xeyir ola? Qalanlarımız Yer kürəsinin sakin-

ləri deyilikmi? 

Xudayarla İosifin söhbətinin xoş akkordlarla nəticə-

lənə bilməyəcəyini duyan Atayev söhbətin məğzini də-

yişməyə çalışdı: 

- Yəhudilərin üstünlüyü bilirsən nədədir, axund? 

- Bilmirəm, Cövdət. Səndən rica edirəm bizi də 

maarifləndirəsən! 

- Onlar ağıllı olmalarını az danışmaqları və tutarlı 

əməlləri ilə sübut edirlər. Görürsən, səyahət zamanı 

mən başda olmaqla, sən və Kiril həyatın bütün incəlik-

lərini ağızdolusu müzakirəyə qoyduq. Yalnız ravvin 

bir-iki kəlmə işlədərək qırağa çəkilib bizləri təmkinlə 

dinləyirdi. Çalışırdı ki, arada istifadə etdiyimiz bəzi 

ağıllı fikirləri beynindəki lüğətinə həkk etsin. 

- Məgər kənara çəkilib kimlərinsə danışıqlarını izlə-

mək yaxşı haldır, qonşu? 

- Yaxşı, ya pis! Deyə bilmərəm, amma dəqiqliyi ilə 

söyləyirəm, az danışsalar da, dünyamızın idarəçiliyi elə 

onların əlindədir. Boşboğazlıq heç kimə xeyir gətirmir, 

Xudayar. Nə isə, keçək əsas məsələmizə. 

Atayev yenə də Hunailə müraciət edərək şeyxlərin 

törətdikləri əməllərə qayıtmağı xahiş etdi. Abdulla 

Cövdətin sifətinə baxıb ona narazılığını bildirdi: 

- Oturmuşduq də yerimizdə. Xoşagəlməz söhbətlə-

ri mütləq qabartmalı idin, Cövdət? 

Xudayar şeyx Abdullanın sözlərinə qüvvət verdi: 

- Onu da sizlərə çatdırım ki, qonşum Cövdət qaşın-

mayan yaradan qan çıxarmağı gözəl bacarır. 

Kiril də Atayev barəsində düşüncələrini yeniləmək 

istəyirdi ki, Hunailin bir işarəsi ilə Abdulla və Səhlabın 

iştirakçısı olduğu səhnə hərəkətə gəldi. Şeyxlərin qı-

lıncları günahsız halda iki uşağın canını aldı: biri qız, 

digəri isə on bir yaşında oğlan. Ədalətsiz döyüş davam 

edərkən Mələk Abdullanı sorğuladı: 

- İki məzlum uşağın həyatına son qoymağının səbə-

bini bizlərə anlada bilərsənmi, şeyx!? 

- Birini bilirsən, Mələyim, o birisini yox! Söhbət aç-

dığın bu uşaqların atası elə ağır günah işlədirdi ki, ağlı-

nıza belə gətirə bilməzsiniz... 

- Biz də o günahlar barədə məlumat toplamaq istə-

yirik, Abdulla. Nahaq yerə sizləri Şama gətirməmişəm 

ki. Özü də doqquzuncu əsrə. 

- Hunail! Uşaqların atası və anası nə az, nə çox... şə-

rab içərmişlər! 

Şeyxin anlatdıqlarından sonra Xudayarın çiynindən 

sanki ağır bir daş yuvarlanaraq yerə düşdü. O həmən 

şeyxin sözlərinə misal gətirərək qüvvət verdi: 

- Bu insanları başa salmaq olmur ki! Min dəfə onla-

ra söyləmişəm ki, günaha batil olmayın, xristianların 

icad etdiyi çuşagətirici və məstedici içkilərdən uzaq du-

run! Kimə deyirsən? Yenə də öz bəd əməllərindən əl 

çəkmirlər... 

Cövdət axundun söylədiklərinə əhəmiyyət verməyə 

bilməzdi. O, acıqla Xudayarın boş-boş cəfəngiyyatları-

na son qoydu: 

- Deməli, axund, valideyinləri şərab qəbul etdikləri 

üçün iki məzlum uşağın həyatları ilə vidalaşmaqlarını 

məqbul sayırsan? 

- Əlbəttə, qonşu. Günaha batmağın hesabı bu cür 

olmalıdır. 

- Sözlərindən belə çıxır ki, Allahımızla Allahlıq et-

mək fikrinə düşmüsünüz? 

- Əstəğfurullah de, müşrik insan. Bismillahi-rəhma-

nir-rəhim. Səninlə söhbət etməyin nəticəsi cəhənnəmlik 

olmaqdır, Cövdət. 

- Qəti, coşma, axund. Görürsən, səninlə səmimi 

söhbət edirəm. Sadəcə, sənə bir sual vermək istəyir-

dim… 

- Sənin sualların da əndrabadidir, qonşu. Onları ya 

istehza, yaxud da kinayə ilə verirsən. Amma son dəfə 

əsəblərimi cilovlayıb sualını dinləyərəm. 

- Gözəl, dostum. Onda, mənə de görüm, əgər Uca 

Tanrımız bəndələrinə şərabı qadağan etmişdirsə, nə 

üçün Yer üzündə üzümün kökünü kəsmirdi? Ya da  nə 

üçün Allahımız insanların proqramından, yəni alın ya-

zısından “qıcqırma prosesi” barədə məlumatları silmir-

di? 

- Saxla e, ay qonşu. Yenə getdin çıxdın kimya-fizi-

kaya. Barəsində söhbət açdığın “qıcqırma prosesi” yal-

nız şərab istehsalı üçün nəzərdə tutulmamışdı! Sən 

dərk etsəydin ki, üzüm məhsulundan qıcqırma nəticə-

sində alınan spirt neçə insanların yaralarının sağalma-

sına səbəb olub, bu cür avara mülahizələrinlə başımı 

ağrıtmazdın. Sənin yerin xristianların məkanıdır! 

- Xudayar, spirtli maye dininizdə qəbul etdiyiniz 

qadağalardan on iki-on üç əsr sonra peyda olub. Səya-

hət etdiyimiz əsrdə isə yalnız şərabdan söhbət gedir. İn-

di səndən bir də soruşuram: bu iki balanın canı o içkiyə 

dəyərmi? 

- Dəyər, Cövdət, dəyər. Dinin qanunlarını pozmağa 

heç kimin ixtiyarı çatmamalıdır! Əüzibillahi minə şey-

tani rəcim! 

Atayev Xudayarın donmuş qəlbində məzlum uşaq-

lar üçün şəfqət və acıma hissi yarada bilmədiyindən çox 

məyus oldu. Çarəsiz qalıb Səhlabın belindən qılıncı çə-

kərək Xudayarın boğazına yaxınlaşdırdı və qəzəblə 

onu sorğu-suala tutdu: 

- İndi mənə de görüm, axund, lənətlənmiş yəhudi-

lərin, yaxud yollarını azmış xristianların mobil telefon 

və televizorlarından istifadə etdiyin üçün üzüm salxı-

mına bənzəyən boğazını kəsim, ya yox?! Hələ sürdü-

yün o “Mersedes” markalı maşını demirəm. 

Cövdətin qəfil hərəkətindən Xudayarın rəngi sapsa-

rı saraldı. Onun deməyə nə sözü, nə cəsarəti qalmışdı. 

Hunail astaca  Atayevin əlindən qılıncı aldı və ona irad-

larını bildirdi: 

- Sən axı oxumuş və ağıllı insansan, Cövdət. Əsəb-

dən sevgi, insanpərvərlik, yoldaşlıq hisslərini düşmən-

çilik və nifrətə çevirmək sənə yaraşarmı? Allahımızın 

bəndələrinin mükəmməllik və aliliyi onların təmkinlili-

yi və səbrindədir. Özünü əla al. 

- Bağışla məni, Mələyim. Əsəbimi cilovlaya bilmə-

dim. Ani də olsa, hərəkətlərimi ağlım deyil, hisslərim 

idarə etməyə başladı. 

Mələklə müzakirələrdən sonra Atayev üzünü axun-

da tərəf çevirdi və etdiyi səhvə görə ondan da üzr istə-

di. “Əminəm ki, qılıncı boğazına dirəməyimi ciddiyə 

almadın. Sadəcə, daxilimdə sənə qarşı yığılan nifrəti ba-

yıra püskürdüm” sözlərindən sonra Cövdət şeyxlərin 

“səhnədəki” davranışlarını izləməyə davam etdi. Hu-

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 235 

nail Abdulla ilə Səhlabın törətdiyi əməlləri incəliklərinə 

kimi izah edirdi: 

- Əgər Abdulla tərəfindən qız qətlə yetirilməsəydi, 

onun gələcəyi, yəqin, sizləri dərindən maraqlandıra bi-

lərdi. 

Kiril “elə mən bu barədə istədim sizdən soruşam, 

Mələyim, lakin Cövdətin qızğınlığı sualımı yarımçıq 

qoydu” sözləri ilə Hunaildən qızın özü, yaxud törəmə-

ləri barədə məlumat verməyi xahiş etdi. Mələk kədər 

hissi ilə qızın taleyindən söhbət açdı: 

- Xanımın adı Banuçiçək idi. O, Şamın, yəni Suriya-

nın şimalında yerləşən türkmən tayfalarından birinin 

sakini idi. Onun atasının gizlicə şərab istehsalı ilə məş-

ğul olması barədə məlumatı Abdullaya şeyx Səhlab 

ötürmüşdü.  Abdulla isə səlahiyyətlərindən sui-istifadə 

edərək,daha doğrusu, heç nəyi sübuta yetirmədən siz-

lərin gözünün qarşısında Banuçicəyi balaca qardaşı ilə 

birlikdə qılıncdan keçirdi.  

Xudayar söhbət əsnasında Hunailə sual verdi: 

- Mələyim, qızın ailəsi hansı dinə qulluq edirdi? 

- Onlar Tanrıçılar idi. Yəni, Tanrıçılıq dininə qulluq 

edənlərdən idi. 

- Deməli, kafir idilər? 

- Yalnız onu deyə bilərəm ki, sənin gözündə onlar, 

onların gözündə isə sən kafirsən, Xudayar. Heç kimin 

haqqına girmək lazım deyil. Onlar da, sizlər də Allahı-

mızı sevirsiniz. 

- Yenə olsun də, Hunail. Məncə, Yer kürəsinin cüm-

lə-sakinləri müsəlman olmalıdır. 

- Bu barədə sonra səninlə söhbətləşərəm, axund. 

İcazə versən, qızın taleyi barədə söhbətimi yekunlaşdı-

raram. 

- Əlbəttə, Mələyim. Buyurun. 

- İndi isə qızın bəzi törəmələrinin həyatını kino lenti 

kimi gözünüzün önünə sərirəm. 

Hunail sanki iki şeyxin qarşısında ağ pərdə açdı və 

orada qətlə yetirilən qızın beş yüz il ərzində həyata göz 

aça biləcək varislərinin sifətlərini qonaqların gözlərinin 

önündən güllə kimi keçirdi. Nəhayət, tarixin sürəti min 

dörd yüz əllinci ilin əvvəllərində yavaşladı. Həmin ilin 

fevral ayında Konstantinopolda yerləşən amfiteatrların 

birində cavan alimin ümumdünya cazibə qanunu barə-

də elmi məruzəsi dinlənilirdi. Alimin adı Turqut Qıp-

çaq idi. Bu adı eşitdikdə Kiril həmən Hunailə növbəti 

sualını verdi: 

- Bir dəqiqə səbr edəsən, Mələyim. Mən bildiyimə 

görə, cazibə qanununu ilk dəfə bizim xristian qardaşı-

mız Nyuton min altı yüz altmış altıncı ildə açmışdır. 

- Bəli, keşiş, elədir ki, var.  Qanun İsaak Nyutona 

məxsusdur. 

- Bəs siz ümumdünya cazibə qanununu Turqut 

Qıpçağın ayağına bağlayırsınız, axı!? 

- Yenə tərbiyəni göstərirsən, Kiril? 

- Necə bəyəm, Hunail? 

- Mən sizə dedim axı söylədiyiniz sözlərə diqqət ye-

tirəsiniz! 

- Mən nə dedim ki, Mələyim? 

- “Ayağına bağlayırsınız” nə deməkdir? Məsələn, 

“əlaqələndirirsiniz” sözündən istifadə edə bilərdin.  Nə 

qədər  fikir və düşüncələrə layiq, özünəməxsus sözlər-

dən istifadə etməyəcəksiniz, o qədər də sizləri başa düş-

mək istəməyəcəklər, Kiril. 

- Haqlısan, Hunail, üzr istəyirəm. Sadəcə, cazibə qa-

nununun əsl müəllifinin adını sizlərə söyləmək istə-

dim, dostlar. 

- Düz də dedin, keşiş. Müzakirələrimizin də məğzi 

elə bundan ibarətdir. Əgər Abdulla ilə Səhlab bu cavan 

qızı kiçik qardaşı ilə birlikdə qətlə yetirməsəydilər, 

ümumdünya cazibə qanunu iki yüz il əvvəl kəşf edilə-

cəkdi.  

Sakitcə bir qıraqda durmağına baxmayaraq Atayev 

çox qəzəbli idi, odur ki, şeyxlərin sifətinə tərs-tərs baxa-

raq ürəyini boşaltdı: 

- Cahil, alçaq və qatillər! Sizlər nə etdiniz? Etdiyiniz 

iyrənc əməllərə görə  müsəlmanlar bu qədər geridə qa-

lıblar. Dini yaymaq adı altında sayı bilinməyən elm 

adamlarını Yer üzündən sildiniz. Nəyin naminə? 

Abdulla Cövdətin iradlarını heç cürə başa düşə bil-

mirdi. Fanatcasına xidmət etdiyi dini ideologiya onun 

beyninin bütün zərrəcik və hüceyrələrinə hopmuşdu. 

Öz aləmində savab işlə məşğul olduğunu zənn edən 

şeyx getdikcə qatilləşməkdə idi. Onun hərəkətləri artıq 

islamın insansevər qanunlarıyla ziddiyyət təşkil edirdi.  

Bir qədər sonra Mələk şeyxlərin doqquzuncu əsrdə 

Azərbaycandakı sərgüzəştlərini                        izləmək 

üçün qonaqları ilə birlikdə orada peyda oldu.  

Ərəblər uca dağların arasında  taxtadan edam kür-

süsü qurmuşdular. Kürsünün üzərində əli-ayağı bağlı 

Babəki uzatmışdılar, yanında da sifətini qara əski ilə qa-

patmış boynuyoğun cəllad durmuşdu. 

 Qonaqlar Hunaillə birgə faciə yerinə yetər-yetməz 

cəllad əcaib baltası ilə ilk zərbəni endirdi. Babəkin sağ 

qolu odun parçası kimi bədənindən ayrıldı. Edam kür-

süsünün aşağı hissəsində qərar tutan Şeyx Abdulla sağ 

əlini yuxarı qaldıraraq ikinci əmrini verdi. Bu dəfə Ba-

bəkin sol qolu onun bədənini tərk etdi. Böyük döyüşçü 

və sərkərdə əzablı ağrılara baxmayaraq nə səsini çıxa-

rır, nə də inildəyirdi. Abdulla ilə Səhlab onun yanına 

yaxınlaşıb “indi  bütpərəstliyin nə olduğunu sənə əbədi 

anladacağıq” sözləri ilə cəllada Babəkin ayaqlarını da 

bədənindən ayırmaq əmrini verdilər. Nəhayət, Babəkin 

ruhu cismindən çıxdı. 

 Atayevin gözləri yaşla dolmuşdu. O, üzünü Mələyə 

tutaraq ürəyini boşaltmağa başladı: 

- Bu iki cındırla hər şey aydındır. 

- Yəqin ki, şeyxləri nəzərdə tutursan? 

- Əlbəttə, Hunail. Amma icazə ver, sənə səndən na-

razılığımı bildirim. 

- Buyur, dostum. 

- Bəs sən nə əcəb bu qətlin qarşısını almaq istəmə-

din, Mələyim?! Belə bir insanın canını almağa bu iki pi-

tekantropun haqqı yox idi, axı! 

- Ağıl, şüur və helm! Allahımız hər üç bəndəsinin, 

yəni Babək, Abdulla və Səhlabın proqramlarına bunları 

həkk edib, lakin onların hər elementar hərəkətini izlə-

məyə dediyim kimi, Uca Tanrımızın vaxtı yoxdur, Cöv-

dət. 

- Söhbət səndən gedir, Hunail. Mənim qətlimi gö-

zündən qaçırsaydın elə bir problem yaranmazdı. Mən 

sadə bir Allah bəndəsiyəm. Amma Babək! Böyük cən-

gavər və sərkərdə. Millətinin vurğunu və xilaskarı. Onu 

dünyamızda tanımayan yoxdur axı! 

- Sən Babəkiniz üçün narahat olma, Cövdət. Onun 

kimi qəhrəmanlar təkcə siz insanlara deyil, biz mələk-

lərə də lazımdır. Babəki yeni missiya ilə elə bir zəmanə-

yə göndərmişik ki, milyonlarla bəndələrin yuxusuna 

belə girməz!  

- Belə başa düşdüm ki, sərkərdəmizin enerjisi, yəni 

ruhu şaddır? 

- Əmin ol, dostum. 

- Bəs bu şeyxlərin sonu nə olacaq? 

- Mələklər diyarına qayıtdıqda sənə hər şey aydın 

olacaq, Cövdət. 

Atayevin Hunailə dedikləri qətiyyən Xudayarın xo-

şuna gəlmədi. O öz ciyiltili səsi ilə söhbətə qoşuldu: 

- Mən başa düşə bilmirəm, nə üçün siz Babəkin və-

kilinə çevrildiniz? 

Cövdət axunddan bu cür sual gözləmirdi. Hər dəfə-

ki kimi Atayev Xudayarın ağlasığmaz sualını qəzəblə 

qarşıladı: 

- Necə yəni, Babəkin vəkiliyəm?! 

- Düz deyirəm də! Azərbaycanda islam dinini yay-

maq əvəzinə sənin qəhrəmanın bütpərəstlik və təriqət-

çilik ideyalarına aludə olmuşdur... 

- Ə, tarixin “alimi”! Nə islam, nə büt, nə təriqət? Ba-

bək Vətənini yadellilərdən qoruyurdu. Bizim zəmanə-

də yaşamırdı ki, mobil telefonla ona zəng edib desinlər 

ki, üzərinə müsəlmanlar gəlir.  

- Sən nə danışırsan, qonşu!? Onda iki yüz ildən artıq 

idi ki, Yer kürəsində islam bərqərar olmuşdu. Dünya-

mızın ən saf və inkişaf etmiş dini! Babəksə müsəlman-

ların düşməni idi... 

- Bax  buna görə  “sənin kimi ərəbvari türk ola bil-

mərəm” kəlməsini daima sənə xatırlatmaq zorunda-

yam. Hələ də anlaya bilmirsən ki, dindən öncə millət və 

Vətəndir. Bilirsən, nəyə gərə, Xudayar? 

- Nəyə görə, Atayev? De mən də bilim! 

- Çünki alnının eni cəmi bir santımdır! 

- Başa düşmədim, qonşu. 

- Ay kişi, dünya miqyaslı beş-altı qəhrəmanımız 

var, onları da siz möminlər asi kimi təqdim etməyə ça-

lışırsınız. Digər millətlər gecə yuxusunda Babək kimi 

cəngavərlər görür, sizin kimi fanatlar isə ondan qurtul-

mağa çalışır. Sən kimsən, axund? 

- Əsil azərbaycanlı elə mənəm. 

Atayev Xudayarla elmi və tarixi cəhətdən söhbət et-

məyi mənasız hesab edərək, üzünü Abdulla ilə Səhlaba 

tutdu: 

- Ədə, dəyənəklər! Ağlınız artdı? Azərbaycanımı-

zın Babək kimi vətənpərvər övladını baltalamaq olardı? 

Nə var nə yox ki, hansısa ideologiyanızdan xəbəri yox 

idi. Əgər türklər siz ərəb şeyxlərinin vətəninə hücum 

edib desəydilər ki, bu gündən Oğuz xan peyğəmbərin 

qanunlarına tabe olacaqsınız... onda  görərdim, nə edər-

diniz. 

Cövdətin suallarına cavab verməyə Abdullayla Səh-

labın üzü qalmamışdı. Onlar tam əmin idilər ki, Mələk-

lər diyarında cəzaları çoxdan kəsilmişdir. Bir müddət 

sonra  Hunail hamını özünün diyarına qaytardı. O, də-

nizin sahilində yerləşən şüşə balonlarına yaxınlaşdı və 

Allahın şeyxlər barədə qərarını açıqladı: 

- Hər dəfə olduğu kimi, Uca Tanrımız səbəbsiz yerə 

kütləvi şəkildə qoca, qadın, uşaq demədən bəndələri-

nin canlarını aldığına görə, Abdulla ilə Səhlab barədə 

əmrini buyurmuşdur. 

Mələyin qonaqları qulaqlarını şəkləyib qorxa-qorxa 

Yaradanın buyuruğunu dinləyirdilər. Bircə Cövdət qü-

rurla çənəsini yuxarıya qaldırıb Rəbbinin əmrinin sonu-

nu gözləyirdi. Mələk üzünü Abdullaya tutaraq onun 

enerjisini, yəni ruhunu öldürdüyü balaca qıza köçürdü-

yünu bildirdi. “Görürəm ki, etdiyin əməlləri səhih və 

dürüst sayırsan və  peşmanlığını biruzə vermirsən. O 

balaca qızın nə əzab və iztirablar keçirdiyini öz cismin-

də hiss edəcəksən. Onda anlayacaqsan ki, hər hansı 

ideologiyanı Allahımızın bəndəsinin həyatına dəyiş-

mək ən böyük günahdır!” kəlamları ilə Hunail şeyx Ab-

dullanı doqquzuncu əsrə yola saldı. Bir az sonra Mələk 

şeyx Səhlaba yaxınlaşdı və ona da öz fikirlərini söylədi: 

- Sənin alın yazından, yəni proqramından şüuru si-

lirəm.Qalan hissəni üzərində oturduğun dəvənin cismi-

nə həkk edirəm. Allahımızın bəndəsi kimi sən öz əhə-

miyyətini tam itirmisən, ağac, yaxud dəmir parçasın-

dan fərqin yoxdur. “Abdulla dedi, mən etdim” prinsipi 

ilə yaşarkən, cəmiyyətə insan kimi heç bir xeyrinin dəy-

məməsindən tam əminəm. 

Saniyə keçmədən Səhlab da qonaqların gözlərindən 

qeyb oldu. Xudayar kədər içində boğulurdu. Onun qət-

lə yetirilmiş balalardan çox, şeyxlərə yazığı gəlirdi. 

Axund qəmli-qəmli mələyə tərəf baxıb ona sual verdi: 

- Hunail, Abdulla barədə qərarı anladım, lakin Səh-

labı dəvə dərisinə bürüməyinin nə əhəmiyyəti var ? On-

dansa, kardinal Petrus kimi şeyxi də ibtidai-icma quru-

luşu dövrünə göndərərdin. Heç olmasa, cəhənnəm  ona 

şirin gələrdi. 

- Ən azı, Xudayar, dəvə cildində Səhlabın insanlara 

ziyanı dəyməyəcək. Başqalarının göstərişi ilə müqəvva-

tək hərəkət edən şeyx neçə-neçə gələcək alimlərin, filo-

sofların, yazıçı və şairlərin dünyanıza gəlməsinə mane 

olacaqdı.  

- Mələyim! Səhlab əbədi heyvanlar cismində qala-

caq, yoxsa?.. 

- Xeyr, axund. Bir ömür sonra onu yenidən insan 

vücuduna qaytaracağam. Əgər yenə də səhvlərə və gü-

nahlara yol verərsə, atomlara bölüb dünyalardan əbədi 

yox edəcəyəm. 

- Aydındır, Hunail. Bir balaca məni sakitləşdirdin. 

Axundla mələk arasında söhbəti dinləyən Atayev 

də öz fikrini söylədi: 

- Biz insanların bədbəxtliyi bilirsən nədədir, Hunai-

l? 

- Əlbəttə bilirəm, Cövdət, amma mülahizələrin mə-

nimçün maraqlı olardı. 

- Biri var, Allahımızın hər insana bəxş etdiyi şüurla 

hərəkət edəsən, biri də var,  başqa adamların zəkasına 

əsaslanaraq həyat sürəsən. Daha doğrusu, sənə sırınmış 

ağıl ilə. 

- Yəni... 

- Yəni, başqalarının ideologiyası ilə oturub-durarıq-

sa, beynimizə həkk olunmuş şüur, deyək ki  proqram 

çaşmağa və qarışmağa başlayar. Dəniz, dağlar və meşə-

lər ətrafında yaşayan biz türklərin beyninə səhralarda 

daima çətinliklərlə üzləşən ərəblərin düşüncəsini yerit-

mək olmazdı. Eyni aqibətə afrikalılar, yaxud uzaq Şərq 

insanları da tuş gəliblər. Cəngəlliklərdə, fil və şirlərin 

içində yaşayan Allah bəndələri Avropada yaranan 

ideologiyanı könüllü qəbul edə bilməzdilər. Bunun 

üçün mütləq zor tətbiq olunmalıydı. Bir də ki, hər hansı 

ideologiyanın hökm etdiyi toplumda insanlar azadlığı-

nı, sərbəstliyini, yaradıcılığını mütləq itirməlidir. 

Xudayar da Atayevin dediklərini diqqətlə dinləyə-

rək fikirlərini söylədi: 

- Bilirsən, qonşu, mıs-mıs deyincə, bir dəfə mustafa 

de ki, hamının qulağı dincəlsin. 

- Afərin, axund, nəhayət, sözlərimi göydə boğmağa 

başladın. 

- Əlbəttə! Yenə özünü çəkmisən dağların başına. 

Guya ağıllısan. Sözünü yalnız dinlərə gətirdiyin bəlli-

dir. Yəni, Amerika, Afrikada doğulanlara xristianlıq, 

Avropa, Asiyada yaşayanlar üçün müsəlmanlıq nə gə-

rək! 

- Mülahizələrin xoşuma gəldi, Xudayar. Bir-iki ay 

da Mələklər diyarında yaşasan, ən azı ərəb dilində oxu-

duğun Quranın beş faizini anlayacaqsan. 

- Unutma ki, söz açdığın o müqəddəs kitabımızda 

ana bətninə düşdüyün saniyədən ölənədək bütün həya-

tın təhlil olunub, qonşu. 

- Nə oldu, axund? Bəs deyirdin Quranı dərk eləmək 

üçün iki yüz il gərəkdir... 

- Bu hal sənin kimi kütbeyinlərə aiddir. Mən mü-

qəddəs kitabımızı bir həftə ərzində oxuyub bitirmişəm, 

Cövdət. 

- Sənin mənə kütbeyin deməyindən xoşhal oldum, 

Xudayar. Kor kora kor deməsə,bağrı yarılar. 

Xudayarla Cövdət arasında cərəyan edən söhbət ke-

şiş Kirildə də maraq doğurdu. O da Cövdətə xitabən 

düşüncələrini söylədi: 

- Ata, oğul və müqəddəs ruh naminə! Cövdət, unut-

ma ki, bizim xristian dini bütün bəşəriyyətə elm, bilik 

və tərəqqi gətirib. Biləsən ki, xristianlığı qəbul edən Af-

rika xalqları nə qədər inkişaf ediblər, amma islamın ya-

yıldığı dövlətlərdə diktatura, nəfs, rüşvətxorluq baş 

alıb getməkdədir.  

- Yanılırsan, keşiş. Bil ki, hələ islamdan öncə də türk 

dövlətlərini xalqın səsi ilə seçilən bəylər idarə edirdi. O 

zamanlar siz avropalılar kralların və kardinalların dik-

tator və avtoritar rejimləri altında sürünürdünüz. 

- Bəs mən nə deyirəm, Cövdət? Nə qədər ki əcnəbi 

ideologiya siz türklərin üzərində tuğyan etməmişdi, 

hətta qurduğunuz imperiyalar belə demokratik üsul-

larla idarə olunurdu.  

- Birinci dəfədir ki, fikirlərimiz üst-üstə düşdü, Ki-

ril. Sən demə, keşişlərdə də ağıl var imiş. 

- Kaş siz türklər də bizlərin tarixini bizim sizlərin ta-

rixini öyrəndiyimiz kimi bilərdiniz, Cövdət. 

- Cümlən qəliz gəlsə də, səni anladım, keşiş. Ona 

görə də səhərdən Hunailə əcnəbi ideologiyaların azad 

xalqlar üçün ziyanından danışırdım. Fərqi yoxdur, din, 

kommunizm, anarxizm, yaxud  nasizm ideologiyaları. 

Hər xalqın yeganə dini millət və Vətən olmalıdır! 

Xudayar bir daha müzakirələrə müdaxilə etdi: 

- Bəs şəhadət şərbətini dadmağa nə deyirsən, Ata-

yev? Şəhadət məfhumu olmasaydı cəngavərlər yadelli-

lərlə döyüşə belə getməzdilər. 

- Ağzına gələni danışma, axund. “Şəhidlik zirvəsi” 

məfhumundan öncə də türklər qitələri zəbt edərək 

azadlıq, mədəniyyət və inkişaf gətirirdilər. Özü də on-

lar heç vaxt türkçülük ideologiyasını zorla heç bir xalqa 

sıramayıblar. Bizim özümüzün şəhidlik məfhumu var-

dır. Torpaq uğrunda ölən varsa, Vətəndir! Vətənə sevgi 

hissini bizlərə Oğuz xan, Dədə Qorqud, Atillalar ərma-

ğan ediblər. 

- Nə deyim, Cövdət. Dinsiz olduğun hamıya çox-

dan məlumdur. Anladım ki, Allahımızı sevdiyinə görə 

indiyədək səni birdəfəlik o dünyaya göndərməyiblər. 

- Siz mollabaşlar kimsiniz  ki, mənim taleyimi həll 

edəsiniz? Taleyimizin yeganə sahibi, yaradıb  yönəldə-

ni  uca və ulu Tanrıdır, mən də   bütün varlığımla ona 

bağlıyam. Əgər mən qorxaq olsaydım, çoxdan dinlər-

dən birini qəbul edərdim. 

Xudayar Atayevə nəyisə başa salmaq fikrindəydi ki, 

yenə də o iyrənc məxluq qamçılanaraq qonaqların 

önündən keçdi. Hiss olunurdu ki, onun  kürəyində ar-

tıq salamat yer qalmayıb. Bu dəfə məxluq nədənsə göz-

lərində böyük nifrət və kinlə Cövdətə baxdı. Hamı an-

ladı ki, əgər onun imkanı olsa, Atayevi parçalayıb məhv 

edər. Cövdət dözməyərək Hunailə müraciət etdi: 

- Dostum, bəlkə bizlərə bu məxluqun kim olduğu-

nu artıq anladasan? 

- Başa salacağam, Cövdət. Lakin vaxtı deyil. Səbrin 

və təmkinin olsun. 

- Əgər fikir verdinsə, gözlərində mənə qarşı nifrət 

var idi. Bilsəydim, bu kimdir, tədbirimi əvvəlcədən gö-

rərdim... 

- Cövdət! Siz Mələklər dünyasında mənim qonaqla-

rımsınız. Bu möcüzəvi aləmdə isə görmədiyiniz hələ 

çox şeylər var. Necə ola bilər ki, beynində sizi qorumaq-

da acizliyim barədə fikirlər gəzib-dolaşsın? 

- Qətiyyən, Hunail. Buralarda mənə qarşı təhlükə-

nin olmadığını çoxdan bilmişəm. Lakin kiminsə mənə 

nifrət və kinayə ilə baxmasını da istəmərəm. Yalnız bu-

na görə həmin məxluqun kim olduğu məndə maraq do-

ğurdu. 

- Darıxma. Hər şeyin öz vaxtı var. Səndə şübhə do-

ğuran varlığın kim olduğu və hansı məkrli planlar  tər-

tib etdiyi barədə məlumat verəcəyəm. 

Eybəcər məxluq çoxdan Xudayarda maraq oyatmış-

dı.Ona görə də axund Atayevə  sual verdi: 

- Sənə kimsə çəp baxanda nə tez inciyirsən? Hamı 

səni sevməməlidir ki, Cövdət. Şəxsən dinimizlə əlaqə-

dar sözlərin məndə sənə qarşı daima nifrət hissi oyadır. 

Görünür, inanc barədə mülahizələrin səni hətta bu iy-

rənc varlığın qarşısında da həşərata çevirib... 

Atayev gülümsəyərək axundun sözünü kəsdi: 

- Amma öz aramızdı, Xudayar, din haqqında söylə-

diklərim səni yaman yerindən oynadıb!  

- Mələyimizi xoşxasiyyət və mülayim görüb onun 

yanında dinlər haqqında boş-boş çərənləyirsən. Vaxt 

gələr inanclarımız haqqında dedikərini Allahımıza da 

məruzə edərlər! Onda baxacağam Rəbbimizin əmri ilə 

qır qazanında yandırlıb külə dönən dərini neçə dəfə də-

yişəcəklər. 

- Görürsən, axund, yenə də məntiqsiz, cəfəng sözlə-

rinlə məkanımızı korlayırsan. Hər xütbəndə Uca Tanrı-

mızın rəhimli olduğunu camaata sən aşılamırsanmı? 

Nə oldu, indi də Onun qəddarlığından dəm vurursan. 

Allahımız hər şeyi bağışlayandır. Bir də  O, məni azad 

yaradıb və düşüncələrimi, fikirlərimi, mülahizələrimi 

sərbəst söyləmək haqqını verib. 

- Rəbbimizin bizlərə bəxş etdiyi azadlıq və sərbəst-

lik kiminsə haqqına girməyi nəzərdə tutmur, qonşu. 

Özünü ağıllı qələmə versən də, yanlışların həddindən 

ziyadədir. 

- Xudayar! Mənim söylədiklərimin əksəriyyəti elmə 

söykənir. Elm – sehirli bir qüvvədir. Toxunduğu hər bir 

anlayışa dəqiqlik, səhihlik qatır. O nə səhvi, nə əsassız 

mülahizələri, nə də məntiqsiz söhbətləri sevər. Onun 

qarşısında nəinki insanlar, hətta onların inancları belə 

acizdir. Çünki elmin arxasında sevimli Tanrımız durub. 

Allahın gözəl, əsrarəngiz adlarından birinin Alim oldu-

ğunu da unutmayaq. Şüur, ağıl, missiyalarla zəngin 

proqramı bəndələrinin beyninə yüklədikdən sonra Al-

lahımız onların dalınca məhz elmi Yer kürəsinə göndə-

rib. 

- Görürəm, ürəyin doludur, Cövdət. Yenə dinimizə 

dair hansısa tənqidi məfhum barədə söhbət açmaq istə-

diyini hiss edirəm. 

- Bəli! Şəxsən sənə Ramazan ayı barədə suallarım 

var. 

- Müqəddəs Ramazan ayı! Bu ayı müzakirəyə çıxar-

maq sənəmi qalıb, Atayev? 

- Niyə də müzakirə etməyək, axund? Sənə neçə dəfə 

xatırlatdım ki, Uca Tanrımız düşünmək üçün biz bən-

dələrinə zəka bəxş edib!  

Xudayar bir qədər fikrə gedərək ravvin ilə keşişi də 

yanına dəvət etdi. “İndi də qonşum Cövdət Allahımızın 

insanlara hədiyyə  göndərdiyi “orucluq”, sizlərin dilin-

də desəm, “post” adət-ənənəsini müzakirəyə çıxarmaq 

fikrindədir” sözləri ilə qonaqların diqqətini özünə cəlb 

etdi. Sonra da o, üzünü Atayevə tərəf çevirərək sual 

verdi. 

- Əstəğfurullah, Cövdət! Bəs Ramazan ayı nə üçün 

xoşuna gəlmir? 

- Onu da deyim ki, siz dindarlar arasında şərbazlıq 

da vüsət almaqdadır, axund. Sən kimdən eşitdin ki, 

müqəddəs Ramazan ayı mənim xoşuma gəlmir? Axı 

yaxşı bilirsən, neçə dəfə səninlə birlikdə oruc tutmu-

şam. Xeyir ola, birdən-birə qarayaxmaya keçdin? 

- Zənnimcə, sən nə qədər Ramazan ayından uzaq 

dursan, o qədər də dinimizə xeyir gətirmiş olarsan, 

Cövdət. Amma buna baxmayaraq iradlarını dinləməyə 

hazıram. Səni konkret nə maraqlandırır? 

- Təşəkkürlər, Xudayar. Onda mənə de görüm, yeni 

il hansı ayda təşrif buyurur? Cövdətin sadə sualı 

axundda çaşqınlıq yaratdı. O, bir qədər ara verərək eh-

tiyatla Cövdətin sualını cavablandırdı: 

- Təbii ki, məhəlləmizin və hətta yaşadığımız şəhə-

rin əhalisi yeni il bayramını biri yanvarda qeyd edir. 

Bunun mətləbə nə dəxli var? 

- Deyəcəyəm, səbr elə. Bəs sənin ad günün hansı ay-

dadır, Xudayar? 

- Yadından çıxıb məgər, Cövdət? Keçən il ad günü-

mü sənin ailə üzvlərinin də iştirakı ilə on  avqustda ke-

çirdim. Yenə mənimlə hiylə ilə danışırsan ha. Bilirəm, 

sözlərin axırda məni kəskin tənqid atəşinə tutacaq. La-

kin mən hər şeyə hazıram. 

- Deməli, axund, gələn dəfə, inşallah, yeni ili iyirmi 

dekabrda, ad gününü isə otuz bir iyulda təntənəylə 

qeyd edəcəyik! 

- Bununla nə demək istəyirsən, qonşu? Yoxsa, məni 

dolamısan? 

- “Dolamısan” nə deməkdir, Xudayar? Ayıb deyil? 

Ən azı bir bahar məndən böyüksən. Sənə böyük hörmə-

tim var! 

- Bilirsən, nə var, Cövdət? “Böyüyü” burax kənara. 

Elə mənə adi hörmətlə yanaşsan, kifayətdir. Sözünün 

canını söylə. 

Atayev bir daha ətrafa nəzər salıb fikirlərinin Kiril 

və İosif tərəfindən diqqətlə izlənildiyini müşahidə etdi. 

O, astaca düşüncələrini axunda izah etməyə başladı: 

- Qırx il ərzində gözəl planetimizdə mənalı həyat 

sürsəm də, Xudayar, cəmi dörd dəfə oruc tutmuşam. 

- Birini bilirəm, qonşu, səninlə bahəm orucumuzu 

tutmuşuq. Amma dörd dəfənə də inanıram. Sənin ya-

lan danışdığını hələ görməmişəm. Allah orucunu qəbul 

etsin. 

- Sözümü ona gətirirəm ki, orucumu dörd dəfə 

müxtəlif fəsillərdə tutmuşam. Siz möminlərin dili ilə 

söyləsəm, adil Allahımız orucluğu bəndələrinə təmiz-

lənmə və sağlamlıq məqsədilə göndərib, eləmi? 

- Həm də nəfsə sahib çıxmaq məqsədi ilə! 

- Gözəl! Nəfslə təmizlənməni qoyuram bir kənara, 

Xudayar. 

- Nə üçün? 

- Çünki o boyda qadağaların qarşısında nəfsə qalib 

gəlmək siz möminlər üçün müşkül məsələdir. 

- Yenə başladın də zəhər tökməyə, Atayev. Nə vaxt 

bizlərdə nəfs görmüsən? 

- Nəfs gözəgörünməzdir, Xudayar. Onu daxildə 

boğmalısan ki, o da siz dindarların ixtiyarında deyil. 

Yas mərasimlərində aş və dolmanı beş barmaqla yedi-

yinizi o qədər görmüşəm! Hələ nəzir qutularını, altdan-

altdan müştəri gözü ilə cavan qızlara baxmağınızı de-

mirəm.  

- Bunları bildim, Cövdət. Onsuz da haqqımızda 

yaxşı söz deməyəcəksən. Sən tutulan orucun sağlamlı-

ğa xeyrindən danış.  

- Bu dəqiqə, axund. Dəqiq yadımda deyil, amma 

elm sahəsində çalışan həkimlərdən biri aclığın insan 

sağlamlığına nə qədər faydalı olmasını vurğulamış və 

ilin yalnız müəyyən ayında xeyirli ola biləcəyini söylə-

mişdir.  Hətta ahıl insanlar bu halın qanın oyanma vax-

tına təsadüf etdiyini söyləyirlər. Yenə təkrar edirəm,  

sözlərimi dəqiqliklə təsdiq edə bilmirəm. 

- Təsdiq edə bilmirsənsə, nə başımızı ağrıdırsan, 

Cövdət? 

- Söylədiklərimi axıra kimi dinlə, qonşu. Deməli, ac-

lığa hansısa dəqiq vaxtda riayət olunmalıdır ki, bəndə-

nin qaşını düzəltdikləri yerdə vurub gözünü çıxartma-

sınlar. Siz isə yay-qış demədən, ilin istənilən günündə 

oruc tutursunuz, yəni təqvimi hər il on gün geriyə çə-

kirsiniz. Görürsən, Kirillə İosifin idarə etdikləri dindar-

lar sabit olaraq hər ilin bahar ayında post, yəni oruc tu-

turlar. Özü də siz müsəlmanlar kimi yay fəslinin əlli də-

rəcə istisində, qışın isə qırx dərəcə  şaxtasında ac-susuz 

qalmırlar. Bədənlərinin qədrini yaxşı bilirlər. Ona görə 

də oruc vaxtı “yollarını azmışlar” və “lənətlənmişlər” 

heç olmasa sudan istifadə edirlər ki, bədənlərindəki hü-

ceyrələr məhv olmasın və beyinləri qurumasın. 

- Bitirdin fikrini, Cövdət? 

- Demək olar ki, hə. 

- İndi isə məni dinlə. 

Xudayarın şəstlə söylədiyi “məni dinlə” kəlməsi ke-

şişlə ravvini bir az da dingildətdi. Kiril axunda daha da 

yaxınlaşaraq Cövdətin təhlilləri müqabilində səbirsiz-

liklə onun şərhlərini gözləyirdi. Axund sifətinə ciddilik 

ifadəsini həkk edib söhbətinə davam etdi. 

- Deməli, dostlar, hər il Yerin təbii peyki Ay tam 

həcmlə göy üzündə peyda olduqda zamanın bir qismi 

itkiyə uğrayır. Həm də ildə üç yüz altmış beş günlə ya-

naşı, müəyyən saat və dəqiqələr də peyda olur ki, onlar 

da təqvimə öz təsirini göstərir. Bunun nəticəsidir ki, hər 

il on gün fərqi ilə yenilənir. Vəssalam. Burada nə çətin 

məsələ var idi ki, Cövdət səhərdən boğazını yırtırdı?! 

Cövdət donuq baxışlarını Xudayarın üzərindən çə-

kib keşişlə ravvinə yönəltdi və bir müddət sonra onlara 

sual verdi: 

- Axundun təqvim barədə söylədikləri tarixi kəlam-

ları anladınızmı, dostlar? 

Kiril kinayə ilə gülümsəyərək Atayevin sualını ca-

vablandırdı: 

- Anlasaydıq, nə dərdimiz ola bilərdi? Xudayar san-

ki böyük bir riyaziyyatçı alim kimi çıxış etdi, Cövdət? 

- Yəni, sənin  sözündən belə çıxdı ki, hər şeyə rəğ-

mən Yer kürəsində siz keşişlər bir-iki riyaziyyatçı alim 

saxlamısınız? 

- Anlamadım, Cövdət. Dediklərin çox qəliz oldu. 

- Niyə anlamırsan? Sözüm ondadır ki, inkvizisiya 

dövründə bütün alim və ziyalıların kökünü axıra kimi 

kəsməmisiniz. Bəşər tarixinin ən utancverici, qəddar sə-

hifələrindən olan inkvizisiya məhkəmələri çoxlu sayda 

alim, mütəfəkkir və aydınların qətlinə fərman verib. 

Elədirmi, Kiril? 

- Sənə də söz demək olmur ki, Atayev. Həmən ha-

mını lağa qoyursan... 

- Hamını deyil! Yalnız siz dindarları. 

Keşişi bir qədər əsəbiləşdirdikdən sonra Cövdət ye-

nə də üzünü Xudayara tutdu. 

-Təqvimə təsiri barədə söylədiyin cəfəngiyyatı bir-

təhər anladım, axund. Yəni, demək istədin ki, hər yeni 

il on gün gödəlir? Bəs nə əcəb, orucluqla məhərrəmliyin 

tarixini hər il on gün geriyə çəkirsiniz, amma ad günlə-

rimizi, bayramlarımızı eyni təqvimdə saxlayırsınız? 

Məntiq var burada? 

- Xeyr, qonşu. Sən dırnaqarası elmli insana bildir-

mək istədim ki,  Ayın, yəni Dolunayın zamana təsiri da-

nılmazdır! 

- Bərəkallah, Xudayar,yenə sualımın mahiyyəti ilə 

əlaqəsi olmayan  cavab. Onda mənə deyə bilərsənmi, 

beş üstə gəl beş vur ikiyə, neçə edər? 

- Əlbəttə, iyirmi! 

Kiril də Xudayarın tutarlı cavabını alqışladı: 

- Görürsən, Cövdət, bir ucdan lağ etdiyin dindar 

misalı həmən  həll etdi. 

- Sən də iyirmi cavabı ilə razısan, keşiş? 

- Bəli, Atayev. 

“Mənsə iyirmi cavabını qəbul etmirəm” sözləri ilə 

İosif də riyazi misalın həllinə qoşuldu. O, özündən razı 

halda Cövdətə tərəf baxaraq misalın düzgün cavabını 

uca səslə izhar etdi: 

- On beş! 

- Sənə min şükür, Pərvərdigara! Axır ki, ağıllı din-

dara rast gəldim. 

Keşişlə axund ravvinin üzünə baxıb bir qədər dərin 

fikirlərə qərq oldular. Özlərinə gəldikdə isə Kiril gü-

lümsəyərək İosifə iradını bildirdi. 

- Bədbəxt insan! Misalın düzgün cavabını haradan 

biləsən? Sizinki yalnız qızıl-brilyant alveridir... 

Xudayar da ravvin ilə əlaqədar nəyisə anlatmaq is-

təyirdi, lakin yadına bir müddət əvvəl Cövdətlə apardı-

ğı müzakirələr düşdü: 

- Gördüm ki, mənim Aya dair riyazi hesablamala-

rımdan narazı qaldın, Cövdət. Əslində, biz də sənin 

“əcnəbi ideologiyalar” barədə apardığın söhbətdən heç 

nə anlaya bilmədik. Sən biz dindarlardan da qəliz danı-

şırsan. 

- Konkret nəyi başa düşmədin, axund? 

- Onu da! 

- Nəyi, axı? 

- Ay nə bilim, beyindəki proqram qarışır, azadlıq əl-

dən gedir... 

- Hə, bildim, Xudayar. Çalışaram, dediklərimi mol-

lasayağı anladım. 

- Buyur, qonşu, Yer kürəsinin ağıl dağarcığı! 

- Sən hansısa maşın istehsalı zavodunda olmusan, 

axund? 

- Nə cür olum, hələ indiyədək doğma şəhərimin hü-

dudlarını tərk eləməmişəm. Amma televizorda Alma-

niyanın maşın istehsalı zavodunu dərindən izləmişəm. 

Deyəsən, robotlar “Mersedes”in hissələrini yapışdırır-

dılar. 

- Onda sənə anladım. Elə bil ki, maşının qapısını ku-

zova yerləşdirən robotun beyninə kimsə gizlicə, yaxud 

düşməncəsinə təkərin də quraşdırılması barədə kənar-

dan yeni proqram yazır. 

- Bura kimi başa düşdüm, Cövdət. Bəs sonra? 

- Sonra  sənin sağlığın, axund! Qapıquraşdıran ro-

bot tamam çaş-baş qalır, bilmir qapının, ya da  təkərin 

dalınca qaçsın. Sonunda hər ikisindən də olur. Nəticə 

etibarı ilə, maşın sıradan çıxır və onu heç kim qəbul et-

mir.  

- Söylədiklərinin insanlarla nə əlaqəsi var, qonşu? 

-  Eləcə də Allahımızın yerə göndərdiyi bəndələr. 

Sənin kimilər çalışır ki, onun proqramına bəzi əlavələr 

etsin, yəni təzə ideologiyalar yazsın. Bu köpəyoğlu Şey-

tan elə oyunlar qurdu ki, hələ də insanlar onların altın-

dan çıxa bilmir. Əgər dindarların dili ilə söyləsəm, ilk 

növbədə o iyrənc varlıq Adəm peyğəmbərin alın yazı-

sını, yəni proqramını qarışdırdı. 

- Alma məsələsini deyirsən, qonşu? 

- Bəli, axund. 

- Nə bilim, vallah. 

Ağıl və şüur ilə əlaqəli söhbəti yekunlaşdıraraq, 

Cövdət növbəti düşüncələrini möminlərlə bölüşmək is-

tədi. Lakin anladı ki, Xudayar da, Kiril də, İosif də onun 

sözlərini qəribliyə salacaq, müraciətini Hunailə etdi. 

- Bilirsən, dostum, Uca Tanrımızın planetimizin 

abadlaşdırma və çiçəkləndirməsi üçün hər bəndəsinə 

verdiyi ağıl və zəkanı bu bədbəxtlər saqqalları, baş ör-

tükləri, zövqsüz geyim və cəhalətdən başqa heç nəyə 

faydası olmayan dini ayinlərə xərclədilər. 

- Haradasa səninlə razıyam, Cövdət. Amma nəzərə 

al ki, ən azı dindarlar da yaratdıqları gözəl məscid, mo-

nastır, kostel, sinaqoq və kilsə binalarının ətrafını zövq-

lə abadlaşdırır və çiçəkləndirir. Məbədlərə varid olduq-

da isə interyerləri göz oxşayır. 

- Bilirsən, nəyə görə sadaladığın binalar gözəldi, 

Mələyim? 

- Fikirlərini dinləməyə hazıram, dostum. 

- Çünki məscid, kilsə və digər dini binaları mömin-

lər üçün elmli arxitektor və inşaatçılar yaradır. Ali sa-

vadlı dizaynerlər də onları daxildən abıra salır. Bunla-

rın özlərinə qalsa, - Cövdət əliylə həmsöhbətlərinə işarə 

etdi, - tikdikləri binalar üç gündən sonra yerlə yeksan 

olar. Məgər möhtəşəm məscid və kilsələri təsis etmək 

oyun-oyuncaqdır, Mələyim? 

Hunail Cövdətin söylədiklərini müzakirəyə çıxar-

maqdan daşındı. Bu da o demək idi ki, Mələk Atayevin 

binalar haqqında düşüncələrini qəbul etdi. Lakin Xuda-

yar Cövdətin binalar haqqında fikirləri ilə qəti razı de-

yildi. “Qədim zamanlarda əksər bəşər övladı təhsil və 

biliyi din alimlərindən alırdı” sözləri ilə axund Ataye-

vin mülahizələrini məkrli hesab etdi: 

- Keçmişdə dindarların əli ilə yaradılan təhsil ocaq-

larında Yer kürəsinin ən tanınmış alimləri dərs keçiblər, 

Cövdət. Bilsəydin ki, Buxara, Bağdad, Səmərqənd məd-

rəsələrində insanlara necə savad verirlər, boşuna danış-

mazdın! 

- Sağ ol, mənim dindar dostum! Mədrəsələr haqqın-

da məlumatım var, lakin söhbət məktəb binasından de-

yil, orada təhsil verən savadlı müəllimlərdən gedir. 

Üləmaların peşəsi yalnız dini araşdırıb təbliğ etməkdən 

ibarətdir. Onlar siz molla və axundların alimləridir. 

Mən isə, qonşu, fizika, kimya, riyaziyyat, ədəbiyyat el-

mindən danışıram. Yadındadırsa, bu barədə müzakirə-

lər aparmışdıq, amma sən bir nəfər olsun belə dəqiq 

elmlər üzrə dünya şöhrətli dindar alimin adını çəkə bil-

mədin. 

- Deməli, Allahımız bu cür məsləhət bilib. Mömin 

dinlə, alim elmlə məşğul olmalıdır, Cövdət. Biz kimik 

ki? Uca Tanrımızın qulları. 

- Əvvəla, sən qul deyil, bəndəsən. İkincisi də, Rəb-

bimizin ən mükəmməl əsərisən! Düşünən, daşınan, da-

nışan və idrak edən möhtəşəm varlıq! İslam aləminin 

insanlarının beyninə qul məfhumunu o qədər dərin ye-

ritdiniz ki, axırda onların boyunlarını padşah və mə-

murların qarşısında əydiniz. Bu günədək sürünmək-

dən zövq alırlar. 

Atayev Xudayardan cavab gözləmədən bilavasitə 

Mələyə müraciət etdi. 

- Hunail, neçə müddətdir, sənin məkanındayıq. 

Hey sənin dinə dair fikrini öyrənmək istəyirəm, ancaq 

macal tapa bilmirəm. İndi söylə, din nədir? 

- Düzü, Cövdət, qəfil sualın məni yaman yerdə ya-

xaladı. Amma deyim: din, cahilləri öz iradələrinə tabe 

etmək üçün hiyləgərlərin əlində alətdir. 

- Mən dini ideologiya barədə öz fikrimi söyləmi-

şəm. Amma sən dediklərin də məni tam qane etdi, Mə-

ləyim. Keçmişə yönəlik səyahətlərimizdə dinin insanla-

rı müəyyən qanunlara tabe etməsinin şahidi oldum. 

- Onu da bil ki, Cövdət, dinə həddindən artıq alüdə 

olan insanlar sərbəstliklərindən tam şəkildə məhrum 

olublar. Son zamanlar biz Mələklər bu problemə ciddi 

yanaşırıq. Allahımızın abadlaşdırmaq və çiçəkləndir-

mək məqsədi ilə Yerə göndərdiyi bəndələrin beyinləri-

nə kənardan təsir getdikcə böyüyür. Ona görə də əksər 

hallarda əsas missiyanı yaddan çıxararaq insanlar mü-

haribələr, münaqişələr, qisasçılıq və bir-birlərinə nifrət-

li yanaşmalara daha çox vaxt və yer ayırırlar. 

- Hunail, mən tarix elmi ilə maraqlanan insanam. 

Təhlil etdiyim materiallar əsasında belə bir qərara gəl-

mişəm ki, qəlbləri məkr və hiyləqərliklə dolu insanlar 

dinlərin təzə yaranmış çağından istifadə edib mübari-

zələrini əsasən yaddinli toplumlara  yönəldirdilər. Yeni 

torpaqlar alır, sərvətlər əldə edir, digər millətləri qul sə-

viyyəsinə endirirdilər. Lakin zor gücünə alınan mal-

dövlət bitdikdən sonra qeyd etdiyim “başbilənlər” fəa-

liyyətlərini daxilə, yəni öz dindaşlarına qarşı yönəltmə-

yə başladılar. Məhz bunun nəticəsi idi ki, vaxtilə təmtə-

raqla yaradılan dini ideologiyalar parçalanmağa başla-

dı. Maşallah, bu gün əlini hara atırsansa, at... mütləq 

parçalanmış möhtəşəm dinin hansısa təriqət və aşirəti-

nin qulağı çıxacaq.  

Hunaillə Cövdətin müzakirələrini Kiril və Xudayar 

da diqqətlə izləyirdilər. Lakin nədənsə, bu dəfə onlar 

“tutarlı” iddia və narazılıqlarını ortaya qoymadılar. 

Çox güman ki, axundun şiə, Kirilin isə pravoslav olma-

sı buna maneçilik törədirdi. Onlar yaxşı bilirdilər ki, çox 

dərinə getsələr, Atayev Hunailin yardımı ilə mələklər 

diyarına sünnilər, vəhabilər, katoliklər, protestantların 

da nümayəndələrini dəvət edəcək. Ona görə də axund 

və keşiş söhbəti başqa məcraya yönəltmək fikrində idi-

lər. Bir qədər sonra Kiril Mələyə müraciət etdi: 

- Hunail! Hey, bizləri keçmişə səyahətə aparırsan. 

Olmaz ki, gələcəyimizə də varaq və oralarda dinlərimi-

zin inkişafını seyr edək? 

- Olar, keşiş, olar. Qısa bir müddətdə dənizin sahi-

lindəki digər şüşə balonlara baş çəkdikdən sonra xahi-

şini yerinə yetirəcəyəm. 

Mələk fikirlərini yekunlaşdırdıqdan sonra üçüncü 

sıraya qoyulmuş böyük balona yaxınlaşdı. Orada beş 

nəfərin enerjisi ətrafı seyr etməkdə idi. Hunail onlara 

yaxınlaşaraq sualını verdi: 

- Nə əcəb balondasınız? Gəzmirsiniz, ətrafı dolaş-

mırsınız, mələklər diyarından zövq almırsınız. 

Balon sakinlərindən biri onun sualını cavablandırdı: 

- Nə qədər olar e, Hunail? Söz vermişdin ki, bizləri 

abadlıq işləri aparmaq üçün tez bir zamanda yeni pla-

net, ya da ki geridə qalmış başqa əsrlərə yola salacaq-

san. Ancaq səndən heç bir səs-soraq yoxdur. 

- Darıxma, Botkin. Hamı bilir ki, Yer kürəsinin in-

sanlarına sənin nə qədər xeyrin dəyib... 

“Botkin” adını eşitcək, axund yerində sakit dura bil-

mədi. 

- Mələyim! Botkin nə deməkdir? 

- “Nə” deyil, “kim” deməkdir, Xudayar. “Nə” sözü 

ilə siz insanlar cansız əşyaları adlandırırsınız. 

- Aydındır, Hunail. Botkin kimdir? 

- Bu başqa məsələ. Sergey Botkin böyük alimdir. Bir 

çox xəstəliklərin yaranmasını insanın sinir sisteminin 

fəaliyyəti ilə əlaqələndirib. Onların müalicəsini də bu 

yöndə təhlil edərək tapıb. 

Kiril də Botkinin adını eşidəndə  çənəsini  ağır-ağır 

yuxarı qaldırdı. O, “Sergey xristian dinindən və mənim 

millətimdəndir, dostlar!” sözlərini söylədikdən sonra 

mələyə müraciət etdi: 

- Amma Botkinin konkret nə ixtira etdiyini anlama-

dım, Hunail. 

Mələk keşişin sualını cavablandırırdı ki, söhbətə 

Cövdət qoşuldu:  

- Dedim, axı, keşiş, elm siz möminlər üçün deyil. 

Amma sadə dildə Botkinin kim olduğunu sənə başa sa-

lım. 

- Anlat, kafir insan. Diqqətim səndədir. 

Atayev keşişin təhqiredici sözlərinə fikir verməyib 

söhbətə davam etdi. 

- Sergey Botkin Hepatit-a xəstəliyinin simptomları-

nı üzə çıxaran, sonradan isə  onun müalicəsini tapan in-

sandır. 

- Yəni, sarılıq da, hə, Cövdət? 

- Bağışla, dostum, zilə çıxdım. “Hepatit-a” sənin tə-

xəyyülündə “sarılıq” xəstəliyi deməkdir. 

- Sağ ol, Cövdət. Hər şeyi anladım. 

Xudayar da müzakirəyə öz fikrini yerləşdirdi: 

- İndi bildin, qonşu, tez-tez təkrarladığım “Rəbbi-

miz min xəstəliyin min bir dərmanını Yerə göndərib” 

kəlamı nə demək idi? 

- Bilməsəm də, axund, sən deyəndir! 

- Bəli, bu müdrik sözlərimi heç vaxt unutma. 

Atayev axundun sözünə əhəmiyyət vermədən mə-

ləyə müraciət etdi: 

- Bəs şüşə balonda olanların qalanı kimdir, Mələyi-

m? 

- Sağ tərəfdəki Nəsrəddin Tusi, onun yanındakı isə 

Mariya Küridir. Lakin Tesla ilə Kopernik gözümə dəy-

mir. Görünür, diyarımızı gəzir, göz oxşayan mənzərə-

sindən feyziyab olurlar. 

- Nə əcəb bu vaxtadək belə şöhrətli alimlər sənin di-

yarında qalıblar, Hunail. Axı  onlar digər məkanları da 

öz fəaliyyətləri ilə çiçəkləndirə bilərdilər... 

- Cövdət! Dedim axı, məkan və zaman biz göydəki-

lər üçün əhəmiyyət kəsb etmir. Elə hesab elə ki, qeyd 

etdiyim alimlər diyarımıza bir saat bundan əvvəl təşrif 

buyurublar. 

- Hər şeyi anladım, Mələyim. 

- Əgər anladınsa, gələcəyə gedə bilərik. 

Hunailin deməyi ilə etməyi bir oldu. Qısa müddət 

kəsiyində Mələk qonaqları ilə birgə 36-cı əsrdə peyda 

oldu. Həmin zamanda Cövdəti yeganə bir əşya təəc-

cübləndirməyə başladı ki, o da adi velosiped təkərinə 

bənzər halqa idi. Müxtəlif ölçülərdə olan həmin halqa-

ları evlərin çatılarında, divarlarında, ağacların üzərin-

də, hətta adamların barmağında da görmək olardı. 

 

 

 

XVII fəsil 

Şəkidə və Bakıda narahatlıq davam edir 

 

Eldar həkimin işarəsi ilə Tahirov bir daha onun ka-

binetinə daxil oldu. Tibb bacısı otaqda deyildi. Görü-

nür, həkim onu dərman dalınca göndərmişdi. Cövdət 

narkoz altında hələ də masanın üzərində uzanmışdı. 

Kənardan baxana elə gələrdi ki, o, artıq canını bağışla-

yıb.  

Eldar Atayevin qolu ilə əlləşirdi. Əməliyyatın yarısı 

bitmişdi. Çıxıq zamanı Cövdətin süngüyə bənzər çiyni 

nəhayət, əvvəlki görünüşünə qayıdırdı. Eldar  xəstənin 

çiynini balışa sıxaraq Tofiqə müraciət etdi: 

-Yaxşı ki, tibb elmindən başın çıxır. Bir-iki dəqiqəyə 

Cövdət narkozdan çıxacaq. Əməliyyatsa davam etməli-

dir. Tibb bacısı Leyla sanki gedər-gəlməzə yollanıb. 

Masamın üzərində dərmanı görürsən, Tofiq? 

- Görürəm, həkim. Qəti narahat olma. Neçə kub? 

- Bir. 

- Aydındır. 

Necə deyərlər, uşağın dilini anası bilər. Tofiqlə El-

darın danışığını özlərindən başqa heç kim anlaya bil-

məzdi. Tahirov mayeni təcili şprisə dolduraraq asanlıq-

la onu Atayevin damarına yeritdi. Ayılmaqda olan xəs-

tə sakitləşib yenidən öz aləminə döndü.  

Tofiq Eldar həkimin üzünə baxdı, onun sifəti yor-

ğunluq və ciddiyyət ifadə edirdi, alnındakı tər damçıla-

rı yavaş-yavaş böyüyürdü. Tofiqin nədənsə həkimə ya-

zığı gəldi. Belə bir şəraitdə cərrah işləməyin nə olduğu-

nu yaxşı bilirdi. O, pambıqla həkimin alnındakı tər 

damçılarını silib, canıyananlıqla dedi: 

- İstəsən, əməliyyatın sonunadək  otaqda qala bilə-

rəm. 

- Narahat olma, Tofiq. İşimi sərbəst görməyi  sevi-

rəm. Bir azdan Leyla da gələcək. Yetər ki, sən qapının 

ağzında olasan. Ehtiyac olduqda səni bir daha kabine-

timə çağıracam. 

- Oldu, həkim. Qasım da buralardadır. Nə lazım ol-

sa de. Sənə uğurlar! 

Tahirov qəmli-qəmli həkimin otağını tərk etdi. Cöv-

dətin ağarmış sifəti və göyərmiş dodağı onun gözünün 

önündən çəkilmirdi. Bir də Eldar həkimin qayğılı və 

yorğun çöhrəsi. 

“Belə də şərait olar? Harda görünüb ki, belə bir ağır 

xəstənin üzərində əməliyyatı sadə masanın üstündə 

aparsınlar. Amerikada belə şeylərə görə adamı yox 

edərlər...” fikirləri içində olan Tofiqi sanki qəflət yuxu-

sundan Qasım ayıltdı: 

-Noolub e, sənə, Tahirov? Sualıma niyə cavab ver-

mirsən? 

- Nə sual, Qasım? 

-Uyub-getmisən, nədir? Cövdətin səhhəti ilə maraq-

lanırdım. Əməliyyat necə 

keçdi, soruşuram!? 

- Heeç, hələ davam edir. 

Qasım dostunu dərdli vəziyyətdə gördükdə onu kli-

nikanın həyətinə 

tərəf dartdı. 

- Deyirəm, bəlkə gedib bir şeylər yeyək, hə? Heç ol-

masa, bir stəkan çay içək, dilim-damağım quruyub. 

Tofiq uşaq üstünə acıqlanırmış kimi Qasıma təpin-

di: 

- Yenə özünü düşünürsən, nə qəribə adamsan e 

sən?- sonra nə fikirləşdisə, səsinin tonunu yumşaltdı, -

çox uzağa getməyək, hər an Eldar həkimə lazım olarıq.  

Az qalıb, darıxma. 

- Yəni, beş dəqiqəliyə həyətə çıxmaq da olmaz? 

Tahirov anidən yenə Qaşıma əsəbiləşdi: 

- Dur burda. Gözünü də həkimin kabinetindən çək-

mə. Vaxtında Cövdətin mesajını oxusaydın, heç kim bu 

qədər əziyyət çəkməyəcəkdi! 

- Yenə başladın, Tofiq? Bildik da, səhv eləmişəm. 

Əsas odur ki, Atayevi sağ-salamat klinikaya çatdırmı-

şıq. Əminəm ki, cərrah onu yenidən ayağa qaldıracaq. 

- Əminəm, ümidvaram, yüz, min, milyon faiz... Ne-

cə də canım qurtarmışdı bu sözlərdən. Bu əminlik sən-

dən hardandır, ay Qasım? 

- Yaxşı, yaxşı, Tofiq, özündən çıxma! Bilirəm ki, sə-

nin də mənim kimi kefin yoxdur. Gəl bir-birimizə ürək-

dirək verək, yaxşı günlərimizdən söhbət açaq. 

Tahirov dərin fikirlərə qərq oldu. Bu məqama gəlib 

çıxmaq üçün o, sözün əsil mənasında min bir cür bəla 

və çətinlikləri dəf  etmişdi. Ağır doxsanıncı illərdə fizi-

ka üzrə təhsilini başa vurduqdan sonra gənc mütəxəssis 

kimi  fəaliyyətə başlayan Tofiq zavodların birində çalış-

mış, xeyli əziyyət çəkmiş və qərara gəlmişdi ki, taleyini 

elmlə bağlasın. Dissertasiya da yazmış,  müdafiə etmək 

üçün Moskvaya getmiş və geriyə fizika elmləri namizə-

di kimi qayıtmışdı. Lakin biliyini təkmilləşdirmək üçün 

hətta adi vərəq almağa belə pulu yetməmişdi. Ona görə 

də birtəhər topladığı əzik-üzük yüz dolları cibinə qo-

yub Cənubi Koreyaya, oradan isə Tayvana getmişdi. 

Yaxşı ki, vaxtilə Bakıda keçirilən elmi konfransda Tay-

van aliminin ünvanını götürmüşdü. 

Tofiqi xəyallardan yenə də Qasımın sualı ayırdı: 

- Məni başa sal görüm axı, Tahirov, iyirmi il olar ki, 

vətəni tərk etmisən. Yəni heç darıxmırsan? Heç kim ya-

dına düşmür? 

- Gör kim mənə nə sual verir e? Sən özündən danış, 

Budaqov. Məktəbi bitirəndən bəri Rusiyada yaşayır-

san... 

Qasım Tahirovun sözünü yarımçıq kəsdi: 

- Heç olmasa, mən ildə bir dəfə vətənimə gəlirəm. 

Bəs sən? Taylanddan sonra Yaponiyaya getdin. Bir on-

da Bakıya gəldin, yəni on  ildən sonra. Bir də  indi Ame-

rikadan gəlmisən, yenə on  ildən sonra. Desələr ki, To-

fiq buddist, yaxud katolik olub, həmən inanacağam,- 

deyə Budaqov öz aləmində guya keçmiş sinif yoldaşı-

nın kefini açmaq üçün söhbəti digər məcraya yönəltdi.-

İncimə ha, zarafat edirəm. Söz verdik ki, pozitiv söhbət-

lər aparaq, kefimizi düzəldək. Sən mənə de görüm, To-

fiq, Amerikada nə ilə məşğulsan? Nə qədər ki, bir-iki 

dəqiqə vaxtımız var, heç olmasa bir-birimizlə  maraqla-

naq. Yoxsa hərəmiz bir diyara dağılacayıq... bir də Al-

lah bilir, nə vaxt görüşəcəyik. 

- Hələ bir Cövdət sağalsın, biz ad gününün davamı-

nı Bakıda edəcəyik, üçlükdə. 

Qasım uşaq kimi qorxa-qorxa Tofiqə üz tutdu: 

-Bilirsən, məncə, Cövdəti dindarların ahı tutdu. Ona 

çox demişdim, az iliş bu inanclı insanlara. Bu da nəticə-

si. 

- Sən də ki nəyi nə ilə əlaqələndirdin, e Qasım?. Di-

nin mətləbə nə dəxli var. Noolsun? Molla, keşişlər mə-

nim də xoşuma gəlmir. Lakin bu o demək deyil ki, sa-

bah maşının altında qalacam... 

Qasım sinif yoldaşının üzünə maraqla baxdı: 

- Belə çıxır ki, elmə baş vurduqdan sonra dinini tam 

unutmusan da, Tahirov? Bir sözlə, katolik olmusan. 

- Sən də elə söz deyirsən ki, Qasım, guya, mən nə 

vaxtsa dindar olmuşam. Nəinki katolik, heç müsəlman 

olmağım da yadıma gəlmir. 

- Əstəğfurullah de, Tofiq. Yoxsa sən də Cövdətin gü-

nünə düşərsən. 

- Başa düşmürəm e, Budaqov, sənin fikrin nədir? 

Molla olmusan? Özü də Moskvada. 

- Molla olmasam da,  mənim dindarlarla işim yox-

du, bu qədər adam yəqin bilir də nə danışır. Yox, Cöv-

dət gərək elə bildiyini atasına da verməyə.  

- Bax, Budaqov,- Tofiq gözlərindən qəzəb yağa-yağa 

dedi, - onsuz da canım burnumdadı, məni dəli eləmə. 

Sən həmişə belə olmusan da, uşaqlıqdan nə ətsən, nə 

balıq. Sənin üçün çoxluq həmişə haqlıdı. Öz fikrində də 

qal. Amma Cövdəti sorğulamaq sənə düşməz. 

Elə bu məqamda Eldar həkim yenə də Tahirovu ka-

binetinə dəvət etdi. 

 

                                

                                *** 

Bakıda- Xudayarın axundluq etdiyi məsciddə hər 

şey öz axarında davam edirdi. Mollalar yeni yaslarda 

mərsiyə oxumaq üçün ayə və surələri nəzərdən keçirir, 

mürdəşirlər isə ölünü yumaq üçün masaları hazırlayır-

dı. Elə bu məqamda molla Mirzə həyəcanla içəri daxil 

olaraq “axund Xudayarın “mersedesi” ilə avtobusun al-

tına girməsi” xəbərini verdi. Mirzə onu da bildirdi ki, 

bir azdan axundun müalicə aldığı xəstəxanaya gedəcək 

və qalan mollaları əhalinin sifarişlərinə məsuliyyətlə 

yanaşmalarını tələb etdi. 

Yarım saatdan sonra molla Mirzə məscidin məslə-

hətçisi ilə birgə  xəstəxananın palatasında axundun ba-

şının üstünü kəsdirmişdi. Kim bilir, bəlkə də çoxdan 

bəri Xudayarın yerinə göz dikən Mirzə onun bu günə 

düşməsindən xoşhal idi. Bir tərəfdən də molla Mirzəni 

qanadları altına alan elə axundun özü idi. Çünki hadi-

sədən iki il öncə nəzirləri mənimsədiyinə görə Mirzə az 

qala müstəntiqlərin girinə keçəcəkdi. Lakin Xudayar 

onu “dar ağacından” çəkib çıxara bilmişdi.  

Bir saat olardı ki, axund Xudayarın üzərində əmə-

liyyat bitmiş və o, palataya köçürülmüşdü. Xudayarın 

ayaq tərəfində  qara hicaba bürünmüş həyat yoldaşı Sa-

rabəyim  büzüşüb oturmuşdu. O, çox üzgün idi, çarşa-

bının ucunu gözünə basıb xısın-xısın ağlayırdı.  Ailəsini 

ayaqda saxlayan axundun başına bir iş gəlsə, yəni Xu-

dayar ölsə, onun da həyatı puç olacaqdı.  

Sarabəyim hələ Naxçıvanda yaşayanda, on yeddi 

yaşındaykən atası bir axşam evə gəlib anasına demişdi: 

“Qızı verdim”. Anası evə yenicə girən ərinin arxasına 

yastıq qoya-qoya sakitcə başını yelləmişdi. Ərinin 

zəhmli görkəmindən çəkinib nəsə soruşmağa cəsarət 

etməyən Zeynəb arvad qızı Sarabəyimi kənara çəkib 

xəlvətdə onu qucaqlayıb ağlamışdı. “Allah xoşbəxt elə-

sin, bala, bəxtin ağ olsun, taleyin mənimkinə oxşama-

sın”. 

Amma ananın taleyi qızının qədəridi, deyərlər. Sa-

rabəyimin əri Xudayar atasından da betər çıxmışdı. 

Uzun müddət avara-sərgərdan dolaşan Xudayar Sara-

bəyimə ağ gün yaşatmamışdı. Bir tərəfdən də qadının  

qucağı boş, uşaq  arzusu gözündə qalmışdı. 

Neçə vaxt idi ki, dindarlığa başlamış Xudayar Sara-

bəyimi qara çarşaba bürümüş, toya, nişana getməyinə 

belə qadağa qoymuşdu. İndi bunları düşündükcə, ürə-

yində qəzəb baş qaldırsa da, Sarabəyim ərinin ölməyini 

istəmirdi. O artıq bir qul itaətkarlığı ilə ərinə elə bağlan-

mışdı ki, onsuz nə edəcəyini, hara gedəcəyini təsəvvür 

belə etmirdi. 

Sükutu məscidin məsləhətçisi molla İmanverdi poz-

du. O, axundun sarğılı başına baxıb kövrəldi və ürək 

sözlərini izhar etdi: 

- Mən bilirdim,  belə olacaq. Bir həftə bundan qabaq 

axund məni işdən sonra evə aparırdı. Maşını elə pis sü-

rürdü ki, qorxudan az qala söykəndiyim qoltuğu qıra-

caqdım. Nə işıqfora baxırdı, nə də yol qaydalarına ria-

yət edirdi. Demək olar ki, hələ o günü ölümdən dön-

müşdü. 

Söhbətə molla Mirzə də iradları ilə qoşuldu: 

- Anlaya bilmirəm ki, nə üçün axundumuz “Merse-

des”də  gəzirdi? Bu ki kafirlərin arabasıdır. Biz camaatı 

müşrik və münafiqlərdən uzaqlaşdırdığımız halda, qu-

lağımızın dibindəki Xudayar kəfərələrin maşınını sü-

rür. Bu nə dərəcədə islamiyyətə yaraşan haldır? 

İmanverdi molla Mirzənin əlindəki telefona baxıb 

fikrini söylədi: 

- Nə düşmüsən e, axundun üstünə? Əlindəki “ay-

fon”a bir bax. Nə əcəb ərəbin istehsal etdiyi mobil tele-

fondan istifadə etmirsən? 

- Ərəbin pulu olduğunu eşitmişəm, amma telefon-

filan icad etdiyindən xəbərim yoxdur, İmanverdi. 

- Olmayacaq da! Yüksək texnolojiya müsəlmanlıq 

deyil. Reanimasiya şöbəsində lağ etdiyin kafirin tibbi 

ləvazimatları olmasaydı, Xudayar çoxdan öz arzusuna 

çatmışdı. 

- Anlamadım səni, İmanverdi. Axundumuzun ar-

zusu da var idi? 

- Əlbəttə! Gecə-gündüz cənnətə düşmək fikrində 

idi. Hey deyərdi: molla oldum ki, cənnətin təamlarını, 

bir də...  

Sözlərini sona çatdırmadan məscidin məsləhətçisi 

başını molla Mirzəyə tərəf əydi və pıçıltı ilə axundun 

“bir də hurilərini dadardım” ifadəsini pıçıldadı. Bun-

dan sonra İmanverdi uca səslə müzakirəyə davam etdi: 

- Bizimki, Mirzə, Avropada və ümumiyyətlə, xristi-

an aləmində eyş-işrət, cavan qızlar dalınca qaçmaqdır. 

Ona görə də Xudayar və müsəlmanların əksəriyyəti  

əbədi olaraq kafirlərin maşınlarında gəzəcək. 

Çoxdandır mollaların söhbətini izləyən Sarabəyim 

əsəbiləşərək Mirzə və İmanverdinin cavabını verdi: 

- Heç utanırsız,  molla qardaşlar? Ərim ölümlə cə-

bəlləşir, sizsə müşrik, kafirdən yapışmışınız. Həkim  bir 

torba  dərman yazıb. Yaxşısı budur, aptekə dəyib onları 

alasınız... 

Molla Mirzə bir İmanverdinin, bir də Sarabəyimin 

üzünə baxıb bir qədər sakitləşdi. Nəhayət, utanaraq Sa-

rabəyimin cavabını verdi: 

- Dərman alaram e, amma səhər-səhər qəbir üstün-

də nə “yasin” sürəsini oxumuşam, nə də ki mərsiyə söy-

ləmişəm... 

Sarabəyim xanım mollanın sözünü kəsərək ona ca-

vab verdi: 

- Sənin pulun bizə lazım deyil. Allahımıza şükürlər 

olsun ki, Xudayar kəfən pulunu da toplayıb. Al bunu 

da götür, aptekdən dərmanları al gətir,- deyə Sarabə-

yim yüz manatı  reseptlə birlikdə  Molla Mirzənin ov-

cuna basdı. 

XVIII fəsil 

Gələcək 

 

Bu necə gələcək idi?! Bu  necə üç min beş yüz əllinci 

il ola bilərdi axı?! Sanki qonaqlar yenidən qədəmlərini 

daş dövrünə basmışdılar. Beyinləri yaxşı işləsə də, in-

sanların əksəriyyəti nədənsə aşılanmamış heyvan dəri-

lərində gəzişirdilər. Hiss olunurdu ki, onlar bir tikə çö-

rək dərdindəydilər, yaşam üçün çabalayırdılar. Ən ma-

raqlısı da o idi ki, hamı Cümşüd peyğəmbərə səcdə edir 

və and içirdi. Onun xeyirxahlığı, sehri və biliyi barədə 

rəvayətlər gəzib dolaşmaqda idi. Cövdət məzlum və tə-

əccüb doğuran sifətiylə Hunailin üzünə baxdı. Ataye-

vin sinəsi suallarla dolu idi, lakin o, bir kəlmə belə söy-

ləyə bilmədi. Onun əvəzinə ravvin İosif mələyə müra-

ciət etdi: 

- Hunail! Bizləri otuz altıncı əsrə gətirməyinə bax-

mayaraq, özümüzü sanki ibtidai-icma quruluşunda 

hiss etməyə başlayırıq.  Ola bilər ki, sənin kimi zəkalı 

Mələk səhvə yol versin? 

- Qətiyyən, İosif. Biz həqiqətən də otuz altıncı əsr-

dəyik. İnsanların bu vəziyyətdə həyat sürmələrini də-

rindən öyrənmək üçün sizi də dəri libasına bürüyüb on-

ların gözü qarşısında aşkarlayacağam. Maraq doğuran 

bütün suallarınızı bu insanlara verərsiniz. 

- Məmnun olaram, Mələyim. Amma onların hansı 

dildə danışmaqları hələ bizə bəlli deyil... 

- Narahat olma, ravvin. Onların dil və danışıq qabi-

liyyətini artıq sizin beyninizdəki çiplərə əlavə etdim. 

Otuz altıncı əsrin insanları ilə ünsiyyətə girə bilərsiniz. 

Çalışın, onlara artıq-əskik suallar verməyəsiniz. Onsuz 

da əsəbləri tarıma çəkilibdir. 

Mələklə yenicə söhbəti bitirən ravvin bir neçə metr 

aralıda həmin dövrün adamıyla Cövdətin söhbətinin 

şahidi oldu. Keçi dərisini çiyinlərindən sallamış insan 

əl-qol ataraq ürəkdolusu danışığı ilə Atayevə nəyisə an-

latmağa çalışırdı. Bir an sonra digər qonaqlar da söhbət 

və müzakirələrə qoşuldu. Bəşər övladı isə Cövdətgilə 

yeni Peyğəmbər Cümşüd haqqında danışır, gah ağla-

yır, gah da   gülürdü. “Əgər Cümşüd olmasa idi, belə 

bir ağır günlərimizdə soyuqdan ölüb gedəcəkdik. Atəş 

ixtira etdiyinə görə ona dua edir və qarşısında baş əyi-

rik!” cümlələrini bitirdikdə otuz altıncı əsrin insanı ya-

xınlıqdakı divarda asılmış təkərə baxaraq hönkür-hön-

kür ağlamağa başladı.  

Hunail ürəyi dərdlə dolu bəndəyə yaxınlaşaraq onu 

sakitləşdirdi. Sonra o, səyahətə gəldikləri əsr,  Cümşüd, 

təkər barədə qonaqlarına qısa məlumat verdi. 

- Hardasa  iki min əllinci ildə, üçüncü dünya müha-

ribəsindən beş il sonra bəşər insanları aclığa, xəstəliklə-

rə, dilənçiliyə, cəhalətə və nüvə silahının törətdiyi digər 

ağır fəsadlara düçar olmaqda idilər. Yer kürəsi elə bir 

vəziyyətə düşmüşdü ki, bu günədək insanlar onun üzə-

rində üzümdən başqa nə digər bitkilər yetişdirə, nə də 

ki, mal-qara bəsləyə bilirdilər. Hələ buralarda indi-indi 

bəşəriyyət özünə gəlir.    

Cövdət Mələkdən üzr istəyərək bir daha kədərli 

bəndəyə müraciət etdi: 

- Buradakı vəziyyətdən o qədər gərginlik yarandı 

ki, heç adını da soruşa bilmədik. Onu bizə bağışlaya bi-

lərsənmi, gözəl insan? 

Adım Zuvandadır. 

- Bəs soyadın, atanın adı?.. 

- Atamın adı Sarinda idi. Amma soyadın nə məna 

daşıdığını bilmirəm. Sənin adın nədir? 

- Mənim adım Cövdətdir, dostum. 

- Anladım. Yəqin “dostum” da atanın adıdır? 

- Bu sözü elə-belə işlətdim. Əhəmiyyət vermə, Zu-

vanda. Sizin Peyğəmbəriniz barədə maraqlı söhbət edi-

rik. Yəqin ki, sən də bizlərə diqqətlə qulaq asırsan. 

Zuvanda Cümşüd barədə ziyadə danışmağı məslə-

hət görmədi: 

- Peyqəmbərimiz, elə bir ideal varlıq idi ki,  onun 

haqqında məlumat verməyə heç bir ehtiyac duyulmur.  

- Yəni, Cümşüdün həyatı səni maraqlandırmır ki, 

Zuvanda? 

- Qəti, Cövdət. Ən əsası odur ki, Peyğəmbərimiz 

daima bizimlədir və onun icad etdiyi atəş nəticəsində 

hələ də soyuqdan ölməmişik. 

Atayev həyatında dini fanatlarla çox üzləşmişdi. La-

kin Zuvanda kimisini birinci dəfə görürdü. Otuz altıncı 

əsrin insanına heç nəyi anlada bilməyəcəyini başa dü-

şən Cövdət  Cümşüdün həyatı barədə danışmağı mə-

ləkdən xahiş etdi. Hunail söhbətinə davam etdi: 

- Cümşüd uşaq ikən çaxır çəlləyinə pərçimlənmiş  

dəmir kəməri çıxarıb  diyirlədərək onu daşa çırpmışdır. 

Nəticədə qığılcım çıxmış və yaxınlıqda yerləşən Adil 

adlı bir nəfərin həyətindəki samanlığa düşərək oranı 

alovlandırmışdı.  

Atayev qığılcımın yaranma səbəbini Zuvandaya an-

latmaq istədi: 

- Bilirsən, qardaşım, haqqında söhbət açdığımız qı-

ğılcım sürtünmə nəticəsində yaranır. Dəmir daşa sürət-

lə dəyəndə belə proseslər tez-tez baş verir. 

Göründü ki, Cövdətin dediklərindən Zuvanda heç 

nə anlamadı və həyəcanla barmağına təkər şəklində ta-

xılmış üzüyü davamlı öpməyə başladı. Mələk Cümşüd-

lə bağlı hadisəni nəql etməyə davam etdi: 

- Samanlığı yanan Adil eləmə tənbəllik Cümşüdü o 

ki var, kötəkləyir.  Vəssalam! Üç min beş yüz əllinci ildə 

hamı Adil kişini qəddar bir həşərat kimi qələmə verir. 

Hətta onun balaca büstünü insanlar mərkəzdəki qaya-

ların birinə sancaraq daşlayır, üzünə tüpürür, söyüş 

yağdırır. Demək olar ki, mağaralarda yaşayan insanla-

rın, hətta bir çox qadınların əksəriyyətinin adı Cümşüd-

dür. Bu dövrün adamları yalnız üzüm əkib, sonradan 

onu qıcqırdıb çaxır istehsalı ilə məşğuldur. Qıcqırma 

texnologiyasına nə cür yiyələndikləri barədə özləri də 

heç nə bilmir. Onlar üçün yalnız bir fakt ayandır; o 

dövrlərdə Cümşüd çaxır zavodu deyilən sirli bir təsisa-

tın yanında yaşayırmış və həmin od püskürən "çəllək 

kəmərini" bəşəriyyət üçün oradan əkişdirmişdir. Bəşər 

övladları yeni peyğəmbərin sehrli "dəmir kəmərini" 

mağarada gizli bir yerdə saxlayır. Hətta ona sitayiş də 

edirlər. Ayda bir dəfə "qığılcım mənbəyini" daşa çırpa-

raq od yandırırlar ki, heyvan ətindən dadlı yeməklər bi-

şirsinlər. 

 Təəssüf ki, Mələyin dediklərini Zuvanda eşidə bil-

mirdi. O, bir kənara çəkilərək keşiş Kirilə ağır həyatını 

anladırdı. Vəfatından öncə Sarinda qatı cümşüdçü ol-

duğuna görə, qığılcımdan ayda bir dəfə od almaq hü-

ququ yalnız onun oğlu  Zuvandaya verilmişdir. Atəş 

alovlandıqdan sonra Sarindanın oğlu  onu otuz  parça-

ya bölərək əlaltılarının köməyi ilə ətraf mağaraların sa-

kinlərinə paylayır. Otuz altıncı əsrdə bəndələrin həyat 

tərzi ağır olsa da, işıqlı gələcəyə doğru irəliləyiş davam 

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 281 

etməkdədir. Artıq üçüncü dünya müharibəsinin fəsad-

ları, xüsusən də radioaktiv maddələrin insanlara təsiri 

tədricən zəifləyərək itməkdədir. Görüşün sonunda Zu-

vanda ayı dərisinə bürünmüş Hunailə yaxınlaşdı və ha-

rasa tələsdiyini vurğulayaraq ona son sözlərini çatdırdı: 

- Vaxt gələcək bizim nəslin nümayəndələri də fəla-

kətli vəziyyəti dəf edib yenidən ayaq üstə duracaq. Ara-

mızda ağıllı insanlar peyda olmaqdadır ki, elmlə məş-

ğul olub yeni kəşflər və icadlar edirlər. Biz çiçəklənəcək 

və planetimizi abad bir məkana çevirəcəyik. Cümşüd 

haqqı! 

Zuvandanın sözləri bir qədər aralıda sakinlərlə söh-

bət edən Atayevi çox  qəhərləndirdi. Hətta onun gözü 

yaşla doldu. O, ətrafına toplaşan otuz altıncı əsrin dörd-

beş nəfəri ilə vidalaşaraq Mələyin yanına gəldi.  

Hunail heç bir söz söyləmədən qonaqlarını mələklər 

dünyasına qaytardı.  

Mələk mavi dənizin sahilində peyda olan qonaqla-

rını bir daha üçüncü sırada yerləşən şüşə balona tərəf 

apardı. Bu dəfə balonun sakinlərinin hamısı yerində 

idi. Onlar bülbüllərin nəğməsi altında yeni əsərlərini 

yaratmaqdaydılar. Nəsrəddin Tusi şəhadət barmağını 

Venera planetinə tərəf yönəldərək, Kopernikə nəyisə 

başa salırdı. Elə bu zaman Hunail alimlərlə əlaqədar 

Uca Tanrının göndərdiyi qərarı səsləndirdi: 

- Alimlərin ağıl və zəkasını nəzərə alaraq onlara  ye-

nidən  can verərək otuz altıncı əsrə göndərmək buyru-

ğunu verirəm. Qoy iyirmi-iyirmi beş ildən sonra bəşə-

riyyətə daima fayda gətirən kəşflərini orada ərsəyə gə-

tirsinlər. 

Alimlərin gələcək taleyi barədə əmri dinlədikdən 

sonra ravvin İosif Mələyə yaxınlaşdı. Onun sifətindəki 

məyusluq elm insanlarının faciəvi otuz atıncı əsrə gön-

dərilməsinin ədalətli olmadığından xəbər verirdi. İosif 

alçaq səslə Hunailə sual verdi: 

- Bilirəm ki, Allahımızın əmrini müzakirə etmək nə 

hünərimdir, nə də boynumun həddidir. Lakin möhtə-

şəm alimlərin əməyini, bəşər övladlarına dəyən fayda-

larını, icad və kəşflərini nəzərə almadan onları otuz al-

tıncı əsrə, yəni cəhənnəmə göndərmək nə dərəcədə 

düzgün olar, Mələyim? 

Hunail gülümsəyərək ravvinin sualını cavablandır-

dı: 

- İosif! Yəqin bilirsən ki, Uca Tanrımız ədalətli və rə-

himlidir. Özü də, insanların ağlına və araşdırma qabi-

liyyətinə  o, çox yüksək qiymət verir.  Soruşun, öyrənin. 

Bu, insanlara Allahımız tərəfindən bəxş edilən ən yük-

sək keyfiyyətlərdəndir. Sən Rəbbimizin əmrini deyil, 

alimlərin otuz altıncı əsrdə düşəcəkləri vəziyyəti müza-

kirəyə qoymusan. Amma bil ki, bu, onların axırıncı ağır 

missiyasıdır. Beş-altı nəfər alimin əziyyəti hesabına hə-

min əsrdə ağır həyat tərzi keçirən milyardlarla insan 

əzablardan qurtulacaq. Məncə, buna dəyər. Çünki otuz 

altıncı əsr qaydaya düşməsə, gələcək zamanın insanları 

da zülmlərə məruz qalacaq. Nəticədə isə bəşəriyyət 

məfhumu Yer üzündən silinəcək. Yeni, siz insanlardan 

daha şüurlu və zəkalı məxluqların yaradılması Allahı-

mızın əlində an məsələsidir. Çünki Allah hər an yarat-

ma halındadır. Lakin O, sevimli və mükəmməl bəndə-

lərini itirmək fikrində deyil. Başa sala bildimmi səni, 

İosif? 

- Təşəkkür edirəm, Mələyim, mənim üçün artıq, hər 

şey aydın oldu. 

Hunailin söylədiklərinə Cövdət də öz fikrini əlavə 

etdi: 

- Şəxsən mən onu da başa düşdüm ki, nə üçün ağıllı 

və yaxşı insanlar daima əziyyət çəkməyə məhkumdur, 

Mələyim. 

- Ta o qədər də yox, Cövdət. Dedim axı, bu, alimlə-

rin Yer kürəsində son missiyasıdır. Onlar məramlarını 

tam şəkildə yerinə yetirdikdən sonra başqa bir planetə 

göndəriləcəklər. Ora elə bir məkandır ki, biz mələklər 

belə həmin planetə həsədlə baxırıq. 

- Axır ki, dostum. Mənim də istədiyim budur. Bir 

də ki, Hunail, yadımdan çıxdı səndən soruşam: otuz al-

tıncı əsrdəki insanların dininin adı nə idi? 

- “Tərəqqi!” İnsanlar yalnız bu dinin adı altında Uca 

Tanrımıza dua edirlər. Maraqlıdır, deyilmi? Hansı din, 

təriqət, cərəyan olursa, olsun, məqsəd eynidir: Allahı-

mıza dua etmək. Onu anlamaq, ruhi inkişaf səviyyəsinə 

nail olmaq.  

- Bu məsələ  mənim üçün həddindən artıq təəccüb 

doğurur, Mələyim. Əgər məqsəd və məram eynidirsə, 

onda  nə üçün insanlar dini zəmində bir-birlərinə nifrət 

və kinlə yanaşır? Nəyə görə onlar əsrlər boyu bir-birlə-

rini belə qəddarlıqla qırıb- çatırlar? 

- O biri tərəfdən də, Cövdət, insanlar özlərindən 

başqa nəyə desən inanırlar. Rahat yaşaya bilmirlər. 

Mütləq özləri üçün büt, inanc mənbəyi fikirləşib tapma-

lıdırlar. Əslində isə öz daxillərində mövcud olan güc və 

enerjinin nələrə qadir olduğunu bir bilsələr kaş ki! Baş-

larını bu cür işlərə qataraq, əsas missiyalarını belə, ya-

dırğayıblar. Rəbbimiz tərəfindən Yer kürəsinin ağası 

qismində  yaradılan bəndələr tədricən qul xislətini 

üzərlərinə götürməkdədir. Allahımızdan çox dinlərə, 

peyğəmbərlərə, imamlar və müqəddəs kitablara müra-

ciət edirlər. Onları sevirlər, Uca Tanrımızdan isə, qor-

xurlar. Halbuki, hər şey tərsinə olmalıdır. Din olmasa, 

daşa,  daş olmasa taxtaya, taxta olmasa torpağa inana-

caqlar. Necə ki, otuz altıncı əsrin məzlum insanları! 

Növbəti bir din icad ediblər. Sizlər möhür yaxud xaç 

vasitəsilə, onlar isə halqanın köməyi ilə Allahımıza dua 

və müraciət edirlər. Siz insanlara çatmır ki, Uca Tanrı-

mız hər məkan və zamandadır. Hər an və hər yerdə var 

olma onun qüdrəti daxilindədir. Söylədiyiniz və istədi-

yiniz hər şeyi o eşidir, görür və bilir. Yaxşı olardı ki, is-

tədiklərinizi özünüz əldə edərdiniz, söylədiklərinizi 

özünüz eşidərdiniz, etdiklərinizi də  özünüz görərdi-

niz. 

Axund da Hunailin söylədiklərinə xəlvətcə qulaq 

asırdı. Üzündəki mimikadan bəlli idi ki, Xudayar  nə 

Cövdətin, nə də Mələyin mülahizələrindən razı qalıb. 

O, bir qədər davam edən susqunluqdan sonra Hunailə 

sualını verdi: 

- Təəssüflər olsun, Mələyim, sənin dünyana düşən-

dən bəri dinlə əlaqəli məsələlərdə daima mənə arxa ol-

mağın barədə düşünürdüm. Lakin Cövdət kimi müna-

fiq sənə də öz mənfi təsirini göstərdi.  

- O mənfi təsir nə imiş ki, Allahımızın bəndəsi mə-

nim kimi Mələyi də əyri yola çəkməyə nail oldu? 

- Görmürsən, Hunail? Cövdət buralarda peyda 

olandan bəri yeganə dərdi biz möminlərə ilişməkdən 

ibarətdir. Gah xristianları, gah müsəlmanları, gah da ki 

insanların digər inanclarını lağ obyektinə çevirib. Bax-

mayaraq ki, sən də, bizlər də ona Allahın bəndələrinin 

iman gətirdiyi yerlərə və məfhumlara burnunu soxma-

ması barədə dəfələrlə xəbərdarlıq etmişik. 

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 286 

- Xudayar, sən nədən narahatsan ki? Mələklər diya-

rı azadlıq, sərbəstlik və hüzurluq məkanıdır. Hər kəsin 

şəxsi rəyi ola bilər. Mən hər insanın fikirlərinə hörmətlə 

yanaşıram. Əsəbsiz, rişxəndsiz və zarafatsız. Təcrü-

bəmdən onu da bilirəm ki, siz dindarlar bir qədər tən-

tik, səbrsiz və mübahisələrdə inadkarsınız.  

- Biz möminlər, Hunail, peyğəmbərlərimizin bizə 

miras qoyduğu əmr, qərar və göstərişləri yerinə yetiri-

rik. Onların söylədikləri isə, daşdan keçərlidir, müzaki-

rəyə qoymaq olmaz! 

Xudayarın Mələklə mübahisəyə keçməsi Atayevi 

narahat etməyə başladı. O, axundun sözünü kəsərək, 

əsəblərinə sahib olmasını məsləhət gördü: 

- Sənə qalsa, qonşu, beynindəki əsəb və inad düy-

məsini basaraq hamımızı yıxıb sürüyərsən. Odur ki, 

özünü ələ al. Başını silkələ ki, bir qədər sakit məcrana 

qayıdasan. 

- Mənə ağıl dərsi keçmə, Cövdət,- həmişə hirslənən-

də olduğu kimi yenə də Xudayarın sifəti və uzun, iri 

hülqumlu boğazına qədər  qıpqırmızı qızardı,- Mələyin 

nəzərdə tutduğu sərbəstlik mənə də verilib. Rəyimi 

azad şəkildə izhar etməyə tam haqqım var. 

- Əlbəttə! Elə biz də bunun tərəfdarıyıq. Çox güman 

ki, Hunaillə inanc barədə etdiyimiz söhbətin şahidi ol-

dun. Allahımızı sevmək yerinə ondan qorxduğunuz 

barədəki müzakirələri nəzərdə tuturam. 

- Uca Tanrımızı həm sevirik, həm də ondan qorxu-

ruq! Burada nə var ki? 

Cövdət tövrünü pozmadı, təmkinlə : 

- Heç nə yoxdur! Sadəcə, səni yaradan Rəbbimiz-

dən nə üçün qorxmalısan?- deyə təmkinlə dilləndi.- 

Düz yolda olarsan,  səni təqdirəlayiq görər, əyri yolda 

olarsan da,  düz yola çəkər. Day ondan qorxmaq nəyə 

lazımdır, Xudayar? 

- Allahdan sonra bizləri dünyaya valideyinlərimiz 

gətirib. Yeri gələndə, onlardan da qorxuruq. 

- Məncə “qorxmaq” sözünü “utanmaq”la əvəz et-

sən, daha məqsədəuyğun olar, axund. 

- Məhz qorxuram, Cövdət. Rəbbimizdən utansay-

dım, ondan heç nə xahiş edə bilməyəcəkdim. Əzəldən 

bəri dini başbilənlərimiz “nəyə ehtiyacınız varsa, Allah-

dan istəyin” kəlamını beyinlərimizə həkk ediblər. “Dai-

ma istəyin və istəyin ki, o da arzularınıza çatdırsın”,-  

deyiblər. 

Cövdət yenə ümidsizləşdi, bu çarəsizlik onun səsinə 

də yansıdı: 

- Yenə öz bildiyini deyirsən, Xudayar! Dilənçisaya-

ğı hər şeyi Ulu Tanrımızdan istəsən, yer üzündəki mə-

ramına nə ehtiyac qalar? İnsanları parazit həyatına, ya-

xud  tənbəlliyə sürükləməkdən siz möminlər nə vaxt əl 

çəkəcəksiniz? Bax gör, üzərimdə parazit əlamətləri var? 

Belə edirsiniz ki, Allahımızın bəndələri getdikcə mü-

qəvvaya çevrilir. Yumurtanız bir balaca tərs gələn kimi 

əllərinizi göyə açıb Allahımızdan imdad diləyirsiniz.  

Qayğısız vaxtlarınızda isə könüllərinizi yalnız din, pey-

qəmbər və imamlar sevgisi ilə doldurursunuz. Məntiqi-

niz varmı? 

Xudayarın da öz növbəsində  Cövdətlə müzakirələr 

aparmağa, mübahisə etməyə nə həvəsi, nə də taqəti qal-

mışdı. 

 Cövdət də yorulmuşdu, eynən yer üzündə olduğu 

kimi din xadimləri ilə heç bir sonuca varmayan uzun-

uzadı mübahisələr bitmək bilmirdi. Onlar hamısı sanki 

eyni məntiqə sahib idilər, nə olursa-olsun, haqlı çıxma-

ğı qarşılarına məqsəd qoyurdular. Eyni suallara eyni 

əzbər cavabları  hər zaman hazır idi. Ən yaxşı bacardıq-

ları iş isə  tez-tez söhbətin məcrasını dəyişib qarşısında-

kını hövsələdən çıxarmaq idi. Atayev bütün bunları 

yaxşı bildiyindən enerjisini daha artıq zay etməmək 

üçün söhbəti davam etdirmədi. Hunailə xitabən “dərd 

orasındadır ki, Mələyim, kütbeyinin qəyyumluğunda 

tək özüdür, lakin ağıllının öhdəsində... bütün kütbeyin-

lərdi!” sözlərini söyləyərək  üzünü dənizə tərəf tutub 

dərindən nəfəs aldı.  

Bir müddət sonra Hunail qonaqları tərəfə baxarkən  

hamısının nəzər və diqqətinin göylərə yönəldiyini mü-

şahidə etdi. Həmin vaxt mələklər diyarını seyr etməyə 

çıxan muxtəlif millətlərin qəhrəmanları dördüncü sıra-

da yerləşən şüşə balonlara qayıtmaqda idilər. Mübariz 

İbrahimov, Janna Dark, Bernard Montqomeri, Bamsı 

Beyrək və digər millət aşiqləri Hunailə yaxınlaşdılar. 

Onların üzündən sanki nur yağırdı və qəhrəmanların 

hamısı yenidən igidlik, mərdlik dastanı yazmağa hazır 

idi. Cövdət Mübarizi gördükdə çox sevindi. O, üzünü 

Xudayara tərəf çevirərək, iftixarla İbrahimov haqqında 

fikirlərini söylədi: 

- Bunlardır millətimizin əsil övladları, axund! Mü-

barizlərin hesabına Vətənimizdə rahat nəfəs alırıq, yeni 

nəsil böyüdürük, həyatımızı azad və təhlükəsiz yaşayı-

rıq. 

- Razıyam səninlə, Cövdət. Dinimiz uğrunda həyat-

larını qurban verən nə qədər İbrahimov kimi oğulları-

mız var. 

- Pah atonnan! Bəsdir də axund. Yenə din uğrunda? 

Ay kişi, bunlar vətənsevər insanlardı...Vətən sevgisinin 

isə nə qədər dəyərli olduğunu heç cür sənə anlada bil-

mədim. 

Xudayar Atayevin sözünün ağzında qoydu: 

- Görmürsən ki, qəhrəmanlarımız şəhadət şərbətin-

dən dadıblar. Gör onlar necə xoşbəxtdir! Allahımız on-

ları öz dərgahına qəbul edəcək... 

Bu dəfə Cövdət axundun sözünü kəsərək bilavasitə 

Azərbaycanın milli qəhrəmanı İbrahimova müraciət et-

di: 

- Mübariz! Nəyin uğrunda fədakarlıq edib həlak ol-

musan? 

- Əlbəttə, Vətənim və millətim uğrunda. Əbəs yerə 

erməni faşistləri tərəfindən vəhşicəsinə öldürülən ana-

bacılarımızın, uşaq, qocalarımızın qanını yerdə qoyma-

dım! 

Atayev yenə Xudayara tərəf döndü: 

- Mübarizin dediklərindən din barədə nəsə eşitdin? 

- Qoydun ki, qonşu, Mübariz sözünü bitirsin. İm-

kan versəydin, qəhrəmanımız şəhadət zirvəsinin nə ol-

duğunu sənə anladacaqdı. 

Xudayar cümləsini bitirər-bitirməz İbrahimov onun 

cavabını verdi: 

- Nəzərdə tutduğun şəhadət zirvəsinə Azərbayca-

nım və xalqım uğrunda həyatlarını qurban verənlər də 

çatır. Din şərt deyil. 

Axund yenə də mübahisəyə girəcəkdi ki, Cövdət 

onu dayandırmağa müvəffəq oldu: 

- Xudayar, bilirsən ki, mən də Qarabağımız uğrun-

da döyüşlərdə iştirak etmişəm. Amma nədənsə, din 

vurğunu olan siz mollaları inancınız uğrunda kafir er-

məni başkəsənləri ilə bir dəfə də olsun döyüş meydan-

larında vuruşan görmədim. Madam ki, məni kafir he-

sab edirsiniz,  gedin döyüşün də dinləriniz uğrunda. 

Kim müharibələrdə döyüşən molla, keşiş, yaxud ravvin 

görüb? Təbii ki, heç kim. Yalnız bir şeyi bacarırsınız: 

ideologiyanız uğrunda insanları qızışdırıb cəbhələrə 

göndərməyi! Axşama kimi məscidlər, kilsələr, monas-

tırlarda oturub avaralanırsınız. Yaxud da ki sizlər, yas-

larda ehsan  ətini diri-diri udursunuz. Heç olmasa, cəb-

həyə gedib “şəhidlik şərbətini dadmaq” istəyənlərin 

yanında olun, onlara ürək-dirək verin, əsgərlərimiz 

üçün dua edin. Sizdən çox şeylər istəmirik ki! 

Xudayar və Kiril Atayevin dediklərinin qarşısına 

heç bir fakt qoya bilmədilər. Onlar sakit duraraq hadi-

sələri kənardan izlədilər. Bu dəfə əsl mənada Cövdətin 

dindarlara yazığı gəldi. “Cahil, aciz, məzlum olmamaq 

üçün ən azı elmin bir faizindən agah olmalısan” düşün-

cələri ilə Atayev kənara çəkildi. İbrahimov isə digər 

qəhrəmanlarla birgə Hunailin yanına yaxınlaşdı. Hə-

min zaman onların şad məqamı idi: Mələk onların yeni 

məkana göndərilməsi üçün Rəbbinin buyruğunu səs-

ləndirməliydi. Və o an gəlib çatdı. Hunail uca səslə Ulu 

Tanrının qəhrəmanlar haqqında əmrini oxudu: 

- Bəndələrimin adını uca tutduqlarına, onların mü-

kəmməlliyini sübut etdiklərinə, cəsurluq və igidlik sal-

naməsi yazdıqlarına görə qəhrəmanlar Avanur planeti-

nə göndərilsin. 

Allahın buyruğunu oxuduqdan və qəhrəmanları 

ünvana göndərdikdən sonra Mələk qonaqlarına yaxın-

laşaraq onlara müraciət etdi: 

- Sizlərə də bu cür gələcək arzulayıram. Əbədi xoş-

bəxtlik və hüzur! 

Kiril yerində rahat dura bilmirdi. O da sualla Hu-

nailə müraciət etdi: 

- Mələyim, Avanur nə cür məkandır? Onun barə-

sində bizə məlumat verə bilərsənmi? 

- Avanur planetlərin arasında ən möhtəşəmidir. Al-

lahın bəndələri həmin planetdən yalnız zövq alır. Ava-

nurun hər yanı gözəldir. Yaşıl, qırmızı, sarı və mavi bit-

kilər planetə xüsusi gözəllik verir. Avanurda yalnız  

bülbüllər cəh-cəh vurur, turaclar uçur, maral, ceyran və 

cüyürlər gəzişir. Uca Tanrımızın bəndələri orada yalnız 

ozonla nəfəs alır. Yemək, içmək, gəzmək, təbiətdən 

zövq almaq problemi yoxdur. Planet yalnız seçilmişlər, 

əməlləri ilə Allahımızı şad edənlər üçündür. Hətta in-

sanlar orada yaşamaqdan bezərsə, istədikləri məkan və 

zamana dönə bilərlər. 

Xudayar Mələyin planet barədə ağızdolusu təsvi-

rindən xoşhal olaraq, ona fikrini bildirdi: 

- Deyirəm, ay Hunail, əgər şəhidlərimizi bu cür əs-

rarəngiz planetə göndərdinsə, gör peyğəmbərlərimiz 

haradadır! 

Axundun sözləri Hunaildə təəccüb doğurdu: 

- Xeyir ola, Xudayar? Nə üçün peyğəmbərlər Uca 

Tanrımızın ən gözəl güşələrinə göndərilməlidir? 

- Necə yəni nə üçün? Onlar peyğəmbərdi, axı. 

- Bildim, e. Nə olsun? 

- Demək istəyirəm ki, rəsu... 

Atayev yenə də axundun cəfəngiyyatına dözə bil-

məyərək onunla mübahisəyə girişdi: 

- Xudayar! Peyğəmbərlərin bəşəriyyətə nə faydası 

dəyib ki, onları qəhrəmanlardan da yuxarı pilləyə qoy-

maq istəyirsən? 

- Yenə başladın də münafiqliyə, Cövdət. Sən nə da-

nışırsan? Elə, götürək Yusif peyğəmbəri! 

- Götürək. Onun hansı nailiyyətləri gözlərimizi qa-

maşdırmaqdadır? 

- Bəs, eşitməmisən, ay cahil insan? Yusif quyuya 

düşüb. Allahımız da onu dartıb çıxarıb. 

- Bunu qəhrəmanlıq sanırsan, axund? Gündə mil-

yonlarla insan quyuya, xəndəyə, dərəyə, nəhayət, çətin-

liyə düşür və sonradan oralardan sağ-salamat qurtulur. 

Sözündən belə çıxır ki, bu insanlar peyğəmbərdi? 

- Lənət şeytana! Bəs Yusif peyğəmbərin yuxu yoz-

masına nə deyə bilərsən? Onun bu hərəkəti neçə-neçə 

insanları bəladan qurtarıb... 

- Vallah, Xudayar, mənim nənəm də yuxu yozan 

idi. Lakin bir nəfər belə onu peyğəmbər deyə çağırma-

dı. 

Cövdətlə axund arasında mübahisəni Kiril də izlə-

yirdi. O hey Xudayarı dümsükləyərək “İsa peyğəmbəri 

də de! Qeyd elə ki, o, qeyb olmuşdu və bu yaxınlarda 

zühur edəcək” sözləri ilə axundun Cövdətin dilini qu-

rudacağını xəyal edirdi. Nəhayət, Xudayar İsa peyğəm-

bərlə Mehdi-əz-zamanın taleyini Atayevin diqqətinə 

çatdırdı: 

- Bəs Mehdi ilə İsaya nə deyirsən? Günün günorta 

çağı Yer üzündən yox oldular! 

Bu dəfə Cövdət gülməyini saxlaya bilmədi: 

- Xudayar, məhəlləmizdə sən özünü bu cür savad-

sız aparmırdın. Sənə birdən-birə nə oldu? Nə zühur, nə 

qeyb? Başına hava gəlib? İnsan da durduğu yerdə qey-

bə çıxar? Fizika və kimya qanunlarını qoyuram bir kə-

nara. Bəs sən Allahımızın qanunlarına niyə zidd gedir-

sən? O, bütün bəndələrini eyni materialdan və bərabər 

yaradıb. Necə olur ki, onların bəziləri birdən-birə bəşər 

övladının gözündən itir? Sənə xəbərdarlıq etməyi özü-

mə borc bilirəm, qonşu: Ulu Tanrımızın ən çox nifrət et-

diyi əməllər – mövhumat və fala baxmaqdır ki, hər ikisi 

də sənin beynində öz yerini tapıb.  

- Bismillahir-rəhmanir-rəhim! Cövdət, dilini dinc 

qoy. Cəhənnəmdəki yerin artıq müəyyən edilib. İsa 

peyğəmbər də, imam Mehdi də qeyb olublar ki, sənin 

kimi dinsizlərin kökünü kəssinlər. Hunaillə bərabər on-

lar da sənin söylədiklərinin hər kəlməsini izləyirlər.  

Gözlə! Qoy İsrafil mələk surunu çalsın. Onda mənə yal-

vararsan ki, səni cəhənnəmdən xilas edim. 

- Demək istəyirsən ki, sənin yerin cənnətdir, axund? 

- Əlbəttə, qonşu! Bütün möminlər oraya təşrif bu-

yuracaqlar. 

- Oğurladığınız sədəqə və nəzirlərlə bir yerdə, Xu-

dayar? 

- Əstəğfurullah de, Cövdət. Hesab elə ki, dərinin bi-

rinci qatı yanaraq pörşələndi! 

- Bəsdir, e, Xudayar. Siz dindarlar İsa ilə Mehdinin 

zühur etmə ideyasını gələcək nəsillərə ona görə ötür-

müsünüz ki, bəşəriyyəti daima təşviş içində saxlayası-

nız. Elə bicsiniz! Nağıl və əfsanələriniz bütün insanları 

boğaza yığıb. Uydurduğunuz qiyamət günündə siz mə-

nə yalvaracaqsınız ki, Allahımızın bəndələrini yoldan 

çıxardığınız, onların beynini kütləşdirdiyiniz üçün də-

rinizə saman təpməsinlər. 

Nəhayət, Kiril də dözməyərək Cövdətlə Xudayarın 

arasındakı müzakirələrə müdaxilə etdi: 

- Onu-bunu bilmirəm, Cövdət, amma sənin kimi ca-

hillər mütləq Yunis peyğəmbərin gününə düşəcək.  

- O hansı peyğəmbərdi, keşiş? Deyəsən, növbəti 

fantaziyan hasil olur axı? 

- Yunis peyğəmbər də Rəbbimizin sözündən çıxdı-

ğına görə dənizdə fırtına zamanı balinanın mədəsinə 

düşür. Üç gün, üç gecə əzab-əziyyət çəkdikdən sonra 

səhvə yol verdiyinə görə Allahımızdan üzr istəyir. 

Atayev sifətini ciddiləşdirdi, rişxəndlə Kirildən Yu-

nis peyğəmbərin aqibəti barədə ciddi-ciddi maraqlan-

mağa başladı. Sanki özü də eyni tale ilə balinanın qar-

nında oturmuşdu: 

- Ulu Tanrımız onu bağışlayırmı, Kiril? 

- Əlbəttə, əfv edir, Cövdət. Çünki o, rəhimli və adil-

dir. 

- Bəs Yunis? Ona heç nə olmur, keşiş? Mən biləni, 

balinanın mədəsində bir qram olsun belə  oksigen yox-

dur. Özü də, mədə şirəsi elə bir şeydir ki, ora daşı da 

atsan... əridəcək. 

- Ta bu qədər dərinliyə varmamışam. Əsas odur ki, 

Yunis dinə, imana qayıdır. 

- Bədbəxt məxluq! 

- Kimə deyirsən, Atayev? 

- Burada səndən betər cahil yoxdur, Kiril. Təbii ki, 

sənə deyirəm. Nağıl və əfsanələrindən artıq  hamı zara 

gəlib. Siz bədbəxt dindarların bir istəyi var  ki, o da, 

iyirmi birinci əsrin insanlarının beyninə eramızdan iki 

min əvvəlki adamların məişətini və dünyagörüşünü 

həkk edəsiniz. Bu da bilirsən, nəyin nəticəsidir? 

- Bilmirəm, Cövdət. Amma ümidvaram ki, ətraflı 

başa salacaqsan. Sən alim və zəkalı insansan, axı! 

- Çünki sizlər həddindən artıq bisavadsınız. Biliksiz 

insanlar isə yalnız xəyallarla yaşayır. Yeganə şüarınız 

budur: Allahım, mənə göydən villa, villanın içində mil-

yonlarla dollar, şərab və hurilər göndər ki, divanda 

uzanaraq kef çəkim. Vəssalam. 

Keşiş Xudayara baxaraq, ona Cövdətdən şikayət et-

di: 

- Nə bilim, vallah! İndi anladım ki, bəşəriyyəti Ata-

yev kimi məxluqlar geriyə aparır, axund. 

- Eynilə, keşiş. Bir az da irəli gedərək söyləyim ki, 

Cövdət sağalmasa, Hunailin yanında qalsa, Yer kürəsi 

rahat nəfəs almağa başlayar. Mələyin yerinə olsam, onu 

da kardinal, yaxud şeyx kimi keçmişə - mamontların 

yanına göndərərəm. Əüzi-billahi minə şeytani rəcim! 

Qonaqlar arasında mübahisəni təqib edən Mələk 

söhbətə müdaxilə edərək onları sakitləşdirdi: 

- Mavi dənizə nəzər salıb zövq almaq əvəzinə, sur, 

qiyamət günündən dəm vurursunuz, dostlar. Bu məf-

humlar barədə mən də möminlərin dilindən dəfələrlə 

eşitmişəm. Lakin bir şeyi anlamağınız vacibdir. Sizlər 

Allahımız tərəfindən yaradılan mükəmməl varlıqlarsı-

nız. Başınızı əsla avara-avara işlərlə, əfsanələrlə, nağıl-

larla qatmayın! 

 Həmişəki kimi, hadisələri sükutla kənardan izlə-

yən İosif də müzakirələrə qoşuldu: 

- Hunail, sənə ciddi sualım var. 

- Buyur, ravvin. 

- Mələk olmaq üçün yəqin ki, paklıq, əqidə və iman 

gərəkdir? Eləmi?  

- Xeyr, İosif! Mələk olmaq üçün ağıl və bilik lazım-

dır. Onlar varsa, pak və əqidəli olmağa məhkumsan. 

- Hərdən mənə elə gəlir ki, sən də vaxtı ilə insan ol-

musan. Allahımız mələkləri məhz ağıllı və imanlı in-

sanların arasından seçir. Düzmü söyləyirəm, Hunail? 

- Gəl çox dərinə getməyək, İosif. Zamanında sən də 

hər şeyi öyrənəcəksən. 

Elə bu zaman,  söhbətin şirin yerində axundla keşi-

şin mübahisəsi qızışmağa başladı. Mələk diqqətini on-

lara yönəldərək “səhərdən əlbir olub Cövdətin üzərinə 

gedirdiniz, indi nə oldu?” sualıyla bir qədər səs-küy sa-

lanları sakitləşdirdi. Keşiş əsəbi halda Xudayarın hərə-

kətlərini müzakirəyə çıxarmaq istədi: 

- Hunail, bu axund məni artıq boğaza yığıb! 

- Niyə, Kiril? 

- Bekarlayan kimi “nə üçün yolunuzu azdınız?” 

sualını verir. Ardınca da deyir ki, “müşriklik edib İsa 

peyğəmbəri Rəbbimizin oğlu elan etmişik!” Haçanadək 

biz xristianlar ədalətsizliyə düçar olacağıq? 

- Siz ha, keşiş? 

- Bəli, Mələyim, biz! Müsəlmanların əlində alət ol-

muşuq. Bizi alçaldıb, təhqir edirlər... 

Hunail azərbaycanlıların atalar sözünü misal gətirə-

rək keşişin yersiz iddialarına son qoydu: 

- Oğru elə bağırdı ki, doğrunun bağrı yarıldı! 

- Anlamadım, Mələyim. Buralarda da oğru olur? 

- Uzun məsələdir, Kiril. Cövdətdən xahiş edərsən, 

söylədiyim kəlamın nə məna daşıdığını sənə dərindən 

başa salar. 

Bir müddət mələklər diyarındakı meşəliyi seyr et-

dikdən sonra Cövdət Mələyə yaxınlaşaraq ona sual ver-

di: 

- Hunail! Hey bizləri əzab-əziyyətli dövrlərə daşı-

yırsan. Qonaqlarını elə bir əsrə apara bilərsən ki, orada 

nə fanatik  dindarlar, nə bütpərəstlər, nə də  təriqətçilər 

olsun? 

- Mən də bu barədə fikirləşmişəm, Cövdət. Sənin 

nəzərdə tutduğun era var. Lakin həmin dövr əllinci əsr-

dən sonra başlayır ki, sizləri oralara səyahətə çıxarmaq 

Allahımız tərəfindən hələlik qadağan olunub. 

- Onda səndən xahişim budur ki, məni və dindarla-

rı qırx doqquzuncu əsrin sonlarına aparasan. Çox istər-

dim ki, ideologiyaların sonuncu fanatları ilə görüşüm. 

Keşiş Kirilin sifətindən bəlli idi ki, o da Atayevin 

qeyd etdiyi əsrə təşrif buyurmaq həvəsindədir. Amma  

hələ də hirsi soyumadığından  səyahətə çıxmazdan əv-

vəl Cövdətə qarşı zəhər püskürməyə davam edirdi: 

- Axır ki, arzuna çatdın, Atayev. Dinlərin Yer üzün-

dən silinmə ərəfəsini öz gözünlə görməyə nail olacaq-

san.  

- Nədən bildin ki, qırx doqquzuncu əsrdə dini ideo-

logiyalar son nəfəsini alır, keşiş? 

- Məgər bunu Hunail bəyan etmədi? 

- Görürsən, hər şeyi tərsinə başa düşürsən, Kiril. 

Söhbət normal  möminlərdən deyil, fanatik dindarlar-

dan gedirdi. Bir də ki, Ulu Tanrımız əllinci əsrdən o tə-

rəfə getməyi qadağan edib. Nə bilirsən, bəlkə də həmin 

dövrlərdə axundlar, keşişlər, ravvinlər və digər inanc 

sahibləri  elə kəşf və icadlar ediblər ki, Allahımızın bən-

dələri maneəsiz ucqar kainatlara gedib-gəlirlər... 

- Anlamadım, Cövdət. Sən biz dindarların nailiy-

yətlərindən söhbət açdın!? 

- Əlbəttə! Kim bilir, bəlkə əllinci əsrdən sonra sizlər 

də səmavi kitablardan savayı tanınmış müəlliflərin 

əsərlərini oxumağa başlayarsınız... 

Atayevin rişxəndlə bölüşdüyü fikirlərə Xudayar da 

müdaxilə etdi: 

- Bayaqdan, Cövdət, keşişlə müzakirə etdiyin möv-

zunu mən də izləyirəm. Yeganə qərarım budur ki, sən-

dən heç vaxt normal insan çıxmayacaq. İştirak etdiyin 

bütün müzakirələr dinlərin tənqidi ilə bitir. 

- Xeyir ola, axund?! Yolunu azmış keşiş Kirili mü-

dafiə etmək sənəmi qalıb? 

- Mən onu deyil, bəşər övladının müqəddəs inancı-

nı hifz edirəm. Dinlərin nə dərəcədə insanları hərc-

mərclikdən qorumağını sənin kütləşmiş beyninə yeridə 

bilmədim ki, bilmədim, qonşu. 

- Yəni, demək istəyirsən ki, Yer kürəsində nizam-in-

tizamı nə konstitusiya, nə qanunlar, nə dövlətlərarası 

müqavilələr, nə də  valideyn və təhsil ocaqları bərqərar 

edir. Həmin yöndə səlahiyyətlər yalnız dinlərə verilib. 

- Bəli, Cövdət! Bəşəriyyəti idarə edən məhz onun 

övladlarının inancıdır. 

- Bəs, Yaponiya, İngiltərə, Çin, İsveç və onlarla bu 

tip ölkələrə nə deyirsən, Xudayar? 

- Nə barədə? 

- O barədə ki, bu dövlətlərin əhalisinin yarısından 

çoxu dinlərdən uzaq durur. Buna baxmayaraq, günü-

gündən inkişaf edir, iqtisadi cəhətdən digər ölkələrə ör-

nək olurlar.  Nadir hallarda cinayət törədir, qanunları 

pozurlar. 

Xudayar hər dəfə cavab tapa bilməyəndə olduğu ki-

mi bu dəfə də söhbətin müstəvisini dəyişdi: 

- Nə isə, qonşu. Qoy hərə öz rəyində qalsın. Onsuz 

da, səninlə mübahisə etmək mənasızdır. 

- Mübahisəyə girişmək üçün, Xudayar, ən azı, iki 

ədəd bədii kitab oxumalısan. Səndə də ki, o yoxdur! 

“Oxumaq, oxumaq, yenə də oxumaq!” Bilirsənmi, urus 

inqilabçısı Lenin bu sözləri haradan götürüb? 

- Haradan bilim, qonşu? Həyatım boyu cəmi bir ki-

tab oxumuşam, amma hələ ortasına da çatmamışam...  

- Bax, söylədiyim o sözləri, axund, Lenin elə axıra 

kimi oxumadığın Qurandan götürüb.  

Bu sözlərdən sonra Xudayarla söhbəti yekunlaşdır-

maq istəyən Atayev Hunailə müraciət etdi: 

- Mələyim, qırx doqquzuncu əsrə təşrif buyurmağa 

tam hazırıq! 

- Hazırsınız, Cövdət? 

- Bəli, Mələyim. Amma sualı mənə birtəhər verdin, 

e. 

- Bəli, düz tapdın. Məndən sənə məsləhət, dostum: 

heç vaxt başqalarının adından danışma. Bu cür hallar 

səni cəmiyyətdən uzaqlaşdıra, yaxud  təkəbbürə səbəb 

ola bilər. Əgər səyahətə çıxmağa sən hazırsansa, o de-

mək deyil ki, Xudayargil də hazırdır. Bəlkə, onların tək-

lif etdiyim zəmanəyə təşrif buyurmağa könülləri yox-

dur!? 

- Başa düşdüm səni, Mələyim. Məsləhətin üçün 

minnətdaram. 

Hunail Cövdətə iradlarını bildirdikdən sonra digər 

qonaqlarına da müraciət etdi: 

- Dostlar, qırx doqquzuncu əsrə getmək istəyirsi-

nizmi? 

Dindarlar bir ağızdan Mələyə “bəli” cavabı verər-

verməz gözlərini gələcəkdə açdılar. 

 

 

 

XIX fəsil 

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 303 

Qırx doqquzzuncu əsr 

 

Qırx doqquzuncu  əsr Hunailin səyahətə çıxardığı 

bəndələri valeh etdi. Hətta həyatı boyu elmlə məşğul 

olan Cövdət belə qeyd olunan zamana düşər-düşməz 

gözlərini nə möhtəşəm tikililərdən, nə ekzotik ağac və 

heyvanlardan, nə də gözəl insanlardan çəkə bilirdi. 

 Qonaqların endikləri şəhərin atmosferi çox təmiz 

idi, saf idi, sanki daha şəfalı tərkibdən  ibarət idi. Əsrin 

elmi necə inkişaf etmişdisə, Allahımızın bəndələri artıq 

Yerin atmosferinə və Günəş sisteminin planetlərinin ca-

zibə qüvvəsinə də təsir göstərməyi bacarırdılar. Qırx-

doqquzuncu  əsrin insanları fərqli idi. Kişilərin boyu 

yüz doxsan- yüz doxsan beş, qadınların boyu isə yüz 

səksən-yüz səksən beş santimetr idi. Hamının dərisi 

açıq qəhvəyi rəngdə idi. Yerimək istəyən piyada gəzir, 

uçmaq arzusunda olanlar isə uca binaların böyür-ba-

şından quş kimi iş və ya yaşayış yerlərinə şığıyırdı. 

 Mələk qonaqlarını da qeyd olunan insanların  za-

hiri görünüşünə bürüyərək həmin zamanda zühur 

edirdi və göstərişlərini verdi: 

- Bu ideal adamlarla ünsiyyətə girə bilərsiniz. Lakin 

bilin ki, onlar bir-iki baş sizlərdən üstündür. Çalışın, 

uzun-uzadı söhbətlərə girişməyəsiniz. Təşrif buyurdu-

ğumuz zamanın insanları iyirmi birinci  əsrdən bəri 

doxsan minə yaxın fizika, kimya, riyaziyyat və astrono-

miya elmləri üzrə yeni qanunların kəşfinə görə planeti 

bu qədər inkişafa aparıblar.  

Təlimatlardan sonra Hunail dostlarını şəhərin mər-

kəzinə gətirdi. Orada insanlar dincəlməkdə idi. Kimilə-

ri kafe-restoranlarda vaxtlarını keçirir, bəziləri gəzişir, 

digərləri də miniatür heyvanları ilə söhbətləşirdi.  

Şəhər əhlinə qulluğu yalnız robotlar göstərirdi. 

Meydanın istənilən yerlərində robotlar əllərində yemək 

insanlara yaxınlaşaraq masaya çevrilib onları süfrə ba-

şına dəvət edirdilər. 

 Kirilə ən çox skamya üzərində əyləşmiş qadınla itin 

şirin söhbəti təsir etdi. O,  Mələyə sual verdi: 

- Hunail, mən yuxu görürəm, yoxsa həqiqətən, əs-

rin insanları heyvanlarla söhbət etməyi bacarır?  

- Röyalarda deyilsən, keşiş. İnsanlarla heyvanlar el-

min hesabına artıq bir-birləri ilə ünsiyyətə girmək qabi-

liyyətindədir.  

- Deməli, Süleyman peyğəmbərin davamçıları qırx 

doqquzuncu əsrdə yaşayırlar! 

- Kiril, adını çəkdiyin peyğəmbərin mətləblə heç bir 

əlaqəsi yoxdur. 

- Necə yəni yoxdur, Mələyim? Görmürsən, itlər, pi-

şiklər, hətta, dələlər də adamlarla söhbətə girişib. Bu-

nun təməlini isə Süleymanımız qoyub! 

Keşişin əsassız sual və mülahizələri Cövdətin təm-

kinli davranışına son qoydu. O, əsəblərini birtəhər ci-

lovlayaraq Kirili boş-boş işlərlə məşğul olmağa deyil, 

əsrin abi-həyatından həzz almağa dəvət etdi: 

- Keşiş! Əgər diqqətini tam şəkildə heyvan və insan-

ların sifətinə yönəltsən, onların qulaq nahiyəsində kiçi-

cik aparat görəcəksən. 

- Hə, gördüm, Atayev. 

- Həmin aparatdan bəlkə də, sənin nənən yaxud ba-

banda da varıydı. 

- Çox uzağa getdin, Cövdət. Ondan atamda da var. 

- Əla! Həmin aparat barəsində söhbət açdığın Sü-

leyman peyğəmbərin funksiyalarını yerinə yetirir. 

- Yəni? 

- Yəni, aparat itin hürməsini insanın danışığına, in-

sanın danışığını isə itin hürməsinə tərcümə edir. 

- Çox qəliz başa salırsan e, Atayev.  

- Sənə bunları izah etmək üçün gərək hər ikimiz qu-

lağımıza o aparatdan taxaq! 

Ağzıaçıq vəziyyətdə pişiklə qızın söhbətinə qulaq 

asan Xudayar da Cövdətə sual yönəltdi: 

- Qonşu, heç olmasa buralarda özünü ağıllı kimi qə-

ləmə vermə. Mələk dedi axı, qırx doqquzuncu əsrin in-

sanları iki baş bizlərdən üstündür. Süleyman peyğəm-

bər olmasaydı, səsləri tərcümə edən aparat heyvanların 

lüğətini haradan öyrənəcəkdi?  

- Aha! Bu da bizim axundumuz. Ay kişi, Süleyma-

nın dövründən on  min ildən çox keçib, e. İnsanlar hey-

http://www.kitabxana.net/


2
/5

/2
0

2
4

 

www.kitabxana.net 
 

Milli Virtual-Elektron Kitabxananın təqdimatında 

 

 

 
Yalçın Nəbiyev.                        O dünya 306 

vanların səslərini çoxdan təhlil ediblər! Səhərdən boğa-

zımı yırtıram ki, hər şeyi o aparat həll edir. Sənsə  keşişə 

qoşulub avara-avara danışırsan! 

Xudayar cavab verməyə söz tapmayanda  Cövdətə 

çımxırdı: 

- Sən həddindən ziyadə baş ağrısı verən insansan! 

- Axund! Başqalarına baş ağrısı vermək üçün gərək 

özün başıbəlalı olasan. Mənsə bildiyin kimi xürrəm bir 

insanam. İşlərim qaydasında, övladlarım sağlam, az-

dan-çoxdan ağlım da var. 

Bu dəfə söhbətə İosif də qoşulmaq istəyirdi ki, onun 

diqqətini əksər binaların üzərindəki milçək bütləri cəlb 

etdi. O, ehtiyatla Hunailə yaxınlaşıb  sual verdi: 

- Dostum, əminəm ki, milçək heykəllərini sən də 

görürsən. Bəlkə, bizlərə də onlar barədə izah verəsən? 

- Həə, ravvin. Yenə də əvvəlki söhbətimizə qayıt-

mağın vaxtı gəldi. Dəfələrlə siz insanlara söyləmişəm 

ki, bütsüz, dinsiz, inancsız günləriniz olmayıb. Özü-

nüzdən savayı, nəyə desən, inanırsınız. Hətta Allahımı-

zın bəndələrinin bu qədər inkişaf etməsinə baxmaya-

raq, qırx doqquzuncu əsrin adamları milçəyi özlərinə 

büt seçiblər. 

- Niyə məhz milçəyi, Mələyim? 

- Eyni sualı mən sənə verirəm: sizin əsrdə hindlilər 

niyə məhz inəyi müqəddəsləşdiriblər? Cavabın var, 

Ravvin? 

- Düzü, bilmirəm, hansı cavabı verəm. Lakin milçə-

yin bu qədər  iyrənc həşərat olduğunu nəzərə alsaq, 

bunca inkişaf etmiş insanların ona səcdə etməsi sadəcə, 

gülüncdür. 

Mələk ravvinin məntiqi sualını anlayaraq  gülümsə-

di və vəziyyəti ona başa saldı: 

- Neçə müddətdir, İosif, indiki zamanda səyahətdə-

yik? Əminəm ki, sən buralarda nə pintilik, nə açıq ka-

nalizasiya sularını, nə də ki, qurudulmamış bataqlıqlar 

gördün. Onu da deyim ki, buralarda həşəratlar üçün 

xüsusi buxarlı sanitar qovşaqları da var. Onlar gündə 

bir dəfə həmin buxardan keçirlər. Ona görə də, könlünü 

rahat tut. Qırx doqquzuncu əsrdə iyrənc məxluq məf-

humu yoxdur. 

- Bəs onların şüuruna nə deyirsən, Mələyim? Ağlı, 

zəkası olmayan heyvanlara səcdə edərlərmi? 

- Kainatda elə bir canlı yoxdur ki, az da olsa, onun 

şüuru olmasın. Sən əsla, qarışqa, arı, delfin, it, meymun 

və hətta  qoyunun ağlını inkar edə bilməzsən. Hərdən 

onlar özlərinə görə elə kəşflər edir ki, siz insanların belə 

ağzı açıq qalır. Əgər insan yeni icadlar edərək Marsa 

uçursa, o demək deyil ki, qarışqa, arı yaxud delfinin ağ-

lı yoxdur. Götürək adi zəlini. Sən onun kimi xarab qanı 

orqanizmdən çıxara bilməzsən. Müəyyən fermentdən 

istifadə edərək, dərini keyitməyi, laxtalanmağa qoyma-

raq damardan qan çıxarmağı zəli dəqiq bilir. Təbii ki, 

buna ağıl lazımdır. Müzakirələr yalnız  hansı canlıda 

ağlın nə dərəcədə üstün olması üzərindən qurula bilər.  

İosif fikirlərə daldı. Bir müddət keçdikdən sonra 

Cövdətlə çox məsələlərdə razılaşdığını söyləyərək Hu-

nailə müraciət etdi: 

- İstənilən halda mən nəyisə bütə çevirməyin əley-

hinəyəm, Mələyim. 

- Ümumiyyətlə, ravvin, pərəstiş insanların bəlası-

dır. İstər bütə, yaxud ayrı-ayrı şəxslərə, istər şöhrətə və 

ya digər məfhumlara pərəstiş etmək virusu necə beyni-

nizə  hopubsa, biz mələklər belə onun öhdəsindən gələ 

bilmirik. 

- Neçə müddətdir proqramımız barədə müzakirələr 

aparırıq. Nə əcəb, beynimizə yerləşdirdiyiniz çipdən 

pərəstiş barədə məlumatı silmirsiniz, Hunail? 

- Bu, biz Mələklərin səlahiyyətində deyil, İosif. Çip-

dəki məlumatları yalnız Ulu Tanrımız dəyişə bilər ki, 

onun da qiymətli vaxtını belə əməllərə sərf  etməyə 

könlümüz icazə verməz. 

Şəhərdəki abidələri, binaları, küçələri və insanları 

seyr edən Cövdət  Hunaillə İosifin söhbətinə qulaq as-

dıqdan sonra bir daha mələkdən soruşdu: 

- Sualımı unutmamısan, Hunail? 

- Nə barədə, Çövdət? 

-  Yer üzündə elə bir əsr mövcuddur ki, insanlar büt, 

din, təriqət və müxtəlif inanclardan azad olsunlar!? 

- Var, Cövdət, var. Mən sizləri elə-belə qırx doqqu-

zuncu əsrə səyahətə çıxarmamışam. Həmin əsrdən baş-

layaraq, insanların beynini məşğul edən ideoloji fana-

tizm məfhumu kökündən qazılacaq. Allahımızın yarat-

dığı bəndələr sözün əsl mənasında mənəvi azadlığa qo-

vuşacaq. 

- Bir də ki, Mələyim, məncə, bu gözəl şəhərin sakin-

ləri adi insanlar deyil. Davranışından bəllidir ki, adam-

ların hamısı seçmədir.  

- Elədir ki, var, Cövdət. Onu da deyim ki, sizlərin 

dövrünün də bəzi bilim adamları bu gözəl əsrdə yaşa-

yaraq, yenə də yaradırlar, kəşflər edirlər, dincəlirlər, kef 

çəkirlər. Məsələn, qarşınızdakı skamyada oturub hava 

kompüterində elmi əsərlər yazan insanın vücuduna Al-

lahımız bir az da təkmilləşdirərək Eynşteynin proqra-

mını köçürüb. Həmin adam yenə də dövrün ən çox ta-

nınan bilim adamlarından biridir. Planetləri orbitindən 

sapdırma nəzəriyyəsinin banisidir.  

- Necə də maraqlı dövrandır, Hunail! Həmin insan 

bilirmi ki, vaxtı ilə o, məsələn, iyirminci əsrin dahi alimi 

olub? 

- Təbii ki, yox, Cövdət. Onların sizin dünyadakı hə-

yatı barədə məlumatlar silinərək  proqramlarına yeni 

ixtiralar, kəşflər və icadlar əlavə olunub. Tanınmış 

alimlərin beyinlərini keçmişdəki fəaliyyətləri ilə məş-

ğul edə bilmərik. Artıq  sən də bilirsən ki, enerjiniz yəni, 

ruhlarınız proqramları ilə birlikdə zaman və məkanları 

gəzib dolaşmaqdadır. Bəzi enerjilərin proqramları daha 

da mükəmməlləşdirilərək yeni cisimlərə yeridilib, di-

gərləri isə viruslara yoluxaraq yox olub. 

Təbii ki, ruh sözünü eşidən Xudayar müzakirələri 

kənardan izləyə bilməzdi. O da Mələyə yaxınlaşıb, fik-

rini söyləyirdi: 

- Hunail, mən səni başa düşə bilmirəm. 

- Nə üçün, axund? 

- Keçən dəfə sən bizə başa salırdın ki, ruhlar, yəni 

proqramlı enerjilər əbədidir. Ən pis halda insanların 

ruhlarını heyvanların vücuduna yerləşdirirdin. İndisə 

deyirsən ki, onlar yox da ola bilər. 

- Əlbəttə, Xudayar. Mən sizə səmərəsiz və keyfiy-

yətsiz proqramların aqibətinə dair fikrimi söylədim. Əl-

bəttə, lazımsız, bəşəriyyətə ziyan gətirən, köhnəlmiş və 

viruslu proqramları Allahımız birdəfəlik silir. Burada 

nə var ki? Daima ruhunuzu sağlamlaşdırın ki, yox ol-

mayasınız. 

Hunailin sözlərindən təşvişə düşən Kiril də ona sual 

verdi: 

- Ruhumuzu daima sağlam saxlamaq  üçün nə et-

məliyik, Mələyim? 

- Sadəcə, boş-boş işlərlə məşğul olmamalısınız. Sən 

qırx doqquzuncu əsrin insanlarına fikir verirsənmi, ke-

şiş? Hamı sərfəli və faydalı işlə məşğuldur. Görürsən, 

Yer kürəsini necə abadlaşdırır və çiçəkləndirirlər? Ulu 

Tanrımız bu cür bəndələrinin ruhlarını əbədi yaşadır. 

Sonda onları gözəl zamanlara və məkanlara göndərir. 

Xudayar Mələkdən izn alaraq, keşişə iradlarını bil-

dirdi: 

- Hunail düz deyir, Kiril. Haqqında söhbət açdığın 

boş işlərlə, adətən, siz xristianlar məşğul olursunuz! 

Gah  Quranımızı yandırırsınız, gah da ki, kamera qar-

şısında onun vərəqlərini cırırsınız. 

- Buna görə də sən biz xristianların bütün nailiyyət 

və xeyirxahlığını heçə endirirsən, axund? 

- Əlbəttə! Dini kitabı yandırmaq olar? 

- Əşi, sən də get İncili yandır, meydanın ortasında 

onu parçala. Çox elə vecimədir. Boş-boş işlərin arxasın-

ca  dolaşmaq siz müsəlmanların peşəsidir. Bir dənə Qu-

ran kitabını yandıranda nə olur ki? Dünya dağılır? Yox-

sa, islam dini yox olur? Əgər, qəlbinizdə dininizə bağlı-

lıq və hörmət varsa, onları bir ədəd kibrit məhv edə bil-

məz. Bir nəfər başıxarab çıxıb meydanda dini kitabınızı 

təhqir edəcək, milyonlarla müsəlman da özlərinə əl qa-

tıb     fəryad qoparacaq! Burada məntiq görürsən, axun-

d? 

- Sən müsəlmanların bu cür saf əməllərini anlamar-

san, keşiş. Biz dinimizə o qədər bağlıyıq ki, onun uğ-

runda dünyanı dağıdarıq. 

- Dağıdarıq, kəsərik, doğrayarıq və daha nələr. Özü-

nüzü ələ alın, Xudayar. Sən bizim kinolara baxırsan? 

- Xeyr! Çünki sizin mədəniyyətiniz də tərbiyəsizdir! 

- Hər nə isə. Kinolarda dinimizi də, peyğəmbərimizi 

də, apostollarımızı da lağa qoyub gülürük. Buna bax-

mayaraq inkişaf edirik, çiçəklənirik, sizdən qat-qat artıq 

sürətlə Ulu Tanrımıza yaxınlaşırıq. Nə göydən başımı-

za daş yağır, nə də  yerdən üzərimizə od püskürür. Hət-

ta xristian adlandırdığınız ölkələrimizdə yaşarkən cən-

nətə düşmüşük. Həyat davam edir, Xudayar. Bir az sa-

də olun. Onda siz müsəlmanlar da ağ günə çıxacaqsı-

nız. 

Nəhayət, Cövdət də axundla keşişin yanına yaxınla-

şaraq onlara bir cümlə ilə fikrini söyləydi: 

-Allahımızdan yeganə diləyim odur ki,  hər ikinizə 

ağıl versin! 

Atayev çox istəyirdi ki, Eynşteynin yanına yaxınlaş-

sın, onu dərindən tanıdığını söyləsin. Lakin mələyin qa-

dağası buna imkan vermirdi. “İndi bildim, nə üçün Hu-

nail bizi Yerə qaytardıqdan sonra  mələklər diyarına sə-

yahətimiz barədə məlumatları beynimizdən siləcəkdir. 

Çünki insan elə bir məxluqdur ki, hər zaman mühüm 

informasiyanı ağzından qaçırmağa hazırdır!”- deyə 

Atayev fikirləşirdi. 

XX fəsil 

Nuhun gəmisi 

 

  Cövdət artıq  Yer üzünə  qayıtmaqdan vaz keçmək 

istəyirdi. O, mələyin və dindar dostlarının üzünə baxa-

raq doğma planeti barədə beynindən keçən düşüncələri 

hayqırmaq  istəyirdi: “Nədir, e, Yer kürəsi? Böyük bir 

bazar! Orada namusdan, vicdandan tutmuş torpağa, 

buğdaya kimi hər şey satılır və alınır. Bütün bu haqsız-

lıqların başında duran isə puldur. Pulla sənin əqidəni, 

dinini alıb yerinə başqa inanc sırıyarlar. Bir kağız par-

çasına görə nə qədər müsəlman - xristian, xristian – 

buddist, buddist  müsəlman olub. Yetər ki, qiymət söy-

ləsinlər.  

Din artıq, inanc deyil, bayraq olub. Halbuki o, mü-

əyyən kəsim insanlar üçün Allaha aparan saysız-hesab-

sız yollardan biri kimi nəzərdə tutulub. Həmin bayra-

ğın altında başbilənlər dünya yıxır, dünya qurur. Artıq  

hər şey ticarətə tabedir, ona bağlıdır. Din yox olub get-

sə, ticarət qalacaq, lakin pul olmasa, din də, ticarət də 

qeyb olacaq. Dinə müəyyən toplum, icma inansa da, 

pula bütün bəşəriyyət inanır. Dindən fərqli olaraq, pul 

əksər duaları da gerçəkləşdirir. Hətta, paradoks olsa da, 

pul adamların dini ənənələrə bağlılığını da möhkəmlə-

dir: onlar nəzir paylamağa, qurbanlar kəsməyə, həccə 

getməyə, sədəqə verməyə başlayır. Pulu olmayan insan 

əziyyətlərə dözməyərək əqidəsindən, inancından imti-

na etməyə məhkumdur. Bir sözlə, pul bütün dinləri, tə-

riqətləri, inancları kölgəsində itirərək bəşəriyyəti iri ad-

dımlarla gələcəyə, irəliyə aparır. Belə getsə, banklar 

möhtəşəm ibadət məskənlərinə çevriləcək”.  

Cövdət bütün bunları  söyləməyə hazırlaşırdı ki, 

Hunail qonaqlarını mələklər diyarına qaytardı. Ora ça-

tan kimi Mələk beşinci sırada yerləşən şüşə balonuna 

yaxınlaşdı. Oraya Cövdətin kitab və filmlərdən tanıdığı 

Hitlerin, Stalinin, Batorinin, Pol Potun, Səddamın və  

eləcə də digər qəddar insanların ruhları həbs edilmişdi. 

Mələk  Allahın göstərişinə əsasən, qeyd olunan şəxslə-

rin enerjisini atomlara bölərək  kainatdan birdəfəlik yox 

elədi. 

Hunailin qəzəbli hərəkətləri qonaqları narahat etdi. 

Onlar bir daha  anladı ki, nurlu, gülərüzlü simasıyla ya-

naşı, mələyin digər sifəti də var  ki, onunla ucuz möv-

zular ətrafında müzakirələr aparmağa dəyməz.  

Bir az sonra Cövdət dənizin sahilində eybəcər varlı-

ğın yenə də döyülməsini müşahidə etdi. Xudayarla ke-

şiş bilmirdi kimdən qorxsun,  iyrənc varlıqdan, yoxsa  

Hunailin zəhmindən. Onlar hərəsi bir kənara çəkilərək 

diqqətlə “səhnədə” cərəyan edən prosesləri izləyirdi. 

Sükunəti İosif pozdu. O, mələkdən döyülən məxluqun 

kim olduğuna dair aydınlıq gətirilməsini xahiş etdi: 

- Hunail, neçə müddətdir sənin diyarında çox hadi-

sələrin şahidi olduq. Çözülməmiş yeganə məqam dö-

yülən və işgəncə verilən məxluqun kim olması oldu. 

Mən və yəqin ki, dostlarımız da həsrətlə bu barədə sə-

nin açıqlamalarını gözləyirik.  

Mələk bir daha nəzərini səmaya tərəf yönəldərək 

kimdənsə işarə gözlədi və çox güman ki, icazə aldı. 

Bundan sonra o, qonaqları ətrafına dəvət etdi və nəha-

yət, bir neçə kəlmə ilə məsələyə aydınlıq gətirdi: 

- Bu dəfələrlə gördüyünüz varlıq  Ulu Tanrımızın 

yaratdığı  Şeytanın özüdür. Həmin varlıq kainatlara 

göz açaraq  Allahımıza minnətdar olmaq əvəzinə ona 

qarşı  çıxdı. Təbii ki, adil Rəbbimiz onun göstəriş və 

əmrlərini yerinə yetirməyən mələkləri cəzasız qoymaz.  

Cövdət ehtiyatla Hunailə sualını verdi: 

- Mələyim, Şeytanın asiliyi nədən ibarət imiş. İbrət 

olsun deyə, bu barədə bizimlə də bölüşsən, məmnun 

olarıq. 

- Burada elə bir sirr yoxdur, dostum. Şeytanın vəzi-

fəsi insanları cüzi də olsa, imtahana çəkmək məqsədilə 

onları doğru yoldan sapdırmaq idi. 

- Bəs o nə etdi, Hunail? 

- Allahımızın seçilmiş mələklərindən biri olan Şey-

tan əzəldən insanların yaradılmasının əleyhinə çıxış 

edirdi və onları əyri yola çəkmək eşqinə düşmüşdü. 

Hətta  özünə əziyyət verməsin deyə, o, Allahımızın 

bəndələrini tək-tək deyil, toplum, qurum, icma, dini tə-

riqətlər şəklində bir yerə toplayaraq, iyrənc əməllərini 

onlara aşılamağa başladı. Nəticə isə göz qabağındadır. 

Adamların bir çoxu Şeytanın təxribatlarına uyaraq qəd-

dar, zalım, yalançı və cahil bəndələrə çevrildilər. Yer 

kürəsinin çiçəklənməsi və abadlaşması əsrlər boyu yu-

bandı. Şeytandan başqa bir-iki mələk də var ki, cəzala-

rını çəkəcəklər.  

Xudayar da Hunailin səmimi söhbətindən ruhlana-

raq öz sualını verdi: 

- Mələyim, biz insanlar elə bilirdik yalnız Şeytan 

Rəbbimizə asi olub. Sən isə bir-iki mələyi də bu məsələ-

yə əlavə etdin... 

- Bəli, axund, bəndələr arasında olduğu kimi, bəzi 

mələklər də hərdən məram və məqamlarından azırlar. 

Onlar Şeytan kimi Allahımıza qarşı asi çıxsalar da, öz-

ləri də bilmədən yanlış əməlləri ilə bəşəriyyətin inkişa-

fına az da olsa, zərər yetirdilər. Onlar da cəzalandırıla-

caqlar. 

Hunailin çıxışından aydın oldu ki, artıq qonaqların 

mələklər dünyasındakı gəzintisi sona çatmaq üzrədir. 

Hamı istəyirdi ki, Yer kürəsinə olduqları diyardan bir 

parça da olsa, xatirələrlə qayıtsın. Təəssüf ki, bu müm-

kün deyildi. İosif üzünü Mələyə tutaraq bəlkə də ona 

son sualını verdi: 

- Dostum Hunail, məncə, sənin yurdundan planeti-

mizə cüzi bir yaddaşla qayıtsaq belə, bir çox insanları 

düz yola çəkə bilərik. Xahiş edərdim ki, bu imkanı əli-

mizdən almayasan. 

- İosif, səni başa düşürəm. Amma haqqında danış-

dığın məqam və məram siz bəndələrin ixtiyarında de-

yil. Qoy bu işlə biz mələklər məşğul olaq.  

Nəhayət, Kiril də öz fikrini söyləmək istəyirdi ki, 

gözləri tədricən onlara yaxınlaşan gözəl bir məleykəyə 

sataşdı. Qonaqlar da quruyub yerlərində qaldı. Qadın 

cismində olan varlıq sanki yerimir,  uçurdu. Məleykə 

yaxınlaşdıqca onun ətrafa  saçdığı nur daha da güclə-

nirdi. Axır ki, o, qonaqlarla salamlaşıb Hunailin yanın-

da qərar aldı.  

Keşiş altdan-altdan qadına baxaraq  axundun qula-

ğına pıçıldadı:  “televizorda o boyda “miss kainat” ve-

rilişinə baxdıq, ancaq bunun qədər gözəl qadın görmə-

dik” . Xudayar da öz növbəsində cavabını vermək üçün  

üzünü Hünailə tutub ürək sözlərini çatdırdı: 

- Deməli, bu günədək sən bizi həqiqətdən uzaqlaş-

dırırdın, Mələyim! Sən demə, biz cənnətdəymişik. 

- Səni anlamadım. Xudayar. Hansı cənnətdən danı-

şırsan? 

- Olduğumuz yer mələklər diyarı deyil, elə cənnətin 

özüdü! 

- Bu sənin haradan  ağlına gəldi, axund? 

- Bəs sənin yanında duran qız kimdir? Huri-mələk 

deyilmi? 

Xudayarın mülahizələrinə  Mələk sadəcə gülümsə-

di. O, məleykənin zərif əlindən tutaraq axundun sualını 

cavablandırdı: 

- Zahiri görünüşündən məst olduğun kainatlar gö-

zəli bu qadın, yəni Aylin məleykə mənim həyat yolda-

şımdır, axund. Mələklər diyarında son anları yaşasan 

belə beynindən huriləri çıxara bilmədin ki, bilmədin! 

- Elə də olur, Hunail?  Səmavi kitabların hamısı bir 

ağızdan deyir ki, mələklərin erkəyi-dişisi olmur. Sənsə  

aranızdakı evlilikdən söhbət edirsən. Yəqin, bizimlə za-

rafat edirsən? 

Xudayarın uzun-uzadı söhbətini Cövdət yarımçıq 

qoydu: 

- Yenə başladın da, qonşu. İndi nə edək? Qulaqları-

mıza, gözlərimizə inanaq, yoxsa siz dindarların rəva-

yətlərinə. Özü də, dini kitablarda mələklərin cinsi haq-

qında bir kəlmə belə yoxdur. 

- Bax Atayev, din haqqında mənimlə dirəşmə. İllər-

dir, bu işin içindəyəm. Uca Tanrımız mələkləri cinssiz 

yaradıb. Və hətta biz insanları onlardan da üstün bilə-

rək dünyamıza bəxş edib.  

- Rusların qəşəng misalı var, axund: canavara nə qə-

dər yemək versən də, gözləri hey meşədədir. Sən də 

onun kimisən. Neçə müddətdir, Hunail sənə həyatın 

mənasını aşılayır, yenə də deyirsən ki, mələklərdən 

ağıllısan. Qalmısan Hunailin əlində, onsuz bir addım 

kənara ata bilmirsən, amma deyirsən ki, ondan üstün-

sən. Allah bizlərə səbir versin! 

- Ulu Tanrımız, biz dindarlara səbir versin ki, sənin 

kimi kafirlərin öhdəsindən rahatlıqla gələk. Məhəllə-

mizdə hey sinənə döyürdün ki, ali təhsillisən. Burada 

da dinin incəliklərinə dərindən bələd olduğunu təkidlə 

vurğulayırsan. Məncə, bir işin ətəyindən yapışsan, da-

ha səmərəli həyat tərzi keçirərsən. 

Xudayarın Atayevə qarşı iddiaları onu pərişan etdi. 

Cövdət həyat təcrübəsindən dəqiq bilirdi ki, kütbeyin 

insanlar həmişə iddialı olur. O, üzünü axunda tutaraq 

onun sözlərinə cavab verdi: 

- Səmimi insan qalmadı bizim dünyada, Xudayar. 

Ətrafındakıların rəyini paxıllıq, öz söylədiklərini isə  

savad mənbəyi hesab edən adamlar daima irəli getmək-

də və pul qazanmaqdadır. Hunaillə ünsiyyətdən bən-

dənin nə olduğunu çox yaxşı anladım. 

- Kimdir insanlar? Bəlkə, biz “cahillərə” də bu məf-

humun mənasını anladasan? 

- Artıq insan kim deyil, nədir! Biz – bir mexanizmik.  

- Mexanizm nədir ə, Cövdət? 

- Hər bir şəraitə uyğunlaşan qurğu! Allahımız bizi 

necə yaradıbsa, qarşımızı heç bir maneə kəsə bilmir.  

Cövdətlə axundun fikirlərini diqqətlə dinləyən Kiril 

sifətinə ağıllı ifadə verib Atayevin sözlərinə qarşı dü-

şüncələrini söylədi: 

- Çox da biz insanları göylərə qaldırma, Cövdət. 

Bizlərin zəif yerləri həddindən çoxdur. Tutalım ki, me-

şədə üzərinə adi bir çaqqal gəlir. Əliyalın sən ona nə 

edə bilərsən? 

- Meşədəki çaqqalı əliyalın da yenə bilərəm. Sən bi-

zim aramızdakı insan dərisinə bürünmüş çaqqallardan 

danış, keşiş. Onlara top-tüfənglə də qalib gəlmək çətin-

dir. Lakin sənin mövzudan kənara çıxmağını başa düş-

mədim.  

- Burada nə var ki? Sözüm ondadır ki, adamlar şə-

raitə elə də asan uyğunlaşmır. 

- Əgər, insan hər şəraitə uyğunlaşa bilmirsə, günah 

onun özündədir. Deməli, onun proqramını viruslar sa-

rıb və o, mükəmməlliyini itirib. Axı Allahımız sənə hər 

şeyi verib: ağıl, şüur, hiss, nəhayət, əl-ayaq! Tanrımız 

sən insanı izafi işlərdən tam azad edib. Daha nə lazım-

dır sənə, insan? Ye, iç, yarat və bəşəriyyətə xeyir gətir. 

- İzafi işləri  anlamadım, Cövdət... 

- Başa salım da, sənə, Kiril. Hazırda ürəyinin dö-

yünməsi, qara ciyərin qanı təmizləməsi, ağ ciyərinin va-

kuum şəraitində oksigen qazanması barədə düşündün-

mü? 

- Sanki mənimlə həbəş dilində danışırsan, Atayev. 

- Əlbəttə, dediklərim sənə çatmaz. Onu da biləsən 

ki, Ulu Tanrımızın yaratdığı “qurğunu”,  yəni cismini 

səndən xəbərsiz onun tərtib etdiyi proqram, sənin dilin-

də desəm alın yazısı problemsiz idarə edir. Sənəsə  yal-

nız düşünmək və yeni kəşflər etmək qalır, keşiş. Hər hə-

rəkətində sərbəst, hər əməlində azadsan. 

Kiril gözlərini döyərək Cövdətə baxırdı. Kənardan 

baxan olsa, o saat anlardı ki, keşiş Atayevin söylədiklə-

rindən heç nə anlamır.  

“Həmkarını” dəstəkləmək üçün Xudayar da məsə-

ləyə müdaxilə etdi: 

- Qurğuyuqmu, cihazıqmı... heç nə deyə bilmərəm, 

qonşu. Bir onu bilirəm ki, Hunail yaxın zamanda bizi 

öz dünyamıza qaytaracaq. Ona görə də ağlını başına 

yığ, Cövdət. Qayıt dinimizə, imanımıza. Görürəm, ağıl-

lı insansan. Dinimizin beş vacib əməllərinə icab etsən, 

kifayətdir.  

- Ayrı  nə istəyirsən, Xudayar?  

Son kəlməni söylədikdən sonra Atayev üzünü  göyə 

tutub “türkü bu qədər müsəlman qılacaqdınsa  bədbəxt 

ərəbi neylərdin, İlahi!?” sözlərini havaya qışqırdı. Bun-

dan sonra axund üzünü Hunailə tutaraq mələklər barə-

də ona təəssüratlarını bildirdi: 

- Yəqin ki, bizləri Yerə göndərdikdən sonra darıxa-

caqsan, Hunail. Bir daha bizim kimi bilikli insanları nə 

vaxt görəcəksən, onu bir Allahımız bilir. 

- Siz dindarları deyə bilmərəm, Xudayar, amma 

Cövdət həqiqətən çox savadlı insandır. Rəbbimiz bu 

cür bəndələrini çox sevər. Ona dualar, səcdə, qurbanlar 

lazım deyil. Ulu Tanrımıza biliyi və savadı ilə planeti-

nizi çiçəkləndirən, abadlaşdıran, qoruyan insanlar gə-

rəkdir. O, ağıllı və düşüncəli bəndələrini seçməyi, qiy-

mətləndirməyi və mükafatlandırmağı əla bacarır. Nə 

yaxşı ki, yer üzündə saf enerjili, təmiz vicdanlı və Allah 

sevgisi ilə dolu, ruhi inkişaf yolunda səviyyə adlamış 

insanlar da var. Darıxmaq məsələsinə gəldikdə isə, 

axund, mən daima yanınızda olacağam. Sadəcə, sizlər 

məni bir daha görməyəcək və  ünsiyyətdə olduğumu 

unudacaqsınız. Yalnız, Cövdət bəzi əlaqələrimizi toran-

lıqla yadında saxlayacaq. Unuda bildiklərini isə mən 

ona yuxu vasitəsi ilə xatırladacağam. 

Axırıncı sözlərini söylədikdən sonra mələk nəzərini 

Atayevə yönəltdi: 

- Unutma ki, mən, yaxud Yerdəki nümayəndəm 

mütəmadi olaraq, gizlicə sənə baş çəkəcək, doğru yol 

göstərəcəyik. Çünki kainatın ən aşağı mərtəbəsindən 

tutmuş ən yüksək ənginliklərinə qədər hər yerdə görəv-

li mələklər vardır və onlar qüsursuz şəkildə Ali Şüura-

Yaradıcıya xidmət etməkdədirlər. 

Cövdət qəmli səslə Mələyə cavab verdi: 

- Dediklərinin nə mənası var, Hunail? Onsuz da, 

planetimizə qayıtdıqda hamımıza bu anları unutdura-

caqsan. 

- Lazım gəlsə, mələklər diyarında baş verən hadisə-

ləri hərdən yadına salacağam, dostum. 

- Belə çıxır ki, Yer kürəsində səninlə görüşlərimiz is-

tisna deyil?! 

Atayevin sualından sonra söhbətə Xudayar da mü-

daxilə etdi: 

- Məgər bilmirdin, qonşu, insanın hər iki çiynində 

mələklər oturur? Biri mənfi, digəri isə müsbət əməlləri-

mizi Uca Tanrımıza çatdırır... 

- Sən ağıllanmadın ki, ağıllanmadın, axund. Plane-

timizdə səkkiz milyard insan yaşayır. Məgər, Rəbbimi-

zin işi-gücü qurtarıb ki, on altı  milyard mələyi mühüm 

vəzifələrdən ayıraraq biz insanların avara işləri ilə məş-

ğul etsin? 

- Əslinə qalsa, Atayev, sənin ağlın başına gəlmədi. 

Necə o dünyamızda kafirlik edirdin, eləcə də mələklər 

diyarına münafiq və müşrik qədəmlərini basdın. O ki 

gələn dəfə mənə yalvaracaqsan e, səni cəhənnəmdən 

cənnətə keçirim, barmağımı barmağına da vurmayaca-

ğam.  

- Əstəğfürullah de, ay Xudayar. Yəni, o qədər qu-

durmusan ki, Hunailin vəzifələrinin icrasına başlaya-

caqsan? Cövdət Hunailə baxaraq əlavə elədi,-Mələyim, 

bilirəm ki,  bir an sonra bizi geriyə- Yer kürəsinə gön-

dərəcəksən. Bir sıra suallar mənim içimi yandırırdı. Tə-

əssüf ki, sizin də diyarınızda mənim üçün vaxt məhdu-

diyyəti mövcuddur. 

- Qətiyyən narahat olma, Cövdət. Elə olar ki, bir da-

ha dünyamıza təşrif buyurarsan, yaxud da əbədi köçər-

sən. O zaman yarımçıq qalmış suallarını da işıqlandıra-

ram.  

- Bilmirəm, bəndələr, din, peyğəmbər və digər hə-

yati mövzular barədə verdiyin məlumatlara görə sənə 

təşəkkürümü bildirəm ya diyarını tezliklə tərk etdiyi-

mə görə kədərlənəm. Lakin səyahətimizin sonunda 

səndən xahiş edərdim ki, məni Nuh peyğəmbərin yanı-

na aparıb onun gerçək gəmisini göstərəsən. 

- Cövdət! Sənə bu lazımdırmı? Və ya həqiqətənmi 

Nuhun böyük gəmisi və ora yığılan heyvan, quş, həşə-

rat cütlüyünə inanırsan? 

- Bax Hunail, elə içimi yandıran da budur. Hələ indi-

indi, yəni mənim yaşadığım iyirmi birinci əsrdə böyük 

yükdaşıyan gəmilər icad edirlər ki, onlar da otuz-qırx 

fil, zürafə, kərgədandan artıq heyvan daşıya bilməzlər. 

Qalsın ki, dəmirin, plastik materialların və nəhayət, tex-

nologiyaların olmadığı Nuh dövründə. 

- Bəs  Allahımız necə? Nuh peyğəmbərə o nəhəng 

gəminin əldə edilməsində köməklik  göstərə bilməzdi-

mi, Cövdət? 

- Məncə, Uca Tanrımız Yer kürəsinə tufan və sel 

göndərməzdi ki, sonra da dəyərli vaxtını Nuhun gəmi-

sinə həsr etsin. 

- Maşallah, dostum, əvvəl də qeyd etdiyim kimi, sə-

nin gözəl təhlil qabiliyyətin və hazırcavablığın var. Bəs 

mənə deyə bilərsənmi, Peyğəmbərin mənası sənin üçün 

nədir? 

Atayev bir qədər fikirlərə daldıqdan sonra mələyə 

cavab verdi: 

- Şəxsiyyətinə pərəstiş edilən insanlara peyğəmbər 

deyilir, Hünail. 

- Hardasa səninlə razıyam, Cövdət. Lakin şəxsiyyə-

tə elə-belə pərəstiş edilməz. Yəqin ki, sənin nəzərdə tut-

duğun insanlar nəyi iləsə seçiliblər ki, insanlar onları 

göylərə qaldırıblar. 

- Adamlara nə var ki, Hunail. Bizlər pisləri də, yax-

şıları da əllərimizdə bayraq edərik, yetər ki, hansısa gö-

zəl, yaxud iyrənc əməlləri ilə seçilsinlər. İnsanlar üçün 

Hitlerlər də, Şekspirlər də tarixdə qalır. 

-  Bax indi səninlə tam razıyam. Gedirik Nuh pey-

ğəmbərin məkanına. 

Hər dəfə olduğu kimi, bir göz qırpımında Cövdət 

Mələklə birgə Nuhun yaşadığı əsrə təşrif buyurdu. Hə-

qiqətən, hər tərəfi su basmışdı. Görünür, Nuhun yaşa-

dığı zonada güclü zəlzələ olmuş və sunami nəticəsində 

uca dalğalar ətrafı selə qərq etmişdi. Hansısa gölün or-

tasında Peyğəmbərin o qədər də böyük olmayan qayığı 

çabalayırdı. Hunail Atayevi bir az da qayığa yaxınlaş-

dırdıqda o, uzunluğu təxminən yeddi, eni isə üç metr 

olan su nəqliyyatının içində Peyğəmbərin ailəsini, bir-

iki ədəd keçisini, eşşəyini və ev quşlarını gördü. Cövdət 

təəccüblə üzünü Mələyə tutaraq ona sual verdi: 

- Elə bu? 

- Bəs sən nə fikirləşirdin, Cövdət? 

- Əslinə qalsa, qayığın bu qədər balaca olmasına heç 

şübhəm yox idi, Mələyim. 

- İnsanlar ilk nəhəng gəmisini iyirminci əsrin əvvəl-

lərində quraşdırmağa başlamışdı, dostum. Onlardan 

biri “Titanik” idi ki, o da qısa müddət ərzində okeanda 

batıb getdi. 

- Özü də, əminəm ki, Hunail, “Titanik”in  göyərtəsi-

nə belə  o qədər heyvanı yerləşdirmək mümkünsüz idi. 

Nə bilim, vallah. Bu insanlar nə üçün bu qədər əfsanə-

sevər olub? 

- Niyə elə deyirsən, Cövdət? Bəndələr xəyal qurma-

ğı çox sevərlər. Bəzi hallarda xəyallar da gerçəkləşməyə 

qadir və məhkumdur. Bunu heç vaxt unutma. 

      Keçmişə kiçicik səyahətdən qayıtdıqdan sonra 

Atayev gerçəklik və  təəssüratlarını dindar dostları ilə 

bölüşmək istədi. Lakin bunun mənası olmadığını düşü-

nərək, üzünü mələklər diyarındakı mavi ümmana çevi-

rərək zövq almağa başladı. 

Hunail qonaqlarına tərəf baxaraq,  Cövdəti və din-

darları geriyə- planetlərinə yola saldı. Mələyin son ifa-

dəsindən sonra Atayev beş dəfə sanki, Ulu Tanrımızın 

dilindən çıxan “Allah” sözünü duyaraq gözlərini ya-

vaş-yavaş açmağa başladı. Eldarın kabinetindəki tavan-

dan saçan güclü işıq onun gözlərini qamaşdırırdı. Nə-

hayət, Cövdət özünə gəlməyə başladı. Atayev başının 

üstündəki gur işığa bir az da diqqətlə baxdı, dumanlan-

mış beyni yavaş-yavaş aydınlaşanda xəstəxanada oldu-

ğunu anladı. 

 O, ilk növbədə başının üstündə dayanan Tofiqi gör-

dü. Tahirov pambığı nəlbəkidəki suya basıb  Atayevin 

dodaqlarını yaşlayırdı. Cövdət Tofiqin həyəcanlı oldu-

ğunu müşahidə edərək ona sual verdi: 

- Əminəm ki, üzərimdə ağır əməliyyat keçirilməsi-

nə baxmayaraq hələ də həyatdayam. 

- Evin tikilsin, dodaqların gömgöy göyərmişdi. De-

dim, öldün, qardaşım. 

- Oksigen qıtlığı var idi, Tofiq? 

- Anestezioloqun olmaması səbəbindən cərrahi 

əməliyyat tərsinə gedəcəkdi, Cövdət. Min şükür, bu bə-

lanı da atlatdıq! Artıq, qolun yerindədir. Eldar həkim 

sağ olsun. Tək başına səni sıralarımıza qaytardı. 

- Əməliyyat nə qədər çəkdi, Tofiq? 

- Üç  saata yaxın. O dünyanı gördün, ya yox? 

- Bir onu bilirəm ki, uzun yol keçdim. Hətta, arabir 

rəhmətə gedən qohumlarımın səsini də eşitdim.  

- Yəqin, Eldar həkimin həyəcanlı səsi səni çaşdırıb-

mış. Bəs tuneldən necə? Keçdin? Onun sonunda işığı 

seyr etdin, ya yox? Mələkləri necə, gördün? 

- Vallah, yalan söhbətdir, Tofiq! Heç bir tunelə, ya-

xud mələyə rast gəlmədim. Yəni, insan öləndən sonra 

başlarına belə hadisələr mütləq gəlməlidir? 

- Əlbəttə, yox. Allahımızın bəndələri mələklərə 

inansaydılar, ölülərini ağlayardılarmı? 

- Elə mən də sən düşüncədəyəm. Amma əminəm ki, 

Allahımız var. Bizləri məhz O yaradıb və Yerə göndərib 

ki, faydalı işlərlə məşğul olaq. 

Qısa söhbətdən sonra  Tahirov Cövdətin köynəyini 

geyindirərək onu Eldarın kabinetindən çıxardı. Qasım 

maşının mühərrikini işə salmaq üçün bir qədər  irəlidə 

gedirdi. 

 Dostlar Atayevin kirayə qaldığı mənzilə gələrək 

onun əşyalarını toplayıb birbaşa Bakıya istiqamət gö-

türdülər. Yolda dostları heç kim narahat etmədi. Bircə 

Cövdətin qardaşı Yalçın onlara telefon edərək qonşula-

rı Xudayarın avtomobilinin qəzaya uğramasını, özü-

nün də halının orta ağır olduğunu bildirdi. “Min şükür, 

axundumuz ölümdən qurtarıb” – deyə qardaşının ke-

çirdiyi ağır əməliyyatdan xəbəri olmayan Yalçın Xuda-

yarın halına ürəkdən yanıb-yaxıldı. Altı saatdan sonra 

Cövdətin Şəki sərgüzəşti sona çatdı. 

 

 

 

 

XXI fəsil 

Yer üzü 

 

Din xadimlərinin mələklər diyarına səfərindən  üç 

aya yaxın vaxt ötürdü. Yay öz yerini payıza verməyə 

hazırlaşırdı. Tez-tez göyün üzünü buludlar alır, yağış-

lar qara torpağı yuyub sanki  yay boyu davam edən 

cansıxıcı istini unutdurmağa çalışırdı. Hər üç dindarın  

səhhəti normala dönmüşdü. Amma onlar bir-birindən 

xəbərsiz, sanki sözləşibmiş kimi həyatlarında dəyişiklik 

etmişdilər. 

Xudayar  Bakıdakı evini, maşınını satıb doğulub bo-

ya-başa çatdığı Naxçıvana- Kalba Musa Çeşməsinin ya-

nındakı evinə qayıtmış, özünə bir balaca dükan açmış-

dı. Ondan “niyə axundluq eləmirsən?” soruşanlara Xu-

dayar “Allahımız belə buyurub, bir mələk yuxuma gir-

mişdi, məndən dindən əl çəkməyimi istədi” -deyirdi. 

Qohum-qonşular “Heç mələk də axunddan belə bir şey 

istəyər?”- deyə ona inanmır, Xudayarın başına hava 

gəldiyini zənn edirdilər. Əslində, Xudayar da belə bir 

yuxunu görüb görməməsindən əmin deyildi. Amma 

içindəki  güclü bir hiss ona dindarlağına son qoymaq 

lazım olduğunu deyirdi. 

Bu müddət ərzində Xudayarın həyat yoldaşı Sara-

bəyimə də münasibəti dəyişmişdi, keçmiş axund çox 

mehriban, nəzakətli ərə çevrilmişdi. Heç vaxt bir işin 

qulpundan yapışmayan Xudayar həyət- bacanı laləzara 

döndərmiş, dost-tanışın, kasıb-kusubun işinə yarama-

ğa başlamışdı. Sarabəyim arvad həyatının belə dəyiş-

məsinə sevinir,  ərini düz yola qaytardığı üçün gecə-

gündüz allaha dua edirdi... 

...Ravvin İosif  sağalıb ayağa qalxdıqdan sonra bir 

qədər axsayır, qəlpə dəyən sağ ayağını  diqqəti cəlb 

edəcək şəkildə  çəkirdi. O, durmadan terror qurbanları-

nı, onların yaxınlarını, terrorda zərərçəkənləri axtarıb-

tapır, əlindən gələn köməyi əsirgəmirdi.  

Ravvinin  dostu Salamon da xoşbəxtlikdən sağ qal-

mışdı, partlayış onu oturduğu  yerdə yaxaladığından 

stol qarışıq götürüb pəncərəyə çırpmışdı.Həkimin 

üzündə hələ də şüşə qırıntılarının batmasından yara-

nan yara izləri vardı.Bir də sağ qolunu əvvəlki kimi iş-

lədə bilmirdi. Ravvin onun qarşısında özünü günahkar 

hesab edirdi. Salamonu o gün həmin  kafeyə o dəvət et-

mişdi. 

Terror törədəni həbs etmişdilər. Bütün qəzetlər, 

saytlar, sosial şəbəkələr o saqqallı terroristin şəklini 

paylaşır, İosif hər bu sifəti görəndə peşmançılıq onu 

məhv edirdi. Axı o həmin adamdan şübhələndiyi an ni-

yə polisə şikayət etməmişdi?! 

...Kiril Vasilyev da keşişliyin daşını atmış, Ayşəmin 

vasitəçiliyi ilə Moskvada öz ixtisasına uyğun iş tapmış-

dı. Onun sevincinin həddi-hüdudu yox idi.  Vasilyevin 

uşaqlıqdan ən böyük xəyalı, həyatının mənası bu arzu-

nun həyata keçməsi ilə bağlı idi. İndi bütün xəyalların-

dan vaz keçib arzularından tamamilə əl üzdüyü bir 

vaxtda həyat onun üzünə gülməyə başlamışdı. 

Bacısı İrina Kirilin Moskvaya yola düşməsi münasi-

bətilə qonaqlıq verirdi. Qonaq otağında şam yeməyi  

düzülmüş stolun ətrafında həyat yoldaşı Kamran, oğlu 

Kənan, gəlini Ülviyyə, beş yaşlı nəvəsi Sənan və bir də 

qonaqları-Ayşəmlə Kənan oturmuşdu. Məclisin başın-

da oturmuş Kirilin göy gözləri  gəncliyindəki kimi həd-

siz sevinclə işıldayırdı. O cübbəsini çıxarmış, həmişəki 

kimi zövqlə geyinmişdi. 

-İki Kənanın arasında oturmusan ha, bacıcan, arzu 

tut- deyə Kiril zarafat elədi. 

İrina qardaşına məhəbbətlə baxaraq dilləndi: 

-Bircə arzum qaldı, Kiril, evlənsəydin, daha heç dər-

dim olmazdı. 

-Bundan sonra, dağları belə yararam, nəinki evlən-

mək! 

-Əvvəl biz evlənəcəyik,- Kənan əlini sol tərəfində 

oturmuş Ayşəmin çiyninə qoydu. 

- Doğrudan e, Ayşəm, daha burda qalacaqsan, hə?- 

İrina maraqla soruşdu. 

Ayşəm tikəsini udub gülümsədi: 

-Bəli, burda  Kənanla qalacam daha. Anamla qızım 

da gəldi. Ordakı evim boşdu, işlərini quranadək Kiril 

orda qala bilər. 

-Biz axı niyə Ayla Günəş kimiyik, Ayşəm? Mən Ba-

kıda olanda sən Moskvadaydın, indi də əksinə olacaq. 

Mən oynamıram, səni bir el oğlu alıb apardı- deyə Kiril 

Kənana sataşdı. 

Kənan tövrünü pozmadı, Ayşəmin boşqabına ye-

mək çəkə-çəkə cavabını da gecikdirmədi: 

- Biz sənin ziyarətinə gələcəyik, qardaş, sən mənim 

həyatımı dəyişmisən, müqəddəs Kiril, bunu heç vaxt 

unutmayacam. Hər il “den Kiril” olacaq. 

Kiril qəfildən ciddiləşdi: 

-Əslində, Ayşəmin  gəlməsi hamımızın həyatını də-

yişdi. Mənimlə təsadüfən rastlaşanda elə qəribə baxdı 

ki  mənə, ilk dəfə keşiş olduğum üçün narahat oldum. 

Heç bilirsiz, ilk sözü nə oldu? 

-Nə oldu?- İrina həvəslə soruşdu. 

-Vasilyev, bu nədi, sən molla olmusan? 

Gülməkdən uğunub gedən Kənan özünə gəlib söh-

bəti davam elətdirdi: 

-Yox, Ayşəmin-filanın  adına yazma, səni boğazında 

qalan o sümük dəyişdirdi. Hələ sən xəstəxanada əmə-

liyyatda olanda mən Ayşəmə deyirdim ki, heç nə təsa-

düfi olmur. Sən demə,  doğrudan da, sümükdə kəramət 

varmış. 

-Nə qədər istəyirsən mırt tut, o qədər xoşbəxtəm ki, 

heç vecimə də deyil,- deyə Kiril söz altında qalmadı. 

Ayşəm balaca Sənanın başını sığallayıb uşağın ata-

sına baxdı: 

-Prins, yadındadı, mən səni axrıncı dəfə görəndə bu 

boydaydın. İşə bax, iyirmi beş il keçib. 

-Yadımdan çıxıb, elə bilirsən?  Otağıma çəkilib o qə-

dər ağlamışdım ki, sən gedəndə. Səni bir daha görmə-

yəcəkdim, ən əsası da, daha heç kim mənə Prins demə-

yəcəkdi. 

-Narahat olma, artıq mən dönmüşəm, sən bu gün-

dən etibarən yenə də Prinssən. 

Araya təzəcə sükut çökmüşdü ki, Kənan yenə  Kirilə 

söz atmaq üçün üzünü Kamrana tutdı: 

-Yeznəsi, diqqətli ol ha, qayınçonun boğazında sü-

mük qalmasın, yenə hər şey tərsinə çevrilər, Vasilyev 

molla olar... 

Hamı qəhqəhə çəkdi, gülüş səsləri qonaq otağının 

pəncərəsindən çıxıb yağışlı payız gecəsinin qaranlığına 

qarışdı. 

 

Epiloq 

 

Həqiqətənmi o dünya o dünyadır,                  

Yoxsa bu dünya o dünyadır?! 

 

Artıq  Cövdətin Şəkidə düşdüyü ağır durumdan 

dörd ay ötmüşdü. Onun yarası  sağalmış, mənalı həyat 

tərzi davam etməkdə idi. Hər bazar günü olduğu kimi, 

Atayev bazara üz tutmuş və ailəsinin bir həftəlik azu-

qəsini almaqla  məşğul idi.  

İlk növbədə o, ət dükanına yaxınlaşdı. Qəssab Fər-

man  çoxdan  Cövdət üçün doxsan kiloluq dananın bel 

tirəsini tədarük etmişdi. Atayev qəssaba minnətdarlığı-

nı bildirərək  əti götürüb ədviyyatlar dükanına tərəf is-

tiqamət aldı. O,  dükana çataçatda  önünə yaşlı bir kişi 

çıxdı. Görünür, ağsaqqal harasa tələsirdi. Əlindəki bö-

yük qutu səbəbindən yaşlı adam qarşıdakıları görmək-

də çətinlik çəkirdi. An keçmədi ki, ağsaqqal Cövdətin 

əlindəki kağız paketə toxunaraq onu yerə saldı. Yaşlı 

kişi həmən qutunu yerə qoydu və paketi qaldıraraq, 

Atayevdən üzr istəməyə başladı: 

-        Qat-qat səndən üzr istəyirəm, oğlum. Andıra 

qalmış qutu qoyur ki, yolu nəzarətdə saxlayım? 

-        O nə sözdü, ağsaqqal? Heç bir problem yoxdur. 

Siz görməsəniz də gərək mən görəydim. Oğlunuz ye-

rindəyəm. Kənara çəkilə bilərdim. Lakin diqqətimi əd-

valar dükanına necə yönəltmişdimsə, ehtiyatı tamam 

əldən verdim. Ona görə də xahiş edirəm, siz məni ba-

ğışlayasınız... 

Yaşlı kişi Cövdətin təmkinli davranışından və tərbi-

yəsindən məmnun qaldı. O, Atayevi bir qədər qırağa 

çəkib söhbətinə davam etdi: 

-        Mənə demişdilər ki, Cövdət çox mədəni bir 

insandır... 

Adını eşitcək Cövdət yerindəcə donub qaldı. Bir ne-

çə saniyədən sonra o, özünə gələrək ağsaqqala təəccüb-

lə sual verdi: 

-        Mənim adımı sizə kim söyləyib, əmi? 

-        Vallah, bilmirəm, səni necə başa salım... 

-        Mən ayıq insanam, ağsaqqal. Cüzi işarə etsəniz, 

hər şeyi anlayacağam. Bir də ki adınızı mənə söyləmə-

diniz. Siz kimsiniz? 

-        Adım, Seyfulladır. Sənin üçün Seyfulla dayı. 

-        Çox gözəl. İndi söyləyə bilərsinizmi, məni ha-

radan tanıyırsınız, Seyfulla dayı? 

Seyfulla kişi Cövdətin sualını cavablandırmaq üçün 

bir qədər ciddiləşdi. Hətta Atayev ağsaqqalın üzündə 

bəzi dəyişikləri də hiss etdi. Sanki Seyfullanın alnı bir 

qədər böyüdü, qəhvəyi gözləri isə bozarmağa başladı. 

Üzündəki əlamətlərin dəyişməsini müşahidə edən Ata-

yev yaşlı kişidən çəkinməyə başladı. Seyfulla kişi Cöv-

dətin qorxduğunu hiss edərək onunla söhbəti davam 

etdirdi: 

-        Mən biləni, bu yaxınlarda Şəkidə başına iş də 

gəlib, Cövdət? Elədirmi? 

Axırıncı sual Atayevin səbr kasasını tam doldurdu. 

O, bir qədər əsəbi halda yaşlı kişiyə yenidən sual verdi: 

-  Dayıcan, sualımı cavablandırmadın, axı! Sən kim-

sən? Mənim barədə məlumatları sənə kim ötürüb? 

Ağsaqqal kiçicik aradan sonra Atayevə sual verdi: 

-        Hunaili tanıyırsanmı? Məni buralara o göndə-

rib, sənə salamı var. 

Toranlıqla da olsa, Cövdət cərrahi əməliyyat zamanı 

harasa vardığını xatırlamağa başladı. “Narkoz vurul-

duqdan sonra sürətlə göylərə tərəf uçmağa başladım, 

ruhlarla dolu yastıqları gördüm və meşə, ümman...” 

düşüncələri ilə Atayev ağsaqqala sual verdi: 

-        Seyfulla dayı, Hunailmi dedin? 

-        Bəli! Hunail. Nəsə yadına düşdümü, Cövdət? 

-        Hunail, Hunail. Bu ad mənə çox tanış gəlir. 

-        Mələk necə? Bu söz sənə nəyisə xatırlatdımı? 

-     Lap başımı itirdim, Seyfulla dayı. Beynim sanki 

Hunail barədə məlumatı açıqlamaq istəyir. Lakin yarı 

yoldan qayıdır... 

Ağsaqqal yenə də fikirlərə daldı. O, əliylə çənəsini 

sığallayaraq sanki Cövdətin söylədiklərinin doğru 

olub-olmadığını təhlil edirdi. Bir qədər sonra yaşlı kişi 

Atayevə növbəti sualını yönəltdi: 

- Deməli, “Mələk” və “Hunail” sözləri sənə tanış 

gəldi, Cövdət? 

- Bəli, ağsaqqal. Mən deyəsən, mələklər diyarında 

olmuşam... 

- Olmusan da sözdür?! 

- Yəni?.. 

- Onu demək istəyirəm ki, dostum, necə varsan, elə 

də qal. Nəzarətimiz daima üzərindədir. Lazım gəlsə, 

Uca Tanrımızın göstərişləri hər vəchlə sənə çatdırıla-

caq. 

Ağsaqqalın dilindən “Uca Tanrımız” sözlərini eşit-

cək, Atayev bir anlığa özünü mələklər diyarında hiss 

etdi. Saniyə içində Hunail, yaşıl meşələr, mavi dənizlər, 

ekzotik heyvanlar və hətta sifətləri yadında qalmayan 

dindarlar onun gözünün önündən keçdi. Yalnız bu qə-

dər.  

Cövdət istədi ki, Seyfulla dayıya növbəti sualını ver-

sin. Lakin ağsaqqalın nə izi, nə də tozu qalmışdı. Ata-

yev başını silkələyərək ədviyyat dükanına girdi və do-

dağının altında “Allaha inanmayana lənət” sözlərini pı-

çıldadı: 

Satıcı başını qaldırıb təəccüblə soruşdu: 

-Nə dediniz? 

 Atayev beynindəki fikirləri qovurmuş kimi əlini 

yelləyib üzünü satıcıya tutdu: 

- Xahiş edirəm, mənə bir paket sarıkök və bir də zirə 

verəsiniz...

